
МУЌАДДИМА 

  

 Мубрам будани мавзӯи таҳқиқот. Фарҳанг ҷузви муҳими фарҳанги 

башарӣ буда, дар тули қарнҳо ташаккул ёфтааст. Фарҳангшиноси машҳури 

англис Эдуард Тэйлор фарҳангро маҷмӯаи печидае аз донишҳо, боварҳо, 

ҳунарҳо, қавонин, ахлоқу одатҳо ва ҳар чӣ ки фард ба унвони узве аз ҷомеаи 

хеш фаро мегирад таъриф мекунад. Дар таърихи халқи тоҷик фарҳанги пас аз 

истилои араб ва паҳншавии дини ислом мақому ҷойгоҳи махсус дорад. Ин 

фарҳанг дар натиҷаи омезиши давомдори урфу одат, забону ойин ва ахлоқу 

маънавиёти халқи истилогар (арабҳо) ва мардуми таҳҷоӣ (суғдӣ, тахорӣ, 

фарғонӣ, хуросонӣ)  ба вуҷуд омада, дар натиҷаи талошҳои тӯлонии 

истилогарон дар роҳи ҷорӣ кардани фарҳанги арабӣ-исломӣ ва муқовимати 

аҳолии маҳаллӣ барои нигоҳ доштани дину оини худ шакл гирифтааст. Дар 

меҳвари ин таъсиргузорӣ ва дигаргунии фарҳангӣ дину забон қарор дошта, 

дарабҳо барои паҳн кардани он аз тамоми василаҳои сиёсӣ, иқтисодӣ ва 

фарҳангӣ ҳамзамон истифода мебурданд. Ҷорӣ шудани дину забон ҳукумати 

онҳоро низ тазмин мекард.  

Дар давраи мавриди омӯзиши мо (асрҳои VIII-X) «арабшавӣ» ба як 

воқеият табдил ёфта, тамаддунҳои қадимии Миср, Сурия ва Африкаи 

Шимолӣ зери таъсири фарҳанги арабӣ-исломӣ ҳуввияти худро дигар 

карданд. Ҳамин хатар ба аҳолии Эрон ва Осиёи Марказӣ низ таҳдид мекард.  

Ба ривояти сарчашмаҳои ин давра набарди ду фарҳанг – фарҳанги шаҳрии 

муқимнишинони бумӣ ва фарҳанги саҳроии истилогарон бисёр шиддатнок 

ҷараён мегирифт. Ҳамин тавр, бо қабули дину ойини нав аҷдоди тоҷик ба 

марҳилаи нави таърихи худ дохил шуданд. Аммо ин тағйирёбӣ тамоман 

дигаршавии ҳуввият ва ҷаҳонбинии мардуми бумӣ набуда, як навъ синтези 

фарҳангҳо буд. Омӯзишу таҳқиқи ин падида аҳамияти муҳими илмӣ ва 

таҷрибӣ дорад.    

Ҳазор сол ин ҷониб тоҷикон бо ин дин зиста, он қисме аз ҳуввияти 

тоҷиконро ташкил мекунад. Тамоми ҷанбаҳои ҳаёти тоҷикон бо фарҳанг 



4 
 

 
 

гиреҳ хӯрдаанд. Омӯзиши ин падида имкон медиҳад, ки яке аз давраҳои 

муҳимми таърихии тоҷикон омӯхта шавад. Дар шароити кунунии ҷаҳони 

муосир, хатарҳое чун ифротгароии динӣ ҷомеаҳои модерни оламро таҳдид 

карда, дар минтақаи Осиёи Марказӣ ҳам ин таҳдид ба мушоҳида мерасад. 

Гурӯҳҳои манфиатдор ва кишварҳое, ки аз онҳо пуштибонӣ мекунанд, дар 

миёни ҷавонон ин андашеро талқин мекунанд, ки тамаддун ва рушди ҷомеъа 

миёни тоҷикон танҳо бо омадани ислом амалӣ гардида, то паҳншавии ислом 

мардум дар «ҷаҳолат ва гумроҳӣ» мезистанд. Тамаддуни тоисломии аҳолии 

Эрон ва Осиёи Марказӣ дар пайрави аз таърихигории расмии исломӣ давраи 

«ҷоҳилият» номида шуда, ҳамин тариқ дастовардҳои азими фарҳанги 

тоисломии тоҷикон нодида гирифта мешавад. Таҳқиқи ин мавзӯи ниҳоят 

муҳим имкон медиҳад, ки марҳилаҳои асосии ташаккули фарҳанги ин давраи 

халқи тоҷик муайян гашта, нақши тоҷикон дар фарҳангу тамаддуни ҷаҳони 

Ислом мушаххас гардад.  

 Дар ҷомеаи имрӯзи ҷаҳон, минтақа ва Тоҷикистон кӯшишҳои мутлақ 

нишон додани нақши дин ва тамоми фарҳанги ҷомеаро ба дин нисбат додан 

низ ба мушоҳида мерасад. Таҳқиқи ин ин мавзӯъ имкон медиҳад, ки воқеияти 

таърихӣ гуфта шавад ва бо баланд бардоштани сатҳи огоҳӣ ва ҷаҳонбинии 

таърихӣ ва фарҳангӣ бо ҳар гуна падидаҳои ғайриилмӣ мубориза бурда, 

ҷаҳонбинии дунявӣ талқин гардад. Барои кишвари тозаистиқлоли 

Тоҷикистон омӯзиши ин мавзӯъ имкон медиҳад, ки асосҳои ҷомеаи 

мутамаддин ва дунявии демократӣ бар асоси натиҷагириҳои илмӣ бунёд 

карда шавад.  

Омӯхта нашудани мавзӯи мазкур аз дигар омилҳоест, ки атуалӣ будани 

онро бештар сохтааст. Агар дар таърихнигории анъанавии тоҷикон пазириши 

ислом «оғози таърихи яккахудоӣ» ва «марҳилаи растагории тоҷикон» 

дониста шавад, дар таърихнигории замони Шӯравӣ бо вуҷуди дастовардҳои 

азими ин давра, вобаста ба тақозои идеологии замон нисбат ба тамоми динҳо 

чун «афюни мардумон» нигариста, ҷанбаҳои ахлоқиву тарбиявии он низ 

сарфи назар карда мешуданд. Аз ҷумла, нақши тоҷикон дар фарогирӣ ва паҳн 

намудани Ислом ва тамаддуни исломӣ ҳанӯз ба таври воқеӣ ва илмӣ таҳқиқ 

нашудааст. Тамоми ин омилҳо моро водор ба интихоб ва пажӯҳиши мавзӯи 

мазкур намуд.     

Сатҳи омӯзиши илмии мавзӯъ. Мавзӯи ташаккули фарҳанги тоҷик 

дар асрҳои VIII-X борҳо дар навиштаҳои олимону донишмандони ватаниву 

хориҷӣ таъкид шудааст. Аммо омӯзишу таҳқиқи ин мазӯъ нишон медиҳад, ки 

он асосан дар шакли мақолаҳову гузоришҳо баён ёфта, дар ин самт то кунун 

таҳқиқоти ҷудогонае сурат нагирифтааст. Осори то ин замон таълиф ва 

нашршуда ва ба мавзӯи ташаккулёбии фарҳанги навини тоҷик - асрњои IХ-X 

бахшидашударо  баррасӣ карда, метавон онро ба чаҳор гурӯҳ тақсим намуд. 

Ба гурӯҳи аввал осори донишмандони кишварҳои Аврупо дохил 

мешаванд. Бояд қайд кард, ки дар таҳқиқи бештари масъалаҳои таърихи шарқ 

мутахассисони ғарбӣ пешсаф буданд. Яке аз донишмандони маъруфи Аврупо 

Б. Шпулер аст, ки аксари донишмандони дигар ба навиштаҳои ӯ муроҷиат 

кардаанд. Ӯ дар асари бунёдии худ – «Таърихи Эрон дар ду ќарни 

нахустини исломӣ» муҳимтарин ҳодисаҳои ду асри аввали пирӯзии арабҳо, 

тағйирёбии сулолаҳои ҳукуматгари араб, мусулмон шудани аҳолӣ, зиндагии 

ақалиятҳои динӣ дар хилофати араб, ба қудрат расидани сулолаҳои маҳаллӣ 

ва ғайра маълумот додааст

1
. Бештари маводи ин асар ба ҳудуди имрӯзаи Эрон таалуқ дошта, гоҳ-

гоҳе ба ҳудуди Мовароуннаҳр низ ишора карда мешавад. Асари А. Метс 

«Тамаддуни исломӣ» дар шарқшиносӣ хеле маъруф буда, то кунун ба 

забонҳои мухталиф, аз ҷумла русӣ ва форсӣ тарҷума шудааст. Дар ин таҳқиқ 

аз ҳар ду тарҷума истифода гардид
2
. Муҳимтарин масъалаҳое, ки дар ин асар 

мавриди баррасӣ қарор гирифта, ба мавзӯи таҳқиқотии мо низ дихл доранд, 

шаклгирии фирқаҳову мазҳабҳои исломӣ, расму таомул, вазъи табақаҳои 

                                                           
1 Шпулер Б. Таърихи Эрон дар ду ќарни нахустини исломӣ. Тарљумаи Ҷаводи 
Фалотурӣ. -Теҳрон, 1386. 
2 Мець А. Мусульманский ренесанс /Пер. с немц. Бертельс. -М., Наука, 1966;  Метз А. 
Тамаддуни исломӣ дар қарни чаҳоруми ҳиҷрӣ. Тарҷумаи А.Қ. Қарогузлу. Теҳрон, 
1377. 

иҷтимоӣ, илмҳои дунявӣ ва динӣ, донишмандон ва ғайра мебошад. 

Профессори Донишгоҳи Оксфорд В. Модлунг дар асари тахассусии худ 

«Фирқаҳои исломӣ» на танҳо ба воқеаҳои нимҷазираи Арабистон, балки ба 

ҳодисаҳое, ки дар Ироқ, Эрон ва Осиёи Марказӣ руй додаанд, низ дахолат 

карда, аз ҷумла доир ба мурҷиъа ва аҳли суннат, хориҷиҳо, исмоилия ва 

ғайра таҳқиқ карда, дар бораи таъсири ин фирқаҳо ба андеша ва ҷаҳонбинии 

мардум низ изҳори назар мекунад
1
. Дар асари В. Модлунг дар хусуси нақши 

халқҳои ғайриараб ва ҷаҳонбинии онҳо дар шаклгирии фирқаҳои исломӣ 

маълумот дода мешавад.  

Дар ду пажӯҳиши олимони Донишгоҳи Кембриҷ «Таърихи ислом» ва 

“Таърихи Эрон”
2
 масъалаҳои назариявӣ ва амалии паҳншавии ислом ва 

вокуниши мардуми Эрон ва Осиёи Марказӣ ба он таваҷҷӯҳ карда шудааст. 

Ҳар ду асар ҳам аз ҷониби мутахассисони варзидаи соҳа навишта шудааст. 

Дар асарҳои Р. Буллиет раванди мусулмоншавии аҳолии Эрон ва Осиёи 

Миёна мавриди таҳқиқ қарор гирифта, маълумоти он иловар бар 

сарчашмаҳои таърихӣ ба натиҷаҳои таҳқиқоти бостоншиносӣ низ бунёд 

ниҳода шудааст
3
. Ҳамчунин дар осори донишмандоне чун Э. Броун, Ле 

Стренҷ, Р. Фрай, Э. Лэмбтон, Ф. Дафтари, Я. Рипка
4
 бисёре аз масъалаҳое дар 

робита бо сиёсат, иқтисод ва фарҳанги хилофати араб, аз ҷумла ташаккули 

фарҳанги исломии тоҷикон, мавриди таҳқиқ қарор гирифтааст. Дар осори 

                                                           
1 Модлунг В. Фирқањои исломӣ. ТарҷумаиАбулқосим Сиррӣ. -Теҳрон, Асотир, 1377. 
2 Таърихи ислом. Пажӯҳиши Донишгоҳи Кембриҷ. Тарҷумаи А. Ором. Теҳрон, 1386; 
Таърихи Эрон. Аз суқути Сосониён до баромадани Салҷуқиён.Пажӯҳиши 
Донишгоҳи Кембриҷ.Ҷ. IV. Зери назари Р.Фрай. Тарҷумаи Ҳ. Анӯша. -Теҳрон, 1381 
3 Буллиет Р. Гаравиш ба ислом дар ќуруни миёна. Пажўхише навин дар таърихи 

ичтимоии ислом. Тарҷумаи Муҳааммадҳусайни Виќор. –Теҳрон, 1364; Ҳамон муаллиф: 

Религиозно-политическая история Нишапура в XI веке //Мусульманский мир 950-1150. -

М, 1981. -С. 89-110. 
4 Броун Э. Тарих-и адаби Эрон. Тарҷумаи Солех.-Теҳрон, 1358; Ле Стренҷ. 
Ҷуғрофиёи таърихии сарзаминҳои хилофати шарқӣ. Тарҷума Маҳмуд Ирфон. –
Теҳрон, 1367; Фрай Р.Н. Наследие Ирана.Перевод с англ. В.АЛивщица и 
Е.В.Зеймаля. -М., Наука, 1972;Лэмбтон Э.К. Сайре дар таърихи Эрон баъд аз ислом. 
Тарҷумаи Я.Ожанд. Теҳрон, Амири Кабир, 1363; Дафтари Ф. Традиции исмаилизма: 
Сб. статей.  Пер. с англ. З.Оджиевой. М., «Ладомир», 2006; Рипка Ян. История 
персидской и таджикской литературы. Перевод с чешского. Редактор и автор 
предисловия И.С.Брагинский. –М., Прогресс, 1970. 

донишмандони Аврупо, бо вуҷуди амиқ ва бунёдӣ будани ин таҳқиқот, дар 

баъзе ҳолатҳо нисбат ба дини ислом ва мусулмон назари бадбинона ба 

мушоҳида мерасад, ки ин омилро дар ҷараёни таълифи рисола дар мадди 

назар доштаем.   

Ба гурӯҳи дувум таҳқиқоти олимони рус ва Шӯравии собиқ шомил 

мешаванд. Академик В.В. Бартолд дар чанд таҳқиқоти худ ба масъалаи 

шаклгирии фарҳанги исломии қавмҳои Осиёи Марказӣ, аз ҷумла тоҷикон 

пардохтааст
1
. Таҳқиқоти В.В. Баротолд хеле густурда буда, ба масъалаҳои 

сиёсат ва иқтисодиёт бештар таваҷҷӯҳ мекунад. Донистани забонҳои арабӣ, 

форсӣ ва туркӣ ба ин муҳаққиқ имкон дод, ки бештари сарчашмаҳои 

таърихиро омӯзад. Масъалаҳое, ки бо ин мавзӯъ дар иртиботанд, аз ҷумла, 

таърихии ислом ва фирқаҳои он, ҳамлаи арабҳо, ҷунбиши шуубия, ҷойгоҳи 

тамаддуни эронӣ (тоҷикӣ) дар таърихи умумиҷаҳонӣ, фарҳанги мусулмонӣ, 

ҷуғрофияи таърихӣ ва ғайра дар осори В.В. Бартолд муфассал матраҳ 

гардидаанд. Мавсуф инчунин дар китоби маъруфи «Энсиклопедияи Ислом» 

беш аз сад мақола таълиф кардааст, ки қисми бештари он дар маҷмӯи осори ӯ 

бо забони русӣ нашр шуда, аҳамияти худро то кунун аз даст надодаанд. Дар 

осори дастаҷамъӣ ва таҳқиқоти ҷудогонае, ки бо забони русӣ таълиф 

шудаанд, масъалаҳои таърихи сиёсӣ, иқтисодӣ ва фарҳангии асрҳои VIII-IX 

мавриди баррасӣ қарор гирифта аст
2
.   

Донишмандоне назири С. Агаджанов, Т. Саидбаев, А. Муминов дар 

таҳқиқоти худ ба шаклгирии ислом дар Хуросону Мовароуннаҳр ва баъзе 

                                                           
1 Бартольд В.В. Туркестан в эпоху монгольского нашествия. //Соч.: В.9. т. - М. ИВЛ, 
1963.  Т.1.; Ҳамон муаллиф: В.В. Арабское завоевание и Туркестан при Саманидах. 
//Сочинения. Т.II. Часть 1. –М., ИВЛ, 1963.  С. 118-126; Ҳамонмуаллиф. История 
культурной жизни Туркестана. Т.II (1). –М., 1963.  -С169-433; Ҳамонмуаллиф: Работы 
по истории ислама и арабского халифата. Т. VI. М., Наука ГРВЛ, 1966. 
2Петрушевский И.П. Ислам в Иране в VII-XV веках. -Л. 1966; Пигулевский Н.В., 
Якубовский А.Ю. и др. История Ирана с древнейших времен до конца XVIII века. Л., 
изд. Ленингр. ун-та, 1958; Якубовский А.Ю. Мавераннахр в борьбе против власти 
арабов в VIII-IX вв. История Узбекской ССР. -Ташкент, «УзССР», 1955; Беленицкий 
А.М., Бентович И.Б., Большаков О.Г. Средневековый город Средней Азии. -
Ленинград, 1973. 

хусусиятҳои он ишора кардаанд
1
. Таҳқиқоти Т. Қодирова ба масъалаи хеле 

муҳим – ҷунбишҳои халқӣ ва нақши онҳо дар ташаккули ҷаҳонбинии аҳолии 

Хуросону Мовароуннаҳр бахшида шудааст
2
. 

 Саҳми олимону донишмандони кишварҳои ҳамзабони Эрону 

Афғонистон низ дар мавзӯи мавриди баҳси мо хеле зиёд аст, ки мо осори 

онҳоро ба гурӯҳи савум шомил кардем. Бештари сарчашмаҳои таърихии мо 

бо забонҳои арабӣ ва форсӣ нигошта шудаанд ва ягонагии хатту забон имкон 

дод, ки дар ин кишварҳо ошноии беҳтаре бо таърихи ин даврон пайдо кунанд 

ва асарҳои бештар ҳам навишта шаванд. Олимону муҳаққиқони эронӣ, аз 

ҷумла Саъид Нафисӣ, А. Зарринкуб, М. Ровандӣ, М. Мутаҳҳарӣ, А. Ҳақиқат
3
 

дар бораи таърихи ҳамлаи арабҳо ба Эрон ва Осиёи Марказӣ, муборизаи 

озодихоҳонаи аҳолӣ, раванди мусулмоншавии аҳолӣ, оқибатҳои забткорӣ ва 

мусулмоншавӣ асару мақолаҳои зиёде таълиф кардаанд. А. Зарринкӯб дар 

таҳқиқоти махсуси худ, ки дар илми эроншиносӣ маъруф аст, ду асри аввали 

ҳукумати арабҳоро «ду қарни сукут» номида, аз арабҳо ҳамчун қавме ваҳшӣ 

ва дур аз тамаддун ёдовар мешавад. Асари М. Мутаҳҳарӣ дар муқобили асари 

А. Зарринкӯб таълиф гардида, баҳси асосияш он аст, ки ислом ба мардуми 

ғайриараб, аз ҷумла қавмҳои эронӣ (аз ҷумла тоҷикон) хизмати бузург карда, 

онҳоро аз як халқи ҷангҷӯ ба мардуми тамаддунсоз мубаддал кардааст. Бо ин 

назари М. Мутаҳҳарӣ мо мувофиқ нестем, зеро тамаддунҳои ҳахоманишӣ, 

сосонӣ ва фарҳанги шаҳрсозиву тиҷоратии суғдиён, ки дар таҳқиқоти 

донишмандони хориҷӣ инъикос ёфтааст, ин назарияро ба куллӣ рад мекунад. 

                                                           
1Агаджанов С.Г. Очерки истории огузов и туркмен Средней Азии IX- XIII вв, 
Ашхабат: Илым, 1969.Саидбаев Т.С. Ислам и общество. Опыт историко-
социологического исследования. М.,1978; Муминов А К. Роль и место ханафитских 
‘улама в жизни городов Центрального Мавераннахра (II-VII | VIII-XIII вв.). Авт. 
дисс. на сосикание ученой степени доктора исторических наук. –Ташкент, 2003. 
2 Кадырова Т. Из истории крестьянских движений в Мавераннахре и Хорасане в VIII 
– начале IXв. -Ташкент, «Наука», 1965. 
3Нафисї Саъид . Сарчашмаи тасаввуф дар Эрон. Теҳрон, 1371; Зарринкуб А. 
Таърихи мардуми Эрон. Аз поёни Сосониён то поении Оли Буя. -Теҳрон. 1367; 
Ҳамонмуаллиф. Ду қарни сукут. Теҳрон,1378; Рованди Муртазо. Таърихи иљтимоии 
Эрон. (њукуматњо ва силсилањои Ирон аз њамлаи аъроб то истиќрори 
машруъият).Ҷ.2. Теҳрон, 1356. 

Асари арзишманди Муҳаммадризо Ноҷӣ таълифоти ҷомеъ роҷеъ ба фарҳангу 

тамаддуни асри Сомониён ва дар ин замина комилтарин таҳқиқот шумурда 

мешавад
1
. Дар таҳқиоти олимони ҷадиди Эрон замони пас аз ҳамлаи арабҳо 

ва ҳодисаҳои он бештар якҷониба тавсифу тамҷид мегардад, ки хосси 

кишварҳои идеологии теократӣ мебошад. Дар таҳқиқоти олимони Эрон, ки 

пеш аз Инқилоби исломӣ асарҳои худро эҷод кардаанд, ифтихор ба фарҳанги 

тоисломии Эрон бештар ба мушоҳида мерасад.    

Муаррихони кишвари ҳамсояи Афғонистон низ дар атрофи мавзӯи 

мавриди назари мо корҳоеро анҷом додаанд. Муҳаққиқоне чун А. Куҳзод, М. 

Ғубор, М. Систонӣ
2
, дар бораи гӯшаҳое аз таърихи сиёсӣ, иқтисодӣ ва 

иҷтимоии ин давра таҳқиқ бурдаанд. А. Кӯҳзод сиёсати Умавиён ва 

Аббосиён дар Хуросонро таҳлил карда, заминаҳои  истиқлоли ин сарзаминҳо 

ва нақши он дар шаклгирии фарҳанги ҷадиди минтақаи Хуросону 

Мовароуннаҳрро шарҳ додааст. Ҳамчунин дар миёни ин осор пажӯҳиши 

М. Систонӣ «Моликияти арзӣ ва ҷунбишҳои деҳқонӣ дар Хуросони 

қуруни вусто»-ро махсус бояд таъкид кард. Ин асар ба мавзӯи хеле 

зарурӣ – таърихи иҷтимоии Хуросон, аз ҷумла асрҳои VIII-X бахшида 

шудааст. Муаллиф бештар ба сарчашмаҳои таърихӣ такя карда, ахбори 

зиёдро овардааст, аммо нақду хулосабарориҳо дар асар хеле камрангу сатҳӣ 

ба назар мерасанд. Дар навиштаҳои донишмандони афғонистонӣ ба масъалаи 

миллӣ ё ба истилоҳи худи онҳо қавмӣ эътибор дода намешавад ва ба ҷову 

беҷо онҳо истилоҳи Афғонистонро зимни инъикоси ҳодисаҳои асрҳои VIII-X 

ба кор мебаранд, ки ғайриилмист.      

Таҳқиқоти олимони тоҷикро ба гурӯҳи чорум дохил кардаем. 

Шоҳасари академик Б. Ғафуров, ки асари ҷамъбастии таърихнигории 

ватаниву хориҷии солҳои 20-70-уми асри XX ба шумор меояд, дар хусуси 

ташаккули фарҳанги навини тоҷик дар асрҳои VIII-X низ маълумоти муфид 

                                                           
1 Ноҷӣ М. Фарҳанг ва тамаддуни исломӣ дар қаламрави Сомониён.Баргардон Л. 
Бойматов. Виростор С. Муллоҷон. -Душанбе, 2011. 
2 Систонӣ М. Моликияти арзӣ ва ҷунбишҳои деҳқонӣ дар Хуросони қуруни вусто. -
Кобул, 1362. 

медиҳад. Муаллифи «Тоҷикон», ба масъалаҳои муборизаҳои озодихоҳонаи 

тоҷикон бар муқобили истилогарони араб, оқибатҳои ба хилофати араб 

ҳамроҳ карда шудани Осиёи Миёна, омилҳои пайдо гаштани гурӯҳҳои 

мухолиф дар хилофат ва раванди ташаккули фарҳанги нав ва мушкилоти он 

изҳори назар кардааст
1
. Б. Ғафуров доир ба ташаккули халқияти тоҷик дар 

ҳавзаи Мовароуннаҳру Хуросон назарияеро ба исбот мерасонад, ки то кунун 

куҳна нашудааст. Академик Н. Неъматов дар китоби «Таджикский феномен: 

история и теория», масъалаҳои назариявии ташаккули халқияти тоҷик, 

ҳудудҳои густариши фарҳанги тоҷиконро баррасӣ кардааст
2
.  Ин ва дигар 

осори Н. Неъматов бештар бар пояи маводи моддии аз ҳафриёти 

бостоншиносӣ ба даст омада таълиф гардидаанд, ки аҳамияти онро бештар 

месозад. Дар ҷилди дувуми асари академии «Таърихи халқи тоҷик» низ 

гурӯҳи донишмандони тоҷик асоситарин масоили сиёсӣ ва фарҳангии 

таърихи тоҷикон дар қаламрави Хуросону Мовароуннаҳр дар асрҳои VIII-IX-

ро матраҳ кардаанд
3
. Донишмандони тоҷик бештар бар масъалаҳои эҳёи 

арзишҳои тоисломӣ, нақши хонадонҳои тоҷикӣ дар умури давлатдории 

хилофт, кӯшишҳои истиқлолхоҳонаи фарзандони тоҷик дар муқобили 

хилофати араб, ташаккули халқияти тоҷик дар асри Х ва ривоҷи илму 

фарҳанг дар асрҳои IX-X таваҷҷӯҳ зоҳир кардаанд.   

Олимони тоҷик А., Ҷалилов, Ҳ. Назаров, Ғ. Ғоибов, К. Бекзода, А. 

Ҳақназаров, С. Муллоҷонов, Т. Ғуломов, С. Раҷабов низ ба масъалаи мазкур 

дахл карда, ҳар кадом қисматҳое аз мавзӯъро таҳқиқ намудаанд
4
. Профессор 

А. Ҷалилов ба заминаҳои ташаккули фарҳанги аҷдоди тоҷик ишора карда, 

таъсири онро дар шаклгирии фарҳанги баъд аз исломии тоҷикон хеле муҳим 

                                                           
1 Ғафуров Б.Ғ. Тоҷикон. Таърихи қадимтарин, қадим, асрҳои миёна ва нав. Душанбе, 
2008. С. 312-330. 
2 Негматов Н.Н. Таджикский феномен: история и теория. Душанбе, 1997. 
3 История таджикского народа. Эпоха формирования таджикского народа. Том II.- 
Душанбе,1999. 
4 Назаров Х. Нақши эрониён-тоҷикон дар таърих ва фарҳанги ҷахон. -Душанбе, 
«Пайванд», 2005; Джалилов А. Из истории культурной жизни предков таджикского 
народа и таджиков в раннем средневековье. -Душанбе, 1973; ҒоибовҒ. Таърихи 
Хатлон  аз  оѓоз то имрўз. Душанбе, 2006. 

медонад. Муҳаққиқи тоҷик А. Ҳақназаров бар нақши таҳаввулсози ислом дар 

муттаҳид кардани тоҷикон таъкид карда, ба натиҷае расидааст, ки нақши 

табақаи маволӣ дар мардумӣ сохтану тарвиҷи ислом бағоят бузург буд
1
. 

Файласуфи тоҷик К. Бекзода дар таҳқиқоти худ «Таърихи равшанфикрӣ аз 

даврони Ҷамшед то замони Фиравсӣ» ба ҷунбиши бонуфузи иҷтимоӣ, сиёсӣ 

ва фарҳангии халқи тоҷик дар аҳди аввали ислом дахл карда, онро дар 

ташаккули давлатдории тоҷикон муҳим арзёбӣ мекунад
2
. Монография аз 

панҷ фасл иборат буда, дар фасли нахустин заминаҳои худшиносии миллии 

форсу тоҷикро баррасӣ кардааст. Муаллиф дар ду фасли рисоларо ба шуубия 

ва таърихи муборизаи он ихтисос дода, дар фаслҳои чорум ва панҷум нақши 

ин ҷунбишро дар ташаккули адабиёт ва фалсафаи тоҷик нигоштааст.    

 С. Муллоҷонов ба нақши муассири дин дар ҳаёти сиёсӣ, иҷтимоӣ ва 

фарҳангӣ таъкид карда, нақшофринии аҳли тасаввуф ва пайдо шудани 

мазорҳоро натиҷаи синтези андешаи исломӣ ва суннати тоисломии мардуми 

Хуросону Мовароуннаҳр меҳисобад
3
. Муҳаққиқони улуми дигар, аз ҷумла 

фалсафа ва адабиёт масоилеро, ки муаррихон нагуфтаанд, такмил кардаанд
4
. 

Асарҳои адабиётшиносон, ки бештар таҳлилу баррасии осори шоиру 

нависандагон аст, дар шинохтани руҳияи замон, андеша ва ҷаҳонбинии 

мардумони ҳамзамони онҳо махсусан муҳим аст.  

Дар осори гурӯҳӣ ва дастаҷамъии муҳаққиқони рус, тоҷик ва эронӣ низ 

ба бисёре аз масъалаҳои мавриди омӯзиши ин таҳқиқот ишора шудааст, ки 

дар ин рисола аз онҳо низ истифода шудааст
5
. 

                                                           
1 Ҳақназаров А. Таърихи боҳамойӣ ва ташаккули халқи тоҷик. Душанбе, 2013. 
2 Бекзода К. Таърхи равшанфикрӣ аз даврони Ҷамшед то замони Фирдавсӣ. Нақши 

шуубия дар таърихи худшиносии халқи тоҷик. Душанбе, 2012.  
3 Муллоджонов С. Религиозый фактор в социально-политической истории Хорасана 
и Мавераннахра. -Душанбе, 2017.  
4 Мирзоев А. Рўдакї ва љараёни зиндагии ў. //Рудаки и его эпоха (сборник статей). 
Под ред. Абдулгани Мирзоева. –Душанбе, 1958. -С. 20-57. 
Мирзоев Г.Д. Особенности формирования и трансформация исламского 
религиозного сознания таджиков. –Душанбе, 2011; Шамолов А. Каломи 
Мовароуннаҳр. -Душанбе, 2013.  
5 Рудаки и художественные традиции народов Центральной Азии и Индии (сб. 
статей). Отв. Ред. А. Раджабов. -Душанбе, 2008; Сомониён ва эҳёи тамаддуни форсии 

Таҳлили асару мақолаҳои зикршуда нишон медиҳад, ки бо вуҷуди 

омӯзиши баъзе паҳлуҳои мавзӯи мавриди назари ин рисола, то кунун дар 

қолиби як рисола ё асари ҷудогона таҳқиқи куллии мавзӯъ сурат 

нагирифтааст. Зеро муаллифони ин осор дар назди худ чунин вазифае 

нагузошта буданд. Ҳамчунон дар ин осор маҷмӯи сарчашмаҳову адабиёти 

тахассусии зиёд як ҷо истифода нашудааст. Аз ин рӯ, зарурати он пеш 

омадааст, ки мақсаду ҳадафҳоеро дар пеш гузошта, онро дар чаҳорчӯбаи як 

рисола таҳқиқ ва баррасӣ намоем.  

 

ТАВСИФИ УМУМИИ КОР 

        Робитаи кор бо барномањо (лоиҳаҳо) ва мавзуъҳои илмӣ. Таҳқиқоти 

диссертатсионӣ дар чорчӯбаи татбиқи нақшаи дурнамои кори илмӣ-

таҳқиқотии кафедраи «Таърихи ватанї»-и Донишгоњи давлатии 

Тољикистон ба номи Садриддин Айнї, таҳти унвони «Таърихи халқи 

тоҷик, қонуниятҳои умумӣ ва хусусиятҳои хоси раванди таърихӣ (давраи 

асрњои миёна)» барои солҳои 2016-2020  ба иҷро расидааст. 

Мақсад ва вазифаҳои таҳқиқот. Ҳадафи аслии ин таҳқиқот муайян 

кардани саҳифаҳои таърихи пайдоиш, ташаккул ва таҳаввули фарҳанги халқи 

тоҷик дар асрҳои VIII-IX ба ҳисоб меравад. Барои расидан ба ин мақсад 

муаллиф дар пеши худ ҳалли вазифаҳои зеринро гузоштааст: 

- муайян кардани оқибатҳои ҳамлаи арабҳо ба Хуросону Мовароуннаҳр 

ва таъсири он дар тавлид ва ташаккули фарҳанги навини тоҷикон; 

- муайян кардани сабабҳои ба вуҷуд омадани табақаи маволӣ ва ҷойгоҳи 

он дар хилофат; 

- нишон додани истифодашавии одатҳову суннатҳои идории аҳолии 

эронинажод аз ҷониби арабҳо; 

                                                                                                                                                                                           

тоҷикӣ (маҷмӯи мақолаҳо). -Душанбе, 1999; Номаи Оли Сомон (маҷмӯи мақолоти 
маҷмаъи илмии тамаддун, таърих ва фарҳанги Сомониён). -Теҳрон, 1378. 

- тавсифи наҳзати шуубия ва муайян кардани нақши он дар ташаккули 

ҳуввийяти аҷдодони халқи тоҷик ва бедории аҳолии Хуросону 

Мовароуннаҳр; 

- пажӯҳиши омилҳои шаклгирии мазҳаби тоҷикон ва ҷойгоҳи он дар 

минтақаи Хуросону Мовароуннаҳр; 

- муайян кардани нақши хонадонҳои эронинажод дар сохтори идории 

хилофати Аббосиён; 

- тавсифи вазъи умумии фарҳанги тоҷикон дар замони Тоҳириён; 

- таҳқиқи вижагиҳои фарҳанги тоҷикон дар аҳди ҳукмронии Саффориён 

- баррасӣ ва таҳлили илмии нақши Сомониён дар тарвиҷ ва мондагор 

шудани тамаддуни тоҷикон дар асрҳои миёна; 

- омӯзиш ва муайян кардани нақши фарҳанг дар ташаккули халқияти 

тоҷик.   

         Объекти таҳқиқоти диссертатсионӣ сарчашмањои таърихї, осори 

донишмандони кишварҳои Аврупо, таҳқиқоти олимони рус ва Шӯравии 

собиқ, асарҳои олимону донишмандони кишварҳои ҳамзабони Эрону 

Афғонистон, тањќиќоти љамъбастии таърихнигории олимони ватанї, ки ба 

таърихи ташаккулёбии фарњанги халќи тољик  бахшида шудаанд,  маҳсуб 

меёбанд. 

       Предмети таҳқиқот омўзиши раванди ташаккулёбии фарњанги халќи 

тољик дар асрњои IХ-Х ба ҳисоб меравад. 

       Ҳудуди хронологии рисола аз миёнаи асри IX, дақиқтар аз ҳодисаи соли 

821, ки сулолаи маҳаллии Тоҳириён ба сари қудрат омад, оғоз мегардад. Пас 

аз ин соҳиби қудрат гардидани намояндагони хонадонҳои маҳаллии 

Хуросону Мовароуннаҳр дар сатҳи давлатӣ ба фарҳангу адаби халқҳои 

эронинажод, нақши мардуми Хуросону Мовароуннаҳр дар хилофат бештар 

аҳамият дода шуда, аз вазифаи раисии аморати Хуросон то мақоми вазорату 

дигар мансабҳои муҳимму калидӣ ба онҳо вогузор мешавад. Қудратёбии 

Саффориён идомаи ҳамин сиёсат буда, марҳилаи охирини он давраи ба 

қудрат расидани Сомониён, нашъу намои давлатдории онҳо ва сиёсати 

фарҳангпарваронаи онҳо дар замони ҳукмронии ин сулола мебошад, ки 

тамоми асри Х-ро фаро гирифта, соли 999 бо фурӯпошии давлати Сомониён 

ба анҷом мерасад. Бо қудрат ёфтани сулолаҳои туркӣ ин давраи таърихӣ ба 

итмом расида, дар минтақа марҳилаи дигари таърихӣ оғоз  мешавад.  

 Асоси назариявӣ – методологии таҳқиқот. Дар диссертатсия 

муаллиф усулҳои илмии омӯзиширо доир ба таърихи ташаккулёбии 

фарњанги халќи тољик дар асрњои IX-Х ба роҳ мондааст. Бахусус ба 

истифодаи усули объективияти илмӣ – ҳамчун яке аз дастурҳои асосии 

илмҳои муосири таърихӣ ва таърихнигорӣ диққати ҷиддӣ дода шудааст. 

Ба сифати асоси методологии таҳқиқот маҷмӯи усулҳое истифода 

шудаанд, ки дар байни онҳо усулҳои таърихӣ, ба амсоли таърихияти 

илмӣ, муқоисавӣ – таърихӣ, масъалагузорӣ – солномавӣ, инчунин 

усулҳои таҳлили иҷтимоӣ – таърихӣ мавқеи асосиро ишғол менамоянд. 

Дар асоси усули муқоисавӣ - таърихӣ таҳқиқи осори муҳаққиқони 

даврањои гуногун  дар қиёс бо сарчашмањои таърихӣ, хусусиятҳо ва 

усулҳои таҳқиқ, сабки баён ва ғайраҳо анҷом дода шудааст. Тавассути 

усули масъалагузорӣ – солномавӣ ҳудудҳои таҳқиқи масоили мазкур 

муайян шуда, равандҳои фарњангии якдигарро ивазкунанда, ки таърихи 

фарњанги халќи тољикро таркиб додаанд, таҳқиқ гардидаанд. 

Пойгоҳи сарчашмашиносии таҳқиқот. Муҳимтарин равандҳои таърихӣ 

ва фарҳангии давраи таҳқиқшаванда дар сарчашмаҳои таърихӣ инъикос 

ёфтааст. Сарчашмаҳои асрҳои X-XV, ки роҷеъ ба ин мавзӯъ маводи фаровон 

доранд, гуногун буда, онҳоро ба 4 гурӯҳ ҷудо кардан мумкин аст. 

Ба гурӯҳи аввал сарчашмаҳое дохил мешаванд, ки ба таърихи умумӣ 

бахшида шудаанд. Бузургтарин муаррихи ҷаҳони ислом Абӯҷаъфар 

Муҳаммад ибни Ҷарири Табарӣ китоби бузургҳаҷми «Таъриху-р-русули 

ва-л мулук»-ро навиштааст. Барои рисолаи мазкур ҷараёни забти Хуросону 

Мовароуннаҳр аз тарафи арабҳо, ҳаракатҳои миллӣ ва ҷунбишҳои гуногуни 

иҷтимоӣ, инчунин ба қудрат расидани сулолаҳои маҳаллӣ аҳамияти хосс 

дорад. Тарҷумаи форсии ин асар, ки Абулқосими Поянда дар Эрон ба роҳ 

монда буд, дар 16 ҷилд ва 8 китоб аз тарафи Энсиклопедияи миллии тоҷик ва 

таҳти роҳбарии муаррихи тоҷик Нурмуҳаммади Амиршоҳӣ бо алифбои 

имрӯзаи тоҷикӣ баргардон кардаанд. Ин китоб дар дастраси мо қарор дошт
1
. 

Дар баъзе масъалаҳо тарҷумаи форсии ин асар, ки ба қалами Абӯалии 

Балъамӣ таълиф шудааст, истифода гардид. Мо ба нашрҳои тоҷикии асар, ки 

бо алифбои ҳозираи тоҷикӣ чоп шудаанд, такя кардем
2
.  

Асари «Таҷорибуу-л-умам»-и Абӯалӣ Аҳмад ибни Мисковайҳи Розӣ 

низ ба таърихи умумӣ бахшида шуда, дар ин асар роҷеъ ба робитаҳои 

фарҳангии Бағдод ва аморати Хуросон маълумоти ҷолиб дорад
3
. Ин асар дар 

муҳити Эрон ва Ироқ навишта шудааст, ки дидгоҳи он бо осори дар 

Хуросону Мовароуннаҳр таълифшуда баъзе тафовутҳо дорад. Дар тасвири 

ҳодисаҳо Мисковайҳи Розӣ бо асари Табарӣ баъзе ифтилофҳо дида мешавад. 

Ҳарчанд асари Мисковайҳи Розӣ дар муҳити давлати Бувайҳиён, ки даъвои 

эҳёи шоҳаншоҳии Эронро доштанд, таълиф шудааст, аммо забони асар арабӣ 

буда, дар бораи эҳёи фарҳанги халқҳои эронинажод сухан ба миён оварда 

намешавад. Хусусияти дигари ин асар дар он мебошад, ки муаллиф 

ҷонибдори сулолаи Бувайҳиён буд, ки муддати 50 сол бо Сомониён дар 

набарду муқобилят қарор дошт. Ин руҳия дар муаллифи асар бетаъсир монда 

наметавонист.  

Аз осори ба таърихи умумӣ ихтисосёфта, ки дар хусуси давраи 

таҳқиқшаванда маълумоти гаронарзиш дорад, яке «Таърихи Комил»-и 

Ибни Асир аст, ки таърихи ҷаҳон аз ибтидои олам то замони муғулро шомил 

гардидааст. Аҳамияти ин асар боз дар он аст, ки аз сарчашмаҳое истифода 

                                                           
1 Табарӣ Муҳаммад ибни Ҷарир. Тарҷума аз арабӣ, мутарҷим АБбулқосим Поянда. 
Бо таҳрири умумии Нурмуҳаммади Амиршоҳӣ. Таъриху-р-русули ва-л-мулук. 
Душанбе, 2014. 
2 Табарӣ Муҳаммад ибни Ҷарир. Таъриху-р-русули ва-л-мулук. Душанбе, 2014; 

Балъамӣ Абӯалӣ Муҳаммад. Таърихи Табарӣ. Бо муқаддима ва тавзеҳоти М. Умаров 

ва Ф. Бобоев. –Теҳрон, 2001. 
3 Абуали Мисковейҳи Розӣ. Тиҷорабу-л-умам. Тарҷумаи Абулқосим Имомӣ. Теҳрон, 1381. 

бурдааст, ки онҳо то замони мо нарасида, аз байн рафтаанд
1
. Ибни Асир 

ҳодисаҳои давраи омӯзиши моро ду қарн пас аз онҳо навишта, дар 

муҳокимарониҳои худ хеле боинсоф мебошад. Аз ҷумла, ӯ бар хилофи 

Табарӣ ва дигар муаррихони асри Х нисбат ба Яъқуби Лайс ва давлати 

Саффориён бенафрату адоват муҳокимаронӣ мекунад. Мо аз тарҷумаи 

форсии ин асар истифода кардем. Инчунин аз осоре чун «Равзату-с-сафо»-и 

Мирхонд низ дар ҷойҳои зарурӣ истифода карда шуд
2
. Ахбори Мирхонд бо 

вуҷуди аз Табарӣ, Ибни Асир ва дигарон таъсир пазируфтан, дигаргуниҳое 

дорад, ки яке аз онҳо батафсил баён кардани ҳодисаҳо мебошад.  

Гурӯҳи дувуми сарчашмаҳо таърихномаҳои ба шаҳру музофоти ҷудогона 

бахшидашуда ба шумор мераванд. Муҳимтарин асар аз ин даста «Таърихи 

Бухоро»-и Абӯбакр Наршахӣ мебошад, ки ба таърихи сиёсӣ ва фарҳангии 

муҳимтарин шаҳри Мовароуннаҳр – Бухоро бахшида шудааст. Асли китоб бо 

забони арабӣ таълиф шуда, тарҷумаи форсии он дар дастраси мо қарор дорад. 

Масъалаи исломро бо ҳар роҳ паҳн кардани арабҳо, аз ҷумла додани пул ба 

намозгузорон ё ҷой додани арабҳо дар хонаи суғдиёнро ин сарчашма бепарда 

бозгӯ кардааст
3
. Масъалаи таъсиси давлатҳову сулолаҳои маҳаллӣ дар 

Хуросону Мовароуннаҳр аз муҳимтарин имтиёзҳои ин китоб дониста 

мешавад. Муаллиф нисбат ба хонадони Сомониён бо эҳтироми зиёд ёдоварӣ 

мекунад.  

 «Таърихи Систон», ки муаллифи он номаълум аст, сарчашмаи 

гаронарзишест, ки бо забони форсӣ навишта шуда, доир ба замони 

Саффориён маълумоти нодир дорад, ки дар ҳеч сарчашмаи дигар дучор 

намешаванд
4
. Рӯҳияи ин асар аз дигар осори ба таърихи маҳаллӣ 

бахшидашуда ба куллӣ фарқ мекунад. Аз ҷумла, агар Наршахӣ бо овардани 

                                                           
1 Ибни Асир. Таърихи бузурги ислом ва Эрон. Ҷилди 7. Теҳрон, 1368 
2 Мирхонд, Муҳаммад ибни Ховадшоҳи Балхӣ. Разат ус-сафо. Таҳияи Аббоси Зарёб. 
-Теҳрон, 1373. –1362 с.  
3 НаршахӣА. Таърихи Бухоро. Мураттибон Ғ.Ғоибов, К. Олимов ва Н. Амиршоҳӣ. 
Душанбе, 2014. 
4 Таърихи Систон. Душанбе, 2012.  

чанд ҳадису ривояти динӣ дар фазилати Бухоро кифоят кунад, муллифи 

«Таърихи Систон» аз ибтидо то охири асар аз фазилати Систон ва систониҳо 

нақл карда, асарро дар ситоиши сарзамин ва мардуми худ таълиф мекунад. 

Амирону волиёни сулолаҳои ғайрисистонӣ, аз ҷумла, волиёни аббосӣ, тоҳирӣ 

ва сомонӣ аз ҷониби муаллиф мавриди интиқод қарор гирифта, ҳамчун 

душманони мардум ва сарзамини Систон ба қалам дода мешаванд. Ин асар 

ташаккул ёфтани мафкураи маҳаллӣ ё муҳофотиро юа намоиш мегузорад. 

Ахбори «Таърихи Систон» дар бораи ба вуҷуд омаданаи нахустин заминаҳои 

ривоҷи забон ва шеъри форсии нав аҳамияти муҳим доранд.  

«Таърихи Нишопур»-и Ҳокими Нишопурӣ фазои маънавии 

муҳимтарин шаҳри Хуросон ва донишмандони онро тасвир кардааст. Ин 

шаҳр дар тули се қарни аввали густариши Ислом маркази Хуросон ба шумор 

мерафт ва ин мақомро то ҳамлаи муғул нигоҳ дошт. Маълумоти асар дар 

бораи шаклгирии ниҳодҳои зиёди омӯзишӣ дар Хуросон ва маъсусан шаҳри 

Нишопур аҳамияти калони илмт дорад. Ҳокими Нишопурӣ номи садҳо 

донишманду адиб ва муассисаҳои фарҳангии минтақаро дар асари худ нишон 

додааст, ки барои рисолаи мо аҳамияти аввалиндараҷа дорад.          

Гурӯҳи савуми сарчашмаҳо асарҳои ба сулолаҳои алоҳида бахшидашударо 

шомил мешавад. Ин навъи таърихнигорӣ аз асри XI маъмул гардида, ҷойгоҳи 

хосс дорад. Муҳимтарин асар дар ин миён ба қалами Абулфазли Байҳақӣ 

навишта шуда, бо номҳои «Таърихи Байҳақӣ» ё «Таърихи Масъудӣ»-и 

Байҳақӣ маъруф аст
1
. Ҳарчанд ин таърихнома ба салтанати Ғазнавиён 

бахшида шудааст, аммо доир ба асрҳои VIII-X низ ҳикояҳои омӯзанда дорад, 

ки дар осори дигарон такрор намешаванд. Нахустин бор истифода гаштани 

истилоҳи тоҷик (тозик) дар ин сарчашмаи муътабари форсӣ аҳамияти онро 

бештар месозад. Муборизаи Арабу Аҷам дар баъзе қиссаҳои асари Байҳақӣ 

оварда шудааст. Аз ҷумла, дар қиссаи Афшин ва Будулаф, ки яке намояндаи 

                                                           
1 Байҳақӣ, Хоҷа Абулфазл ибни Ҳусайн. Таърихи Байҳақӣ. Тањиягари матн, 
муаллифи муќаддима ва фењристњо С. Муллољон. –Душанбе, 2014.  

шуубӣ ва дувумӣ намояндаи ҳизби арабӣ буд, бори дигар ба умқи ин 

масъалаи ҳассос пай бурдан мумкин аст. Муаррихи ҳамин дарбор Абунасри 

Утбӣ «Таърихи Яминӣ»-ро ба салтанати Маҳмуди Ғазнавӣ бахшидааст, ки 

ахбори он дар хусуси солҳои поёнии ҳукмронии Сомониён ва вазъи 

фарҳангии Хуросону Мовароуннаҳр дар ин давра аҳамияти бағоят калон 

дорад. Утбӣ ва тарҷумони форсии асар Ҷарфодқонӣ асарро дар рӯҳияи 

замони Ғазнавиён, ки давраи пирӯзии таассуби маҳзабӣ ва муборизаи беамон 

бар муқобили истиқлоли сиёсӣ ва фарҳангии музофоти Хуросону 

Мовароуннаҳр буд, таълиф кардааст.  

Гурӯҳи чоруми сарчашмаҳо осори мухталифи таърихӣ, ҷуғрофӣ ва адабиро 

шомил аст, ки асарҳои «ал-Феҳрист»-и Ибни Надим, «Осору-л-боқия»-и 

Абӯрайҳони Берунӣ, «Сиёсатнома»-и Низомулмулк, «Аҳсану-т-тақосим 

фӣ маърифати-л ақолим»-и Муҳаммади Мақдисӣ, «Масолик ва-л 

мамолик»-и Ибни Хурдодбеҳ, «Ҳудуду-л-олам», девони шоирону 

нависандагони форсу тоҷики асрҳои X-XIV аз ҷумлаи онҳо мебошад.  

Маълумоти Ибни Надим дар бораи донишмандони дину мазҳабҳои 

гунонгун, ки дар Хуросону Мовароуннаҳр зиста, эҷод кардаанд барои муайян 

кардани фазои фарҳангӣ ва ҷаҳонбинии ин давра аҳамияти бағоят бузург 

дорад. Абурайҳони Берунӣ дар хусуси дину ойин, тақвим. Ҷашну 

маросимҳои тоисломии аҷдоди тоҷикон (суғдиён, хоразмиён) низ дар ин асар 

баён гардидаанд, ки барои рисолаи мо аҳамияти хосс дорад. Дар асари Хоҷа 

Низомулмулки Тусӣ дар бораи ҷунбишу ҳаракатҳои озодихоҳӣ маълумот 

дода мешавад. Аз мутолиаи ин асар маводи фаровон дар бораи муносибатҳои 

ҷамъиятӣ дар замони Аббосиён, Саффориён ва Сомониён низ гирифтан 

мумкин аст.  

Ахбори ҷуғрофинависони асри Х, пур аст аз ахборе, ки роҷеъ ба 

чигунагии иқлим ва обу ҳавои музофоти Хуросону Мовароуннаҳр, ки дар 

ташаккули ахлоқ ва руҳиёти мардум таъсиргузор аст. Дар ин асарҳо инчунин 

дар хусуси паҳн шудани ислом дар минтақаҳои гуногун, вуҷуди масҷиду 

мадраса, ҷойгиршавии марказҳои маданӣ, ҷойҳои зиёратӣ ва дигар ҷанбаҳои 

ҳаёти фарҳангӣ маълумот гирифтан мумкин аст. Аз ҷумла, Ибни Хурдодбеҳ 

бештар дар бораи ҷойгиршавии аҳолӣ дар шаҳру рустоҳои Хуросону 

Мовароуннаҳр маълумот дода, Мақдисӣ дар хусуси ихтилофу кашмакашиҳои 

мазҳабӣ хабар медиҳад. Дар нахустин китоби ҷуғрофии аҷдоди мо бо забони 

форсӣ «Ҳудуду-л-олам» низ баъзе вижагиҳои забонӣ ва фарҳангии музофоти 

Хуросону Мовароуннаҳр зикр карда мешавад.         

Бештари сарчашмаҳои таърихӣ дар замони асримиёнагӣ навишта шудаанд 

ва табиист, ки дар баёни воқеият озодии чандон надоштанд. Гузашта аз ин, 

бештари ин осор бо дастури амирону вазирон ва дигар арбоби давлатӣ 

навишта шудаанд. Аз ин рӯ, ҳангоми таълифи рисолаи мазкур аз нигоҳи 

интиқодӣ ба ахбори ин осор назар карда шуд. Сарчашмаҳои мавриди 

истифода мо дар замону макони гуногун бо забонҳои арабиву форсӣ таълиф 

шуда, маълумоти он бо якдигар қиёс шуда, ахбори он бар мизони ақл санҷида 

шудааст.       

Навгониҳои таҳқиқот аз ин иборат аст:  

- таърихи тавлид ва ташаккули фарҳанги навини тоҷик дар асрҳои VIII-

IX нахустин бор дар қолиби як рисола баррасӣ мегардад; 

- таҳқиқот бар пояи сарчашмаву осори охирини илмӣ ба амал бароварда 

шудааст; 

- дар хусуси истифодаи одату суннатҳои идории мардуми эронинажод аз 

ҷониби хилофати Араб пажӯҳиш бурда мешавад; 

- таърихи шаклгирии наҳзати шуубия ва нақши он дар бедории аҳолии 

Хуросону Мовароуннаҳр омӯхта мешавад; 

- омӯзиши таърихи шаклгирии мазҳаби ҳанафия ва ҷойгоҳи он дар 

минтақаи Хурсону Мовароуннаҳр ба роҳ монда шудааст; 

- нахустин бор дар бораи нақши хонадонҳои тоҷик дар идораи хилофат 

ва шаклгирии фарҳанги мардум пажӯҳиш карда мешавад; 

- бори нахуст дар хусуси ривоҷи илму фарҳанг дар замони аморати 

Тоҳириён маълумот дода мешавад; 



20 
 

 
 

- саҳми Саффориён дар бедории мардум ва равнақи забону адаби тоҷикӣ 

пажӯҳиш карда мешавад; 

- нақши Сомониён дар болоравии фарҳанги тоҷик ва таъсири он барои 

минтақа омӯхта шудааст. 

Ба ҳимоя нукоти зерин пешниҳод мегарданд: 

- Маҳдудиятҳое ки арабҳо нисбат ба халқҳои тобеъ, аз ҷумла маволӣ ҷорӣ 

карданд, нишонгари он аст, ки арабҳо аз камтарин эътирози аҳолӣ 

метарсиданд ва тамоми чораҳоро медиданд, ки аҳолиро дар итоати бечуну 

чаро нигоҳ доранд. Вале тавре раванди минбаъдаи ҳодисаҳо нишон дод, 

маволӣ дар муқобили сиёсатҳои ноадолатонаи хилофати араб вокуниш 

нишон дода, ҳаракати фаъоли сиёсӣ, иҷтимоӣ ва фарҳангиро пеша карданд, 

ки он дар қиёму шӯришҳо ва ҷунбишҳои гуногун намудор мегашт; 

- Ҳамкории Аббосиён бо тоҷикон, ки бештар хуросониён буданд, дар 

ташаккули хилофати Аббосиён ва рушди илму фарҳанги ягонаи исломӣ 

нақши ҳалкунанда бозид. Бештари олимони ҷаҳони араб низ ин воқеиятро 

эътироф карда, давраи дахолати тоҷикон дар корҳои хилофатро замони 

пурбортарину рангинтарини таърихи хилофати Араб медонанд. Заминае, ки 

дар давраи беш аз ҳаштодсолаи нуфузи тоҷикону эрониён гузошта шуд, 

садсолаҳо идома пайдо кард; 

- Ҷунбиши шуубия вокуниши фаъолу созандаи мардуми Хуросону 

Мовароуннаҳр дар муқобили сиёсатҳои нажодпарастонаи ҳокимони араб 

буда, дар ҳаёти сиёсӣ, иҷтимоӣ ва иқтисодии тамоми қаламрави хилофат 

буда, нақши босазое дар шуури ҷамъиятии тоҷикон гузоштааст; 

- Дар миёнаи асри VIII бо такя асосҳои шариати ислом, урфу одати 

мардумони бумӣ ва мероси азими фарҳангӣ, ки дар офаридани он 

аҷдодони тоҷик низ саҳми муносиб доранд, мактаби фиқҳии бузургтарин 

чеҳраи тамаддуни исломии тоҷикон – Абуҳанифа арзи ҳастӣ кард. 

Ҳарчанд дар атрофи Абуҳанифа шогирдони ӯ аз ҳамаи гӯшаву канори 

хилофат ҷамъ омада буданд, вале бештарини пайравони ӯ дар Ироқ, 

Эрон, Хуросон ва Мовароуннаҳр паҳн гардид; 

- Иштироки васеъи мардуми тоҷик дар қиёми муваффақиятомези зидди 

Умавиён сабаби ба корҳои идорӣ ҷалб шудани намояндагони алоҳида 

хонадонҳои тоҷик гардид. Бармакиён ба далели соҳибнуфуз будани ин 

хонадон пеш аз истилои араб аз тарафи ҳукуматдорони хилофат ба ислом 

тарғиб гардида, пас аз мусулмон шудан ба корҳои идорӣ ҷалб мегардад. 

Бармакиён дар таърихи халқи тоҷик бузург буда, муҳимтарини он ҷалб 

кардани тоҷикон дар умури идорӣ ва лашкардории хилофат мебошад. 

Ҳамчунон нақши ин сулола дар эҳёи суннатҳои миллӣ ва равнақи илму 

маърифат низ бағоят бузург аст. Пойдевори истиқлоли сарзамини тоҷикон аз 

зулми арабҳо тавассути хонадонҳои муътабари тоҷик гузошта шуд, ки яке аз 

онҳо Бармакиён ба шумор мераванд.  

- Замони аморати Тоҳириён бар Хуросон ва тобеияти шаҳру музофоти 

Мовароуннаҳр аз ҳокимияти ин хонадон давраи нисбатан ороми сиёсӣ буда, 

ҳамзамон бо коҳиши қудрати хилофат ба шумор меравад. Ин фазои муносиб 

ва сиёсатҳои дурусти хонаводаи Тоҳириён, имкон дод, ки пояҳои рушди 

илму дониш гузошта шавад. Дар дастраси умум қарор гирифтани ҳаққи хатту 

савод имкон фароҳам овард, ки сатҳи саводнокӣ дар тамоми Хуросону 

Мовароуннаҳр баланд гардида, дар ҳамин давра маркаҳзои фарогирии дониш 

аз масҷиду бозору работ ва дигар муассисаҳо ба мадрасаҳои оянда интиқол 

ёбад; 

 - Саффориён ки дар таърихи ҳамчун сулолаи саркашу бебок шинохта шуда, 

дар зинда нигоҳ доштани забону фарҳанги тоҷик қотеъона амал карда, 

заминаи ривоҷи забону фарҳанги миллиро гузоштанд; 

-  Сомониён дар пуштибони аз забони миллӣ, фарҳанги тоисломӣ ва 

густариши забони форсии тоҷикӣ рамзи бақои худро медиданд. Пуштибонӣ 

аз дину мазҳаби расмии хилофати аббосӣ (ислом ва мазҳаби суннат) барои 

Сомониён фурсати дигар буд барои таҳкими қудрат ва пайдо кардани 

маҳбубият дар миёни мардум. Муҳимтарин дастоварди аҳди Сомониён ин 

буд, ки суннату ойин ва русуми идорӣ ва низомии тарҳрезикардаи онҳо 

садсолаҳои дигар пойбарҷо монд. 

Аҳамияти назариявӣ ва амалии таҳқиқот. Диссертатсияи мазкур 

аҳамияти назариявӣ ва амалӣ дошта, маводи дар он истифодашуда натиҷаи 

таҳқиқу баррасиҳои муаллиф дар давоми 7 соли охир мебошад. Маводи 

рисола метавонад ҳангоми таълифи осори таҳқиқӣ роҷеъ ба таърихи халқи 

тоҷик ва китобҳои дарсӣ истифода гардад. Аз рӯи маводи рисола ва 

натиҷаҳои ба даст омада метавон дар ихтисосҳои таърих, филология ва 

фарҳангшиносӣ барои тартиб додани курсҳои тахассусӣ истифода кард.  

Саҳми шахсии довталаби дарёфти дараҷаи илмӣ дар омўзиши 

сарчашмањои таърихї, коркарди илмӣ ва таҳлили  маводи нав ва асарҳои 

зиёди илмӣ, ки роҷеъ ба таърихи фарњанги халќи тољик дар 

таърихнигории ватанї ва хориљї рўйи кор омадаанд,  инчунин дар 

муайян кардани ташаккулёбии арзишњои миллї дар ањди давлатњои 

тољикии Тоњириён, Саффориён ва Сомониён зоҳир мегардад. 

Таъйид (апробатсия)-и диссертатсия. Диссертатсия дар ҷаласаи 

кафедраи таърихи халќи тољики Донишгоҳи омӯзгории Тоҷикистон ба номи 

Садриддин Айнӣ (протоколи №2 аз 26 августи соли 2020) ва ҷаласаи илмии 

шуъбаи таърихи қадим, асрҳои миёна ва нави Институти таърих, 

бостоншиносӣ ва мардумшиносии ба номи А. Дониши АМИТ баррасӣ шуда, 

ба ҳимоя тавсия гардид.  

Сохтор ва њаљми диссертатсия. Диссертатсия дар ҳаҷми 164 саҳифаи 

матни компютерӣ таълиф гардида, аз муқаддима, се боб, њашт зербоб, 

хулоса, тавсияҳо ва феҳристи манбаъҳо ва адабиёти истифодашуда (бо 

141  номгӯй) таркиб ёфтааст.  

БОБИ I. ЗАМИНАҲОИ ТАШАККУЛЁБИИ ФАРҲАНГИ ТОҶИК  

 

1.1. Заминаҳои иҷтимоии ташаккули фарҳанги навини аҷдоди тоҷик 

   

Тоҷикон яке аз халқҳои қадимтарини Шарқ ба шумор рафта, тамаддуни 

онҳо ба нахустин китоби динии башарият – Авесто мерасад. Силсилаи 

давлатдориву фарҳангсозии аҷдодони мо дар давраҳои гуногуни таърихӣ бо 

вуҷуди зарбаҳое, ки аз тарафи истилогарон ба он ворид мешуд, идома 

ёфтааст. Истилои юнону мақдуниҳо ва ҳуҷуми арабҳо дар таърихи 

ташаккули фарҳанги моддӣ ва маънавии аҷдоди тоҷикон таъсири амиқ 

гузоштааст. Ҷорӣ гаштани забони юнонӣ дар Осиёи Миёна ва пайдо шудани 

чандин ёдгории мансуб ба ин давра (аз ҷумла Тахти Сангин) ва дар замони 

ҳукмронии Кушониён давлатӣ шудани забони маҳаллӣ шоҳиди муборизаҳои 

тӯлонии аҷдоди тоҷикон барои ташаккули фарҳангу забони худ мебошад
1
.  

Истилои араб таъсири бештар аз истилои юнону мақдуниҳо дар 

таъриху фарҳанги аҷдоди тоҷикон гузошта, осори он то ҳанӯз дар забон ва 

ойини мардум барҷой аст. Истилои араб танҳо истилои сиёсӣ набуд ва бо 

ҷорӣ гаштани ислом, ки яке аз динҳои иброҳимӣ ва аз ҷумлаи динҳои 

бузурги ҷаҳонӣ ба шумор меояд, аҷдоди тоҷикон бо минтақаи азими Ховари 

Наздик ва Миёна дар қаламрави ягона қарор гирифтанд. Робитаҳои сиёсӣ, 

иқтисодӣ ва фарҳангӣ, ки бо ин минтақаҳо барқарор гардид, таъсири муайян 

дар ҷаҳнонбинии мардумон низ таъсир гузошт. 

Муаррихон дар бораи даврабандии забти сарзаминҳои Эрон, 

Хуросон ва Вароруд аз тарафи арабҳо назари гуногун доранд. Ба назари мо 

агар се давраи бузурги забткории арабҳо дар самти Шарқро баррасӣ кунем, 

чунин даврабандиро метавон одилона шумурд: 

Давраи якум соҳои 632-651-ро фаро мегирад. Дар ин давраи начандон 

тӯлонӣ арабҳо ба мавҷудияти давлати муқтадири Сосониён хотима дода, 

роҳро барои тасарруфоти худ дар самти шарқ боз мекунанд. Пирӯзии арабҳо 
                                                           
1 Ғафуров Б.Ғ. Тоҷикон. –С.432 

дар муҳорибаҳои Қоддисия (с. 637), Наҳованд (642), Ҷалуло (643), забти 

Марв (651) ва кушта шудани охирин шоҳаншоҳ Яздигурди III ҳодисаҳое 

буданд, ки оқибатҳои муҳими сиёсӣ барои тамоми минтақаи Осиёи Марказӣ 

доштанд
1
.  

Давраи дуюми забкориҳои арабҳо солҳои 651-715-ро дар бар мегирад. 

Ин давраи нисбатан тӯлонӣ ба забти бештари Хуросон ва Осиёи Миёна 

меанҷомад. Ҳуҷумҳои арабҳо дар марҳилаи нахустини ин давра бештар 

характери ҷосусӣ ва ғоратгарона дошта, бо рӯи кор омадани амири Хуросон 

Қутайба ибни Муслим (соли 705) ҷиддитар мешаванд. Хуросону Вароруд дар 

ин давра комилан ба ҳудуди Хилофати Араб ҳамроҳ гашта, минбаъд 

ҳодисаҳои хилофат дар ҳаёти мардум таъсири мустақим дошт.  

Ниҳоят давраи савуми забткориҳои арабҳо солҳои 715-737-ро номидан 

мумкин аст. Ин давра бо забти Хатлон ба анҷом расид. Дар ин давраи арабҳо 

халқҳои минтақаро комилан тобеъ ва хидматгузори худ карда, таҳқиру паст 

задани халқҳои мағлубшуда, аз ҷумла аҳолии Хуросону Варорудро ба таври 

васеъ ба роҳ монданд. Дар натиҷа ҳаракатҳои миллӣ-озодихоҳӣ сар зад, ки 

дар идомаи ин гуфтор ба он мепардозем.   

Донишмандони чанд омилро барои ҷалб шудани мардуми нимҷазираи 

Арабистон ба ислом ва минбаъд гаравидани халқҳои ғайриараб ба ин динро 

таъсиргузор донистаанд. Содаву осон будани таълимоти ислом, норозӣ 

будани мардум аз низоми табақотии ҳоким бар ҷомеаи сосонӣ, ба зулму 

ситамкории ҳокимон ҳамроҳ гаштани коҳинони зардуштӣ аз ҷумлаи ин 

омилҳо дониста мешаванд. Таълимоти ислом миёни саййиди қурайшӣ ва 

сиёҳи ҳабашӣ имтиёзе қоил набуд, ки инро гаравандагон дар оятҳои қуръонӣ 

ва даъватҳои пайғамбар метавонистанд ошкоро мушоҳида кунанд, зеро 

пайғамбар бо сиёҳу сафед, арабу форс, шаҳрӣ ва саҳроӣ яксон муносибат 

мекард.  

                                                           
1 Пигулевский Н.В., Якубовский А.Ю. и др. История Ирана с древнейших времен до 

конца XVIII века. Л., изд. Ленингр. ун-та, 1958. –C. 147. 

Дар баробари заминаҳои сиёсӣ ва иқтисодӣ бояд ба як омили дигар ҳам 

ишора кард. Бояд зикр кард, ки Эрон, Хуросон ва Вароруд дар арафаи 

ҳуҷуми арабҳо аз нигоҳи идеологӣ низ фронти ягона ва муттаҳид 

надоштанд
1
. Зиддияту рақобатҳое, ки миёни зардуштиён, буддоиён, масеҳиён 

ва дигар ойинҳо дар минтақа ҷорӣ буд, роҳро барои густариши ислом, ки 

дини ҷавон буда, низоми қонунгузории он навтар буд, ҳамвор кард. 

Донишмани америкоӣ Р.Н. Фрай таъкид мекунад, ки арабҳо на танҳо дини 

навро оварданд, балки ҳамчунин паёми иҷтимоии баробарӣ, хотимаи 

табақаҳо дар ҷомеа ва ҳамбастагии тааллуқи муштарак ба хонаводаи бузурги 

мусулмонон – уммаро оварданд
2
. Давраи гузариш аз низоми куҳна ба навро 

метавон давраи нобасомонӣ номид, вале далелҳо гувоҳӣ медиҳанд, ки дар 

сатҳи маҳаллӣ тағйирот хеле камтар буд.  

Яке аз нуктаҳое, ки бояд дар ин ҷо онро тазаккур диҳем, он аст, ки 

хилофати арабӣ-исломӣ пас аз сӣ соли ҳукмронии халифаҳои чаҳоргона, ки 

«хулафои рошидин» номида мешаванд, ба давраи шоҳӣ ё салтанатӣ 

бармегардад ва аз низоми нисбатан демократии оғози ислом ҳеҷ чиз боқӣ 

намемонад. Нахустин нишонаи ин тағйирот он буд, ки дигар халифаро 

мардум интихоб намекарданд. Он минбаъд чун замони тоисломӣ, ҳамчун 

мерос аз падар ба писар ё бародар интиқол меёфт. Ҳамин тавр, сулолаи 

Умавиён хилофатро дар хонадони худ меросӣ карданд. Меросӣ гаштани 

ҳукумат ба тамоми ҷанбаҳои ҳаёти хилофат таъсири худро расонд. Аз он 

ҷумла, ҷомеа аз нигоҳи иҷтимоӣ дучори тағйирот гардид. Зеро арабҳо худро 

махсуси ҳукуматронӣ мепиндоштанд. Корҳои дигар, аз ҷумла касбу ҳунар ва 

донишу тафаккурро дар шаъни худ намедонистанд. Арабҳо намояндагони 

касбу пешаҳои шарофатмандро низ паст мезаданд. Як зарбулмасал дар байни 

арабҳо хеле маъруф буд, ки мегуфтанд: «муаллим ва бофанда аҳмақанд
3
». Ин 

тарзи тафаккур ба хубӣ нишон медиҳад, ки ҳокимони он давра чӣ андеша 

                                                           
1 Кристенсен А. Эрон дар аҳди Сосониён. Тарҷумаи Р. Ёсумӣ. -Теҳрон, 1370. -С. 323. 
2 Фрай Р. Н. Мероси Осиёи Марказӣ. Аз замонҳои бостон то истилои туркҳо. -
Душанбе, 2000.  С. 215. 
3 Ровандӣ М. Таърихи иҷтимоии Эрон. Ҷилди 2. Теҳрон, 1354. -С. 94. 

доштаанд. Ҳамчунон решаи дигаргуниҳои ду асри минбаъдаро низ равшан 

мегардонад. Зеро аксарияти мутлақи ҳунармандон, донишмандон, косибон, 

хаттотон, адибон, шоирон ва дигар намояндагони барҷастаи тамаддуни 

исломӣ аз миёни мардумони ғайриараб бархостаанд. Дар фасли оянда дар ин 

бора муфассалтар сухан меравад.     

Аммо набояд фаромӯш кунем, ки арабҳо қабл аз ислом ва ҳатто пас аз 

мусулмон шуданд ҳам, тамоми ҷанбаҳои иҷтимоии ҷомеаро бар асоси қабила 

устувор мекарданд. Яке аз махсусиятҳои қабила ин буд, ки агар дар ҷомеаи 

шахсе берун аз қабила мемонд, ё ба сабабе қабилааш ӯро тарк мекард, ин 

шахс нобуд мешуд. Зеро танҳо қабила метавонист, ки дар шароити зиддияти 

сахту оштинопазир ва ҷангҳои байниқабилавӣ фардро мавриди ҳимоя қарор 

диҳад. Қабила дар миёни арабҳо аз он ҷиҳат аҳамияти муҳим дошт, ки араб 

мисли Эрон, Византия, Миср ва дигар кишварҳои он давра давлати ягонаву 

муқтадир надошт, ки ҳуқуқу озодиҳои ӯро ҳимоят кунад. Аз ин рӯ, арабҳо 

ҳатто пас аз қабул кардани ислом ҳам бар асли қабила пойбанд монданд. Дар 

лашкаркашиҳои худ ба дигар сарзаминҳо низ ин аслро риоя карда, дар 

ҷойҳое ки сокин мешуданд, боз қабила-қабила мезистанд. Аз ҷумла, Наршахӣ 

вақте аз дарвозаҳои Бухоро ном мебарад, аз дарвозаҳои Бани Асад ёдовар 

шуда, мегӯяд, ки «хонаҳои араб бештар ба он дарвоза будааст
1
». Яъне, арабҳо 

ҳатто берун аз сарзамини Арабистон низ ҷомаеи худро бар пояи қабила 

бунёд намуда, асолати қабилавиро пос дошта, қонунҳои қабилавиро риоя 

мекарданд. Дар шаҳрҳои Хуросон низ арабҳо бар асоси қабила ҷойгир 

мешуданд. Дар охири замони Умавиён ихтилофи қабилаҳои арабҳои Шимолӣ 

ва Ҷанубӣ яке аз сабабҳои низоъ дар дохили ҷомеаи арабҳо шуда, шикасту 

фурӯпошии Умавиёнро тезонд
2
.  

Пас аз густариши ислом ва якҷоя шудани арабҳо бо мардуми ғайриараб 

низ низоми қабила аз байн нарафт. Халқҳое, ки дар дохили хилофат зиндагӣ 

                                                           
1 Наршахӣ Абӯбакр. Таърихи Бухоро. –С. 107. 
2 Беляев Е.А. Арабы, ислам и арабский халифат в раннем средневековье. -М., 1965. -
С. 123 

мекарданд, мебоист худро дар зери ягон қабилаи араб нигоҳ доранд. Ба 

ҳамин хотир, дар дохили ҷомеаи мусулмонӣ синфи нави мавло ё маволӣ ба 

вуҷуд меояд, ки дар бораи пайдоиш ва ташаккули ин табақа олимон фикру 

мулоҳизаҳои гуногун пешниҳод кардаанд. Дар ин қисмат каме дар бораи 

пайдоиши ин мафҳум ва маъноҳои он маълумот дода мешавад. 

Калимаи мавло дар луғат чанд маъно дорад, ки аз он ҷумла ду маънии 

ба ҳам зид – молик (хуҷаин) ва банда аст. Дар истилоҳи донишмандони соҳаи 

дин ва луғатҳо бештар бар ғулом (банда) ва ғайри араби холис гуфта 

мешавад. Гоҳе ҳам бар маънии озодкардашуда ва ҳамфикру шарик. Ҳар гоҳ 

молик банда ва канизи худро озод мекард, як навъ иртиботу пайвастагӣ 

миёни онҳо ба вуҷуд меомад, ки ин бастагиро вало мегуфтанд ва бандаи 

озодшударо мавло мехонданд. Ҳатто шахси пайғамбар низ ғуломе дошт бо 

номи Зайд ибни Ҳорис ва пас аз озод шудан ҳам ӯро мавлои пайғамбар 

мегуфтанд, зеро пайғамбар ӯро озод карда буд. Канизи озодшударо низ 

мавлот мегуфтанд. Осори вобастагӣ (вало) ин тавр буд, ки агар банда озод 

мешуд ё аз дунё мерафт ва ворисе намедошт, ирси ӯ ба моликаш, ки вайро 

озод намуда буд, мерасид. Агар молики банда фарде аз қабилае буд, мавлоро 

ба он қабила нисбат медоданд. Чунонки мегуфтанд Мавлои Бани  Ҳошим. 

Донишманди маъруфи араб Ҷорҷ Зайдон менависад, ки «Мавло дорои вазъе 

буд, ки аз ғулом болотар ва аз озод поинтар буд. Дар Рум (Византия – М.Ш.) 

ин навъ бандаҳоро озодшудагон меномиданд. Асир ё бандаи озодшуда ба 

қабила ва тоифаи соҳибони худ мешуд. Гоҳе мавло ба шаҳре интисоб меёфт, 

масалан мавлои Макка ва мавлои Мадина. Мавло бо соҳибони хеш як навъ 

наздикӣ пайдо мекард ва ин навъи қаробатро ғайрисареҳ мегуфтанд. Мавло 

маънои бисёр дорад, ки аз он ҷумла: банда, сарвар, валӣ, хеш ва қавм, 

писарамак, ҳампаймон, ҳамсоя, меҳмон, дӯст, писар, домод ва ғайра аст
1
». 

Дар баъзе китобҳои адабиёт ва таърих калимаи мавло бар тамоми миллатҳои 

ғайриараб, ки таҳти ҳукумати араб даромадаанд, татбиқ мешуд. Бояд гуфт, ки 

                                                           
1 Зайдон Ҷ. Таърихи тамаддуни ислом. Ҷ.4. -С. 23-24. 

калимаи мавло дар миёни арабҳои тоисломӣ чунин маъноҳои зиёд надошт ва 

ба ғуломи озодшуда гуфта намешуд, балки маволӣ касонеро мегуфтанд, ки 

ҷонишин ва бозмонда ва ворису бародари шахсе бошад.  

Калимаи мавло дар Қуръон низ омадааст. Бузургтарин муфассири 

ҷаҳони ислом Табарӣ дар тафсири худ менависад: Ибни Зайд дар бораи ояти 

33 сураи  Нисо, ва ли кулли ҷаъално маволия миммо таракал волидони 

вал ақрабун (Тарҷума: он чӣ падару модару хешовандон ва касоне ки 

шумо бо онон паймон бастаед) мегӯяд: «маволӣ хешони инсонанд ва чун 

миллатҳои ғайриараб дохили ислом шуданд ва барои онҳо наметавонистанд 

номи махсусе пайдо кунанд, ин оят нозил шуд: фа ин лам таъламу обоуҳум 

ва ихвонукум фӣ-д-дини ва маволикум (Тарҷума: агар падаронашонро 

намешиносед, пас бародарони динӣ ва озодшудагони шумо ҳастанд; 

сураи Аҳзоб, ояти 5). Ҳамин тавр, онҳоро маволӣ гуфтанд. Сипас Табарӣ 

изофа мекунад: мавло имрӯз ду навъ аст: яке ирс мебарад ва ирс мегузорад, 

ки ӯ хеши шахс аст ва дигаре ирс мегузорад ва ирс намебарад, ки ӯ бандаи 

озодшуда аст
1
». 

Дар бораи табақаи маволӣ ҳадисҳое аз пайғамбар ривоят шудааст. Аз 

ҷумла, дар ҳадисе пайғамбар фурӯши мавлоро манъ кардааст. Дар ҷойи дигар 

мегӯяд: мавло дар ҳукми мансубот ва наздикон аст. Ин ду далел (қуръонӣ ва 

ҳадисӣ) нишонгари он аст, ки дар маҷмӯъ барои нимҷазираи Арабистони 

асри VII маволӣ дар баробари маҳдудият соҳиби ҳуқуқҳое будаанд. Табиист, 

ки ислом дар асри VII наметавонист ғуломдориро аз байн барад, чун анъанаи 

низомии он рӯзгор миқдоре аз пояҳои иқтисодӣ ва бозаргонӣ бар ғуломдорӣ 

устувор шуда буд. Аммо ислом бо тадбирҷӯӣ шароите ба вуҷуд овард, ки 

вазъи ғуломҳо беҳтар шавад. Аз ҷумла, ба ҷои калимаи абд, калимаи мавло 

истифода бурда мешуд. Ислом як силсила муқаррароте ҷорӣ карда буд, ки 

барои кафора (харидан)-и гуноҳон, аз ҷумла дар мавриди ваъдахилофӣ 

                                                           
1 Тарҷумаи Тафсири Табарӣ. Хуҷанд, 2006.- С. 90. 

кардан, савганд хӯрдан, нагирифтани рӯза ва ғайра озод кардани ғуломро 

пешбинӣ менамуд. 

Осори бозмонда аз асрҳои VIII-XI дар бораи табақаи мавло матлаби 

зиёд навиштаанд. Пас аз асри XI, бо кам шудани нуфузи хилофат ва таъсири 

фарҳанги арабӣ ин калима тадриҷан камистеъмол мешавад. Аз ҷумлаи 

матлабҳое, ки дар бораи табақаи мавло гуфта мешавад, тақсим кардани онҳо 

ба чанд намуд мебошад. Вожаҳову ибораҳое, ки дар онҳо дар хусуси мавло 

хабар дода мешавад, асосан арабӣ мебошад. Ба ҳамин хотир, мо низ ҳамон 

номгузории арабиро риоят карда, кӯшиш мекунем, ки маънои ин калимаву 

ибораҳоро шарҳу тавзеҳ диҳем. Панҷ навъи маволӣ дар ин осор омадааст, ки 

бештар роиҷ будааст. 

1. Мавлои атоқа. Асире ки бо сарвари худ қароре мегузошт ва онро 

иҷро мекард, мавлои атоқа номида мешуд. Касеро ҳам ки мӯйи пеши сарашро 

бурида, озодаш мекарданд, атоқа мегуфтанд. Арабҳо чунин одат доштанд, ки 

мӯи пеши сари асиронро метарошиданд ва ин як навъ таҳқир ба ҳисоб 

мерафт. Яке аз шоирони машҳури араб, ки ҳамзамони пайғамбар буд, Ҳассон 

ибни Собит пас аз ҷанги Уҳуд дар ҷавоби Ҳабира ибни Ваҳб ном рақиби худ, 

шеъре гуфт ва чунин ишора кард: ёдатон биёяд, ки мо бар шумо пирӯз шудем 

ва мӯйҳои пеши сари асирони шуморо бурида, бидуни дарёфти пул раҳо 

кардем
1
. 

2. Мавлои мукотиба. Агар хуҷаин ва ғулом бо ҳам шартнома 

мебастанд ва ғулом худро бо додани пул озод мекард, мавлои мукотиба 

меномиданд. 

3. Мавлои тадбир. Агар молик васият мекард, ки пас аз маргаш 

бандааш озод бошад, онро мавлои тадбир меномиданд. 

4. Мавлои ақд. Чунон буд, ки фарде ё қавме таҳти ҳимояти афрод ё 

қавми дигар қарор мегирифт ва маволии онҳо мешуд. Чунонки яҳудиёни 

                                                           
1Мумтаҳан Ҳ. Наҳзати шуубия ҷунбиши миллии эрониён дар баробари хилофати 
умавӣ ва аббосӣ. -Теҳрон, 1370. -С. 137.  

Мадина пеш аз ислом ҳимояти қабоили Авф ва Хазраҷро ҷалб карданд. Ин 

кор бо савганд ёд кардан анҷом мешуд. Аз ҷумла, «ман то зинда ҳастам 

ҳампаймони ту ҳастам ва пас аз марг ирси ман аз ту хоҳад буд». Ба 

навиштаи Ҷорҷ Зайдон бо иҷрои маросими таҳти ҳимоя қарор гирифтан, 

Бармакиён маволии Ҳорунуррашид шуданд ва бисёре аз мардумони 

ғайриараб, аз ҷумла тоҷикон, бо ҳамин маросим мавлои амирони араб 

буданд. Дар замони пеш аз омадани дини Ислом (ё ҷоҳилият) марди 

яҳудӣ, масеҳӣ ва ё зардуштӣ мавлои араб мешуд1. 

5. Мавлои раҳм. Агар мавлои қабилае бо мавлои қабилаи дигаре 

издивоҷ мекард, мавлои қабилаи дувум ба шумор меомад. Чунонки Судайф 

шоири давраи аввали ҳукмронии Аббосиён, ки аз маволии қабилаи Хузоъа 

буд, чун бо зане аз маволии Бани Ҳошим издивоҷ кард, худаш низ мавлои 

Бани Ҳошим шуд. 

Дар бораи низоми ҳуқуқии табақаи мавло бошад, меъёр на фиқҳи 

исломӣ, балки расму анъанаҳои арабҳо ба шумор мерафт. Муҳимтарин 

нишондиҳандаҳои низоми ҳуқуқии табақаи мавлоро чунин метавон ҷамъбаст 

кард. Мавлоро харидану фурӯхтан намешуд, вале ӯ монанди фарди озод ҳам 

ирс намебурд. Дар масъалаи издивоҷ ва барпо кардани оила низ мавло 

пойбанд буданд, яъне мавло наметавонист зани озод бигирад, вале дия ё 

хунбаҳои мавло нисфи одами озод буд. Дар иҷрои ҳудуд низ ниме аз ҳадд бар 

ӯ ҷорӣ мешуд, ҳамчун ғуломон. Яъне агар барои содир кардани ҷурми якхела 

инсони озодро 70 чӯб мезаданд, ба мавло нисфи он (35) муайян мегашт
2
. Боз 

дигар муқаррароти хусусӣ ҳам буданд. Мисол мавлои атоқа ирс намебурд ва 

худаш ҳам ба ирс мунтақил ба дигаре намешуд. Мавлои раҳим ҳам ирс 

мебурд ва ҳам ба ирс мунтақил ба дигаре мешуд. Яъне фарзанди хуҷаини ӯ 

метавонист мавлоро мисли падари худ истифода барад. Ҳар кас бандаро озод 

                                                           
1Ровандӣ М. Таърихи иҷтимоии Эрон. Ҷилди 4. Теҳрон, 1378. С. 231. 
2 Таърихи ислом. Пажӯҳиши Донишгоҳи Кембриҷ. Тарҷумаи А. Ором. Теҳрон, 1386. 
С. 69. 

мекард, ирси он банда аз они ӯ мешуд, бад-ин ҷиҳат ӯро мавлои неъмат 

мегуфтанд. 

Яке аз сабабҳои дигаре, ки ба бартариҷӯиҳои арабҳо нисбат ба халқҳои 

дигар, аз ҷумла, мардуми эронинажод сабаб шуд, он буд, ки арабҳо ҳеҷ гоҳ 

бовар намекарданд, ки рӯзе давлати азими Эронро аз байн мебаранд ва ба 

сарзаминҳои онҳо соҳиб мешаванд. Табарӣ ривоят намудааст, ки ҳангоме ки 

халифа Умар ба ҷанг бо Эрон (Форс) тасмим гирифт, арабҳо ҳама тарсиданду 

тааҷҷуб карданд, ки чигуна бо Эрон ҷанг тавон намуд? Дар ҷойи дигар 

Табарӣ мегӯяд: «ҷанг ба Эрон (Форс) барои арабҳо сахттарини ҷангҳо буд, 

зеро аз азамату неру ва иззату шавкати эрониён, ки миллали дигарро мағлуб 

карда буданд, дар биму ҳарос буданд
1
». Аммо тавре маълум аст, лашкариёни 

араб бар хилофи интизори худ дар ҷанг эрониёнро шикаст дода, ба 

мавҷудияти давлати беш аз 400 солаи Сосониён хотима бахшиданд. Пас аз 

пирӯзӣ арабҳо исломро беҳтарин дин ва худро беҳтарин халқ ҳисобида, забти 

ҳудудҳои Рум ва Эрон онҳоро такаббур бахшид ва нажоди худро нажоди 

бартар ҳисобиданд. Худро сарвару пешвои ҳамаи олам ва дигаронро 

хидматгузор ва бандаву маволӣ пиндоштанд
2
. 

Ҳарчанд забти Эрон дар замони халифаҳои рошидин рух дод, вале 

бештари муаррихон чунин меҳисобанд, ки бартариҷӯиҳои арабҳо аз замони 

хилофати Умавиён оғоз мешавад. Умавиён бар ин ақида буданд, ки «касе ки 

хуни холиси арабӣ дар рагу решаи ӯ бошад, барои сарварӣ ва фаромонравоӣ 

ва пешвоӣ халқ шуда ва миллатҳои дигар барои хидматгузорӣ ва корҳои паст 

офарида шудаанд». Умавиҳо ҳамчунон бар мусулмонони ғайриараб фахр 

карда мегуфтанд, ки «на танҳо мо шуморо аз бардагӣ ва асорат озод сохтем, 

балки аз палидии куфру ширк наҷот дода, мусулмон кардем ва ҳамин кофист, 

ки аз шумо бартар бошем. Мо шуморо бо шамшер саодатманд сохтем ва бо 

занҷир ба биҳишт кашондем. Мо барои роҳнамоии шумо худро ба куштан 

                                                           
1 Таърихи Табарӣ. Ҷ. 4. -С. 61. 
2 Мумтаҳан Ҳ. Наҳзати шуубия ҷунбиши миллии эрониён дар баробари хилофати 
умавӣ ва аббосӣ. -С. 141. 

додем ва чӣ хидмате аз ин болотар ки барои зиндагии шумо ҷони худро фидо 

кардем. Худо моро маъмур кард, то худро барои роҳнамоии шумо ба куштан 

бидиҳем ва шуморо асир карда озод созем
1
». 

Арабҳо чунин расм доштанд, ки барои эҳтиром якдигарро бо куня садо 

мезаданд, ки бо «аб», «абу», «ум», «ибн» меомад. Миёни арабҳо расм буд, 

ки барои эҳтиром номи кӯчаки касеро намебаранд ва ӯро ба номи писар 

ё духтараш мехонанд, мисли Абулқосим ё Уммуикулсум.  

Масалан, пайғамбар Муҳаммадро ба номи нахустин писараш Абулқосим 

(яъне падари Қосим) хитоб мекарданд. Аммо ҳамин арабҳо маволиро бо 

лақаб мехонданд ва ҳеч гоҳ ӯро бо куня садо намекарданд. Дар як саф истода 

бо маволӣ ҳаракат намекарданд. Агар арабе мемурд, мавло наметавонист бо 

дигарон бар ҷанозаи ӯ намоз гузорад. Ҳангоми меҳмонӣ мавлоро сари хон 

наменишонданд, балки ӯро сари роҳ менишонданд, то мардум бидонанд, ки ӯ 

араб нест. 

Умавиён ҳатто бовар доштанд, ки фарзандоне ки аз зани ғайриараб ба 

дунё оянд, ҳаққи соҳибӣ кардани хилофатро надоранд. За ҷумла, вақте яке аз 

арабҳо, ки аз авлоди пайғамбар буд, Зайд ибни Алӣ ибни Ҳусайн барои аз 

хилофат дур кардани Умавиён шӯриш кард, халифа Ҳишоми умавӣ ба ӯ 

навишт, ки «шунидаам ҳавои хилофат ба сар дорӣ, ту ки модарат каниз аст, 

чӣ гуна метавонӣ чунин мақомеро доро шавӣ?
2
».  

Арабҳо ба мардони ғайриараб иҷозат намедоданд, ки бо занони араб 

издивоҷ кунанд. Дар сарчашмаи муътабари ин давра омадааст, ки яке аз 

маволӣ духтаре аз арабҳои Бани Салим ба занӣ гирифт. Муҳаммад ибни 

Башири хориҷӣ сӯи Мадина раҳсипор шуд ва шикоят назди волии он ҷо 

Иброҳим ибни Ҳишом ибни Исмоил бурд. Иброҳим кас фиристод ва миёни 

зану шавҳар ҷудоӣ андохт ва амр кард, то 200 тозиёна ба мард заданд. Илова 

бар ин мӯйи сар, риш ва абрӯяшро ҳам тарошид, ки нишонаи таҳқир кардани 

як инсон ба шумор мерафт. Муҳаммад ибни Башир ном шоири араб, вақте ин 

                                                           
1 Таърихи тамаддуни ислом. Ҷ.4. С. 71. 
2 Таърихи тамаддуни ислом. Ҷ.4. С. 73. 

хабарро шунид, дар ин бора шеъре навишта, ин амали Иброҳимро ситоиш 

кард
1
. 

Душвортарин давраи зиндагӣ барои маволӣ замони ҳукумати волии 

Ироқу Хуросон аз тарафи Умавиён Ҳаҷҷоҷ ибни Юсуф ба шумор меояд. Ӯ бо 

нафрати беандоза ба сокинони Хуросону Мовароуннаҳр, ки маволӣ номида 

мешуданд, муносибат мекард ва нисбат ба ҳар касе ки камтарин шубҳа дошт, 

ӯро ба зиндон меандохт. Муаллифи «Таърихи Систон» навиштааст, ки 

Ҳаҷҷоҷ ибни Юсуф ба Ашъас ном коргузори худ дастур дод, ки аз маволӣ 

«молҳо бистон ва сӯи Ҳинду Синд тохтан кун ва сари Абдуллоҳи Омил 

дарвақт наздики ман фирист
2
». Сарчашмаҳо қайд мекунанд, ки Ҳаҷҷҷоҷ 

дастҳои маволиро доғ мегузошт, ки аз дигарон фарқ кунанд. Шоири араб 

ҳамин доғ мондани дастҳои маволӣ аз ҷониби Ҳаҷҷоҷро дар шеъраш бо 

ифтихор ёд мекунад
3
. Вақте ки Ҳаҷҷоҷ пас аз 20 сол ҳукумат бар Ироқ, Эрон 

ва Хуросон аз дунё рафт, 50 ҳазор мард ва 30 ҳазор зан дар зиндонҳои ӯ бо 

азобу шиканҷа ба сар мебурданд. Аз ҷумлаи асирони ӯ сокинони Хуросону 

Мовароуннаҳр низ кам набуданд.   

Арабҳои замони Умавиён расм доштанд, ки агар аз бозор чизе 

мехариданд ва дар роҳ маволиеро медиданд, ӯро маҷбур мекард, ки борашро 

то манзил расонад. Агар араби пиёда маволии савораро медид, ӯро аз аспаш 

пиёда мекарду худ савор мешуд. Агар араб зани маволиро мехост ба занӣ 

гирад, бе иҷозати падару модараш ин корро мекард ва ҳукумати ин давра ҳам 

ҳеч эътироз намекард, ки маънои розӣ будан ба чунин амалро дошт. 

Арабҳо барои ба ислом даъват кардани аҳолии Хуросону Вароруд аз 

роҳҳои гуногун истифода мебурданд. Яке аз ин роҳҳо ҷорӣ кардан андоз 

барои ғайримусулмонон буд, ки ҷизё ё газит ном дошт. Дар минтақаҳое, ки 

бештари аҳолии он ғайримусулмон буданд, гирифтани андоз ҳукумати 

арабро ба ин гуна даромади муфт одат кунонд. Раванди ҷоришавии ислом дар 

                                                           
1 Ровандӣ М. Таърихи иҷтимоии Эрон. Ҷ. 4. С. 150. 
2 Таърихи Систон. Душанбе, 2012. -С. 124. 
3Мумтаҳан Ҳ. Наҳзати шуубия ҷунбиши миллии эрониён дар баробари хилофати 
умавӣ ва аббосӣ. -С. 152. 

оғози забткориҳои арабҳо чунин буд, ки тамоми кӯшишро мекарданд, ки 

мардуми маҳаллиро барои ворид шудан ба дини нав даъват кунанд. 

Муаррихи тоҷик Абӯбакри Наршахӣ ҳикоят мекунад, ки Қутайба ибни 

Муслим ба мардуми шаҳри Бухоро эълом дошта буд, ки «ҳар кӣ ба намози 

одина ҳозир шавад, ду дирам бидиҳам
1
». Наршахӣ ҳамчунон ҳикоят мекунад, 

ки арабҳо ба мардуми суғдӣ иҷозат доданд, ки дар вақти хондани намоз 

метавонанд, сураҳои Қуръонро бо забони форсӣ бихонанд. Ин тадбирҳо 

барои ҷалби аҳолӣ ба дини ислом хеле таъсиргузор буд.  

Бесабаб нест, ки бо гузашти вақт арабҳо, ки ҷамъоварии пулу сарват 

дар забти сарзаминҳо барояшон хеле муҳим буд, аз кори паҳн кардани дин 

даст кашиданд. Аз ҷумла, аз касоне ки исломро қабул мекарданд низ 

гирифтани андозро идома медоданд. Мувофиқи ривояти муаллифи «Таърихи 

Табарӣ» соли 719 шикояткунандае назди халифа омада, аз поймол 

гаштани њуќуќи 20 њазор аҳолї, ки дар кишваркушоињои мусулмонон 

иштирок мекарданд њикоят карда, аз љумла љизя пардохтани 

навмусулмононро низ таъкид намуд. Халифа ба њокими Хуросон Љарроњ 

ибни Абдуллоњ дастур дод, ки њамаи касонеро ки сўи Макка намоз 

мегузоранд, аз пардохти љизя озод созад. Дар натиља оммаи мардум 

барои пазириши ислом саъй карданд ва арабњо аз кам гаштани 

андозсупорандагон  нороњат шуда, ба халифа навиштанд, ки мардум 

барои андоз насупоридан дини навро ќабул кардаанд, бояд онњоро 

имтињон кард, ки оё хатна шудаанд ё не? Халифа посух дод, ки Худованд 

Муњаммадро њамчун мубаллиѓ фиристодааст, на њамчун хатнагар2. 

Аммо ин ҳол дер давом накард ва кам шудани даромади хазина 

арабҳоро нороҳат кард. Аз ин рӯ, дастур доданд, ки нафароне ки дар гузашта 

андози газит ё ҷизя мепардохтанд, пас аз ислом овардану мусулмон шудан 

ҳам бояд андоз бидиҳанд. Ин ҳолат дар Хуросону Мовароуннаҳр то замони 

                                                           
1 Наршахӣ Абӯбакр. Таърихи Бухоро. –С. 97 
2 Таърихи Табарӣ. Ҷилди 4. С. 234 

амири Хуросон таин гаштани охирин амири Хуросон аз тарафи Умавиён – 

Насри Сайёр дар солҳои 30-уми асри VIII идома дошт. 

Дар бораи сиёсатҳои иқтисодии арабҳо дар сарзаминҳои Хуросону 

Мовароуннаҳр сарчашмаҳои таърихӣ маълумоти фаровон дода, муаррихон 

низ дар ин бораи зиёд навиштаанд. Танҳо ба чанд мисол басанда мекунем, ки 

баёнгари рафтори халифаву волиҳои араб нисбати маволӣ ва сарзаминҳои 

онҳо мебошад. Бештари маблағҳое ки бо зӯр аз мардум ситонда мешуд, барои 

айшу нӯши як гурӯҳ сарф мегашт. Волии Хуросон Умия ибни Абдуллоҳ ба 

халифа Абдумалик ибни Марвон навишт, ки «тамоми даромади Хуросон ба 

харҷи ошпазхонаи ман намерасад
1
». 

Норозӣ будани табақаи маволиро дар иштироки фаъолонаи онҳо 

ҳангоми шӯриши Мухтори сақафӣ (солҳои 685-687) мушоҳида мекунем. 

Мухтор пас аз шикасти шӯришҳои қаблӣ, ба хулосае омад, ки бояд ба маволӣ 

такя кунад. То ин дам дар шӯришҳо маволӣ иштирок намекарданд. Дар 

сипоҳи Мухтор маволӣ чунон зиёд буданд, ки вақте яке аз намояндагони 

халифа барои музокира ба назди шӯришиён омад, аз ҷое ки дохили урду 

гашт, то ҷое ки сарони шӯриш нишаста буданд як калимаи арабӣ аз забони 

сипоҳиён нашунид. Мухтор бар хилофи қоидаи он рӯзҳо ба маволӣ иҷозат 

дод, ки бар асп нишинанд ва аз ғаниматҳои ҷангӣ низ баҳраманд шаванд. Ин 

ҳолат боиси норозигии арабҳо гардид. Табарӣ ҳикоят мекунад, ки ҳеҷ чизе 

арабҳои шаҳри Куфаро он қадар нороҳат накард, ки Мухтор барои маволӣ 

ҳам аз ғаниматҳои ҷангӣ саҳм муайян кард
2
. Ба ҳамин хотир баъзе арабҳо аз 

Мухтор рӯй гардонданд ва бо вуҷуди пирӯзиҳои аввалин, шӯриши Мухтор 

бераҳмона пахш карда шуд. Дар шӯриши дигаре, ки бо роҳбарии Абдуллоҳ 

ибни Ашъас шуда гузашт, боз ҳам нақши асосиро маволӣ мебозиданд
3
. 

Дар ин давра арабҳо дар таассуби қабилавӣ чунон ғарқ гашта 

буданд, ки фарзандонеро, ки аз зани ғайриараб ба дунё меомаданд, бо 

                                                           
1 Ровандӣ М. Таърихи иҷтимоии Эрон. Ҷилди 2. С. 98.  
2 Таърихи Табарӣ. Ҷилди 4.- С. 234. 
3 Ровандӣ М. Таърихи иҷтимоии Эрон. Ҷилди 2. -С. 111. 

фарзанде, ки аз зани араб ба дунё омадааст, баробар намедонистанд. Дар 

забони арабӣ фарзандони аз зани ғайриараб таваллудшударо ҳайҷан 

меномиданд. Пас аз истилои сарзаминҳои Сосониён ва Византия 

омехташавии арабҳо ва мардуми ғайриараб як ҳодисаи муқаррарӣ буд. 

Ҳазорон нафар аз издивоҷҳои омехтаи арабҳо бо ғайриарабҳо ба дунё 

омада буд. Аммо фарзандони аз чунин издивоҷҳо пайдошуда дар ҷомеа 

ба мушкили ҳуқуқӣ дучор меомаданд. Донишманди маъруфи араб Ҷоҳиз 

менависад: «Ба Убайди Калобӣ, ки марди фақире буд, гуфтам: майл дорӣ, 

ки ҳайҷан бошӣ ва дар муқобил ҳазор ҷариб аз они ту бошад?» Убайд гуфт: 

Ҳаргиз зери бори ин пастӣ намеравам. Гуфтам: амирулмуъминин ҳайҷан ва 

каниззода буд. Гуфт: Худо расво кунад, касеро, ки итоати ин каниззода 

кунад
1
. Аз ин сухан метавон ба хубӣ фаҳмид, ки чигуна дар даврони 

ҳукумати Бани Умайя ҳақиқати ислом дигаргун гардид ва дине, ки бо 

бартариҷӯии миллӣ ва нажодӣ мухолиф буд, дар давраи Умавиён дар роҳи 

худхоҳии қавмӣ ба кор мерафт. 

Ин ҳолат дар замони ҳукумати Аббосиён низ аз байн нарафт. Далелҳои 

бешумори таърихӣ аз ин шаҳодат медиҳанд, ки чунин бардошт пас аз 

инқирози давлати Умавиён низ вуҷуд доштааст. Аз ҷумла, Ҳорунуррашид 

(786—809) соли 791 вақте мехост аз байни ду фарзандаш - Муҳаммад Амин 

ва Абдуллоҳи Маъмун якеро барои ҷонишинӣ интихоб кунад, Муҳаммад 

Аминро валиаҳди нахустини худ интихоб кард ва соли 799 Абуллоҳи 

Маъмунро валиаҳди дувум интихоб карда, миёни ду фарзанд аҳдномае имзо 

кунонда, дастур дод, ки онро бар девори каъба овезон карданд, ки матни он 

дар «Таърихи Яъқубӣ» оварда шудааст
2
. Сабаби бартар донистани Муҳаммад 

Амин он буд, ки вай аз модари араб ба дунё омада буд, вале модари 

Абдуллоҳи Маъмун маволӣ маҳсуб мегашт.  

Ҳамин тавр, аз он чи гуфта шуд, метавонем чунин хулоса кунем, ки 

шиорҳои дини ислом дар самти озодӣ ва баробарӣ миёни тамоми халқу 

                                                           
1 Ровандӣ М. Таърихи иҷтимоии Эрон. Ҷ. 4. -С. 155 
2 Таърихи Яъқубӣ. Ҷилди 2. -С. 321. 

миллатҳо, ки то имрӯз таблиғ мегардад, дар асри забткориҳои арабҳо риоя 

намегашт. Агар то забти арабҳо мардуми Хуросону Вароруд зери зулми 

шоҳаншоҳии Сосониён ва ҳокимони маҳаллӣ қарор дошта бошанд, пас аз 

истилои арабҳо вазъияти онҳо беҳтар нагашта, илова бар тамоми 

уҳдадориҳои молӣ, ки кишоварзону ҳунармандон доштанд, вазъи иҷтимоии 

онҳо як зинаи дигар поинтар рафт. Номи таҳқиромези маволӣ ба ҳамаи 

халқҳои ғайриараб, аз ҷумла аҷдодони халқи тоҷик, гузошта шуд, ки барои 

раҳоӣ аз он мардум салсолаҳо талош варзиданд. Чунин номгузорӣ ва рафтори 

иҷтимоӣ нишонгари сатҳи тараққиёти ҷомеа ва мафкураи арабҳо буд, ки 

асоси ҷамъияти онҳо бар пояи қабила устувор буд. Маҳдудиятҳое ки арабҳо 

нисбат ба халқҳои тобеъ, аз ҷумла маволӣ ҷорӣ карданд, нишонгари он аст, 

ки арабҳо аз камтарин эътирози аҳолӣ метарсиданд ва тамоми чораҳоро 

медиданд, ки аҳолиро дар итоати бечуну чаро нигоҳ доранд. Вале тавре 

раванди минбаъдаи ҳодисаҳо нишон дод, маволӣ дар муқобили сиёсатҳои 

ноадолатонаи хилофати араб вокуниш нишон дода, ҳаракати фаъоли сиёсӣ, 

иҷтимоӣ ва фарҳангиро пеша карданд, ки он дар қиёму шӯришҳо ва 

ҷунбишҳои гуногун намудор мегашт.  

1.2. Истифода шудани одатҳои идоракунӣ ва хоҷагидории мардуми 

эронинажод аз ҷониби арабҳо 

 

Арабҳо то зуҳури ислом ва ташкили давлати феодалии араб бо номи 

Хилофат давлати муқтадиру тавоно надоштанд. Шароити иқлимии 

нимҷазираи Арабистон ва ноҳияҳои ба он наздик тарзе буд, ки имкон 

намедод, давлати ягонаву муқтадир бунёд карда шавад. Давлати Лаҳмидҳо, 

ки марказаш Ҳира буд, танҳо чанд қабилаву баъзе аз минтақаҳои 

арабнишинро муттаҳид месохт. Гузашта аз ин, ин давлат мустақил набуда, 

бештар дар итоати Сосониён қарор дошт ва сиёсати хориҷии он вобастаи 

Эрон буд. Дигар давлати арабӣ бо номи Ғассониён низ баъзе мулкҳои 

арабнишинро муттаҳид карда, таҳти таъсири Византия (Рум) буд
1
. Аз ин ру, 

арабҳоро, ки соҳиби сарзамини бузург аз Шимоли Африка то сарҳади Чин 

гаштанд, наметавонем мардуми соҳибтамаддун ва бособиқа дар 

давлатдориву дигар сохторҳои муназзами сиёсӣ, иқтисодӣ ва фарҳангӣ 

номем. Табиист, ки ин мардуми нав давлатдор гашта, мебоист ба анъанаҳои 

давлатдории қабл аз худ такя намоянд. 

Дар сарчашмаҳои бо забони арабӣ навишташуда мо ба чандин ҳикояву 

достонҳое дучор мешавем, ки дар бораи содаандешӣ ва ноошно будани 

арабҳо ҳикоят мекунанд. Аз ҷумла, вақте шаҳри Тайсафун – пойтахти 

Сосониён аз тарафи арабҳо забт шуд, дар баробари ҳазорон пули нақду 

чизҳои қимматбаҳо, қолини ниҳоят зебову гаронбаҳо аз қасри шоҳони сосонӣ 

ба дасти арабҳо расид. Ин қолинро вақте ба пойтахти хилофати араб шаҳри 

Мадина оварданд, дар тамоми шаҳр ягон хонае пайдо нашуд, ки онро 

ғунҷондан шавад. Ночор онро байни лашкариён тақсим карданд ва дар 

хонаҳои кӯчаки худ ҷой доданд
2
.   

                                                           
1 Пигулевский Н.В., Якубовский А.Ю. и др. История Ирана с древнейших времен до 
конца XVIII века. С. 123. 
2 Зарринкӯб А. Ду қарни сукут (Саргузашти ҳаводис ва авзоъи таърихии Эрон дар ду 
қарни аввали исломӣ). Теҳрон, Сухан, 1378.- С. 38. 

Тавре маълум аст, яке аз оқибатҳои ҳуҷуми арабҳо ва шикасти 

давлатдории Сосониён, ин муҳоҷирати зиёди арабҳо ба сарзаминҳои Эрон ва 

Осиёи Миёна буд. Дар шаҳрҳои ин минтақаҳо маҳаллаҳое пайдо шуд, ки 

бештари аҳолии он арабҳо буданд. Аҳолии шаҳри Қум дар Эрон ҳатто дар 

асри Х низ ҳанӯз бо забони арабӣ гап мезаданд
1
. Ҳамин тавр, забони арабӣ 

ҳамроҳ бо истилогарони араб ҳамчун забони дин паҳн гардид. Аммо дар 

бештари шаҳрҳои Хуросону Мовароуннаҳр, ки анъанаи ҳазорсолаи 

шаҳрнишинӣ ва шаҳрдорӣ ҳукмрон буд, арабҳо зери таъсири маданияту 

фарҳанги халқҳои маҳаллӣ монда, ба ҳаёти муқимӣ гузаштанд.  

Дигар оқибати забткории арабҳо ҷорӣ гардидани дини ислом миёни 

аҳолии мулкҳои таслимшуда буд. Аммо ин раванд хеле суст ҷараён 

мегирифт. Дар баъзе вилоятҳои Эрон, Хуросон ва Мовароуннаҳр аҳолӣ 

саросар дар дини пешина боқӣ монда буданд. Ба навиштаи Истахрӣ – 

муаллифи китоби «Мамолик ва масолик», дар баъзе минтақаҳои деҳот 

бештари аҳолӣ ҳанӯз пайрави дини зардуштӣ будаанд
2
. Теъдоди зардуштиён 

ҳатто сад сол пас аз забти сарзаминҳои Эрону Осиёи Миёна чунон зиёд буд, 

ки мардум зарур намешумурданд, ки бар миён ё китфони худ нишонаи 

махсусро бибандад. Ин нишонагузорӣ, ки дар давраи ҳукмронии мусулмонҳо 

расм буд, мансубияти онҳо ба дини ғайримусулмониро таъкид мекард.  

 Пеш аз он ки ба масъалаи истифодаи тартиботи идории мардуми 

эронинажод дар дастгоҳи идории арабҳо сухан гӯем, мехоҳем ба як нуктаи 

дигар ишора кунем. Ин нукта муҳоҷир шудани зиёди арабҳо ба сарзамини 

Хуросону Мовароуннаҳр мебошад. Дар гузашта чунин муҳоҷирати васеъро 

ин сарзамин хеле кам таҷриба карда буд. Истилогарон танҳо ба забту ғорат 

басанда накарда, арабҳоро аз нимҷазираи Арабистон ба дохили марзҳои 

Миср, Сурия, Эрон ва Хуросону Мовароуннаҳр кӯч доданд. Ин тадбир 

ҳадафи сиёсӣ ва иқтисодӣ дошт ва мебоист пояҳои ҳукумати арабҳо дар 

                                                           
1 Петрушевский И.П. Ислам в Иране в VII-XV веках. -С. 34. 
2 Истахрӣ Абуисҳоқ Иброҳим. Масолик вал мамолик. Тарҷумаи Муҳаммад Асъад 
ибни Абдуллоҳи Тустарӣ.  Ба кӯшиш Эраҷи Афшор. -Теҳрон, 1373. –С.234. 

сарзаминҳои бегонаро мустаҳкам карда, шӯришҳои эҳтимолии мардуми 

маҳаллиро низ пешгирӣ намояд. Ин сиёсатро нахуст Умавиён шурӯъ 

карданд, зеро мувофиқи шаҳодати сарчашмаҳои таърихӣ Умавиён қабилаҳои 

арабро пуштибони иҷтимоии худ ҳисоб мекарданд. Шароити хуби табиӣ ва 

ҷуғрофӣ ва сарвати Хуросону Мовароуннаҳр таваҷҷӯҳи арабҳоро ба худ ҷалб 

мекард. Ҳаҷҷоҷ ибни Юсуф таъкид мекард, ки арабҳоро бояд ҳар чӣ бештар 

дар Хуросон ҷойгир кунем
1
. Баъзе қабилаҳои араб, ки бо ҳукумати марказӣ 

дар зиддият қарор доштанд, маҷбуран муҳоҷир карда мешуданд. Ҳамчунин 

гурӯҳи дигари муҳоҷирони араб касоне буданд, ки дар шӯришҳои зидди 

хилофат иштирок карда, пас аз шикаст ба ҳудудҳои дигар фирор мекарданд. 

Намунаи он хориҷиҳое буданд, ки ба Систон ҳиҷрат карда буданд
2
.   

Ҳамин тавр арабҳо, ки худро халқи ғолиб шумурда, дар сарзаминҳои 

Хуросону Мовароуннаҳр ба ҳукумат пардохтанд, мебоист ки ин мулкҳоро ба 

таври шоиста идора кунанд, то ҳам амнияти худро таъмин намоянд ва ҳам 

даромади зиёд ба даст оваранд. Аммо бо вуҷуди муҳоҷир кардани қисме аз 

арабҳо низ онҳо натавонистанд урфу одати худро ба сабаби дар сатҳи 

поёнтар қарор доштан ҷорӣ кунанд. Зеро сарзаминҳои забтшуда дорои 

анъанаҳои ҳазорсолаи идораи сиёсӣ, низоми иқтисодӣ ва фарҳанги 

шаҳрнишинӣ буда, дар давраҳои муайян зери нуфузи ҳукуматҳое чун 

Сосониён ва Византия (Рум) қарор доштанд.  

Ҷорҷ Зайдон менависад, ки пайғамбар ҳар вақт яке аз арабҳоро барои 

забти шаҳре мефиристод, бо ӯ нафари дигареро низ ҳамроҳ мекард, ки то ба 

мардум қоидаву қонунҳои исломро шарҳу тавзеҳ диҳад. Ин кор дар замони 

халифаҳо низ идома ёфт. Халифаҳо низ вақте касеро масъули забти шаҳре 

мекарданд, ба ӯ мегуфтанд, ки ҳар ҷоеро ки кушодед, фармондори он ҷо 

хоҳед буд
3
. Агар дар ибтидо ба лашкариён гуфта мешуд, ки бо аҳолии 

маҳаллӣ омезиш накунед ва дур аз шаҳр иқомат намоед, рафта-рафта ин 

                                                           
1 Таърихи Табарӣ. Китоби 5. -С. 3221  
2 Таърихи Систон. -С. 125. 
3 Зайдон Ҷ. Таърихи тамаддуни ислом. Тарҷумаи Алии Ҷавоҳиркалом. -Теҳрон, 
Амири Кабир, 1382. С. 100. 

қоида низ аз байн рафта, омезиши муҳоҷирони араб бо аҳолии маҳаллӣ сар 

мешавад.  

Дар ҷараёни забткориҳои арабҳо байни солҳои 685-737 гарнизони 

низомӣ ва саркардаҳои араб дар сарзамини Хуросону Мовароуннаҳр асосан 

ба он машғул буданд, ки ин ҳудудҳоро дар итоати хилофат нигоҳ дошта,  

андоз ҷамъоварӣ кунад ва ба маркази хилофат ирсол доранд. Дар ин давра 

сохтори идорӣ ва анъанаҳои маҳаллӣ нигоҳ дошта мешуданд. Пас аз 

тасарруфи комили Хуросону Мовароуннаҳр ин сарҳаминҳо ҳамчун қисми 

ҷудонашавандаи хилофат ба ҳайати аморати Хуросон шомил карда шуданд. 

Ҳарчанд бештари заминҳои ҳосилхези минтақа ба ихтиёри арабҳо гузашт, 

вале коркарду нигоҳдории он ҳамоно дар дасти мардуми маҳаллӣ боқӣ монд. 

Наршахӣ ҳикоят мекунад, ки пас аз истило шудани Бухоро, арабҳо заминҳои 

бухорхудотро ба фоидаи хазинаи байтулмол мусодира карда ҳамчун 

«мамлакати султонӣ» эътироф карданд. Аммо баъдтар ҳамин заминҳо ба 

ворисони бухорхудот ба сифати иҷора дода шуданд
1
. 

Бузургони араб ба ғуломони зану мард, пашм, пахта, ғалла, чорво, 

асп, чарм, аслиҳа ва зару сим ниёз доштанд. Ба ғайр аз ин, арабҳо аз сиккаҳои 

нуқраи Эрон – дирам барои рафъи ниёзмандиҳои худ истифода мекарданд ва 

аз шеваи пештараи гирифтан молиёт ва иттилооти васеъи табақаи деҳқонон 

барои ситондани молиётҳо хироҷ ва ҷизя истифодаи шоён карданд. Сиёсати 

арабҳо дар кишварҳои забтшуда ғайр аз нашр кардани ислом истисмори 

мардуми ғайриараб буд. Халифа Умар ибни Хаттоб гуфта буд, ки 

«мусулмонон миллали мағлубро то зиндаанд мехӯранд ва вақте ки мову онҳо 

мурдем, кӯдакони мо онҳоро то зиндаанд мехӯранд
2
». Танҳо табақае, ки то 

андозае мақоми худро ҳифз карданд, ашрофи ғайриараб буданд, чун 

ҳокимони нав ба онҳо ниёз доштанд. Донишу таҷриба ва нуфузи иҷтимоии 

онҳо барои идора кардани мулкҳо ба арабҳо зарур буд.     

                                                           
1 Наршахӣ А. Таърихи Бухоро. С.132 
2Таърихи иҷтимоии Эрон. Ҷ. 2. С. 114. 

Арабҳо дар аввал ба усулу назми хилофат пойбанд буданд, вале он 

тадриҷан ба ҳукумати шоҳӣ ва меросӣ табдил ёфт. Халифа Муовия (661-680) 

давлатро дар хонадони умавӣ меросӣ кард. Пойтахти Умавиён шаҳри 

Димишқ ба ҳисоб мерафт. Аз ин рӯ, таъсири анъанаҳои Византия (Рум) дар 

он бештар эҳсос мегашт. Аммо ин маънои комилан византиягӣ будани расму 

таомули хилофатро надорад. Таъсири анъанаҳои халқҳои эронинажод дар 

хилофат аз оғози ин давлат ба мушоҳида мерасид, вале он тадриҷан зиёд 

шудан гирифт. Ба навиштаи бештари муаррихон, нахустин девон, ки дар 

хилофат таъсис дода шуд, девоне буд, ки вазифааш нигаҳдорӣ ва ҳисобу 

китоби хазина ё ба истилоҳи арабӣ-исломии он байтулмол буд. Ибни Халдун 

навиштааст, ки боре ҳангоми омода шудани лашкар ба роҳ, ғуломи 

эронинажоди халифа Умар (634-644) Ҳурмузон ба ӯ гуфт, ки агар яке аз 

лашкариён аз рафтан худдорӣ кунад, ту аз куҷо инро мефаҳмӣ? Оё беҳтар 

нест девоне барои сабти номи онҳо таҳия кунӣ, то бидонӣ ки чӣ касе маблағи 

худро даёфт кардааст ва чӣ касе аз рафтан худдорӣ кардааст? Умар аз 

Ҳурмузон хост барои ӯ бештар маълумот диҳад. Ҳурмузон аз девондории 

Сосониён ба ӯ нақл кард. Умар ин гуфтаи ӯро писандида, фармон дод, девоне 

барои ҳисобу китоби кишвар таъсис диҳанд
1
.  

Балозурӣ дар китоби «Футуҳу-л-булдон» навиштааст, ки дигар ҳокими 

араб Зиёд ибни Абия ба тақлид аз одати Сосониён девони хотамро ташкил 

дод
2
. Ин корро ӯ дар маркази хилофат Димишқ неву дар шаҳри Куфа, ки дар 

қаламрави давлати Сосониён воқеъ гардида буд, таъсис намуд.  

Агар ба сари навиштаҳои сарчашмаҳои таърихӣ, хусусан осори Табарӣ, 

Яъқубӣ, Масъудӣ ва Ибни Асир, ки воқеаҳои замони Умавиёнро муфассал 

нигоштаанд, мулоҳиза кунем, ба ин воқеият пай мебарем, ки идеологияи 

расмӣ ё андешаҳое, ки таъминкунандаи қонунияти Умавиён буданд 

мавридҳои зерин ба шумор мераванд; 

                                                           
1 Ибни Халдун. Муқаддима. Теҳрон, 1373.- С. 136.  
2 Балозурӣ Аҳмад ибни Яҳё. Футуҳу-л-булдон. Теҳрон, 1365.- С. 234.   

- Одобу суннатҳои арабии қабл аз ислом ва таъкиди асосӣ бар асолати 

қабилаи Қурайш;  

- пайванд додани халифаҳои умавӣ худро бо халифа Усмон ва 

меросхӯри ӯ будан;  

- муҳтарам шумурдани ҳамаи саҳобагони пайғамбар (бар хилофи 

шиаҳо, ки танҳо гурӯҳе аз саҳобаро қабул мекарданд) ва паст задани 

халифа Алӣ ва тарафдорони ӯ;  

- таблиғ кардани андешаи қазову қадар ва тан додан ба сарнавишт ва 

ҳар чӣ бар сари инсон ояд. 

Бо такя бар чунин андешаҳо Умавиён тавонистанд афкори ҷомеаи 

замони худро бовар кунонда, ин тафаккурро дар ҷомеа ҳукмрон гардонанд. 

Ҳатто бо гузашти садсолаҳо аз поёни ҳукумати Умавиён баъзе аз ин боварҳо 

ҳанӯз идома доштаанд. Аҳмади Фазлон 170 сол пас аз фурӯпошии хилофати 

Умавиён (соли 922) ба Хоразм сафар карда, бо тааҷҷуб хабар медиҳад, ки дар 

яке аз деҳаҳои Хоразм – Ардакӯҳ мусулмонон дар масҷид пас аз тамом 

шудани намоз ба халифа Алӣ ибни Абутолиб дашном дода, аз ӯ безорӣ 

мекарданд
1
. 

Ҳамин тавр, дар замони хилофати Умавиён, ки хилофати арабӣ-исломӣ 

шакли комили худро соҳиб гашт, яке аз паси дигар девонҳову идораҳои 

маъмурӣ ташкил шудан гирифтанд. Арабҳо ки ин низомро аз халқҳои тобеъи 

худ қабул карданд, дар идораи он низ аз намояндагони халқҳои зердасти худ 

ёрӣ ҷустанд. Зеро дар миёни арабҳо шахсоне, ки донишу таҷриба ва собиқаи 

корҳои идорӣ ва ташкилиро дошта бошанд, ангуштшумор буд ва ё аслан 

вуҷуд надошт. Ҳамчунин арабҳо бештар ба кори лашкару сипоҳ ва забткорӣ 

банд буданд ва то чанд муддати пас аз ташкил ва ривоҷи хилофат ҳам ба 

чунин корҳо алоқа нишон намедоданд. Гузашта аз ин, арабҳо корҳои 

муаллимӣ, бофандагӣ ва машғул шудан ба хидматгузорӣ дар давлату ва 

назди ҳокимонро вазифаҳои пасту беарзиш медонистанд. Яке аз муаррихон 

                                                           
1 Ковалевский А.П. Книга Ахмеда ибн-Фазлана о его путешествии на Волгу в 921-922 
гг. -Харков, 1956. С. 123. 

навиштааст, ки «арабҳо бовар доштанд, ки барои сарварӣ офарида шудааст ва 

соири корҳо махсуси маволӣ аст». Нақл аст, ки як араб бо як маволӣ барои 

ҳалли ихтилоф назди волии Ироқ Абдуллоҳ ибни Омир рафтанд. Мавло гуфт: 

«Худованд мисли туро аз миёни мо бардорад». Араб гуфт «Худованд амсоли 

туро миёни мо зиёд кунад». Чун ҳикмати ин гуфторро аз араб пурсиданд, 

гуфт «чӣ беҳтар, ки касони мисли ӯ зиёд шавад, то кӯчаҳои моро ҷоруб 

кунанд, ва либосҳои моро бидӯзанд ва барои мо порча бибофанд»
1
. 

Дар 50 соли аввали хилофат коргузорони тамоми минтақаҳо аз ҳисоби 

мардуми маҳаллӣ буданд. Дар ҳудуди Ироқ, Эрон ва Осиёи Миёна форсҳо, 

суғдиҳо ва тахористониҳо ба ин кор машғул мешуданд. Дар Шом мардуми 

юнонӣ ва арманӣ, дар Миср бошад қибтиён корҳои навиштану хаттотиро бо 

забони маҳаллӣ роҳандозӣ мекарданд. Сиккаҳои исломӣ ҳам аз рӯи сиккаҳои 

давраи сосонӣ нусхабардорӣ мешуданд. Аз замони халифа Абдумалик ибни 

Марвон сар карда, нахустин тадбирҳо ҷиҳати бо забони арабӣ ҷорӣ кардани 

хатту китобат сурат гирифт. Зеро ба навиштаи Ибни Халдун дар ин давра 

«қавми араб аз хушунати бодиянишинӣ ба равнақи тамаддун ва аз содагии 

бесаводӣ ба маҳорати навиштан ноил омаданд ва дар миёни арабҳо ва 

маволии онон устодоне дар нависандагӣ ва ҳисобдорӣ зуҳур карданд
2
». 

Ҳамин тавр, дар замони Абдумалик ибни Марвон бо дастури Ҳаҷҷоҷ ибни 

Юсуф, ки амири Ироқу Хуросон буд, дар Кӯфа коргузорӣ ба забони арабӣ 

сурат гирифт. Ин кор ба воситаи Солеҳ ибни Абдураҳмони систонӣ карда 

шуд. Ба навиштаи сарчашмаҳо дабирони маҳаллӣ сад ҳазор дирҳам ба ӯ 

доданд, ки баҳона пеш овараду коргузориро арабӣ накунад, вале ӯ қабул 

накард. Мардоншоҳ фарзанди Зодон ӯро чунин носазо гуфт: «ҳамчунонки 

решаи забони форсиро буридӣ, Худо наслатро дар ин олам қатъ кунад
3
».  

Ин сухан нишонгари он аст, ки мардум барои нигоҳ доштани забони 

худ то кадом андоза ҳассосият нишон медоданд. Аммо набояд фаромӯш кард, 

                                                           
1 Ҳусайналии Мумтаҳан. Наҳзати шуубия ҷунбиши миллии эрониён дар баробари 
хилофати умавӣ ва аббосӣ. -С. 147. 
2 Ибни Халдун. Ҳамон асар.- С. 376.  
3 Броун Э. Таърихи адабии Эрон. Ҷ. 1. -С. 126. 

ки Умавиён дар масъалаи қавму забон ва урфи араб хеле таассуб доштанд ва 

коргузорони маҳаллӣ ночор буданд, ки фармони халифаро итоат кунанд. Бо 

вуҷуди арабӣ гаштани забони коргузорӣ, беҳтарин донандагони ин забон аз 

ҳисоби аҳолии маҳаллӣ ба корҳо дар пойтахт ва хусусан маҳалҳо расидагӣ 

мекарданд. Аз ҷумла, тамоми мукотибот ва коргузории Ироқ тавассути яке аз 

маволӣ Зодон Фаррух ба роҳ монда шуд. Ёвари ӯ дар ин кор низ Солеҳ ибни 

Абдураҳмон, ки дар боло зикр кардем, ба шумор мерафт. Ӯ бо забонҳои 

форсӣ ва арабӣ менавишт. Таърихи забони расмии коргузорӣ интихоб 

шудани арабиро муаррихон ба соли 78 ҳиҷрӣ (697-698милодӣ) нисбат 

додаанд
1
. Аммо дар девонҳои аморати Хуросон то соли 124 ҳиҷрӣ (741-742) 

ҳанӯз бо забони форсӣ сурат мегирифт. Ин замоне буд, ки хилофати Умавиён 

солҳои охирини ҳаёти худро паси сар мекард.  

Вазъият дар Ироқ ва Хуросон хеле ноором буд. Норозигии мардум ба 

ҳадди ниҳоӣ расида, шӯришу ошубҳо тамоми хилофатро ба ташвиш андохта 

буд
2
. Арабҳо ба хотири пешгирӣ кардани эҳтимол ҳар гуна дахолат дар 

умури идорӣ даст ба чораандешӣ заданд. Волии Ироқ ба охирин ҳокими 

Хуросон аз тарафи Умавиён Наср ибни Сайёр нома навишта, ба ӯ чунин 

дастур медиҳад, ки «аз аҳаде аз мушрикон (манзур аҳолии маҳаллӣ, ки ҳанӯз 

бар дини зардуштӣ ҳастанд – Ш.М.) дар корҳои давлатӣ ва китобат кӯмак 

нагирад». Ҳокими Хуросон низ ба яке аз коркунони худ Исҳоқ ибни Талиқ, 

ки араб буд, фармон дод, ки девонҳои Хуросонро бо забони арабӣ 

гардонанд
3
. 

Аммо ин тадбири Умавиён суде набахшид. Хуросон дар ин замон 

гирифтори фитнаву инқилоб буд. Ин дафъа миёни худи арабҳо муноқиша 

мерафт. Аз ҷумла, байни хонадонҳои яманӣ ва хонадони Назор ибни Аднон. 

Дар дохил назориён худ боз чанд гурӯҳ тақсим мешуданд, ки миёнашон 

якдилӣ набуд. Қабилаи Рабеъа бо роҳбарии Шайбони Ҳарурӣ бар зидди 

                                                           
1 Сипеҳрӣ М. Тамаддуни исломӣ дар асри Умавиён. Теҳрон, 1385. -С. 295. 
2 Фильштинский И.М. История арабов и Халифата (750-1517). –М., Формика -С, 2001. С. 
32. 
3 Сипеҳрӣ М. Тамаддуни исломӣ дар асри Умавиён. -С. 295. 

ҳукумати умавӣ қиём карда буд. Қабилаи Музир бо роҳбари Наср ибни Сайёр 

вориди баҳсҳо шуд, ки аз тарафи Умавиён амири Хуросони гардид.Тавре 

медонем, муддате пас аз ин ҳодиса бар асари шӯриши бузурги умумихалқӣ 

бо роҳбарии Абӯмуслим ва иштироки васеъи мардуми Хуросон, хусусан 

минтақаҳои Ҳирот, Пушанг, Марврӯд, Толиқон, Марв, Нишопур, Сарахс, 

Балх, Чағониён, Тахористон, Хатлон, Кеш ва Насаф хилофати Умавиён 

сарнагун шуд. Хилофат ба дасти сулолаи Аббосиён гузашт. Аббосиён 

низ араб ва аз авлоди Ҳошимиёни қабилаи Қурайш буда, бо пайғамбар 

робитаи наздики хонаводагӣ доштанд. Аббосиён қабл аз расидан ба хилофат 

дар муборизаҳои худ душманӣ бо арабҳоро дар дастури кор қарор доданд. 

Пешвои аббосиҳо Иброҳими имом ба Абӯмуслими Хуросонӣ супориш дод, 

ки дар Хуросон ягон арабро зинда нагузорад.  

Аббосиён пас аз расидан ба хилофат ин хидмати хуросониёнро 

фаромӯш накарданд ва ҳазорон нафар аз мардуми Хуросонро ба худ наздик 

сохта, дар корҳои давлатдорӣ онҳоро бо худ шарик сохтанд. Дар давраи 

аббосӣ нафузи мардуми Хуросон чунон зиёд буд, ки яке аз чеҳраҳои маъруфи 

илму фарҳанги араб Ҷоҳизи Басрӣ навишта буд: давлати Бани Аббос форсии 

хуросонӣ ва давлати Бани Умайя араби саҳроӣ аст. Муаллифи «Муруҷу-з-

заҳаб» навиштааст, ки «дар Бағдод дарвозаи Хуросонро дарвозаи давлат 

меномиданд, зеро давлати Аббосиён аз ноҳияи Хуросон ба Бағдод дохил 

шуд»
1
.  

Фаъолияти Аббосиён дар ним асри аввали ҳокимияти онҳо бо ному 

кори сулолаи маҳаллии Бармакиён иртиботи сахт дорад. Дар зерфасле 

ҷудогона доир ба саҳми ин хонадон махсус таъкид карда мешавад. Дар ин ҷо 

танҳо мехоҳем дар хусуси истифодаи суннатҳои давлатдории аҳолии 

Хуросону Мовароуннаҳр, ки яке аз пиёдакунандагони он Бармакиён буданд, 

маълумот диҳем.    

                                                           
1 Ҳусайналии Мумтаҳан. Наҳзати шуубия ҷунбиши миллии эрониён дар баробари 
хилофати умавӣ ва аббосӣ. С. 163. 

Бисёре аз одатҳои нописанду қоидаҳои нонавишта, ки бар асоси он 

нисбат ба маволӣ зулму ситам раво дида мешуд, бо сари кор омадани 

Аббосиён барҳам дода шуд. Ҳатто худи масъалаи маволӣ нисбат ба давраи 

Умавиён камаҳамият гардид. Аз ҷумлаи тартиботу қоидаҳое, ки то замони 

Аббосиён ҷорӣ мегашт, он буд, ки агар арабе аз бозор чизе мехарид ва дар 

роҳ маволиеро медид, ӯро маҷбур мекард, ки борашро то манзил расонад. Ин 

пастзании ошкори маволӣ дар ҳамон оғози ба қудрат расидани Аббосиён аз 

байн рафт. Халифа Мансур, ки поягузори тамоми бахшҳои давлатдории 

хилофати аббосӣ ба ҳисоб меравад, ҳангоми марг ба фарзандаш чунин 

насиҳат кард: «Аҳли Хуросонро ба ту месупорам, ки хуб аз онҳо нигаҳдорӣ 

кунӣ, зеро онҳо пайравону ёрикунандаҳо мо ҳастанд. Ҳамвора бо онҳо некӣ 

кун, аз корҳои бади онҳо даргузар. Дар баробари хубӣ бо онон подоши шоён 

деҳ. Ҳар ки аз онҳо даргузарад, ту миёни зану фарзанди ӯ ҷонишини падар 

бош
1
».  

Низоми идории Аббосиён тадриҷан симои румӣ-арабии худро аз даст 

дода, ба суннатҳову одатҳои хуросонӣ моил мегашт. Бо мақсади наздиктар 

шудан бо мардуми Хуросон ва дур шудан аз анъанаҳои умавӣ дар Димимшқ, 

ки 90 сол пойтахти хилофат буд, Аббосиён дар ҳудудҳои империяи собиқи 

Сосониён пойтахт сохтанӣ шуданд. Ҳарчанд Аббосиён дар шаҳри Кӯфа 

хилофати худро эълон доштанд, вале азбаски аҳолии Кӯфа бештар пайравони 

Алӣ буданд, Аббосиён нахуст дар Анбори Ироқ пойтахт сохтанӣ шуда, сипас 

шаҳри Бағдодро ба унвони пойтахт интихоб карданд. Ҷ.Зайдон менависад: 

«Аббосиён пойтахтро аз Димишқ ба Бағдод мунтақил карданд, то ба дӯстону 

ёрони худ – эрониён наздик бошанд ва чун дониста буданд, ки иллати умдаи 

шикасти Умавиён ситезаҷӯӣ ва озори эрониён буд, Аббосиён сипоҳиёну 

ҳамкорони наздики худро аз миёни эрониён баргузиданд. Дар айни ҳол ду 

лашкар аз қибилаи Рабеъа ва Музар боқӣ гузориданд ва бисёр кӯшиданд 

миёни арабу аҷам созише диҳанд, аммо саъйу кӯшиши онҳо ба ҷое нарасид, 

                                                           
1 Таърихи Табарӣ. Ҷ. 9. С. 319. 

ночор аз арабон канорагирӣ карда, ба эрониён моил гаштанд ва монанди онон 

кӯлоҳи эронӣ (қаласува) гузошта ва сипоҳиёни худро маҷбур карданд, то он 

кӯлоҳро бар сар гузоранд. Арабон аз ин пешомад хушнуд набуданд ва ибрози 

кароҳат мекарданд, аммо мухолифати онон натиҷае надошт
1
».  Аз ин гуфта 

метавон чунин натиҷа гирифт, ки дар марзҳои собиқи Эрон бунёд кардани 

пойтахти хилофат далели дигари таъсиргузории суннатҳои мардуми маҳаллӣ 

дар дастгоҳи Аббосиён мебошад.  

Ҳарчанд Аббосиён Димишқро ба хотири дӯстдори Умавиён будани 

сокинонаш ба ҳайси пойтахт написандид, вале ин тадбир дар оянда ба суди 

фарҳанги халқҳои эронинажод ба поён расид. Баъзе муҳаққиқон бовар 

доранд, ки агар пойтахти хилофат аз Димишқ ба ҳудудҳои собиқи империяи 

Сосониён намеомад, тамаддуни исломӣ зери таъсири фарҳанги юнонӣ ва 

румӣ мемонд
2
. Бағдод деҳае буд дар наздикии шаҳри Тайсафун пойтахти 

машҳури Сосониён ва маънои таҳтуллафзии он Худодода ё Худоофарида 

мебошад. Бояд қайд намоем, ки халифаи аббосӣ Мансур вақте пойтахти 

давлатро таъсис дод, онро Мадинату-с-салом (шаҳри сулҳ) номгузорӣ кард, 

вале деҳае, ки ин шаҳр ба ҷои он бино шуд, аз қадим Бағдод ном дошта, исми 

нави пойтахти хилофатро ҳам зери таъсири худ гузошт. Ҳамин тавр, номи 

қадимии Бағдод то имрӯз побарҷо монда, касе номи арабии онро ба ёд 

намеоварад. Инро ҳам мо таъсири амиқи фарҳанги халқҳои эронинажод 

номида метавонем.     

Яке аз равишҳое, ки арабҳо онро аз таҷрибаи давлатдории мардумони 

эронинажод омӯхтанд, наздик ва бо ҳам омехтани дин ва давлат буд. Дар 

замони Сосониён ин таҷриба озмуда шуда буд. Ардашери Бобакон, ки дини 

расмии Сосониён зардуштияро муқаррар дошт, фармуда буд, ки «Тахт пояи 

                                                           
1  Зайдон Ҷ. Таърихи тамаддуни ислом. Ҷ. 2. С. 37. 
2 Иброҳими Барзгар. Таърихи таҳаввули давлат дар Ислом ва Эрон. -Теҳрон, Самт, 
1387. С. 191. 

меҳроб асту меҳроб пояи тахт
1
». Бесабаб нест, ки бисёре аз шарқшиносону 

муаррихон Аббосиёнро ҳукумате бо симои эронӣ номидаанд. 

Аббосиён аз рӯзҳои нахустини ба сари тахт омадан, дар фикри 

машруият бахшидан ба ҳукумати худ буданд. Рақиби онҳо Алавиён ба шумор 

меомаданд, ки хешовандияшон ба пайғамбар наздиктар аз Аббосиён буд. Бо 

ин мақсад Аббосиён ривояте сохта, чунин фарзия бароварданд. Яке аз 

фарзандони Алӣ Муҳаммад ибни Ҳанафия, ки дар замони шӯриши Мухтори 

сақафӣ (685-686) раҳбари маънавии Алавиён буд, пас аз худ писараш 

Абуҳошимро ҷонишин таин кардааст. Абуҳошим бошад, роҳбарии ҷамоаи 

мусулмононро ба саравлоди Аббосиён Муҳаммад ибни Алӣ ибни Абдуллоҳ 

ибни Аббос вогузор кардааст. Ҳамин тавр, дар назарияи ҳукуматдорӣ 

Аббосиён хостанд ҳаққи мусаллами худро собит созанд
2
.  

Дигар тақлиди Аббосиён ба суннати давлатдории халқҳои эронинажод 

ин ҷорӣ кардани мансаби вазорат буд, ки то ин давра арабҳо чунин чизеро 

намедонистанд
3
. Нахустин вазири Аббосиён Абусалама Ҳафс ибни 

Сулаймонӣ Ҳамадонӣ буд. То Абусалама, касе дар ҳукумати Умавиён ва 

Аббосиён ба унвони вазир муаррифӣ нашуда буд. Дар замони Аббосиён яке 

аз шартҳои вазорат кардан он буд, ки шахси вазир масъалаи китобат ва 

иншои номаҳои даргоҳу девонро худ бояд масъул бошад. Ин шарт низ 

баргирифта аз суннати девонсолории Сосониён будааст. Хидмати дигари 

вазирони эронинажод он буд, ки онҳо ба ғайр аз корҳои пурсамар кардан дар 

заминаи давлатдорӣ шогирдони зиёдеро дар ин рӯҳия тарбия карданд. Ин 

шогирдон нагузоштанд, ки шӯълаи тамаддуну фарҳанги деринаи тоисломии 

аҷдоди онҳо ба хомӯшӣ гарояд
4
.    

Пас аз қудратёбии Аббосиён, лашкариёни бешумори хуросонӣ, ки 

онҳоро ба пирӯзӣ расонда буданд, бекор монданд. Аббосиён барои ором 

кардани вазъи ошуфтаи пас аз сарнагунии Умавиён ва мубориза бо 

                                                           
1 Ғафуров Б. Тоҷикон. -С. 193. 
2 Фильштинский И.М. История арабов и Халифата (750-1517). -С. 13. 
3 Зайдон Ҷ. Таърихи тамаддуни ислом. Ҷ. 2. -С. 116. 
4 Сафо Забехулло. Таърихи адабиёт дар Эрон.Ҷ. 1. –Теҳрон, 1332. -С. 44. 

таҳдидҳои нав ниёз ба лашкар доштанд. Дар он солҳо Аббосиён ба қабилаҳои 

арабӣ бовар надоштанд ва тавре зикр шуд, бештар ба мардуми ғайриараб ва 

махсусан хуросониҳо эътимод мекарданд. Аз ин рӯ дар лашкари Аббосиён 

низ нақши аҳолии шаҳрҳои Эрон, Хуросон ва Мовароуннаҳр зиёд буд. 

Лашкариёни хуросонӣ силоҳ, ва таомули маҳаллиро дар Бағдод ва шаҳрҳое, 

ки артиш ҷойгир буд, ҷорӣ карданд. Девони артиш низ ба сабки Сосониён 

таъсис дода шуд. Дар миёни арабҳои пеш аз ислом ва давраи аввали ислом 

танҳо вазифаи сардори лашкар вуҷуд дошт, ки фармондеҳии лашкарро 

уҳдадор мегашт. Дар замони Аббосиён лашкар мувофиқи анъанаи 

лашкардории Сосониён ба ҷузву томҳо ҷудо карда шуд. Дастаҳои даҳ ва 

бистнафарӣ, саднафарӣ ва панҷсадӣ ташкил карда шуд, ки ҳар кадом сардори 

худро дошт. Тавре муаррихи араб Ҷ. Зайдон навиштааст, лашкари 

сафкашидаро «Аббосиён ба тариқи эрониён сон медиданд
1
», яъне ҳангоми 

сафороии лашкар ба он назорат мекарданд ва аз вазъи лашкар огоҳӣ 

меёфтанд.  

Дигар рамзи давлатдорӣ парчам буд, ки он ҳам ба расми гузаштаи 

шоҳони сосонӣ ва дарбори онҳо дар вақтҳои зарурӣ ба намоиш гузошта 

мешуд. Парчами сиёҳи Аббосиён аз замони қиёми Абумуслим то охирин 

рӯзҳои хилофт дар саросари қаламрави онҳо ҷилвагар буд.  

Хилофати Аббосиён аз Умавиён хеле фарқ намекард. Зеро Аббосиён 

ҳам пас аз соҳиб шудан ба тоҷу тахт ваъдаҳои худро фаромӯш карда, тахти 

хилофатро дар авлоди худ меросӣ карданд. Як фарқи Аббосиён аз Умавиён 

дар он мушоҳида мегардид, ки нисбати Умавиён бо пайғамбар хешовандии 

наздиктар (писарамак) доштанд ва бар хилофи Умавиён бо ғайриарабҳо 

рафтори беҳтар доштанд. Тавре гуфта шуд, мардуми ғайриараб ҳатто дар 

корҳои идорӣ иштироки бевосита карда, аз озодиҳои нисбӣ бархурдор 

мегаштанд. Як сабаби нисбати Умавиён тӯлонӣ ҳукумат кардани Аббосиён 

ҳамин асл мебошад. Дигар ин ки роҳбарии мазҳабии Умавиёнро ҳатто худи 

                                                           
1 Зайдон Ҷ. Таърихи тамаддуни ислом. Ҷ. 2. -С. 136 

арабҳо низ қабул надоштанд, зеро Умавиҳо ҳарчанд араб ва қурайшӣ буданд, 

нисбат ба дигар қабилаҳо дертар ба ислом гаравида буданд ва падари Муовия 

– Абӯсуфён ҳатто солҳо бо пайғамбар дар ҷангу кашмакаш қарор дошт
1
. 

Аммо давлати Аббосиён бо мардуми эронинажод аз авал то охир 

муносибати якхела надошт. Пас аз давраи 80-солаи ҳукумати халифаҳои 

вобаста ба мардуми Хуросон, навбат ба душманони хуросониҳо ва дар 

маҷмӯъ халқҳои эронинажод расид. Дар маҷмӯъ, асри Аббосиёнро, ки беш аз 

500 сол тӯл кашид, ба панҷ давра тақсим мекунанд, ки ҳар кадом 

хусусиятҳои худро дорад. 

1. Давраи аввалро «замони нуфузи эрониён» меноманд, ки аз соли 750 

то 846 давом мекунад ва аз хилофати Саффоҳ то Мутаваккил идома 

дошт; 

2. Давраи дувум «асри нуфузи туркон» номида шуда, аз соли 846 то 

944 идома меёбад ва бо хилофати Мутаваккил оғоз мешавад; 

3. Давраи савумро «давраи нуфузи Бувайҳиёни шиамазҳаб» ном 

додаанд, ки солҳои 944-1055-ро фаро мегирад; 

4. Давраи чоруми Аббосиён ба сабаби таъсири зиёди туркманҳои 

салҷуқӣ «давраи салҷуқиҳои суннимазҳаб» ном гирифтааст ва 

солҳои 1055-1193-ро дар бар мегирад; 

5. Ниҳоят, давраи панҷум, «давраи сусти салҷуқиён ва қудрати нисбии 

Аббосиён» аст, ки аз соли 1193 то соли 1258 идома меёбад. 

Авҷи тараққиёти давлат ва тамаддуни дурахшони исломӣ ба давраи 

аввал рост меояд. Ин давраи бунёд, созандагӣ ва якпорчагии хилофат 

мебошад. Даврае, ки унсури аслӣ дар ҳукумат мардуми эронинажод буданд. 

Мансур халифа дар як хутбааш чунин гуфта буд: «Мардуми Хуросон! Шумо 

пайравону ёрон ва ҳақталабҳои мо ҳастед. Агар бо дигарон байъат карда 

будед, аз мо беҳтар набуданд. ... дур аз кишвар худ, гоҳ дар Тоиф будем, гоҳ 

дар Шом ва гоҳе ҷои дигар, то он ки Худованд шуморо ёрону пайравони мо 

                                                           
1 Ҳайкал М. Зиндагонии Муҳаммад. Душанбе, 1990. -С. 213.  

гардонид ва ба василаи Шумо шарафу иззати моро ихтиёр кард ва бо ҳаққи 

Шумо мардуми Хуросон аҳли ботилро дафъ ва ҳаққи моро ошкор кард ва 

давлати мову мероси пайғамбари моро ба мо баргардонид
1
». 

Мардуми Хуросон на танҳо хилофати Аббосиёнро бар тахт нишонданд, 

балки дар ҳодисаҳои минбаъдаи интиқоли қудрат нақши муайянкунанда 

бозиданд. Аз ҷумла, барои ба тахт нишондани Ҳорун намояндаи хонадони 

тоҷикии Бармакиён, аз ҷумла Яҳё хеле кӯшиш кард ва дар ин кор бо модари 

Ҳорун Зубайда забон як карда буд
2
. Агар дар дасисаҳои дарбории замони 

Ҳорун бозиҳои сиёсӣ ва гурӯҳӣ асоси кор бошанд, пас вақти интихоби 

ҷонишини Ҳорун масъала ошкоро ранги қавмӣ гирифт. Зеро бо дахолати 

ашрофи араб Ҳорун писари калонии худ Муҳаммад Аминро, ки аз модари 

араб таваллуд шуда буд, валиаҳд ва ҷонишин таин карда, ҳамин тавр писари 

дигар Абдуллоҳи Маъмунро, ки аз зани тоҷик ба дунё омада буд, аз ҳаққи 

аввал маҳрум сохт. Маъмун муддате дар Хуросон фаъолият дошта, ба ғайр аз 

он ки дар домони модари тоҷик тарбия ёфта буд, зери нуфузи фарҳанги 

Хуросон ва хешони модарияш қарор гирифта буд. Вақте кашокаши қудрат бо 

ҷанг оварда расонд, лашкаркашии ду бародар характери қавмӣ ё миллӣ 

гирифт. Зеро лашкари Маъмун асосан аз хуросониҳо ва лашкари Амин 

асосан аз ҳисоби арабҳо созмон ёфта буд. Набарди ду бародар бо пирӯзии 

Маъмун ва дар воқеъ бо дубора рӯи кор омадани мардуми Хуросон ба анҷом 

расид.  

Замони ҳукумати Маъмун давраи авҷу қудрати хилофати Аббосиён 

шумурда мешавад
3
. Маъмун соли 813 расман на дар Бағдод, балки дар Марв, 

ки пойтахти вилояти Хуросон буд, тоҷгузорӣ кард ва муддате аз ин ҷо 

ҳукуматро идора мекард. Ин ҳукумат комилан зери таъсири ёрону наздикони 

хуросонии Маъмун қарор дошт. Ҳокимият дар Ироқ ва Бағдод ба Тоҳир ибни 

                                                           
1 МасъудӣА. Муруҷу-з-заҳаб. С. 203. 
2Абдулазимхон Гурконӣ. Таърихи Баромака.-С. 4.  
3 Фильштинский И.М. История арабов и Халифата (750-1517). С. 70.  



53 
 

 
 

Ҳусайн, ки тоҷике аз Пушанг буд, супурда шуд. Ҳукумати Хуросонро 

Маъмуни халифа ба Ҳасан ибни Саҳл, ки падараш як зардуштӣ буд, супурд.  

Бо сари қудрат омадани Маъмун норозигии ашрофи араб ҳанӯз ба 

анҷом нарасида буд. Дар ҳамин вақт, ҳаракати Бобак дар Озарбойҷон авҷ 

мегирад, ки тамоми хилофатро таҳдид мекард. Бештари тарафдорони Бобак 

мардуми маҳаллии Озарбойҷон буда, ормонҳои деринаи маздакиён дар ин 

ҷунбиш ба мушоҳида мерасиданд. Бо қувват гирифтани ҷунбиши Маздак 

дигар пешвоёни ҳаракати истиқлолталабии Хуросону Мовароуннаҳр низ беш 

аз пеш фаъол шуданд. Дар ҳамин вақт Афшин, ки аз насли ҳокимони 

тоисломии Истаравшан буд, соҳиби обруву нуфузи бисёр дар хилофат 

мегардад. Тоҳир ибни Ҳусайн низ тавре Байҳақӣ ҳикоят мекунад, кораш ба 

он дараҷа расида буд, ки ҳеҷ кас, ҳатто вазири Маъмунро писанд намекард
1
. 

Дар ҳамин вақт гурӯҳҳои зиёди шиа дар Ироқ ва Хуросон дар фикри қиём ва 

саркашӣ буданд. Ҳамин тавр, тамоми хилофат ноором гардид. 

Маъмун дар фикри чораҷӯӣ баромад. Вазири Маъмун Фазл ибни Саҳл, 

ки тоҷик буда, майл ба пешвоёни шиа дошт, даст ба кор шуд ва ба Маъмун 

пешниҳод дод, ки яке аз чеҳраҳои муҳими шиаҳои алавӣ Алӣ ибни Мусоро 

ҳамчун валиаҳд интихоб кунад, то ҳам қавли додаи хешро қабл аз ҷанг бо 

Амин иҷро кунад ва ҳам ошӯбу норозигии шиаҳоро фурӯ нишонад. Дар ин 

кор Тоҳир ибни Ҳусайн низ ҳамфикри Фазл ибни Саҳл гардид, зеро «майле 

дошт ба Алавиён
2
». Ин тасмими Маъмунро арабҳои Бағдод натиҷаи саъю 

талоши вазир Фазл ибни Саҳл барои ҷойгузин кардани анъанаҳои аҳолии 

Хуросон маънидод мекарданд
3
. Яке аз корҳои бузурге, ки вазирони тоҷик дар 

хилофати Аббосиён карданд, он буд, ки ҳамеша ба илм такя карда, барои 

ривоҷи он талош меварзиданд. Ба навиштаи И.М.Филштинский Маъмун дар 

замони хилофати худ ҳатто дар масъалаҳои сирф диниву мазҳабӣ низ 

бархурди илмӣ дошт. Ӯро муаррихон пайрави яке аз равияҳои пешқадам ва 

                                                           
1 Таърихи Байҳақӣ. Таҳияи С. Муллоҷон. Душанбе, 2014. -С. 187  
2 Таърихи Байҳақӣ. Таҳияи С. Муллоҷон. Душанбе, 2014. -С. 188. 
3 Фильштинский И.М. История арабов и Халифата (750-1517). -С. 74.  

ақлгарои муътазилӣ меҳисобанд
1
. Таъсиси «Байту-л-ҳикма» яке аз корҳои 

бузурги ӯ буд. Дар ин марказ китобхонае таъсис ёфт, ки дар дастраси аҳли 

фазлу дониш қарор гирифт. Беҳтарин донишмандону мутарҷимон гирд 

омада, осори муҳимтаринро аз забонҳои юнонӣ, лотинӣ, ҳиндӣ ва порсӣ ба 

арабӣ тарҷума карданд. Баъзе аз китобҳои юнонӣ ва порсӣ маҳз тавассути 

тарҷумаҳои арабии он боқӣ монда, то замони мо омада расид. Дар шаҳрҳои 

Бағдод ва Димишқ расадхонаҳое бунёд карда шуданд, ки филиали «Байту-л-

ҳикма» ба шумор мерафтанд. Маъмун бо таассуб ва хурофот сахт душманӣ 

варзида, дар дарбори худ маҳфилҳои илмиро доир мекард ва нисбати баъзе 

пешвоёни мазҳабӣ сахтгирӣ мекард. Дар ин замина низ роҳнамову роҳбари ӯ 

вазирону ёварони донишманди тоҷикаш буданд.  

Бо марги Маъмун давраи нуфузи мардуми тоҷик дар корҳои хилофат ба 

поён мерасад. Яке аз сабабҳои асосии ин амал рақобат ва душмании ошкори 

арабҳо буд. Аз замони Ҳорунуррашид арабҳо аз афзудани нуфузи тоҷикон 

изҳори норозигӣ мекарданд. Зеро бо чашми сар медиданд, ки бештари корҳои 

маданӣ, ки дар қаламрави хилофат амалӣ мешавад, баргирифта аз суннату 

одоби тоисломии Сосониён ва дигар давлатҳои тоҷикӣ аст. Нафрати гурӯҳи 

арабгарои хилофат ба тоҷикон то андозае зиёд буд, ки онҳо дар наздикии 

баъзе чеҳраҳои сиёсии тоҷик ва намояндагони хонадони Алавиён низ на 

эътиқоди динӣ ё сиёсӣ, балки ангезаи миллӣ медиданд. Ҷаҳишёрӣ дар китоби 

худ менависад, ки Наим ибни Ҳозим ном араб дар ҳузури халифа Маъмун ба 

Фазл ибни Саҳли вазир чунин суханонро раво дид: «Ту мехоҳӣ ки ҳукуматро 

аз Аббосиён бигирӣ ва ба авлоди Алӣ бисупорӣ, сипас онҳоро низ фиреб 

дода, ҳукуматро ба хонадони Кисро мунтақил кунӣ
2
». Хонадони Алавиён низ 

араб буданд ва зиддияти ду хонадони бо ҳам хешованд ҳеҷ алоқае ба дигарон 

надошт, вале ҳамин амр низ аз чашми ҳасудони халқи тоҷик берун намемонд.  

                                                           
1 Фильштинский И.М. История арабов и Халифата (750-1517).- С. 76  
2 Ҷаҳишёрӣ АбуабдуллоҳМуҳаммад ибни Абдус. Китобу-л-вузароу ва-л куттоб. -
Теҳрон, 1347.  -С. 393. 

Ҳамин тавр, сарнавишти тамоми намояндагони хуросонӣ дар хилофати 

Аббосиён фоҷеабор ба анҷом мерасад. Абусаламаи Халлол, ки нахустин 

вазири Аббосиён буд, ба дасти Абумуслим ба қатл мерасад. Худи 

Абумуслимро халифа Мансур нобуд месозад. Бармакиёнро Ҳорунуррашид аз 

байн мебардорад. Фазл ибни Саҳл тавассути Маъмун кушта мешавад. Дертар 

Афшин Бобаки Хуррамдинро асир гирифта, худи ӯ каме баъд ба марг маҳкум 

мешавад.  

Душманӣ ва муборизаи тӯлонии арабҳо бо ашрофи дарбори Аббосиён, 

ки хуросонӣ буданд, натиҷа дод ва дар маркази хилофат қувваҳое ба қудрат 

расиданд, ки на танҳо бо нуфузи тоҷикон, балки бо илму дониш низ душман 

буданд. Дар замони ҳукмронии халифа Мутаваккил (847-861), ки оғози 

заволи хилофати аббосӣ ба шумор меравад, таваҷҷӯҳ ба илмҳои схоластикӣ 

зиёд гардида, таъқиби тоҷикон ва аз дарбор дур сохтани онҳо ҷараён 

мегирад. Азбаски Аббосиён ҳанӯз ба арабҳо чандон бовар надоштанд, ба ҷои 

намояндагони тоҷик дар корҳои идории мамлакат на арабҳо, балки туркҳоро 

ҷалб карданд. Ин кор аз поёни ҳукумати Маъмун бо сарозер шудани 

ғуломони турк ба Бағдод сар шуда, дар аҳди Мутаваккил ба авҷ расид. 

Туркҳо, ки дертар ба ислом гаравида буданд, бештар ба зоҳири дин аҳамият 

дода, таассуби шадид бар зидди илму дониш, хусусан илмҳои ақлонӣ 

доштанд.  

Ҳамин тавр, арабҳо аз сабаби надоштани анъанаҳои дерини давлатдорӣ 

маҷбур буданд, ки барои идораи мулкҳои васеи худ ба таҷрибаи халқҳои 

пешқадам такя намоянд. Ин як раванди табиӣ ва зарурӣ буда, бештари халқҳо 

онро паси сар кардаанд. Сиёсати нодуруст ва нажодпарастонаи Умавиён буд, 

ки тоҷиконро бо Аббосиён ҳампаймон гардонд. Агар Аббосиён барои соҳиб 

шудан ба тахту тоҷи хилофат кӯшида бошанд, пас тоҷикон дар муборизаи 

алайҳи Умавиён, қабл аз ҳама мехостанд аз ҳуқуқ, озодӣ ва шаъну шарафи 

миллӣ дифоъ кунанд. Аббосиён аз рӯи ночорӣ ва надоштани пойгоҳ миёни 

арабҳои ҳаммиллати худ ба аҳолии Хуросон рӯй оварданд. Ҳамкории 

Аббосиён бо тоҷикон, ки бештар хуросониён буданд, дар ташаккули 

хилофати Аббосиён ва рушди илму фарҳанги ягонаи исломӣ нақши 

ҳалкунанда бозид. Бештари олимони ҷаҳони араб низ ин воқеиятро эътироф 

карда, давраи дахолати тоҷикон дар корҳои хилофатро замони пурбортарину 

рангинтарини таърихи хилофати Араб медонанд. Заминае, ки дар давраи беш 

аз ҳаштодсолаи нуфузи тоҷикону эрониён гузошта шуд, садсолаҳо идома 

пайдо кард.         

БОБИ II. ҲИССАИ ШУУБИЯ ВА НАМОЯНДАГОНИ АШРОФИ 

МАҲАЛЛӢ ДАР ТАШАККУЛЁБИИ ФАРҲАНГИ ХУРОСОНУ 

МОВАРОУННАҲР 

 

II. 1.  Шуубия ҳамчун асосгузори идеологияи махсуси фарҳанги нави 

мусулмонӣ 

 

Арабҳо қабл аз ислом танҳо таассуби қабилавӣ доштанд ва бо таассуби 

миллӣ ошно набуданд, чун дар воқеъ халқияти якпорчаву муттаҳиди араб низ 

ташаккул наёфта буд. Ислом арабҳоро муттаҳид сохт ва дар муқобили 

кишварҳои пурқудрати ҷаҳони он рӯз – Сосониён ва Византия (Рум) қарор 

дод. Чун қабилаҳои араб аз шавкату иқтидори ин ду давлат ҳарос доштанд, 

ҳамеша нисбат ба Сосониён ва Византия ба чашми эҳтиром менигаристанд. 

Аммо империяҳои абарқудрати Эрон ва Византия дар давоми дусад соли 

охир (асрҳои V-VII) бо якдигар барои нуфуз дар минтақаҳои баҳсовар чандин 

маротиба ҷангида, дар натиҷа ҳар ду заиф гардиданд
1
. Арабҳои 

мусулмоншуда дар ҷангҳои пай дар пай тавонистанд ин давлатҳоро шикаст 

диҳанд. Аз ин рӯ, дар зеҳни онҳо ин ақида пайдо шуд, ки арабҳо миллати 

шоиста, қавӣ ва болотар аз дигарон ҳастанд.  

Дар замони истилои араб тамоми ҳайсияти ғайриарабҳо барбод рафт ва 

танҳо ба ин хурсанд буданд, ки  қонуни нав, ки бар пояи озодӣ ва баробари 

ҳамаи миллатҳо бошад барқарор шавад. Дар замони хилофати Умавиён идеяи 

бартар будани арабҳо хеле зиёд тарғиб гардид. Тавре дар фасли гузашта баён 

гардид, арабҳо мардумони ғайриарабро, ки мусулмон мешуданд, маволӣ 

меномиданд. Ҳамин тавр нисбат ба маволӣ, ки аз ҷумлаи онҳо тоҷикон 

буданд, сиёсатҳои нодуруст ва таҳқиромез амалӣ карда мешуд. Аз ин рӯ, 

мардуми ғайриараб ба ҳаракатҳое асос гузоштанд, ки ҳадафи он хотима 

додан ба бартариҷӯиҳои арабҳо асос ёфта бошад. Бузуртарин ҳаракат дар ин 
                                                           
1 Пигулевская Н.В. Византия и Иран на рубеже VI и VII века. М., 1946.-С. 49. 

замина шуубия буд, ки аз солҳои 30-уми асри VIII оғоз гардида, то асри XI 

идома дошт. Ин ҷунбиш тамоми ҷанбаҳои рӯзгорро фаро гирифта, дар 

ҳодисаҳои сиёсӣ, иқтисодӣ, иҷтимоӣ ва фарҳангӣ таъсири мустақими худро 

расонд. Ҳарчанд ин ҳаракат аз лиҳози нажодӣ гуногунтаркиб буд, вале 

меҳвари асосии онро мардуми эронинажод, аз ҷумла тоҷикон ташкил 

медоданд. Намояндагони тамоми табақаҳои ҷомеъаро дар сафи ин ҳаракат 

дидан мумкин буд.  

Мардуми ғайриараб дар баробари бедодгариву ситамҳои арабҳо ва 

таҳқире, ки онон ба маволӣ раво диданд, бекор нанишастанд ва ҳама гуна 

муборизаҳоро бурданд. Гоҳе ин мубориза бо ҷангу хунрезӣ, гоҳе ба сурати 

мазҳабӣ, гоҳе ба сурати фирқабандӣ, гоҳе ба сурати ҳилаҳову тадбирҳои 

сиёсӣ ва якчанд муддат ба шакли мунозироти адабӣ ва баҳсу пархошҳои 

илмӣ дида мешуд. Аммо дар ҳар шакле ки ин мубориза ҷараён гирад, як 

ҳадаф дошт ва он ҳам бекор кардани бартариҷӯии арабҳо буд
1
. 

Яке аз тадбирҳои халқҳои ситамкашидаи Хуросону Мовароуннаҳр ин буд, 

ки барои аз байн бурдани сулолаи арабгарои Умавиён ба рақиби араби онҳо 

Бани Ҳошим такя карда, мехостанд, ки касеро ба сари тахт оваранд, ки ӯро 

тавонанд истифода кардан. Барои халос шудан аз Умавиён бояд ба ягон 

хонаводаи арабӣ такя мекарданд. Бани Ҳошим ки қурайшӣ ва араб буданд, 

беҳтарин интихоб маҳсуб мегаштанд. Вақте ки ин нияти маволӣ ҳанӯз як роз 

буд, волии умавии Хуросон Наср ибни Сайёрба қабилаҳои арабии ямония ва 

низория муроҷиат карда, онҳоро ба ягонагӣ ва муттаҳидӣ дар баробари 

маволӣ даъват мекунад. Ӯ дар шеъре чунин месарояд: (Тарҷумаи шеър) 

«Аз ман ба қабилаи рабеъа, ки дар Марв ҳастанд, паём бубар, ки бояд 

зудтар хашм гиранд, пеш аз он ки хашм гирифтан суд надошта бошад. 

Ҷангро зудтар барпо кунанд, зеро он қавм (маволӣ) ба ҷанг бархостанд, ҷанге 

ки оташи он атрофи худро аз тару хушк месӯзонад. Барои чӣ Шумо бо ҳам 

меҷангед? (ямонӣ ва музир). Оё оқилони Шумо аз ақлу раъй дур шудаанд? 

                                                           
1 Бекзода К. Таърихи равшанфикрӣ аз даврони Ҷамшед то замони Фирдавсӣ. –С. 100-

101. 

Душманоне ки фоқиди дину ойинанд ба ҳоли худ гузоштаед, то бар шумо 

мусаллат шаванд. Онҳо дорои кеши дерине ҳастанд, ки ман он динро аз 

пайғамбар нашунидаам ва дар ҳеч китобе ҳам наёмадааст. Ҳар ки аз дини 

онҳо суол кунад, бидонад ки дини онҳо иборат аст аз қатли араб
1
». 

Аммо тавре маълум аст, ҳаракати сиёсии мухолифони Умавиён на дар 

нимҷазираи Арабистон, балки дар сарзамини Хуросону Мовароуннаҳр 

ҷараён гирифт. Ин ҳаракат бо шиори динӣ ва он ҳам боз гардондани авлоди 

Муҳаммад пайғамбар ба ҳукумат ҷараён гирифт. Натиҷаи ин ҳаракат ё 

шӯриши умумихалқӣ бо роҳбарии яке аз намояндагони маволӣ Абӯмуслими 

Хуросонӣ ба қудрат расидани сулолаи Аббосиён дар соли 749 ва аз байн 

рафтани сулолаи Умавиён ба шумор меравад. Дар ҷараёни шӯриши 

Абӯмуслим аз тамоми шаҳру музофоти Хуросону Мовароуннаҳр мардуми 

норозӣ аз ҳукмронии Умавиён гирд омаданд. Зиддияти дохилии арабҳои 

Хуросон бо якдигар низ сабаби дигари муваффақияти шӯришгарон гардид. 

Суннӣ ва шиа ва ҳатто хориҷиҳо низ ба шӯриши зиддиарабӣ пайвастанд
2
.  

Мо дар бораи шӯриши Абӯмуслим ва натиҷаҳои он баҳс намекунем, ки аз 

доираи мавзӯи мо берун аст. Ин ҷо мехоҳем як нуктаро таъкид намоем, ки 

дар ин шӯриш нақши ҳалкунандаро рӯҳияи мардуми ғайриараб, хусусан 

аҷдодони тоҷик бозид. Аммо идеологияи ин ҷунбиши азими халқӣ натиҷаи 

муборизаҳои гурӯҳе буд, ки худро шуубӣ меномиданд. Калимаи шууб ҷамъи 

шаъб аст, ки маънои гурӯҳ ё қавму миллат аст, ки шуморааш аз қабилаву 

тоифа бештар аст. Ин калима аз як ояти китоби Қуръон (сураи Ҳуҷурот, ояти 

13) гирифта шудааст. Дар ин оят чунин омадааст: «Эй мардумоне ки имон 

овардед, Шуморо аз як зану мард офаридем, сипас Шуморо нажодҳову 

қабилаҳое қарор додем, то якдигарро бишносед, арҷмандтарини Шумо дар 

назди ман касест, ки парҳезгор (донишманд, худотарс, покиза ва ғайра) 

                                                           
1 Зайдон Ҷ. Таърихи тамаддуни ислом. С. 187.  
2 Фильштинский И.М. История арабов и Халифата (750-1517). -С. 19.  

бошад
1
». Чун дар асри ҳукмронии Ислом ва андешаи исломӣ мебоист ба 

асосҳои ин дин (Қуръон ва суннат) такя карда шавад, ин ояти қуръонӣ, ки 

ҳамаи мӯъминонро новобаста аз нажоду хун ба баробарӣ даъват мекард, 

ҳамчун далели баробархоҳон истифода мегашт.  

Дар луғатҳо ва фарҳангҳо низ дар зимни калимаи шуубия бештар ба 

маъниҳои зерин дучор мешавем: Муаллифи китоби маъруфи «Иқда-л фарид» 

дар шарҳи шуубия менависад, ки «шуубия, ки аҳли баробарӣ ва мусовот 

ҳастанд»
2
. Дар луғати дигар чунин омадааст: «шуубия гурӯҳеанд, ки қоил ба 

бартарии араб бар аҷам нестанд». Аммо муфассалтарин шарҳ дар бораи 

шуубия ба китоби «Фарҳанги форсии» доктор Муин марбут аст. Ӯ дар 

маънии ин вожа чунин фармудааст: «Шуубиён – гурӯҳе, ки тарафдори 

раҷҳон (бартарӣ)-и Аҷам бар Арабанд. Дар аҳди Бани Умайя сиёсати арабии 

маҳз ривоҷ ёфт. Машоғил (вазифа ва мансаб) ба араб ихтисос дошт ва нисбат 

ба ақвоми дигар таҳқиру иҳонат маъмул буд. Дар муқобили тарафдорони 

сиёсати Бани Умайя гурӯҳе ба тафзили Аҷам бар Араб бархостанд
3
».  

Ҷунбиши шуубия дар тамоми хилофат ҷунбиш ба бор овард ва ҷамъи 

зиёде аз ҳамаи халқҳо, ҳатто арабҳо ба он пайвастанд.  Аз замони Умавиён, 

ки ҳаракати шуубия шурӯъ шуд, се равиш ва ақидаи муҳим дар миёни 

мусулмонон падид омад, ки метавон онҳоро ҷараёнҳои сегона номид. Ҳар яке 

аз ин ҷараёнҳо дар бораи бартарии як халқ бар халқҳои дигар ё баробарии 

қавмҳову миллатҳо бо якдигар дорои ақидаи махсус буд. Ин се равиш ё 

ҷараёни шуубия иборат буданд аз: 

1. бартар донистани араб бар тамоми халқҳои ҷаҳон, ки ин гуруҳро 

«ҳизби арабӣ» меномиданд; 

2. баробарии миллатҳои олам бо якдигар, ки ин гурӯҳро «ҳизби 

мусовот» меноманд; 

                                                           
 1  Ќуръони Карим. Тарљумаи Илоњии Ќумшайї . -Тењрон, Амири Кабир, 1367. –С. 
354. 
 2 Ибни Абдуррабеҳ. Иқда-л-фарид. –Қоҳира, 1940. -С. 234. 
3 Фарҳанги форсии Муин. Ҷилди 5. Теҳрон, 1370. –С. 904.  

3. бартарии Аҷам бар араб ва таҳқири ҳаматарафаи халқи араб, ки ин 

гурӯҳро «ҳизби шуубӣ» меномиданд
1
.   

Тавре дида мешавад, нахустин гурӯҳ касоне будаанд, ки аз пирӯзиҳои 

арабҳо дар майдони ҷанг ва дар муборизаи идеологӣ ашрофи қавми 

арабро ба самти бартариҷӯӣ кашонд. Арабҳо нахустин шуда худро аз 

халқҳои дигар, ки ба итоати онҳо даромада буданд, беҳтар ҳисобиданд. 

Дар баробари чунин даъватҳо буд, ки донишмандону ватанпарастони 

ғайриараб, пеш аз ҳама аҷдодони халқи тоҷик ба муборизаи фикрӣ даст 

заданд. Ҳамин тавр ба ҳаракате асос гузошта шуд, ки он бунёди ҷомеаро 

дигаргун кард.  

Мувофиқи навиштаи сарчашмаҳо халифа Ҳишом дар замони хилофати 

худ эҳсос кард, ки вазъият дар минтақаҳои Хуросону Мовароуннаҳр ба 

сабаби боло рафтани огоҳии мардум ва нафрат ба ҳокимони араб барои 

Хилофати Араб мусоид нест. Мушкилиҳои иқтисодӣ ва нобаробариҳои 

иҷтимоӣ ин зиддиятро бештар мекард
2
. Нахустин касе, ки бо андешаи 

шуубия ошкоро суханронӣ карда аз мавҷудияти ин ақида аз худ дарак дод, 

Исмоил ибни Ясори Насоӣ буд. Ӯ дар ҳузури халифаи Умавиён Ҳишом (724-

743) аз гузаштаи пурифтихори халқҳои эронинажод ёдовар мешавад. Дар як 

шеъре, ки Насоӣ дар ҳузури Ҳишом хонд ӯ насаби хешро кариму бузург 

хонда, аз ҷумла чунин гуфт: «забоне дорам, ки монанди теғи заҳрогин аст ва 

бо ҳамин забон аз азамати миллати худ, ки дорои фазилати бисёр аст, дифоъ 

мекунам ва подшоҳоне ки ҳама тоҷдору кишваркушо ҳастанд, бо забон ҳифз 

мекунам. Онҳо кариму сарвар ва сафедрӯ ва марзбону наҷибу чобуку 

меҳмоннавозанд. Оё касе дар азамату бузургӣ монанди Хусраву Шопур 

лашкаркашу забардаст аст? Онҳо ҳангоми ситез агар ҳамла кунанд чун 

шерони лашкаранд, ҳамон қавме ки турку румро хор карданд. Ҳама бо аслиҳа 

ва зиреҳҳои ба ҳам пайваста монанди шерони дарранда ва хашмгин роҳ 

                                                           
1 Бекзода К. Таърихи равшанфикрӣ аз даврони Ҷамшед то замони Фирдавсӣ. С. 70. 
2 Фильштинский И.М. История арабов и Халифата (750-1517). С. 8 

раванд. Он ҷост, ки агар пурсӣ бар ту хабар диҳанд, ки дорои аслу нажоде 

ҳастем, ки иззати тамоми нажодҳоро поймол кардаанд
1
».  

Дар шарҳи ҳоли ин донишманди мубориз навишта шудааст, ки халифа 

Ҳишом бо шунидани ин ашъор нороҳат шуда дастур дод, ӯро дар ҳавз 

партофтанд, ки қариб ғарқ мегашт. Сипас ба сарзамини Арабистон бадарғааш 

карданд. Ин донишманд ба хотири андешаҳои шуубияш садҳо бадбахтӣ ва 

оворагӣ кашид.  

Дар оғоз даъвати шуубия махфӣ буду пинҳонӣ ва боэҳтиёт пеш мерафт. 

Қадиматарин китобе ки дар он вожаи шуубӣ ба маънии фирқаи махсус ба кор 

бурда шудааст, китоби «Ал-баён ва-т-табйин»-и Ҷоҳизи Басрӣ (775-868) 

мебошад. Чун дар замони Умавиён маволӣ ҷуръати ошкоро изҳори 

ақидаашонро баён кардан надоштанд, мегуфтанд, ки мо хоҳони баробарӣ 

ҳастем, ба ҳамин хотир ин ҳаракатро аҳли мусовоту баробарӣ меномиданд. 

Ҷоҳиз дар осори худ тундравӣ дошта, дар баъзе мавридҳо аз ҳадди инсоф 

берун рафтааст. Муарихони асримиёнагӣ ҳам ин нуктаро таъкид кардаанд
2
 

Шуубия дар масири ҳаракати худ се марҳиларо паси сар кардааст. Дар 

марҳилаи аввал шуубиҳо бо такя бар ояти зикршудаи Қуръон ва ҳадисҳои 

пайғамбар ба таблиғи ақидаҳои худ, ки баробарии ҳама дар назди Худо буд 

шурӯъ ба фаъолият карданд. Дар ин марҳила онҳо саъй мекарданд худро бо 

шариат ва дастуроти динӣ пойбанд нишон диҳанд ва ҳамчун мусулмон 

шинохта шаванд. Яке аз баёнияҳои онҳо дар ин марҳила ин буд, ки 

мегуфтанд, ки ислом ҳеч миллатеро бар миллати дигар зотан фазилат 

наниҳода ва меъёри фазилату кароматро парҳезкорӣ ва донишу илму ҳунар 

шумурдааст
3
. Марҳилаи аввали даъвати шуубия, ки баробархоҳӣ буд ва бо 

далелҳо аз таълимоти исломӣ ҳамроҳ буд, тарафдорони зиёд пайдо кард. 

Дар марҳилаи дувум шуубиҳо ба даъвоҳои арабҳо дар хусуси бартар 

будан ҷавоб доданӣ шуда, пояҳои бартариҷӯии арабҳоро беасос хонданд. Дар 

                                                           
1 Ровандӣ М. Таърихи иҷтимоии Эрон. Ҷилди 5. -С. 248. 
2 Масъудӣ Алӣ ибни Ҳусайн. Муруҷу-з-заҳаб. С. 194. 
3 Мумтаҳан. Асари зикршуда. -С. 203.  

баёнияи шуубиҳо чунин суханон омадааст: «Ҳар миллатеро ягон навъе 

азамату бузургӣ аст, ки бад-он ифтихор мекунад. Масалан румиҳо ба 

салтанати азиму бисёрии шаҳрҳову ободиҳои худ менозанд; ҳиндиҳо ба 

ҳикмату фалсафа ва тиб ва фузунии мардуму зиёдии дарахту ҷангалу мева 

сарафрозанд; чиниҳо дорои санъати нақшу нигор ва ҳунар ҳастанд; аммо 

араб ба ҳеч чиз мумтоз нест. Саҳрои беобу алаф ва зиндагонии талху бадавӣ 

ва бадбахтона доранд. Аз тарси нодорӣ ва тангдастӣ фарзандони худро 

мекуштанд. Агар ба ногоҳ ба касе эҳсон кунанду бахшандагӣ, дунёро пур аз 

фахру мекунанд ва ҳама ҷоро аз назму наср пур мекунанд
1
». 

Дар марҳилаи савуми фаъолияти худ шуубиҳо ба таҳқиру паст задани 

арабҳо шурӯъ карданд. Донишмандони шуубӣ дар охири замони Умавиён ва 

тамоми давраи Аббосиён ба сабаби авҷ гирифтани нафрати мардум нисбат ба 

ҳукуматҳои арабӣ қудрати бештар ва ҷасорат ёфта ошкоро нафрати худро ба 

араҳо иброз медоштанд. Башор ибни Бурди Тахористонӣ, ки яке аз 

машҳуртарин чеҳраҳои шуубия буд, дар ашъораш оташро бар хок бартар 

медонад (оташ рамзи зардуштия ва хок рамзи ислом ба шумор меравад). Дар 

ҷои дигар ӯ иблис ё шайтонро аз Одам болотар меҳисобад. Дар ин замина ӯ 

ба суханони Иблис, ки мегуфт ман аз оташам ва одам аз хок ишора мекард
2
.  

Ӯ дар шеъраш худро аз Қурайши Аҷам медонад ва дар шеъри дигараш ба 

Хуросонӣ буданаш ифтихор дорад. «Гурӯҳе маро носазо гуфтанд. Ҳама 

аҳмақанд. Ҳамоқати онҳо ҳамеша бошад. Гуноҳе надорам, ки сазовори 

носазо бошам, вале онҳо аз ин хашмгинанд, ки шарафи ман офоқро фаро 

гирифта ва шуҳратам аз Хуросон аст. Хонадони ман баланду сарафрозанд ва 

ман ки барге аз он асли арҷмандам, ба воситаи саъйу кӯшиши худ сарафрозӣ 

ёфтаам
3
». Дар ин шеър ӯ ба арабҳое, ки фақат барои араб будан аз имтиёзҳои 

зиёд баҳраманд мешуданд, эрод мегирад.   

                                                           
1 Ровандӣ М. Таърихи иҷтимоии Эрон. Ҷ. 4.- С. 276. 
2 Ровандӣ М. Таърихи иҷтимоии Эрон. Ҷ. 4. -С. 432 
3 Заҳйил ислом. Ҷ. 1. -С. 39 

Вазъияти маволӣ дар замони хилофати Аббосиён беҳтар аз замони 

Умавиён шуд. Онҳо дар замони Ҳорунуррашид (786-809) ва Маъмун (813-

833)  қудрат ёфту ба паст задану таҳқири араб шурӯъ карданд ва ин ном ба 

ҳар ду даста татбиқ гардид. 

Исмоил Ясори Насоӣ дар шеъре арабҳоро чунин мазаммат мекунад: «Агар 

ҳам аз гузаштагони мо (маволӣ) ва шумо (арабҳо) дар рӯзгорҳои пеш 

бехабарӣ, бипурс то бидонӣ мову шумо чигуна будаем? Мо духтарони худро 

тарбият мекардем ва шумо духтарони худро зинда ба гӯр мекардед
1
».  

Башор ибни Бурди Тахористонӣ бо яке аз арабҳо баҳс мекунад. Араб ба 

Башор мегӯяд, ки шеър моли араб аст ва маволиро бо шеър чӣ кор? Шоир дар 

ҷавоби араб шеъре месарояд, ки тарҷумаи он чунин аст: «Он гоҳ, ки пас аз 

бараҳнагӣ либоси хаз пӯшидӣ ва бо озодагон (тоҷикон) дар бодагусорӣ 

надиму ҳамнишин шудӣ, асли худро фаромӯш кардӣ ва оғози фахрфурӯшӣ ба 

озодагон намудӣ. Эй чупонзода! Туро ҳамин нангу пастӣ бас бошад бо 

ҳилаву найранг мехоҳӣ азамати маволиро дарҳам шиканӣ? Дар ҳоле шикори 

мӯш макрамату некиро аз ёди ту бурдааст. Ту бо саг дар як зарф об 

менӯшидӣ ва ҳангоми бомдод ба шикори хорпуштон мепардохтӣ ва ақлат ба 

шикори дурроҷ намерасид. Пӯшиши ту боди шамол ва корат бузчарониву 

галладорӣ дар биёбони фақр буд
2
». 

Бешубҳа яке аз сабабҳои асосии норозигии донишмандон ва мавриди 

писханд қарор гирифтани арабҳо ва мавзӯи навиштаҳои шуубиён шуд, 

ин дар сатҳи паст қарор доштани арабҳо аз лиҳози ҷаҳонбинӣ ва маданӣ 

буд. Дар сарчашмаҳои таърихӣ ва адабӣ дар ин бора ҳикояҳои зиёд 

оварда шудааст, ки баъзе аз намунаҳои онро дар ин ҷо меоварем.  

Ибни Қутайбаи Диноварӣ дар асари худ «Уюну-л-ахбор» навиштааст, 

ки араберо бар вилояте волӣ карданд. Яҳудиёнро, ки дар он ноҳия 

буданд гирд овард ва аз онҳо дар бораи Исои Масеҳ пурсид. Яҳудиён 

гуфтанд: «Мо Исоро куштем ва ба дор задем». Гуфт: «Оё хунбаҳои ӯро 

                                                           
1 Зайдон Ҷ. Таърихи тамаддуни ислом. С. 189.  
2 Зайдон Ҷ. Таърихи тамаддуни ислом. С. 245 

низ пардохтед?» Гуфтанд: «На». Араб гуфт: «Ба Худо савганд, аз ин ҷо 

берун наравед, то хунбаҳои ӯро напардозед». Дар ҷои дигар ҳамин 

муаллиф навиштааст, ки Абулоҷ ном арабе волии Басра буд. Масеҳиеро 

назди ӯ оварданд. Пурсид: «Номи ту чист?» Мард гуфт: «Бандоди Шаҳр 

Бандод». Гуфт: «Се ном дорӣ ва ҷизяи як нафарро мепардозӣ?». Пас 

фармон дод, то ҷизяи се танро аз ӯ биситонанд1. 

Муаллифи асари «Тиҷорабу-л-умам» чанд қисса меоварад, ки ҳикоятгари 

сатҳи андеша ва ҷаҳонбинии арабҳо мебошад. Аз ҷумла араберо ном 

мебарад, ки як пораи ёқут пайдо мекунад, вале онро намешинохт. Нафаре ки 

ёқутро мешинохт, онро ба нархи ҳазор дирам аз ӯ мехарад. Шахси савум ӯро 

аз ин кор огоҳ кард, афсус хӯрд, ки агар ёқутро мешинохт, онро бо нархи 

болотар мефурӯхт. Ҳамин муаллиф овардааст, ки ҷамоате аз арабҳо халтаи 

кофур пайдо карданд ва гумон карданд, ки намак аст. Каме аз он бардошта, 

ба дег рехтанд, ки тамъи он талх шуд. Чун хостанд, ки он кофурро дур 

андозанд, як нафар бохабар шуд ва бо додани як порчаи карбос онро аз эшон 

харид
2
. Ҳамин тавр ба ин монанд қиссаҳоро дар он замон зиёд мегуфтанд, ки 

ҳама ҳикоят аз он мекард, ки арабҳо дар кадом сатҳи шуури ҷамъиятӣ қарор 

доштанд.  

Вақте бо чунин сатҳи ҷаҳонбинӣ ва фарҳанг арабҳо даъвои миллати 

бартар будан мекарданд, ин ҳолат вокуниши аҳолии маҳаллии Хуросону 

Мовароуннаҳрро, ки нисбат ба арабҳо дар дараҷаи баландтари тараққиёт 

қарор доштанд, ба бор меовард.  

Арабҳо дар миёни мардуми шаҳрҳои Хуросону Мовароуннаҳр маҳбубият 

надоштанд. Дар Систон арабҳоро «аҳриман» мегуфтанд. Мардуми 

Истаравшан ба ягон шарт розӣ нашуданд, ки арабҳо ба даруни шаҳрҳои онҳо 

дохил шаванд. Ин намунаи муносибати мардуми маҳаллӣ бо истилогарони 

араб буд, ки дар зери таъсири таблиғот ва фаъолияти шуубиён шакл гирифта 

                                                           
1 Ибни Қутайба, Абумуҳаммад Абдуллоҳи Муслим. Уюну-л-ахбор. –Қоҳира, 1349. Ҷ. 4. -

С. 124. 
2 Мисковейҳи Розӣ. Тиҷорабу-л-умам. Тарҷумаи Абулқосим Имомӣ. Теҳрон, 1381. –
С. 323. 

буд. Дар баъзе минтақаҳо нисбат ба муаззинон беэҳтиромӣ мекарданд ва ё 

баъзе табақаҳои ҷомеъа ошкоро дар назди арабҳои шаробнӯшӣ мекарданд
1
, 

ки тамоми ин нишонаҳои эътирози густурдаи аҳолии маҳаллӣ нисбат ба 

фотеҳони араб мебошад. 

Бояд қайд намуд, ки донишмандону шахсиятҳои маъруфи ин аср дар ягон 

ташкилот ва ё ҳизбе якҷоя амал намекарданд, балки дар шаҳрҳои гуногун 

вале дар фазои ягонаи мубориза бар муқобили фарҳанги арабгароии 

халифаҳо фаъолияти босамар мекарданд. Ҳасан ибн Ҳонии Ҳакамӣ, ки бо 

номи Абунувос (ваф. соли 801) машҳур аст, аз чеҳраҳои маъруфи шуубия ба 

шумор меравад. Тарзи муборизаи ӯ бо дигар намояндагони шуубия фарқ 

мекард. Мувофиқи маълумоти сарчашмаҳо Абунувос бо шаробнӯшии 

ошкоро ва зиёд, ки пас аз ислом манъ гардид, эътирози худро нисбат ба 

тартиботи халифаҳо нишон медод. Дар яке аз шеърҳояш менависад, ки «Агар 

гӯянд бода ҳаром аст, бигӯ ҳаром аст, вале лаззат дар ҳаром мебошад». Дар 

шеъри дигар мегӯяд: «аз нӯшидани шароб дар ниҳон сероб намешавам, магар 

ин ки ошкоро бинӯшам». Дигар самти фаъолияти Абунувос ин буд, ки бо 

хонадони Бармакиён, ки шуубиҳоро дастгирӣ мекарданд, робитаи наздик 

дошт
2
. Дар шеъри дигаре аз мақому азамати Сосониён ёдовар мешавад, ки 

яке аз равишҳои фаъолияти шуубиҳо мебошад.   

Аммо шуубиён медонистанд, ки дар роҳи муборизаи сиёсӣ ва фарҳангии 

худ наметавон танҳо ба ифтихору фахрфурӯшии холӣ такя кард. Дар 

баробари зӯргӯӣ ва бартариҷӯии арабҳои ғолиб мебоист кори зиёд дар 

заминаи фарҳанг кард. Яке аз корҳое, ки беш аз ҳама таъсиргузор буд ва 

метавонист барои ҳамватанон ифтихор офаринад тарҷумаи осори тоисломӣ 

бо забони арабӣ буд. Ин иқдоми муҳим дар воқеъ самарабахш буд ва ҳатто 

машҳуртарин кори шуубиён шумурда мешавад. Абон ибни Абдулҳамиди 

Лоҳақӣ яке аз шоирони маъруфи хилофат ва аз маддоҳони хонадони 

                                                           
1  Ровандӣ М. Таърихи иҷтимоии Эрон. Ҷилди 2. -Теҳрон, 1354.- С. 95. 
2  Ал-Фахурӣ Ҳанно. Таърихи адабиёти забони арабӣ. Тарҷумаи А. Оятӣ. –Теҳрон, 1361. -

С. 236. 

Бармакиён буд. Нахустин бор ӯ асари маъруфи «Калила ва Димна»-ро аз 

паҳлавӣ ба назми арабӣ тарҷума кард. Ӯ инчунин китобҳои «Сираи 

Ардашер», «Сираи Анушервон»,  «Синдбод» ва ғайраро навишт
1
. Абон 

ашъори бисёр навишт, ки дар бештари онҳо ватанхоҳӣ, ифтихор ба гузашта 

ва муаррифии таъриху фарҳанги Эрони бостон ба мушоҳида мерасад.  

Абдуссалом ибни Рағбон, ки бо номи Дийкулҷинн бештар маъруф аст, аз 

чеҳраҳои маъруфи асри IX ба шумор меояд. Дийкулҷинн дар зиддият бо араб 

сахт муттаассиб буд ва ҳамеша нисбат ба онҳо дар ашъори худ ҳарфҳои 

носазо мегуфт. Аз ҷумла суханони вай ин аст: «Аъроб нисбат ба мо ҳеч 

фазилату бартарӣ надоранд, мо ва онҳо аз насли Иброҳим ҳастем. Онҳо агар 

ба ислом мефахранд, мо ҳам мусулмон балки росихтарем. Худо ҳам онҳоро 

бар мо бартарӣ надодааст. Ҳар ки аз онҳо як нафар аз моро бикушад, ӯро ба 

қасос мекушанд
2
». 

Тавре маълум аст, нисбат ба ҳудуди Эрон ҳаракати зиддиараб дар   ҳудуди 

Мовароуннаҳр шадидтар ва тулонитар буд. Ин баёнгари он аст, ки нафрату 

адовати мардуми Мовароуннаҳр нисбат ба арабҳо бештар будааст. Намунаи 

он шахсияти яке аз чеҳраҳои муборизу пурталоши шуубӣ Исҳоқ ибни 

Ҳассони Хураймии Суғдӣ мебошад. Абуяъқуб Исҳоқ ибни Ҳассон ибни 

Қусии Хурраймии Суғдӣ дар замони хилофати Ҳорунуррашид ва Маъмун 

мезист. Дар осори ӯ ифтихор ба насаби суғдӣ ва тамаддуни Эрони тоисломӣ 

зиёд дида мешавад. Дар як шеър чунин менависад: «Ман марде аз бузургони 

Суғдам ва рагу пустам аз нажоди форсӣ аст». Дар шеъри дигараш Хураймии 

Суғдӣ менависад: «Оё Суғд айбе дорад, ки арабҳо аз рӯйи нодониву камақлӣ 

маро сарзаниш мекунанд? Болотарин мояи ифтихор диндориву хирадмандист 

на чизи дигар. Мардум дар зиндагонӣ бо якдигар баробаранд ва пас аз марг 

низ гӯре бар гӯре фазилат надорад. Ман аз ин ки қабилаҳои араб маро аз худ 

намедонанд, боке надорам. Агар иззату азамати куҳанро ба василаи иззату 

азамати чадид нигоҳ надорӣ, азамати дерин ба кори ту нахоҳад омад».  

                                                           
1 Мумтаҳан. Асари зикршуда -С. 237. 
2 Зайдон Ҷ. Таърихи тамаддуни ислом. -С. 187.  

Дар ашъори дигар Суғдӣ менависад: «Саворони асилу наҷибро аз Марву 

Балх хабар дорам. Ҷойи таассуф аст, ки сарзамини ёрону хешонам наздик 

нест, вагарна бар теъдоди ёрону бастагонам афзуда мешуд ва боиси 

хушвақтии ман буд. Ман аз насли Сосону Хусрав (Касро), зодаи Ҳурмуз 

ҳастам. Кош медонистӣ, ки Ҳоқон ҳам хеши ман аст. Пеш аз ислом ҳукмрони 

дунё будам ва ҳамагӣ фармони моро гардан мениҳоданд ва мутеъу пойбанди 

мо шуданд. Мо шуморо (яъне арабҳо) азоб медодем ва ҳар гуна ки мехостем 

бар Шумо фармонравоӣ доштем. Аммо чун ойини ислом падидор шуд, ва 

дилҳо барои пазируфтани он дин омода гардид, мо пайрави пайғамбари Худо 

шудем ва гурӯҳе фаровон бад-ӯ гаравидем ва чандон мардони мо бисёр 

шуданд, ки гӯӣ осмон ба ҷойи борон марди мусулмон борид
1
». Хураймии 

Суғдӣ дар замони қудрати Бармакиён нуфузи фаровон дошт ва назди 

вазирону амирони бармакӣ эҳтироми бисёр дошт ва борҳо аз намояндагони 

хонадони Бармакиён  ҳадяву ҷоизаҳо дарёфт мекард.  

Машҳуртарин намояндаи ҷунбиши шуубия, ки осори зиёде аз ӯ боқӣ 

мондааст, Абумуҳаммад Абдуллоҳ ибни Муқаффаъ мебошад. Ӯ аз вилояти 

Форс буд. Ӯ аз маволӣ ва дар хонадони Оли Аҳтам парвариш ёфта буд. 

Падараш зардуштӣ буд ва муддате дабири волии Ироқ аз тарафи Марвони II 

буд. Сипас ба хидмати ҳокими Басра дар аҳди Аббосиён даромад. Дар ҳамин 

давра исломро қабул мекунад. Ибни Муқаффаъ байни солҳои 760-763 бо 

амри  халифа Мансур ба қатл расид. Сабаби куштани Ибни Муқаффаъ он 

буд, ки вақте Абдуллоҳ ибни Алӣ бар зидди халифа Мансур шӯриш карда, 

шикаст хӯрд ва ба Басра омад. Бо миёнравии бародарону хешу табор барои 

оштӣ додани ӯ бо халифа амоннома ба имзо расид. Ин вазифаро ба Ибни 

Муқаффаъ супурданд. Ӯ тамоми нукоти амонномаро риоят кард, то Мансур 

натавонад онро вайрон кунад ва Абдуллоҳ ибни Алиро, ки амаки халифа буд, 

ба қатл расонад. Ин кори Ибни Муқаффаъро Мансур натавонист фаромӯш 

кунад ва кинаи ӯро дар дил нигоҳ дошт. Вақте Суфиён ибни Язид ибни 

                                                           
1 Мумтаҳан. Асари зикршуда. -С. 245-246 

Муҳаллаб ҳокими Басра шуд, бо ишораи халифа Мансур Ибни Муқаффаъро 

бо гуноҳи кофир будан ва доштани ақидаи зиндиқӣ бо бераҳмии зиёд ба қатл 

расид. Дар сарчашмаҳо омадааст, ки дасту пои Ибни Муқаффаъро бурида, 

ҷисми вайро дар танӯри сӯзон андохтанд
1
.  

Абдулҳусайни Зарринкӯб дар асараш «Таърихи Эрон баъд аз ислом» 

навиштааст, ки Ибни Муқаффаъ санавиятро таъйид карда, аз нуру зулмат 

сухан ронда, ҳатто як ҷо оёти фиристодагони Худоро ба сеҳру ҷоду монанд 

кардааст. Пайғамбарро ҳам ҷое «марде аз аҳли Таҳома» номидааст
2
. Бешак аз 

миёни шуубиён касе ба монанди Ибни Муқаффаъ маҳбубияти зиёд касб 

накардааст. Ин вобаста ба хизмати зиёди ӯ дар ҷодаи тарҷума ва нашри китоб 

мебошад. Дастгоҳи хилофат барои нобуд кардани чеҳраҳои маъруфи шуубия 

онҳоро ба бединӣ ё эътиқод ба ягон мазҳаби оппозитсионӣ (қарматия, 

исмоилия ва ғ.) гунаҳкор карда, аз байн мебурданд. Аз ҷумла, Ибни 

Муқаффаъро ба зиндиқӣ будан гунаҳкор карданд.  Халифа Маҳдӣ (775-785) 

гуфта буд, ки «ҳаргиз китобе дар зиндиқ надидам, ки аслу маншаъи он Ибни 

Муқаффаъ набошад
3
».  Аз ин рӯ вайро ба марг маҳкум карданд. Вақте ки 

дасту пои ӯро бурида, ба оташ мепартофтанд, ба амири Басра Суфён гуфт: 

«ба Худо савганд, ки ба куштани ман ҳазор танро бикушӣ, вале агар сад 

нафар мисли туро бикушанд, як тани тамомро накушта бошанд».  

Ибни Надим муаллифи китоби маъруфи «ал-Феҳрист» менависад, ки 

ашъори Ибни Муқаффаъро дар ниҳояти фасоҳату балоғат таълиф 

гардидааст
4
. Ин донишманди шаҳир чандин китоби паҳлавиро ба забони 

арабӣ тарҷума кардааст. Аз ҷумлаи ин китобҳо «Ойиннома», «Худойнома», 

«Саргузашти Маздак», «Тоҷ», «Дар сирати Анушервон», «Калила ва Димна» 

мебошанд. Ӯ инчунин «номаи Ҳирбад ба Ардашери Бобакон»-ро барои 

шоҳзодаи Табаристон тарҷума кард. Тавре медонем, «Худойномак» асосе 

                                                           
1 Ибни Исфандиёр. Таърихи Табаристон. Тасҳеҳи Аббос Иқболи Оштиёнӣ. –Теҳрон, 

1320. –С. 231. 
2 Зарринкӯб А. Таърихи Эрон баъд аз ислом. С. 249. 
3 Броун Э. Таърихи адабии Эрон Ҷилди 1. -С. 307. 
4 Ибни Надим. Ал-Феҳрист. -С. 259. 

гардид, ки бар пояи маълумоти  он дар оянда китоби «Шоҳнома» таълиф 

гардид. 

Донишманди араб Аҳмад Амин сабабҳои пайвастани Ибни Муқаффаъ ба 

шуубияро чунин шарҳ мендиҳад: «Ибни Муқаффаъ озору таҳқири маволиро 

мушҳоҳида карда, шарики дарду ранҷу тирабахтии мардуми худ буд. Дар он 

мавқеъ ӯ ҳанӯз мусулмон набуд. Хашму адовати ӯ нисбат ба арабҳо сахту 

беандоза буд. Ӯ бузургтарину беҳтарин шахс буд, ки дар адаби араб таъсири 

муҳим дошт. Ахлоқи ӯ иборат аз шарафу наҷобат ва шаҳомату гузашт ва 

караму бузургворӣ буд
1
». 

Дар васфи Ибни Муқаффаъ олимони зиёде шеър навиштаанду 

донишмандон суханони баланд гуфтаанд. Муҳаммад ибни Салом гуфтааст: 

«Устодони мо чунин гуфтаанд, ки баъд аз асҳоби пайғамбар аз Халил ибни 

Аҳмад ҳушмандтару пуркортар ва огоҳтар набуд. Дар миёни эрониён ҳам аз 

Ибни Муқаффаъ ҳушмандтару пуркортар ва огоҳтар набуд». Ҷаъфари 

Бармакӣ гуфта буд: «Абдулҳамид (котиби ҳамзамони Ибни Муқаффаъ) реша 

ва Саҳл ибни Ҳамид баргу шох ва Аҳмад ибни Юсуф шукуфа ва Ибни 

Муқаффаъ мева аст
2
».   

Ҳарчанд баъзе аз намояндагони шуубия бо бераҳмӣ кушта шуданд, вале 

рӯҳияи эътироз ва мубориза бар муқобили бартариҷӯиҳои арабҳо ва зулму 

ситами онҳо бештар мегардид. Асри IX ин раванд ба авҷи худ расид. 

Ягонагии қаламрави хилофат ва иртиботи наздик дар миёни шаҳру вилоятҳои 

он имкон медод, ки олимон аз навиштаҳо ва андешаҳои якдигар огоҳӣ ёбанд. 

Аз ҷумла, ақидаҳои шуубӣ дар Ироқ, Бағдод, Эрон, Хуросон, Мовароуннаҳр, 

Миср ва ҳатто Испания тарафдор пайдо мекунад. Абуубайда Муаммар ибни 

Мусанно, ки бо номи Абуубайда машҳур аст, аз намояндагони барҷастаи 

ҳаракати шуубия мебошад, ки дар асри IX кор ва фаъолият кардааст.  

Абуубайда Муаммар ибни Мусанно дар илми луғат хеле маъруф буд. Ӯ бо 

Асмаъӣ ном кас, ки намояндаи ҳизби арабгаро буд, рақобати сахт дошт. 

                                                           
1 Аҳмад Амин. Партави ислом. Ҷ. 1. -С. 206. 
2  Аҳмад Амин. Партави ислом. Ҷ.. 1. -С. 206. 

Абуубайда асолатан яҳудӣ буд, ки байни солҳои 730-733 дар Басра ба дунё 

омад. Бо даъвати вазир Фазл ибни Рабеъ ба Бағдод омад. Моҷаро ва баҳсу 

низоъи тарафдорони арабгаро ва рақибони онҳо чунон бошиддат ҷараён 

мегирифт, ки миёни пайравони онҳо низ баҳсу талош ба авҷ мерасид. Аз 

ҷумла, тарафдорони Абуубайда Асмаъиро таҳқир мекарданд.  

Эдворд Броун менависад, ки Абуубайда аз бузургтарин уламои 

забоншиносу луғатдон ва аз машоҳири шуубия ба шумор рафта, ҳамеша аз 

бартариҷӯиҳои арабҳо интиқод мекард ва ҳунари арабро нодида мегирифт. 

Аз ҷумла, мегуфт, ки шеъри араб ва илми маонӣ ва баёни араб ба тақлиди 

форсӣ аст ва маълум кардааст, ки кадом достони арабӣ аз манобеи форсӣ 

гирифта шуда
1
 . Абуубайда дар ҳар куҷо як айб аз араб меёфт онро ҷамъ 

мекард ва баъзан ҳатто оёти Қуръонро мутобиқи фикру назарияҳои хеш 

тафсир мекард
2
. 

Абуубайда танҳо бо баҳсу айбҷӯӣ аз арабҳо машғул нашуда, чандин 

китобу рисолаҳоро таълиф кардааст. Муҳимтарин асарҳои ӯ «Фазоили 

Фурс», «Ахбори Фурс», «Лус-у-сул араб» («Дуздони тозӣ») ва «Адъиёу-л-

араб» («Зинозодагони араб») мебошанд, ки дар бештари ин китобҳо мардуми 

эронинажодро ситоиш карда, аз бадиҳои араб мегӯяд ва бо нақли ривоёту 

ҳикоёт арабҳоро паст мезанад. Ибни Надим менависад, ки Абуубайда беш аз 

104 китоб навиштааст. Осори дигаре низ ӯ навишта буд, ки то ба рӯзҳои мо 

нарасидаанд
3
. Ин осор на танҳо барои бедории халқҳои эронинажод, балки 

барои баланд гаштани руҳияи халқҳои қибтӣ (сокинони бумии Миср) ва 

набатӣ (сокинони Фаластин) из таъсир гузошт. 

Саранҷом, яке аз арабҳо бо додани заҳр Абуубайдаро  ба қатл мерасонад. 

Абунувос ки шогирди Абуубайда буд, гуфтааст, ки вақте Абуубайда аз дунё 

меравад, дар ҷанозааш касе иштирок накард, зеро ҳеҷ касе аз бадзабонии ӯ 

дар амон намонда буд. Бояд зикр кунем, ки Абуубайда исломро аз араб ҷудо 

                                                           
1  Броун Э. Тарихи адабии Эрон. Ҷ.1. с. 389-90. 
2 Мумтаҳан. Асари зикршуда. С. 258. 
3 Ибни Надим. Ал-Феҳрист. С. 439. 

медонист ва китоби «Эъҷозу-л-Қуръон»-ро навишт, ки садоқату муҳаббаби ӯ 

ба исломро нишон медиҳад. 

Дар асри IX зиддияти арабҳо ва халқҳои дигар чунон авҷ мегирад, ки 

навиштани китобҳо дар мазаммати якдигар хеле авҷ мегирад. Баъзе 

намояндагони ҳаракати шуубия мехостанд бо ин роҳ нафрату адовати хешро 

баён кунанд. Ҳайсам ибни Адӣ ном фаъоли ҳаракати шуубия китобе бо номи 

«Асмоу бағоёа қурайши фи-л ҷоҳилия ва асмоа мин валадан» («Фоҳишаҳои 

Қурайш дар ҷоҳилият ва номи фарзандони онҳо») таълиф мекунад, танҳо як 

ҳадаф дошт ва он ҳам паст задани арабҳо буд.  

      Фазл ибни Ҳоруни Майшонӣ дар як шеър тарзи зиндагии форсҳоро аз 

арабҳо беҳтар медонад. Дар ин шеър аз ҷумла, гуфта мешавад: «Оё кохи 

баландмартабаро, ки сар ба ахтарон кашида ва монанди ситора аст, бо 

чодараке пашмин, ки дар миёнаи биёбони хушк қарор гирифта ва дар сохташ 

пашми ҳайвонот  вуҷуд доранд, баробар қарор медиҳӣ?
1
». 

        Аълони Шуубӣ низ аз пешвоёни ҷунбиши шуббия ба шумор меояд. Ӯ 

дар ин замина чунон ҳаракат ва талош мекард, ки ҳамин унвон (Шуубӣ) 

ҳамчун насаби ӯ шудааст. Ибни Надим менависад, ки Аълон нисбат ба 

арабҳо беадабона суханронӣ карда, бадиҳои онҳоро шумурдааст. Амири 

Хуросон Тоҳир ибни Ҳусайн низ ҳамчун дастгирӣ сӣ ҳазор сикка барои 

таълифи ин китоб ба Аълон ҷоиза дод
2
. Дар ашъораш бештар ифтихор аз 

эронинажодии худ мекунад. 

         Намояндагони ҳаракати шуубия ҳамон тавр, ки бо такя бар дастурҳои 

дини ислом, ки баробарҳуқуқии халқҳоро талқин мекард, фаъолияти худро 

шурӯъ карданд, минбаъд дар ҳавзаи динӣ ҳам дахолат карда, баъзе корҳоро 

анҷом доданд. Арабҳо дар замони Умавиён барои даъвои бартар будани худ ё 

мавриди эҳтиром қарор гирифтан чандин ҳадису ривоятҳоро бофта, миёни 

мардум пахш мекарданд. Аз ҷумлаи ин ҳадисҳо, ки ба пайғамбар нисбат 

доданд ин буд: «ҳар ки бадхоҳи араб бошад, аз шафоати ман маҳрум ва аз 

                                                           
1  Мумтаҳан. Асари зикршуда. -С. 260 
2 Акбари Амир. Таърихи ҳукумати Тоҳириён. Аз оғоз то анҷом. –С. 259 

дӯстии ман бенасиб аст». Дар ҳадиси дигаре, ки арабҳо сохтанд, чунин 

омадааст: «арабро барои се чиз дӯст доред, яке ин ки ман араб ҳастам, дувум 

ин ки Қуръон бо забони араб аст, севум ин ки забони мардуми биҳишт арабӣ 

аст». 

       Ҷавобан ба ин тадбири арабҳо пешвоёни ҳаракати шуубия низ даст ба 

кор шуда, ҳадису ривояти зиёд сохта миёни аҳолӣ паҳн кардан гирифтанд, ки 

дар фазилати маволӣ, хусусан форсизабонон бошад. Дар яке аз ҳадисҳое, ки 

дар шаъни форсҳост, гуфта мешавад: ба форсҳо носазо нагӯед, ҳар ки ба онҳо 

дашном диҳад, аз ӯ интиқом гирифта мешавад чӣ зуд чӣ дер. Низ ривояти 

дигар сохтанд, ки мувофиқи он пайғамбар дар хоб дид, гусфандони сиёҳ 

дунболи ӯянд ва аз паси онҳо гусфандони сафед падид омада, бар он галлаи 

сиёҳ ғалаб карданд, тавре ки гусфандони сиёҳ нобуд шуданд.  Фариштае 

саҳаргоҳон ба пайғамбар хабар дод, ки сиёҳон арабанд, ки андак ба дини 

ислом мегараванд ва сафедон аҷаманд, ки бисёр дохили ислом мешаванд ва 

иддаи онҳо ба андозае зиёд хоҳад буд, ки аъроб миёни онҳо гум хоҳанд шуд
1
. 

Дар бораи Салмони Форсӣ ривояте дуруст карда, умро ӯро аз 200 то 350 сол 

нишон додаанд. Ҳамчунон дар бораи Абӯҳанифа Нуъмон ибни Собит. 

Баъдтар дар илми фиқҳ низ тарафдорони ҷунбиши шуубия дастдарозӣ карда, 

баъзе амалҳои худро дар қонуни исломӣ ҷой доданд. 

       Шуубиён дар баробари тарафдорон рақибону душманон низ доштанд, ки 

бо онҳо мубориза мебурданд. Абумуҳаммад Абдуллоҳ ибни Муслим ибни 

Қутайбаи Дайнварӣ маъруф ба Ибни Қутайба (828-889) аслан эронинажод ва 

аз шаҳри Марв буд. Ӯ донишманди маъруфи замони худ дар улуми адабӣ ва 

динӣ буд. Беш аз 62 китоб навиштааст. Аз ҷумла китобҳои Ибни Қутайба 

«Тасвияту байна-л араби ва-л Аҷам»,  «Тафзила-л араб», «Араб ва улумиҳо», 

«Ал-имома ва-с-сиёса»,«Уюну-л- ахбор» ва ғайра мебошанд. Дар яке аз 

китобҳояш шуубиёнро одамони паст ва авбош меномид ва арабҳоро бар 

миллатҳои дигар бартарӣ медод. Дар яке аз китобҳояш аз фахрфурӯшӣ ва 

                                                           
1 Мумтаҳан. Асари зикршуда. С. 288-289. 

ифтихори донишмандони шуубӣ интиқод карда мегӯяд: «Ифтихори аҷамиҳо 

ба подшоҳон мисли он касест ки дар мусобиқаи аспдавонӣ аз пешравии аспе 

шодӣ мекард. Ӯро пурсиданд оё ин аспи ту аст? Гуфт: на, вале лаҷомаш аз 

ман аст
1
». Ибни Қутайба дар ҷавоби китобҳои донишмандони шуубӣ, ки 

арабҳо ва фарҳанги онҳоро масхара мекарданд, чунин менависад: «дар бораи 

айбҳое ки форсҳо ба арабҳо мегирифтанд, мисли хӯрдани мӯш, мор ва 

сусмор, лофи меҳмоннавозӣ доштан, бо даст ғизо хӯрдан ва ғайра, бояд гӯем, 

ки на ҳамаи араб ин ғизоҳоро мехӯрд, танҳо мискинону фақирон ва он ҳам 

дар ҳолати гурӯснагӣ ин корро мекарданд. Бо даст ғизо хӯрдан беҳтар ва 

бомаззатар аст, дар ҳар ғизое даст олуда мешавад билохира
2
». 

      Ҷоҳизи Басрӣ дар китоби «Ал-баён ва-т-табйин» бо қотеият ақидаҳои 

шуубияро рад мекунад ва шуубияро ба куфру зиндиқа гунаҳкор мекунад. 

Ҷоҳиз ҳарчанд араб буд, вале арабҳоро бартар аз миллатҳои дигар 

намедонист. Ӯ ҳамчун мусулмон тарафдори баробарии ҳамаи миллатҳо дар 

назди Худо мебошад.  

       Шоири маъруфи араб Абутаййиби Мутанаббӣ (915-965) низ бо 

андешаҳои шуубиён муқобил буд. Ӯ ҷонибдори бештар шудани таъсири 

забони арабӣ буд ва як бор афсус хӯрд, ки чаро забони арабӣ ҷаҳонӣ 

намешавад. Як бор дар маҷлисе нишаста буд. Вақте дид яке аз маволӣ дар 

бораи забони арабӣ сухан меронад, каломи вайро қатъ карду гуфт:  дар бораи 

забони арабӣ сухан меронад, каломи вайро қатъ карду гуфт: «туро ки форс ва 

аҳли Хузистонӣ, бо забони арабӣ чӣ кор аст?
3
». 

      Ҷоруллоҳи Замахшарӣ низ бо вуҷуди он ки як тоҷики хоразмӣ буд, 

вобаста ба эътиқоди динӣ шефтаи забону фарҳанги арабӣ-исломӣ буд ва 

шуббияро зери тозиёнаи танқид қарор медод
4
.  

                                                           
1  Ибни Қутайба, Абумуҳаммад Абдуллоҳи Муслим. Уюну-л-ахбор. -С. 269. 
2 Ибни Қутайба. Уюну-л-ахбор. -С. 283. 
3 Маҳфуз Ҳусайн Алӣ. Мутанаббӣ ва Саъдӣ. Теҳрон, 1335. –С. 143.  
4 Звегинцев В. А. История арабского языкознания. Краткий очерк. — 3-е, 
стереотипное. — М.: Дом Книга, 2007.  

       Бо вуҷуди ин ки баъзе намояндагони илму фарҳанги тоҷик ба сафи 

душманони шуубия пайвастанд, боз ҳам таъсири шуубия дар ташаккули 

шуури ҷамъиятии он замон хеле бузург буд. Агар дар маҷмӯъ, самтҳои 

таъсиргузории ҷунбиши шуубия дар ҳаёти сиёсӣ, иҷтимоӣ ва фарҳангии 

хилофатро натиҷагирӣ кунем, мебинем ки он дар ҳамаи ҷанбаҳо асар 

доштааст.  

1. Нахустин таъсири ин ҳаракатро дар ҷунбишҳои зиддиарабӣ ва 

зиддихилофат, аз ҷумла ҷунбишҳои Абумуслими Хуросонӣ, 

Сумбод, Муқаннаъ, Бобак, Мозёр, Афшин ва ғайра мебинем, ки дар 

ҳамаи онҳо рӯҳияи зиддиарабӣ хеле зиёд буд. 

2. Дигар натиҷаи таъсири фаъолияти шуубияро метавон дар умури 

иҷтимоӣ ва он ҳам ташаккули наҳзатҳои динӣ-мафкуравии 

беҳофпридия, сафедҷомагон, ровандия ва хуррамия, ки дар ҳамаи 

онҳо унсури ғайриарабӣ фаъол буд дид. 

3. Дар бахши ҳаёти сиёсӣ ба қудрат расидани сулолаҳои эронинажоди 

Бармакиён, Тоҳириён, Саффориён, Сомониён, Бувайҳиён ва ғайра 

низ натиҷаи фаъолияти шуубиён мебошад.  

4. Барои пайдо шудани адабиёти миллии мардуми ғайриараб, аз ҷумла 

адабиёти форсӣ-тоҷикӣ низ нақши ҷунбиши шуубия хеле бузург аст, 

ки бузургтарин таҷассуми онро дар симои Абулқосими Фирдавсӣ ва 

«Шоҳнома»-и безаволи ӯ метавон мушоҳида кард.  

Ҳамин тавр, ҷунбиши шуубия вокуниши фаъолу созандаи мардуми 

Хуросону Мовароуннаҳр дар муқобили сиёсатҳои нажодпарастонаи 

ҳокимони араб буда, дар ҳаёти сиёсӣ, иҷтимоӣ ва иқтисодии тамоми 

қаламрави хилофат буда, нақши босазое дар шуури ҷамъиятии тоҷикон 

гузоштааст.        

2.2. Пайдоиш ва инкишофи суннатҳои мазҳабии тоҷик дар қонунгузории 

ислом 

 

Ҳарчанд дини ислом дар нимҷазираи Арабистон зуҳур кард, вале 

дар он ҷо боқӣ намонд, балки таълимоти он дар муддати нисбатан кӯтоҳ 

дар бахши васеъе аз Осиё ва Африқо, аз ҷумла Миср, Сурия, Эрон, 

Хуросон ва Мовароуннаҳр ҷорӣ гардид. Тавре дар фасли қаблӣ гуфта 

шуд, ҷомеаҳои кишварҳои зикршуда аз дарун дучори парешонӣ ва 

фасоди ахлоқӣ буда, дигар бори маънавии рӯзгори хешро кашида 

наметавонистанд. Аз ҷумла, дар Эрон, ки Сосониён беш аз 400 сол бар 

он ҳукумат ронда буданд, дар натиҷаи давлатӣ гаштани дини зардуштӣ 

ва дахолат кардани коҳинони зардуштӣ ба корҳои давлатдорӣ дин, ки 

бештар ҳамчун такягоҳи бечорагон дониста мешавад ба як василаи 

зулму истисмори мардум мубаддал мегардад. Бесабаб набуд, ки мардуми 

Эрон дар муқобили ҳуҷуми арабҳои бегона асосан муқовимат накарданд 

ва бештари ҳокимони шаҳрҳои Эрон, аз ҷумла шаҳри муҳиму стратегии 

Рай, ки қисматҳои гуногуни кишварро бо ҳам мепайваст, низ бо арабҳо 

созиш карда, ҳокимони он қудрати худро нигоҳ доштанд.  

Муаррихи эронӣ Содиқи Саҷҷодӣ чунин мешуморад, ки ҳанӯз пеш 

аз шикасти Қоддисия (соли 636) ва ғалабаи комили арабҳо, халифа Умар 

нисбати онҳо чунон рафторе кард, ки боиси ҷазби онҳо ба дини ислом 

гардид. Рафтори халифа Умар дар он хулоса мешуд, ки ӯ ба деҳқонони 

минтақаҳои забтшуда иҷозат дод, ки дар заминҳои худ боқӣ монанд ва ба 

кору зиндагии худ машғул гарданд. Ин амал яке аз сабабҳои асосии 

гаравидани деҳқонони эронӣ ба ислом гардид1. Ангезаи одилонатар 

ҳисоб кардани ислом нисбат ба дини пештараи зардуштиро дар 

минтақаҳои гуногуни Эрон метавон мушоҳида кард. Муаллифи 

«Таърихи Систон» менависад, ки яке аз сардорони араб бо мардуми ин 

                                                           
1 Саҷҷодӣ С. Ислом дар Эрон // Ислом. Пажӯҳиши таърихӣ ва фаҳангӣ. Зери назари 
Козими Баҷнурдӣ. Теҳрон, 1384. -С. 94. 



77 
 

 
 

минтақа рафтори некӯ кард. Дар натиҷа «бисёр габракон мусулмон 

гаштанд аз некӯии сирати ӯ1». Дар сарчашмаҳои таърихӣ маълумоти зиёд 

дар бораи мусулмоншавии он даста аз мардуми эронинажод, ки дар 

ҳудудҳои Арабистон, Яман, Ироқ ва ғайра мезистанд омадааст. Аз ин 

чунин бармеояд, ки собиқаи қабули ислом аз ҷониби мардуми 

эронинажод ба давраи қабл аз ҳуҷуми арабҳо ба Эрон ва Хуросону 

Мовароуннаҳр мерасад. Ин давраро метавон давраи нахустини 

исломпазирии аҷдодони тоҷик номид. Пас аз Салмони Форсӣ, ки ӯро 

нахустин форсе медонанд, ки шахсан аз Муҳаммад пайғамбар исломро 

пазируфтааст, Бозон ном фармондеҳи Сосониён дар Яман низ хеле зуд, 

дар замони ҳукумати Сосониён ба дини ислом гаравид. Балъамӣ ҳодисаи 

кушта шудани Хусрави Парвезро шарҳ дода, менависад, ки бо дидани 

ҳодисаи ғайримуқаррарӣ аз тарафи Муҳаммад пайғамбар, яъне 

башорати кушта шудани Хусрави Парвез аз ҷониби писараш Шерӯй, 

Бозон ба дини ислом гаравид. Сипас «кас фиристод ва пайғомбарро аз 

исломи хеш огоҳ кард ва ҳама аҳли Яманро мусулмон кард2»      

Табарӣ ривоят кардааст, ки яке аз наздиктарин сардорони 

Яздигурд бо номи Обони Ҷодуя пас аз ҷанги Ҷалуло ҷони худ ва молу 

мулкашро наҷот дода, нисбат ба шоҳаншоҳи сосонӣ беэҳтиромӣ намуд3. 

Ҳамин ҳолатро дар вақти забти дигар шаҳрҳои муҳими Эрон, аз ҷумла 

Наҳованд, Нишопур, Тус ва ғайра низ метавон мушоҳида кард, ки ҳама 

ҳикоятгари он аст, ки мардум нисбат ба шоҳаншоҳ, ки дар айни ҳол 

раҳбару пуштибони дини расмӣ (зардуштӣ) ба ҳисоб мерафт, бетаваҷҷӯҳ 

буданд. Ҳаминро низ бояд зикр кунем, ки аҳолии шаҳрҳои Эрон агар бо 

арабҳо якҷоя меҷангиданд, дар сурати зардуштӣ будан ҳам аз пардохти 

ҷизя озод мешуданд.  Аммо аъёну ашроф дар қабули ислом пешдастӣ 

мекарданд, ки он дар миёни аҳолӣ таъсири босазо дошт. Намунаашро 

                                                           
1 Таърихи Систон. Тасҳеҳи Маликушшуаро Баҳор. -Теҳрон, 1366. –С. 176. 
2 Балъамӣ А. Таърихи Табарӣ. –Душанбе, 2001. –С. 652. 
3 Таърихи Табарӣ. Китоби 3. Ҷилди 5. –С. 3224.  

метавонем дар мусулмоншавии сардорони вилояти Табаристон 

бубинем1. Яке аз далелҳои дигари зудтар паҳншавии дини ислом ин 

зиддияти пайравони зардуштӣ, масеҳӣ, монавӣ ва буддоӣ мебошад. 

Балозурӣ дар асари худ навиштааст, ки баъзе масеҳиён бо арабҳо созиш 

карда, барои онҳо аз дохили Эрон ҷосусӣ мекарданд2. Ҳамин тавр, 

норозигии умум аз вазъи динӣ муҳимтарин заминаро барои густариши 

дини нав – исломро дар қаламрави собиқ давлати Сосониён муҳайё кард.  

Дар ҳудуди Осиёи Миёна ба ғайр аз дини зардуштӣ таълимоти 

фирқаҳои дигар, аз ҷумла монавия, масеҳият ва буддоия фаъолият 

дошта, гувоҳи набудани фазои ягонаи эътиқодӣ ба шумор мерафт. Ислом 

вақте ки аз нимҷазираи Арабистон ба сарзаминҳои дигар омад, дучори 

тағйироти ҷиддӣ шуд, вале бо вуҷуди ин тавонист ягонагии эътиқодиро 

ба миён оварад. Аммо ин ягонагӣ тавассути шамшер ва зӯр ҷорӣ гардид, 

ки дар ин бора сарчашмаҳои зиёде маълумот додаанд. 

Воридшавии ислом ба сарзаминҳои Эрон, Хуросон ва 

Мовароуннаҳр дар таърих ва сарнавишти ин кишварҳо ҳодисаи муҳим 

буда, дар таърихнигории муосири Эрон ва Афғонистон, зери таъсири 

тақсимоти арабии таърих ба давраи ҷоҳилият ва ислом, то кунун таърихи 

худро ба ду давра – давраи тоисломӣ ва баъд аз ислом ҷудо мекунанд. 

Дар мусулмоншавии аҳолии Мовароуннаҳр низ саҳми сарлашкарони 

араб тавассути деҳқонону ашрофи маҳаллӣ хеле калон буд. Намунаи 

инро дар мусулмон шудани Сомонхудот ба дасти волии араб Асад ибни 

Абдуллоҳ дидан метавонем. Наршахӣ ин нуктаро махсус таъкид 

мекунад, ки ин волии араб «марде некӯкор буд ва ҷавонмард ва … 

хонадонҳои бузурги қадимро тимор кардӣ ва мардумони асилро некӯ 

доштӣ, ҳам аз араб ва ҳам аз аҷам ... Сомонхудот ба дасти вай имон 

                                                           
1 Ибни Исфандиёр. Таърихи Табаристон. -С. 236. 
2 Балозурӣ Аҳмад ибни Яҳё. Футуҳу-л-булдон. -С. 236. 

овард1». Ҳамин сарнавиштро мо дар симои дигар сулолаҳои бонуфузу 

хонадонҳои маъруфи эронинажод дида метавонем.  

Мусулмоншавии аҳолии Хуросону Мовароуннаҳр дар шароите 

мегузашт, ки муборизаҳои сиёсиву ақидатӣ ба авҷи худ расида буд. Авҷи 

ин зиддиятҳо ба замони ҷанги ошкорои се андеша – суннат, шиа ва 

хориҷия рост меомад. Низоъҳо барои ба қудрат расидан бо роҳбарии ду 

хонадони арабӣ – Умавиён ва Аббосиён рост омад. Ҳар ду сулола низ 

бар пояи ақидаи аҳли суннат ва ҷамоат, ки ақидаи ғолиб ва аксари 

уммати исломӣ буд ба қудрат расиданд ва ҳукумат карданд. Ҳар ду 

сулола ҳам хориҷияро то ҳадди имкон нобуд карданд2. Миёнаи асри VIII 

нооромтарин давраи хилофат ба ҳисоб меравад. Муаррихон таъкид 

мекунанд, ки вақте Аббосиён ба сари қудрат омаданд, ҳамагӣ 10% аҳолии 

маҳаллӣ мусулмон шуда, бақияи мардум ҳанӯз ба ойинҳои пештара пойбанд 

буданд
3
 

 Аммо маҳз дар ҳамин замони ошубу фитнаҳои дохилӣ, ки саросари 

хилофатро фаро гирифт, раванди шаклгирии мазҳабҳои исломӣ ҷараён 

меёбад. Ба монанди дини масеҳӣ дар ислом низ атрофи масъалаҳои 

эътиқодӣ, аз ҷумла шинохти Аллоҳ, сифатҳои Худо, масъалаи гуноҳ ва 

бахшиши гуноҳ ва сарнавишт баҳсу мунозираҳо сар мезанад. Маркази 

ин баҳсҳо на Маккаву Мадина, балки шаҳрҳои дар ҳудудҳои собиқи 

Сосониён ҷойгирбуда ба шумор мерафтанд. Зеро мардуми ин минтақаҳо 

бо тамаддуну андеша ошноӣ дошта, таълимоти навро низ ғановат 

мебахшиданд. Хусусан шаҳрҳои Бағдод ва Басра дар ин замина фаъол 

буданд4. 

Яке аз ҳаракатҳое ки сабаби пайдо шудани афкори фиқҳӣ ва 

каломӣ дар дохили ҷомеаи исломӣ шуд, ҷунбиши хориҷия ё хавориҷ буд, 

ки пайравони он бо вуҷуди ифрот дар андешаҳои худ, талабгори баъзе 

                                                           
1 Наршахӣ. Таърихи Бухоро. –С. 114. 
2 Фильштинский И.М. История арабов и Халифата. –С. 55. 
3 Филлип Корзин. Имперотурии исломӣ. Тарҷумаи М. Ҳақиқатхоҳ. -1387. -С. 58. 
4 Шамолов А. Аҳвол, осор ва афкори Имоми Аъзам. –Душанбе, 2009. –С. 44. 

баробариҳо миёни ҳамаи мусулмонҳо буданд. Бесабаб нест, ки хориҷия 

на дар Арабистон, ки сарзамини аслии таваллуд шудани ислом ба ҳисоб 

меравад, балки дар Ироқ ва Эрон пайравони бештарро пайдо мекунад. 

Аз сарзаминҳои тоҷикнишин аҳолии Систон беш аз дигар минтақаҳо ба 

ин ҳаракат гаравида, тамоми асрҳои VIII-IX ин ҷунбиш минтақаро 

ноором карда, ба Хуросон ҳам сироят карда буд1. Хилофат бо тамоми 

қувват талош кард, ки ин ҷунбишро аз байн барад. Аммо хориҷиҳо 

нисбат ба Умавиён ва Аббосиён якхел муносибати душманона доштанд. 

Дар ҳамин давраи ноором зарурати бештар барои ҷамъоварӣ ва 

офаридани фиқҳи исломӣ эҳсос карда мешавад. Зеро мардум ва ҷомеа 

ниёзманди қонунгузории ягона ва муназзам буда, дастгоҳи хилофат низ 

қонунгузорӣ бар асоси динро ҳимоят мекард. Қонунгузорӣ хилофатро аз 

ҳуҷуму нооромиҳо ҳифз менамуд. Маҳз чунин вазъият сабаби пайдо 

шудани фиқҳи мусулмонӣ гардид, ки фарзандони тоҷик низ дар ин кор 

саҳми муносиб гузоштанд.  

Қабл аз он ки дар бораи хидмати фарзандони тоҷик дар густариши 

фиқҳи исломӣ истода гузарем, зарур медонем, ки дар бораи нақши 

олимони тоҷик дар омӯзишу ба сатҳи баланд расондани забони арабӣ 

ишора намоем. Зеро тоҷикон чандин шарҳу тафсиру дигар намуди 

китобҳоро дар бораи забони арабӣ таълиф кардаанд, ки то кунун дар 

илми забоншиносӣ эътироф карда мешавад. Забони арабӣ дар ин давра 

ва асрҳои баъдӣ ҳамчун забони динӣ ислом ба шумор мерафт. Хидмати 

фарзандони тоҷик дар баланд бардоштани ҷойгоҳи забони арабӣ ва 

дигар илмҳо бори дигар ин ҳақиқатро собит мекунад, ки дар ботини ин 

халқ офаринандагӣ як амри табиӣ будааст.  

  Яке аз ҳаракатҳое, ки дар таърихи ислом ва шаклгириии 

мазҳабҳои нахустин нақши хеле калон бозид, мурҷиа номида мешавад. 

Мурҷиа аз калимаи ирҷоъ гирифта шуда, маънои он ба таъхир афтодан 

                                                           
1  Кадырова Т. Из истории крестьянских движений в Мавераннахре и Хорасане в VIII 
– начале IXв. –С. 134. 

аст. Суоли асосии ин таълимот ҷавоб додан ба яке аз масъалаҳои доғи 

миёнаи асри VII дар робита бо шахси гунаҳкор ба ҳисоб мерафт. 

Пайравони ин тарзи тафаккур ба ин бовар буданд, ки дар робита бо 

гуноҳи бандаҳо, қазовати онро бо Худо вогузошта, шахси гунаҳкорро 

набояд кофир номид. Тарафдорони ин назария, бо шиаҳо, ки ғайр аз Алӣ 

дигар халифаҳоро рад мекарданд, ва бо хориҷиҳо, ки Усмон ва Алиро 

ҳамчун сабабгорҳои низоъи дохилии мусулмонон муқобил баромад 

мекарданд. Онҳо пойтахтҳои хилофат Мадина ё Димишқ, неву шаҳри 

Кӯфаро, ки дар қаламрави собиқи Сосониён ҷойгир буд, маркази худ 

интихоб намуданд. Дар ин шаҳр ба таблиғи ақидаҳои худ машғул 

гаштанд1.  

Мурҷиа дар боварҳои эътиқодии худ барои амал накардан ба 

дастурҳои исломӣ ягон нафар мусулмонро ба куфр гунаҳкор 

намекарданд. Шаҳристонӣ дар асари маъруфи худ «ал-Миллал ва-н-

ниҳал» мурҷиаи нахустинро ба чаҳор тоифа тақсим кардааст, ки онҳо 

мурҷиаи хавориҷ, мурҷиаи қадария, мурҷиаи ҷабрия ва мурҷиаи холиса 

буданд2.        

Ҷунбиши мурҷиа бо он ки мухолифони сарсахт ҳам дошт, вале дар 

як муддати кӯтоҳ таваҷҷӯҳи мардум, аз ҷумла, баъзе донишмандонро 

ҷалб кард. Бисёре аз фирқаву мазҳабҳое ки баъдтар шакл гирифтанд, аз 

мурҷиа таъсир пазируфта буданд. Мурҷиа дар масъалаи сиёсӣ, аз ҷумла 

интихоби халифа низ фикри худро дошт ва халифаҳои нахустин – 

Абубакр ва Умарро ҳамаҷониба тарафдорӣ мекард. Ба ҳамин хотир 

рафтори халифаҳои баъдӣ низ бо онҳо асосан хуб буд. Дар ҳоле ки 

ҳазорон хориҷӣ, шиа ва муътазилӣ дар даврони ҳукумати халифаҳои 

умавӣ ва аббосӣ кушта мешуданд.     

Муҳимтарин ҳодисае, ки ибтидои ҷунбиши мурҷиаро аз он оғоз 

кардан дуруст меояд, ба яке аз ҷунбишҳои бузурги халқӣ вобаста аст. Бар 

                                                           
1 Модлунг В. Фирқаҳои исломӣ. Тарҷумаи А. Сирӣ. -Теҳрон, 1381. -С. 37.  
2 Шаҳристонӣ. ал-Миллал ва-н-ниҳал. Ҷилди 1. Теҳрон, 1368. –С. 234.  

асоси як хабаре, ки Табарӣ нақл мекунад, соли 100-и ҳиҷрӣ (баробар бо 

718-719 милодӣ) халифаи умавӣ Умар ибни Абдулазиз (717-719) ба волии 

Хуросон дастур дод, ки аз ғайриарабҳое ки исломро қабул кардаанд, 

ҷизя ситонда нашавад1. Аммо дар солҳои 20-30-уми асри VIII ҳокимони 

араб чун пештара аз суғдиёни мусулмоншуда ҷизя мегирифтанд. Ин ва 

дигар нобаробариҳои иҷтимоӣ сабаб шуданд, ки соли 734 шӯриши 

бузурге бо роҳбарии Ҳорис ибни Сурайҷ сар зад2. Тавре дар 

сарчашмаҳои ин давра омадааст, бештарин тарафдорони ин шӯриш 

мардуми Хуросон ва хусусан шаҳру деҳоти Гузгон, Форёб, Толиқон ва 

Балх буданд. Дертар вақте як нафарро дастгоҳи хилофат хост барои 

таблиғи дини ислом ба Мовароуннаҳр фиристод, ӯ шарт гузошт, ки ин 

рисолатро мепазирад, ки ҷизя аз ҳамаи навмусулмонони маҳаллӣ 

бардошта шавад. 

Маҳз дар чунин фазои ноором, ки баҳс дар атрофи ақида ва амал 

ҷараён дошт, яке аз чеҳраҳои барҷастаи фиқҳи исломӣ Абуҳанифа 

Нуъмон ибни Собит зуҳур кард. Исломшиносон вайро ба гурӯҳи 

тарафдорони ҳаракати мурҷиа дохил намудаанд3. Ин ки бештарин 

пайравони ӯ маҳз аз сарзаминҳои ноором ва даъвогар барои ҳуқуқи 

баробар, яъне Тахористону Балх буданд низ тасодуфӣ намебошад. 

Омилҳое ки ба ташаккули андешаҳои фиқҳии Абуҳанифа таъсири амиқ 

гузоштаанд, ҳолатҳои иҷтимоӣ, сиёсӣ, динӣ, илмию фарҳангӣ ва муҳити 

зист шумурда мешаванд4. Балх муҳимтарин ва бузургтарин марказе буд, 

ки афкору ақидаи бар меҳвари мурҷиа асосёфта ташаккул мепазирад. 

«Уламои Куфа Балхро мурҷияобод мегуфтанд, ба сабаби он ки 

Абуҳанифаро мурҷиъӣ мегуфтанд ва пайравони ӯ ҳанафимазҳаб буданд 

ва аҳли Хуросон чун ба талаби илм ба сӯйи Ироқ ҳиҷрат карданд, ба 

хидмати баъзе уламои дигар рафтанд, магар аҳли Балх, ки эшон ҳамеша 

                                                           
1 Таърихи Табарӣ. Китоби 5. Ҷилди 9. –С. 3518. 
2 Таърихи Табарӣ. Китоби 5. Ҷилди 9. –С. 3673. 
3 Модлунг В. Фирқаҳои исломӣ. –С. 42. 
4 Шамолов А. Аҳвол, осор ва афкори Имоми Аъзам. –С. 224-225. 

ба ҳазрати Абӯҳанифа таҳсил кардандӣ ва ҷуз вай ҳеҷ касро 

нашинохтанд ва уламову фузало Балхро дор-ул-фуқаҳо гуфтандӣ1».  

Дар баҳсҳои байни шиа ва хориҷия, тарафдорони мурҷиа мавқеи 

бетарафиро пеша карданд. Ин гурӯҳ мехостанд аз ҷанги дохилӣ, ки 

ҷомеаи мусулмонӣ пас аз қатли халифа Усмон ба он гирифтор шуда буд, 

ҷилавгирӣ ба амал ояд. Абуҳанифа ва шогирдонаш то охир ба ин мавқеъ, 

яъне тафриқа наандохтан дар миёни ҷомеа пойбандӣ нишон доданд. Яке 

аз сабабҳои машҳур гаштани Абуҳанифа ва фиқҳи ӯ дар ҷаҳони ислом 

ҳамин сулҳхоҳиву дурии ӯ аз тафриқа дониста мешавад.    

Дар байни мактабҳои фиқҳии аҳли суннат қадимтарин ва 

муҳимтарини он мактаби фиқҳии Имоми Аъзам Абуҳанифа эътироф 

гардидааст. Аҷдоди Абуҳанифа аз шаҳри Кобул бархоста, дар замони 

ҷангҳои истилогаронаи арабҳо аз тарафи яке аз қабилаҳои араб ба асирӣ 

гирифта мешаванд. Ин ки Абуҳанифа аз нигоҳи қавмӣ мансуб ба 

ғайриарабҳо ва махсусан ба тоҷикҳо аст, як воқеият мебошад. Ҳарчанд 

баъзе донишмандони араб ва турк хостаанд, ки Абуҳанифаро ҳам араб ё 

турк номанд2.     

Дар замони пур аз ошубу нооромии асри VIII чанд мактабу 

равияҳои динӣ-фалсафӣ эҷод шуданд, ки як ҳодисаи таббиӣ ва ба тамоми 

динҳои ҷаҳон хосс мебошад. Бояд ёдовар шавем, ки қисме аз зиндагии 

Абуҳанифа ба давраи таъсиси хилофати Аббосиён рост омад. Ҳанӯз дар 

солҳои аввали бунёди ин хилофат халифа Абуҷаъфар Мансур (7-775) 

супориш дод, ки китобҳои муҳим аз забони юнонӣ ба забони арабӣ 

тарҷума карда шавад.Ин раванд дар давраҳои минбаъда бештар ривоҷ 

ёфт, ки сабаби нуфузи андешаҳои динӣ ва фалсафӣ дар миёни 

мусулмонон гардид. Зеро вобаста ба талаботу ниёзҳои рӯз бояд ҷавоби 

муносиб дода шавад. Ҷараёни муътазила аз машҳуртарин ва 

                                                           
1 Воизи Балхӣ. Фазоили Балх. Тарҷумаи Абдуллоҳ Муҳаммад ибни Ҳусайни 
Ҳусайнии Балхӣ. Тасҳеҳ ва таҳшияи Абдулҳай Ҳабибӣ. –Теҳрон,1350. –С. 28. 
2  Керимов Г.М. Шариат. Закон жизни мусульман. –М., 1999. –С. 16. 

сертарафдортаринҳо ба шумор мерафт. Дар миёнаи асри IX ин ҷараён 

ҳатто то дохили дарбори Маъмун рахна карда, халифаро низ таҳти 

таъсири худ қарор дод1.   

Сарзамини Ироқ, ки пойтахти хилофат Бағдод дар он воқеъ 

гардида буд, маркази баҳсу ҷидолҳои бепоён ва дар айни ҳол гаҳвораи 

илму фарҳанги хилофат ба шумор мерафт. Шаҳрҳои Куфа, Басра ва 

сипас Бағдод дар асрҳои VIII-IX макони олимону фақеҳон гардида, аз 

тамоми ҳудудҳои хилофат мардумро барои донишомӯзӣ ба ин самт фаро 

мехонданд. Нуъмон ибни Собит ё Абуҳанифа дар ҳамин шаҳр касби илм 

кардааст. Худи ӯ эътироф карда буд, ки «Дар Куфа ва Басра, ки гаҳвораи 

илм ҳастанд, муҳаддисе намондааст, ки аз вай илми дин ҳосил накарда 

бошам2». Ин ҷойгоҳи илмии ӯро ба эътибор гирифта, нахустин шуда 

Умавиён вайро барои ишғоли вазифаҳои қозӣ ва хазонадории байтулмол 

пешбарӣ намуданд. Аммо ӯ сарпечӣ карда, дар натиҷа муддате ба зиндон 

андохта шуд.  

Агар шаҳрҳои Ироқ маркази ақлгароӣ ё аҳли раъй дониста шаванд, 

дар шаҳри Макка донишмандони илми тафсир ва дар Мадина олимони 

ҳадис зиндагӣ мекарданд. Абуҳанифа бо ин марказҳои муҳимӣ илмии 

замон низ рафту омад карда, аз ин донишҳо баҳраманд мешавад. Ин 

барои комил гаштани дониши ӯ ва тақвият ёфтани назарияҳои фиқҳияш 

мадад расонд. Абуҳанифа дар назди шахсиятҳои зиёде дониши исломӣ 

омӯхтааст, ки аз ҷумлаи онҳо Ҳаммод ибни Абусулаймон, Имом Шаъбӣ, 

Қайс ибни Муслим, Ҳишом ибни Урва, Имом Боқир мебошанд3. Бешак, 

аз донишмандони илмҳои мухталиф, сатҳи гуногун ва шаҳрҳои зиёд 

талаби илм кардан сабаб шуд, ки андешаҳои Абуҳанифа нисбат ба дигар 

пешвоёни мазҳабии ислом комилтару дақиқтар бошанд.   

                                                           
1 Фильштинский И.М. История арабов и Халифата. –С. 77-82.  
2 Ҳусайнбур М. Ошноӣ бо аиммаи аҳли суннат. Ба нақл аз Боқизода М. Имоми 
Аъзам (р.ҳ) бузургмарди таърихи башарият. –Душанбе, Эр-граф, 2009. –С. 52.  
3 Боқизода М. Имоми Аъзам (р.ҳ) бузургмарди таърихи башарият. –С. 51-54. 

Яке аз талаботи асосии ташкил намудани мактаби илмӣ дар атрофи 

худ ҷамъ карда тавонистани шогирдон ба шумор мерафт. Абуҳанифа 

ҳанӯз дар замони ҳаёти худ тавонист шогирдони зиёдро ҷамъ оварад. Аз 

гӯшаву канори хилофати паҳновар толибилмон ба назди Абуҳанифа 

омада, аз илмҳои гуногун баҳравар мешуданд. Аммо тавре дар фасли 

гузашта ёдовар шудем, нобаробариҳои зиёде, ки дар натиҷаи сиёсатҳои 

нажодпарастонаи Умавиён ҷорӣ гашта буд, сабаб шуд, ки дар масъалаи 

таълиму тарбият низ таъсири худро гузорад. Ҳуқуқи нобаробари мардум 

барои расидан ба вазифаҳои давлатӣ ва сабукиҳое ки ба халқи ҳоким – 

арабҳо ва хусусан намояндагони қабилаи Қурайш дода мешуд, ҳисси 

нобоварӣ ва эҳтиёт дар миёни аҳолиро тавлид мекард. Ба ҳамин хотир, 

бештари донишомӯзоне ки аз шаҳру деҳоти Хуросону Мовароуннаҳр ба 

Бағдод меомаданд, назди Абуҳанифа рафта, ӯро устоди хеш интихоб 

мекарданд.         

Баъзе донишмандон таъкид мекунанд, ки Абуҳанифа низоми 

фиқҳии худро бо машварати шогирдони донишманди худ танзим кард. 

Алоқаи ӯ ба ин ки ҳар чӣ метавонад ба хотири мазҳаби худ анҷом диҳад, 

ишқи ӯ ба Худо ва пайғамбар ва муъминон, ба ӯ иҷозат намедод, ки ин 

корро танҳо ва бе муовинати шогирдони ҳамкори худ ба ӯҳда гирад1.  

Нахустин қозие ки дар шаҳри Балх бар асоси фиқҳи ҳанафӣ 

фаъолият кард ва аз тарафдорони Абуҳанифа буд, соли 142-и ҳиҷрӣ 

(баробар бо соли 759-760-и милодӣ), яъне замоне ки Абуҳанифа ҳанӯз 

дар қайди ҳаёт буд, рост меояд. Ин қозиро Умар ибни Маймуни Раммоњ 

меномиданд2.   

Ба андешаи донишмандони улуми исломӣ сарчашмаҳо ё далелҳои 

чаҳоргонаи аҳкоми шаръ Қуръон, суннат, гуфтору амалкардди саҳобагон 

ва иҷмоъ ё иттифоқи назари муҷтаҳидони уммати ислом ҳисобида 

                                                           
1 Шамолов А. Аҳвол, осор ва афкори Имоми Аъзам. –С. 68 
2  Фаридунӣ О.М. Балх – шаҳри эронии Осиёи Марказӣ дар қуруни нахустини 
исломӣ.  Теҳрон, 1376. –С. 32.  

мешавад. Дар мактаби фиқҳии тоҷикон, ки намояндааш Абуҳанифа аст, 

қиёс ҷойгоҳи махсус дошта, пайравони мактаби Абуҳанифаро аҳли қиёс 

ҳам меноманд. Баъзе донишмандони мусулмон барои истифодаи қиёс ба 

Абуҳанифа эрод мегирифтанд, вале ӯ изҳор медошт, ки пас аз Қуръон, 

суннат, назари саҳоба ва иҷмоъ ба қиёс даст мезанад, ки ҷавоби муносиб 

барои эътирозгарони мутаассиб буд.    

Мактаби фиқҳии донишмандони тоҷик, аз қабили Абуҳанифа дар 

баробари ҷавобгӯ будан бо тақозои ҷомеаи исломӣ, ба ниёзҳои мардуми 

маҳаллӣ, аз ҷумла тоҷикон низ созгор буд. Тавре дар боло ишора кардем, 

гурӯҳи мурҷиа, бо сахтгирии хориҷиҳо мухолифат карда, ба куфр нисбат 

додани мусулмонро қатъиян рад мекарданд. Дар таълимоти Абуҳанифа 

ин масъала низ роҳи ҳалли худро пайдо карда, хусусан барои 

навмусулмонон, ки ҳанӯз бо одобу таълимоти ислом ошноии комил 

надоштанд, сабукиҳо дода мешуд. Яке аз бартариҳои дигари мактаби 

фиқҳии тоҷик дар масъалаи эҳтиром гузоштан ба урфи маҳаллӣ ё 

одатҳову анъанаҳои миллӣ зоҳир мегардад. Фақеҳони тоҷик талош 

карданд, ки урфи мардумӣ низ ҳамчун яке аз сарчашмаҳои аҳкоми шаръ 

эътироф карда шавад. Калимаҳои урф ва одат ҳар ду дар истилоҳи 

фақеҳон як маъноро ифода мекунанд. Манзури фақеҳон аз урф рафтор ва 

гуфторе мебошад, ки дар ҷомеа одат шуда, мардум бар асоси он амал 

мекунанд1. Урфи саҳеҳ, дар сурати мухолиф набудан бо арзишҳои 

эътиқодӣ, меъёрҳои ахлоқӣ ва аҳкоми амалии шаръ аз ҷониби мактаби 

фиқҳии тоҷикон, аз ҷумла таълимоти Абуҳанифа эътироф карда мешуд. 

Нуктаи ҷолиб ин буд, ки ҳукмҳое бар асоси риояи урфи мардум бино 

ёфтаанд, бо тағйири замон ва макон дигар мешуданд, зеро худи урф 

тағйирёбанда мебошад. Аз ҷумла, дар замони шогирдони наздиктарини 

                                                           
1 Боқизода М. Имоми Аъзам (р.ҳ) бузургмарди таърихи башарият. –С. 89-90. 

Абуҳанифа Имом Абуюсуф ва Имом Муҳаммад баъзе аҳком тағйир 

ёфтанд1.   

Ҳарчанд Абуҳанифа бо сулолаи Умавиён робитаи хуб надошт, вале 

ба сари қудрат омадани Аббосиён, ки аз хешовандони пайғамбари 

Ислом буданд низ ӯро розӣ насохт. Аз ин рӯ вай бештар ба корҳои худ 

машғул гардида, ягон мансаби давлатиро қабул накард. Халифа Мансур 

аз дониши кофї ва таљрибаву нуфузи Абўњанифа огоњ буд ва хост ўро 

дар канори хеш ќарор дода, машруъияти њукумати хешро бар раият 

бештар созад. Аз ин рў ба Нўъмон ибни Собит бузургтарин маснади 

хилофат-яъне ќазоватро пешнињод кард. Пас аз шунидани љавоби радд, 

хоњиш намуд, ки фаќењи бузургвор дар сохтмони пойтахти нави хилофат 

Доруссалом ё Баѓдод ба њайси нозири корњои сохтмонї фаъолият кунад. 

Ѓараз аз ин тадбирњои халифа Мансур он буд, ки имкони саркашиву 

хуруљи чењрањои саршиносро аз байн бурда, фаъолияти фақеҳи 

барҷастаи тоҷикро бо мароми хеш њамоњанг созад. Аммо ба дом 

андохтани ин пешвои вораста коре сањл набуд. Дар љараёни њодисаи 

ќиёми Њассом ибни Муљолиди хориљї соли 765 дар наздикии Мавсил 

халифа Мансур хост ањдномаи ба имзо расонидаашро бо шўришчиён 

лаѓв намуда, ононро саркўб созад. Бо ин манзур аз Абўњанифа барои 

амали худ фатво хост, аммо бар хилофи интизори халифа ў ин корро 

накард ва халифа маљбур шуд ба ањднома пойбанд бимонад2. 

   Агар аз нигоҳӣ таърихӣ хоҳем ба мактаби фиқҳии тоҷикон назар 

кунем, бояд ин нуктаро таъкид варзем, ки зуҳури фақеҳон дар асрҳои 

VIII-IX қабл аз ҳама ҷавоб ба зарурати ҷомеаи онрӯза маҳсуб мегардид. 

Зеро сад сол пас аз вафоти пайғамбар ҷомеаи мусулмонӣ дучори баҳсу 

ихтилофи зиёд дар масъалаҳои эътиқодӣ ва қонунгузорӣ гардид. 

Ҳаракатҳои ба ҳам муқобили хориҷия ва шиа бо ҳукуматҳои Умавиён ва 

Аббосиён дар мухолифати шадид қарор дошта, миёни ҳамдигар низ 

                                                           
1 Боқизода М. Асари зикршуда. –С. 91. 
2 Муллоҷон С. Абуњанифа ва ормонњои тољикон // Садои Шарқ. 2009. №10. –С. 86-91.  

баҳсу ҷадал доштанд. Уммати мусулмон ҳар чӣ қадар бо замони 

зиндагии пайғамбар фосилаи бештар мегирифт, баҳсҳои ақидатӣ ва 

каломии он зиёдтар мегашт. Халифаҳои умавӣ ва аббосӣ дар масъалаҳои 

динӣ ба андозаи халифаҳои рошидин эҳтирому мақом надоштанд ва 

соҳиби фатво набуданд. Назари онҳо нисбат ба масоили динӣ на танҳо 

баъди маргашон, ҳатто дар замони зиндагии онҳо низ қадру қиммате 

надошт. Донишманди маъруфи тоҷик Ибни Муқаффаъ ба халифа 

Мансур пешниҳод мекунад, ки барои аз байн бурдани бисёрақидатӣ ва 

гирифтани пеши роҳи зиддиятҳои оянда бо иштироки фақеҳон маҷмӯаи 

қонунҳои шариатро ҷамъоварӣ кунад1.   

Дар чунин шароити ноороми сиёсӣ ва гуногунфикрӣ Абуҳанифа ва 

мактаби фиқҳии ӯ ба арса меояд. Мувофиқи ахбори сарчашмаҳои 

муътабар Абуҳанифа бо шогирдонаш беш аз 83 ҳазор масъалаи фиқҳиро 

баррасӣ ва фавто содир карданд. Дар ин фатвоҳо бештари мавзӯҳои 

муҳими ҷомеа инъикос ёфта буданд. Аз ҷумла, масъалаҳои хонавода, 

ҳуқуқҳои марбут ба ҷомеа, ҳуқуқи ҷиноӣ, мерос, масъалаҳои ибодат ва 

ғайра дар ин маҷмуъаи қонунҳо дарҷ ёфта буд. 

Мероси Абуҳанифа гуногунҷанба буда, ӯро фақеҳ, донишманди 

соҳаи калом ва асосгузори мазҳаб номидаанд. Доир ба осори ӯ миёни 

донишмандон фикри ягона вуҷуд надорад. Бештари олимон ба ин 

ақидаанд, ки Абуҳанифа аз худ дар шакли хаттӣ ҳеч асаре боқӣ 

нагузоштааст. Андешаву фикрҳои ӯ дар китобу рисолаҳои шогирдонаш 

баён шудаанд. Ибни Надим дар асараш «ал-Феҳрист» номи чаҳор асари 

Абуҳанифаро овардааст, ки аз ин ҷумлаанд: «ал-Фиқҳ ал-акбар», «ал-

Олим ва-л мутааллим», «Рисола ила Усмон ал-Батӣ» ва «Радд ала ал-

қадария»2. Аммо шарқшиносон мансуб будани ин китобҳоро ба 

Абуҳанифа мавриди шубҳа қарор додаанд3. Новобаста ба ин китоби «ал-

                                                           
1  Шамолов А. Аҳвол, осор ва афкори Имоми Аъзам. –С. 220. 
2 Ибни Надим. Ал-Феҳрист. Тарҷумаи Р. Таҷаддуд. Теҳрон, 1381. –С. 234. 
3  Рустам Ботир. Абу Ханифа. Жизнь и наследие. –Нижний Новгород, 2007. –С. 183. 



89 
 

 
 

Фиқҳ ал-акбар» ҳамчун эътиқодномаи аҳли суннат ва ҷамоат буда, 

масъалаҳои асосии шариатро фаро гирифтааст ва асоситарин осори 

марбут ба пешвои мактаби фиқҳии тоҷикон дониста мешавад.  

 Ҳамин тавр, дар миёнаи асри VIII бо такя бар Қуръон, суннат, урфу 

одат ва мероси азими фарҳангӣ, ки дар офаридани он аҷдодони тоҷик 

низ саҳми муносиб доранд, мактаби фиқҳии бузургтарин чеҳраи 

тамаддуни исломии тоҷикон – Абуҳанифа арзи ҳастӣ кард. Ҳарчанд дар 

атрофи Абуҳанифа шогирдони ӯ аз ҳамаи гӯшаву канори хилофат ҷамъ 

омада буданд, вале арабҳо сарварӣ ва имоматии ин пешвои ғайриарабро 

фақат ба хотири он ки ӯ аҷамӣ буд, қабул накарданд. Таълимоти ӯ дар 

замони ҳаёташ асосан дар Ироқ, Эрон ва Хуросону Мовароуннаҳр паҳн 

гардид. Минбаъд аз ин сарзаминҳо ба Осиёи Хурд, Ҳиндустон ва Осиёи 

Ҷанубу Шарқӣ паҳн шуд. Ин мактаби таҳаммулгаро дар сарнавишти 

халқи тоҷик нақши муҳим бозидааст.  

2.3. Наќши намояндагони хонадони тољик дар корњои идоракунї ва 

таќвияти анъанањо дар фарњанги хилофат 

 

 Аз нахустин рӯзҳое ки арабҳо соҳиби давлат шуданд, ниёзмандӣ ба 

корҳои идорӣ ва маъмурӣ сабабгори робитаи онҳо бо ғайриарабҳо, аз ҷумла 

мардуми тоҷик гардид. Зеро таҷрибаи давлатдорӣ ва донишу малакаи онҳо 

барои арабҳо ба кор меомад. Аз ҷумла, яке аз саҳобагони пайғамбар Салмони 

Форсӣ дар ҷараёни муборизаҳои дохилии арабҳо ба пайғамбар маслиҳат 

медиҳад, ки барои дар ҳолати муҳосираи сиёсӣ ва иқтисодӣ мубориза бурдан 

бо душман аз равиши ҷангии форсҳо истифода карданд. Табарӣ менависад: 

«Салмон ба паямбар гуфт, ки хандақ бизанад. Ва ин нахустин ҷанге буд, ки 

Салмон дар он ҳузур дошт ва дар ин ҳангом озод буд ва гуфт: Эй паямбари 

Худо, мо дар кишвари порсиён вақте муҳосира мешудем, хандақ мезадем
1
». 

Пайғамбар ҳам ба маслиҳати Салмон амал кард ва ин ҷанг бо номи ҷанги 

Хандақ машҳур гардид. Ҳамин тавр иштироки мардуми эронинажод дар 

корҳои идоракунии хилофат оғоз гардид.  

 Дар замони Умавиён, ки саросари Эрон, Хуросон ва Мовароуннаҳр ба 

тасарруфи арабҳо даромад, бо вуҷуди нафрати беандозае, ки Умавиён аз 

ғайриарабҳо доштанд, боз ҳам барои идораи мулк ба донишу малакаи 

мардуми маҳаллӣ муҳтоҷ мегаштанд. То солҳои 30-уми асри VIII, ки 

нооромӣ тамоми хилофати Умавиёнро фаро гирифт, мардуми маҳаллӣ дар 

ҳамаи идораҳои давлатӣ кору фаъолият доштанд.  

 Аммо дахолати комили мардуми эронинажод, хусасан хуросониҳо ба 

корҳои давлатдорӣ пас аз рӯи кор омадани Аббосиён оғоз гардид. Қатли 

Абумуслим сабаб шуд, ки бисёре аз гурӯҳи низомиён, ки бо ӯ буданд, аз 

оқибати кори сипоҳӣ будан тарсида, ба корҳои давлативу идорӣ ҷалб карда 

мешаванд. Аббосиён дар масъалаи идорӣ миёни арабҳо ва маволӣ режими 

нисбатан одилонаро пеш гирифтанд ва ҳатто ашрофони ғайриараб, хусусан 

                                                           
1 Таърихи Табарӣ. Ҷилди 3. -Душанбе, 2014. С. 973 

хуросониҳо мақоми барҷаста касб мекунанд. Донишманди маъруф Суютӣ 

менависад, ки «Мансури аббосӣ нахустин касе буд, ки маволиро ба кор 

гумошт ва бар араб муқаддам дошт ва баъд аз ӯ низ истихдоми маволӣ 

фузунтар шуд, то он ки раёсату фармондеҳӣ ва иморати араб аз миён рафт
1
». 

 Дар замони Аббосиён бештари корҳо замоне писандида ва хуб 

шумурда мешуданд, ки аъёну ашрофи арабу аҷам якҷоя дар он тасмим 

гирифта, розигии худро эълон медоштанд. Ба ҳамон андозае ки Бағдод 

ҳамчун маркази хилофат дар эълон шудани корҳо нуфузи дошт, шаҳри Марв, 

ки маркази Хуросон ба шумор мерафт, дар ҳодисаҳои муҳими давлат 

таъсиргузор буд. Аз ҷумлаи корҳои муҳим интихоби ҷонишини халифаҳо 

буд. Табарӣ дар баёни воқеаҳои соли 176 (791-792) ҳангоми интихоби 

валиаҳд аз қарори якҷоя қабул кардани ашрофи арабу аҷам дар шаҳри Марв 

хабар медиҳад
2
. 

Ҳарчанд халифа Мансур дар таърих ҳамчун қотили Абумуслими 

Хуросонӣ машҳур гардидааст, вале дар замони хилофати ӯ бисёре аз 

шахсиятҳои барҷастаи тоҷикнажод ба корҳои давлатдорӣ ҷалб карда 

мешаванд. Масъудӣ дар асари худ таъкид мекунад, ки «Мансур нахустин 

касе буд, ки зимоми умурро ба дасти маволӣ супурд ва ононро бар араб 

бартарӣ дод ва аз он ба баъд ин кор суннат шуд ва тадриҷан араб аз ҷалолу 

шавкати собиқ уфтод
3
». Ба шаҳодати сарчашмаҳои таърихӣ халифаҳои 

аббосӣ дар маҳдуд сохтани нақши арабҳо дар дастгоҳи идорӣ хеле талош 

карда, ҳатто ба ифротгарӣ дар ин ҷода машҳур шуданд. Ба навиштаи Табарӣ 

як рӯз халифа аз ходими ҳунармандаш аслу насаби ӯро пурсид. Чун фаҳмид, 

ки араб аст, дарҳол ӯро аз кор ронду гуфт: «дар қасру ҳарамсарои ман набояд 

аз ҷинси араб роҳ ёбад, сари хеш бигиру ҳар куҷо мехоҳӣ бирав
4
». Чунин 

навъи бархурди Аббосиён, ки ба ҷои Умавиёни арабгаро ба сари қудрат 

                                                           
1 Суютӣ. Таърихи хулафо. –С. 105. Нақл аз Зайдон Ҷ. Таърихи тамаддуни ислом. –С. 
245. 
2 Таъриху-р-усули ва-л мулук. –С. 4608. 
3 Муруҷу-з-заҳаб. Ҷ. 2. -С. 401. 
4 Таърихи Табарӣ. Ҷ.9. с. 316. 

омада буданд, ба чунин хулосае мерасонад, ки Аббосиён арабҳоро дар 

маҳрум шудани авлоди пайғамбар, аз ҳаққи ҳукумат кардан бар хилофат 

гунаҳкор мешумурданд. Аз ин рӯ мебинем, ки пас аз кам шудани нуфузи 

хуросониҳо (аз нимаи дувуми асри IX) Аббосиён боз ҳам на ба арабҳо, балки 

ба туркҳо наздик шуданд.  

Бо машварату роҳнамоии ашрофи тоҷик соли 762 халифа Мансур ба 

қароре омад, ки дар наздикии пойтахти қадимаи Сосониён шаҳри Тайсафун 

(Ктесифон), ки пас аз ҳамлаи арабҳо номи Мадоинро ба худ гирифт, 

пойтахти нави хилофат – шаҳри Бағдодро асос гузорад. Дар баробари дигар 

имтиёзҳое, ки ин макон дошт, дар қаламрави фарҳангхези Сосониён ҷойгир 

будани он низ аҳамияти махсусан калон дошт. Бештари сокинони ин шаҳр 

низ мардуми эронинажод буда, дар давоми асрҳо арабҳо ва дигар халқҳои 

хилофат низ ба ин шаҳр оварда шуданд. Тавре маълум аст, Умавиён шаҳри 

Димишқро, ки дар ҳудудҳои собиқи империяи Руми Шарқӣ ё Византия қарор 

дошт пойтахти худ интихоб карданд. Дар тамоми давраи Умавиён унсури 

румӣ-юнонӣ дар ҳукумати онҳо таъсиргузор буд
1
. Маркази нахустине ки ба 

номи Аббосиён хутба хонда шуд, дар Куфа буд, вале чун ин шаҳр маркази 

ҷунбишҳои шиа буд, Аббосиён онро барои пойтахти хилофат написандиданд. 

Ба ғайр аз хушобу ҳаво будан, Бағдод ҷойгоҳи хуби стратегӣ дошт, вале 

наздикии он ба ҳудуди Эрону Хуросон ва Мовароуннаҳр, ки ёрону 

пуштибонҳои Аббосиён аз ин мулкҳо буданд, дар интихоб шуданаш ба ҳайси 

пойтахти хилофат нақши асосиро бозид. Номи Бағдод низ бинобар навиштаи 

донишмандон решаи форсӣ доштааст
2
. 

 Дар радифи номи Аббосиён сарчашмаҳои арабиву форсӣ ва 

муаррихони баъдӣ шамеша номи сулолаи Бармакиёнро низ ёдовар шудаанд. 

Ба эътирофи бештари донишмандон саҳми ин сулолаи тоҷикӣ дар истеҳкому 

равнақи давлати аббосӣ ниҳоят бузург аст. Дар бораи қудрати хеле зиёди 

                                                           
1 Сипеҳрӣ М. Тамаддуни исломӣ дар асриУмавиён. -Теҳрон, 1385. –С. 94. 
2 Маккӣ Муҳаммадкозим. Тамаддуни исломӣ дар асри Аббосиён. Тарҷумаи Сипеҳрӣ 

М. -Теҳрон, 1385. –С. 121-122 

сулолаи Бармакиён таҳқиқоти ҷудогона бурда шуда, дар ин бора мақолаҳои 

бешумор навишта шудааст. Ин мавзӯъ вориди адабиёти таърихиву бадеӣ низ 

гардида, дар асарҳои «Ҳазору як шаб», «Таърихи Байҳақӣ», «Сиёсатнома», 

«Ахлоқи муҳсинӣ»-и Ҳусайн Воизи Кошифӣ, ва ғайра ҳикояҳои зиёде оварда 

шудааст, ки бештари он ҷалолу шавкати Бармакиён, нуфузи намояндагони ин 

сулола дар умури сиёсӣ ва иқтисодӣ ва дар ниҳоят ба таври фоҷеаомез 

барбод рафтани ин сулоларо тасвир кардаанд. Академик В.В. Бартолд дар як 

мақолаи худ афсона ва воқеият дар бораи сулолаи Бармакиёнро ҷамъбаст 

карда, таъкид мекунад, ки аҳли қалам, ки аз Бармакиён хубиҳои зиёд дида, 

танҳо дар бораи фазилату хубиҳои ин сулола навиштаанд
1
. Бешак, Бармакиён 

дар баробари ободиву назму тартиботе ки барои хилофат бар армуғон 

оварданд, дар пахш кардани ҷунбишҳои мардумӣ ба суди Аббосиён аз байн 

бурдани баъзе шахсиятҳо низ кӯшиш карданд, вале ин гуна ахбор камтар 

баррасӣ ва таҳқиқ шудааст. Шояд зиёд будани корҳои шоиста нисбат ба 

камбудиҳо сабаб шуда бошад, ки бештари хотираҳои таърихии марбут ба 

Бармакиён нек барҷой мондааст.   

Дар бораи оғози ба корҳои идоракунии Бармакиён фикри ягона вуҷуд 

надорад. Мувофиқи баъзе ривоятҳо Бармакиён ҳанӯз аз замони Умавиён ба 

корҳои давлатдорӣ ҷалб гардида буданд. Баъзе замони Абдумалик ва гурӯҳе 

замони Валидро оғози кори Бармакиён медонанд
2
.  Аммо Табарӣ, ки як аср 

бо ин хонадон фосила дорад, дар зимни баёни воқеаҳои соли 131 ҳиҷрӣ (748-

749) аз иштироки Холид дар ҳодисаҳои ин давра ёдоварӣ кардааст
3
. Аз ин 

қайди Табарӣ метавонем чунин натиҷагирӣ кунем, ки агар Холиди Бармакӣ 

дар вазифаи масъули давлатӣ кор мекард, наметавонист дар қатори норозиён 

нисбат ба ҳукумат қарор гирифта, зидди онҳо ҷанг кунад. Пас, дар оғози аҳди 

Аббосиён ба корҳои идоракунӣ ҷалб гаштани Холиди бармакӣ дурусттар ба 

назар мерасад.  

                                                           
1 Бартольд В.В. Бармакиды // Сочинение. Т. VI. –С. 669-674. 
2 Гурконӣ Абдулазимхон. Таърихи Баромака. -Теҳрон, 1362. С. 19.   
3 Таъриху-р-русули ва-л-мулук. Китоби 6. Ҷилдҳои 10-11. –С. 4049. 

Ибни Асир дар асараш навиштааст, ки халифаи нахустини умавӣ 

Саффоҳ дар соли 133 ҳиҷрӣ (751) Холидро ба вазифаи раиси девони хироҷ 

интихоб намуд
1
. Холид минбаъд ба минтақаҳое, ки боиси ташвиши Аббосиён 

мешуд, фиристода мешавад. Аз ҷумла, идораи Рай ва Табаристон як муддат 

бар уҳдаи Холид гузошта мешавад. Аз ҳамин давра, писари Холид Яҳё низ 

ҳамроҳи падар ба корҳои идорӣ ҷалб карда мешавад. Ӯ дар Рай ҷонишини 

падараш будааст. Аббосиён фидокориҳои Холидро мушоҳида карда, вайро ба 

худ наздик гардонданд. Миёни Аббосиён ва Бармакиён ғайр аз робитаҳои 

корӣ, иртиботи наздики хонаводагӣ пайдо мешавад. Беҳуда нест, ки дар 

адабиёти бадеӣ ривояти ширхорагӣ (ё бародари разоъӣ) будани баъзе 

халифаҳои аббосӣ ва сулолаи бармакӣ пайдо шудааст. Ҳангоми вафоти 

Холид дар соли 163 (779-780) халифаи аббосӣ шахсан дар маросими дафни ӯ 

ҳозир шуда, бар ҷанозааш намоз мегузорад
2
.    

Пас аз вафоти Холид Яҳё ҳамчун сарвари хонадони бармакӣ ба 

мансабҳои баланд, аз ҷумла то ба вазирии хилофат мерасад. Яҳё бо дастури 

халифа Маҳдӣ котиби писари Маҳдӣ Ҳорун таин мегардад. Замоне, ки Ҳодӣ 

ба хилофат расид, мехост писараш Ҷаъфарро ҳамчун ҷонишини ояндаи худ 

муаррифӣ кунад. Бо ин мақсад ӯ барномае тартиб дод, ки мувофиқи он 

мебоист Ҳорун довталабона аз вазифаи халифаи оянда шудан даст мекашид. 

Зиракии Яҳё, ки робитаи наздик бо Ҳорун дошт сабаб шуд, ки ин иттифоқ 

рух надиҳад. Ҳамин тавр, пас аз марги асроромези Ҳодӣ Ҳорун ба тахти 

хилофат нишаст. Дар интихоби Ҳорунуррашид ба мансаби халифагӣ Яҳё дар 

якҷоягӣ бо модари Ҳорунуррашид – Хайзурон хеле талош карданд. Халифаи 

ҷавон дар ҷавоби ин хидматҳои Яҳё ӯро падари маънавии худ ҳисобида, 

чунин мегӯяд: «Эй падар, ту маро бар ин ҷо нишондӣ ва ба баракати ҳусну 

раъйу тадбири ту амри хилофат бар ман муқаррар гардид. Ҳар касеро хоҳӣ ба 

ҳукумат гумор ва ҳар касеро хоҳӣ аз кор барканор кун
3
».  

                                                           
1 Ибни Асир. Таърихи бузурги ислом ва Эрон. Ҷилди 7. Теҳрон, 1368. –С. 234. 
2 Гурконӣ Абдулазимхон. Таърихи Баромака. –С. 33.  
3 Гурконӣ Абдулазимхон. Таърихи Баромака. –С. 33.  

Яҳёи Бармакӣ илова бар донишу истеъдоди баланд, дар сухандониву 

фасоҳат бо забони арабӣ яке аз машҳуртарин шахсиятҳои ин давра ба шумор 

мерафт. Яҳё ба яке аз коргузорони худ сатрҳое навишт, ки то кунун дар 

забони арабӣ намунаи фасоҳату балоғат дониста мешаванд. Ҳарчанд ин 

навишта як дастури идорӣ буд, вале кӯтоҳ, қотеъ ва зебо таълиф гардидааст. 

Ӯ ба яке аз зердастонаш чунин навишт:  «гиламандони ту бисёр ва 

сипосгузорони ту андаканд, пас бояд ё адолат пеш гирӣ ё аз кор барканор 

шавӣ»
1
. Шоирону адибони зиёде ин хусусияти Яҳёро зикр карда, дар ин бора 

ашъори зиёд сурудаанд. Фарзандони Яҳёи бармакӣ Фазл, Ҷаъфар, Мусо ва 

Муҳаммад дар вазифаҳои гуногуни давлатӣ кору фаъолият намуда, ҳама ба 

унвони баланди «амир», ки танҳо ашрофони араб ба он ноил меомаданд, 

расидаанд.   

Дар ҷараёни сар задани шӯриши Дайлам соли 176-и ҳиҷрӣ (792-793) бо 

роҳбарии Яҳё ибни Абдуллоҳ ибни Ҳасан, ки аз хонаводаи Алавиён буд, 

халифа ночор Фазл ибни Яҳёи Бармакиро мефиристад. Фазли бармакӣ 

тамоми аъёнро вориди амал карда, бо гувоҳ гирифтани чандин шахси 

бонуфуз ва амон додан аз номи халифа ин моҷароро бо сулҳ ҷамъбаст 

мекунад. Аммо раванди минбаъдаи ҳодисаҳо нишон медиҳанд, ки саранҷоми 

пешвои шӯриш ба таври фоҷеаомез поён ёфт. Ҳорунуррашид бар хилофи 

адолату вафо ба қавл ин раҳбари қиёми озодихоҳиро нахуст зиндон ва сипас 

ба қатл мерасонад. Ҳодисаҳои минбаъдае ки дар минтақа ба амал омаданд, 

бори дигар дурустии назари Бармакиёнро собит кард. Зеро каме баъд аз қатли 

Яҳё ибни Абдуллоҳ, норозигӣ дубора минтақаи Дайлам, Гилон ва 

Табаристонро ноором сохт. Ин баҳона шароитро муҳайё кард, то дар ин 

марзҳо заминаи муносибе барои таъсиси дуввумин давлати мустақил дар 

симои Алавиёни Табаристон зуҳур кунад.  

Яке аз давраҳои ҳассос дар сарнавишти Бармакиён замонест, ки 

машҳуртарин намояндаи ин хонадон Фазл амири Хуросон таин карда 

                                                           
1 Гурконӣ Абдулазимхон. Таърихи Баромака. –С. 56. 

мешавад. Сабаби чунин иқдоми Ҳорунуррашид он буд, ки ин қисмати 

муҳими хилофат ноором буда, барои халифа ҳар гоҳ дарди сар эҷод мекард. 

Табарӣ менависад, ки Фазл «рафтори накӯ дошт ва дар он ҷо масҷидҳову 

работҳо сохт ва ба ғазои Мовароуннаҳр рафт, ки Хорохура шоҳи Ашрусана, 

ки аз итоат бирафта буд, ба сӯи вай омад
1
». Тавре мушоҳида мегардад, 

Бармакиён ба душвортарин нақтаҳои хилофат фиристода мешуданд, то 

низому суботи он минтақаро таъмин намоянд. Дар Хуросон Фазл ба андозае 

маҳбуб гардид, ки дар он сол зиёда аз 20 ҳазор тифли навзодро ба ифтихори ӯ 

Фазл номгузорӣ карданд
2
. 

 Ҳангоми амири Хуросон будан, Фазли Бармакӣ аз ҳисоби тоҷикон як 

дастаи сипоҳиёнеро ташкил карда ва номи ин сипоҳро «аббосия» гузошт. 

Теъдоди ин лашкарро Табарӣ 500 ҳазор нафар номидааст, ки муболиғаангез 

менамояд. Аммо омадани 20 ҳазор аз ин сипоҳ ба Бағдодро дигар муаррихон 

ва ҳатто шоирон дар ашъори худ зикр кардаанд. Бармакиён кӯшиш 

мекарданд, ки хуросониён дар сипоҳи Аббосиён низ нақши муҳим дошта 

бошанд. Дар сарчашмаҳои ин давра пайваста аз лашкариёни дайламӣ, гилонӣ 

ва хуросонӣ зикр карда мешавад. Махсусан гурӯҳи сипоҳи дайламиҳо 

машҳур буда, дар корҳои идорӣ низ дахолат мекарданд. Табарӣ, Ибни Асир 

ва дигар муаррихон аз ҷангҳои миёни сипоҳи дайламон бо туркҳои Бағдод ва 

Басра ҳикоят кардаанд, ки оғози таъсиргузории дайламҳо низ ба замони 

вазорат ва қудрати Бармакиён бармегардад.   

Намояндагони хонадони Бармакиён корҳоро чунон тартибу низом 

бахшида буданд, ки ашрофу донишмандони араб низ бо вуҷуди норозӣ будан 

аз нуфузи рӯзафзуни ин хонадони тоҷик, онҳоро ситоиш мекарданд. Марвон 

ибни Абиҳафса дар шеъраш ба Фазл муроҷиат карда чунин мегӯяд:   

Ту аз он қавмӣ, ки  

Хурдсолнашон куҳансол бошад
3
. 

                                                           
1 Таъриху-р-русули ва-л-мулук. Китоби 7. Ҷилдҳои 12-13. –С. 4626 
2 Буво Л. Бармакиён. –С. 82-83. 
3 Таъриху-р-русули ва-л-мулук. Китоби 7. Ҷилдҳои 12-13. –С. 4628. 

Дар китоби «Таърихи Байҳақӣ» ҳикояте оварда шудааст, ки дар бораи 

тадбирандешиҳои нек ва раиятпарварии намояндаи хонадони Бармакиён 

Фазл ҳангоми амири Хуросон буданаш ҳикоят мекунад. Мазмуни мухтасари 

ҳикоя он аст, ки вақте амири Хуросон Алї ибни Исо ибни Моњонро таин 

мекунад, ӯ аз ҳисоби ғорати аҳолӣ моли зиёдеро ҷамъоварӣ карда, ба 

дарбори Ҳорунуррашид мефиристад. Бо дидани ин ҳадяҳо халифа хурсанд 

гашта, аз Яҳёи бармакӣ мепурсад, ки ин молҳо дар замоне ки писари ту Фазл 

амири Хуросон буд, дар куҷо буданд? Яҳёи бармакӣ аз зулму ситамҳои Алӣ 

ибни Исл бохабар буда, ба Ҳорунуррашид чунин ҷавоби дондоншикан 

медиҳад: «ин чизњо дар рўзгори аморати писарам дар хонањои 

худовандони ин чизњо буд, ба шањрњои Ироќу Хуросон!1». Аз матни 

овардаи Байҳақӣ метавонем ба чунин натиҷа расем, ки Бармакиён нисбат ба 

аҳолии заҳматкаш меҳрубон буда, машҳур шудани ин сулола дар таърих 

беасос намебошад.  

Хидмати бузурги Бармакиён барои густариши фарҳанги тоҷикон 

камтар аз хидмати онҳо барои назму суботи хилофат набуд. Дар айёми 

хилофати Аббосиён бо талоши Бармакиён ҷашни Наврӯз ошкоро ва 

бошукӯҳи ҳарчӣ тамомтар ҷашн гирифта мешуд
2
. Доираи фарогирии ин ҷашн 

ба ҷое мерасад, ки дар давраҳои баъд аз заволи Бармакиён ҳатто халифаҳои 

мутаассиби аббосӣ низ наметавонистанд садди роҳи таҷлилу бузургдошти ин 

ойини пешазисломии тоҷикон гарданд. Ҳамин тавр ҷашнҳои Сада ва 

Меҳргон низ дар қаламрави хилофати Аббосиён, махсусан дар Бағдод 

баргузор мегаштанд.   

Саҳми дигари  хонадони Бармакиён эҳтирому бузургдошти аҳли илм ва 

гиромӣ доштани дониш мебошад. Яҳёи бармакӣ  дар дарбори Аббосиён 

маҷлиси илм ороста, олимонро ба баҳсу мунозира даъват мекард. Дар ин 

маҷлис бузургтарин уламои аср ҳозир мегаштанд. Аз ҷумла, Алӣ ибни 

                                                           
1 Хоҷа Абулфазл ибни Ҳусайни Байҳақӣ. Таърихи Байҳақӣ. Тањиягари матн, 
муаллифи муќаддима ва фењристњо С. Муллољон. –Душанбе, 2014. –С.246  
2 Буво Л. Бармакиён. Тарҷумаи Абдулҳусайни Майкада. Теҳрон, 1351. –С. 67.  

Ҳайсам, Муҳаммад ибни Ҳазил, Ҳишом ибни Ҳаками Куфӣ, Муътамар ибни 

Сулаймон ва писараш Бушр, Иброҳим ибни Молик фаъолони маҳфилҳои 

барпокардаи Бармакиён буданд
1
. Ҷолиб он аст, ки Яҳё ва дигар Бармакиён 

таассуби мазҳабӣ надоштанд ва дар баҳсҳои онҳо пайравони дину мазҳабҳои 

гунонун иштирок мекарданд. Дар ин баҳсҳо яҳудиёну масеҳиён, зардуштиён 

ва намояндагони фирқаву равияҳои муътазилӣ, шиа, файласуфон, даҳриён ва 

ҷадалиҳо иштирок карда, назари хешро доир ба ин ё он масъала баён 

медоштанд. 

Ба навиштаи муаллифи ал-Феҳрист Ибни Надим Яҳёи бармакӣ яке аз 

уламоро ба Ҳиндустон фиристод, то ақоқири он мамлакатро барои ӯ 

биёварад ва рисолае дар бораи мазҳаби ҳиндиён таълиф кунад
2
. Луғатшиноси 

бузурги тоҷик Сибавайҳ, ки барои ғановати забони арабӣ хидматҳои шоистае 

анҷом додааст, аз тарафи Яҳёи Бармакӣ ба маблағи даҳ ҳазор дирҳам 

мукофотонда мешавад. Бо дастури Яҳё Абдуллоҳ ибни Ҳилоли Аҳвозӣ 

достонҳои «Бедпой» ва Ҳаҷҷоҷ ибни Бакри Куфӣ «ал-Маҷистӣ»-и 

Батлимусро ва Салом Абраш чанд китоби Суқротро тарҷума карданд. Ин 

силсилатадбирҳои андешаидаи Бармакиён сабаб шуд, ки тарҷумаи осори 

илмӣ, адабӣ ва бадеӣ аз забонҳои ҳиндӣ, юнонӣ ва форсӣ ба арабӣ хеле 

густариш ёбад. 

Бармакиён шоирону хунёгарону мусиқидонҳоро низ ба дарбор даъват 

карда, силаву ато мебахшид. Муҳаққиқи аврупоӣ Л. Буво аз сарчашмаи 

муҳим «Ағонӣ» ҳикояте нақл кардааст, ки мувофиқи он Иброҳими Мавсилӣ, 

ки бузургтарин донишманди асри Аббосиён буд, барои харидани як замин, 

ки нархаш сад ҳазор дирҳам буд, оҳанге сохта, ба Махориқ шогирдаш 

омӯзонд, то назди Яҳёи бармакӣ барад. Яҳё оҳангро шунида, сад ҳазор 

дирҳам ба ӯ ҳадя дод. Аммо Иброҳим, ки шахси мумсик буд, дилаш нашуд 

пулҳоро харҷ кунад, як оҳанги дигар сохт ва назди Фазли бармакӣ фиристод. 

Фазли бармакӣ 200 ҳазор дирҳам ба соҳиби оҳанг бахшид, аммо Иброҳими 

                                                           
1 Буво Л. Бармакиён. –С. 65.  
2 Ибни Надим. Ал-Феҳрист. Тарҷумаи М. Таҷаддуд. –С. 259. 

Мавсилӣ боз дилаш нашуд, як оҳанги дигар сохт ва ба назди Ҷаъфари 

Бармакӣ фиристод. Ҷаъфар дар ҷавоб 300 ҳазор дирҳам ба ӯ бахшид. Чун боз 

ҳам дилаш нашуд пулҳоро сарф кунад, Яҳё заминро хариду ба Иброҳими 

Мавсилӣ ҳадя кард
1
.  

Сарчашмаҳо менависанд, ки Оли Бармак чунон ба саховату бахшиш 

кардан машҳур буданд, ки соли ба ҳаҷ рафтани онҳо, аҳолии Мадина он 

солро «ому-л-хасб» (соли серҳосилӣ) номиданд
2
. Аз миёни аъзои ин хонавода 

Ҷаъфар ва Фазл хеле машҳур буданд. Миёни ин ду бародар гоҳе ракобат низ 

ҷараён мегирифт, ки ин рақобат яке аз чандин сабаби аз байн рафтани онҳо 

гардид. Обрӯи Фазли бармакӣ то андозае зиёд шуд, ки номи ӯро бар рӯи 

сиккаҳо зарб мезаданд.  

Саранҷоми ин хонадони машҳури тоҷик бисёр фоҷиаомез буда, бо 

вуҷуди хидматҳои зиёди намояндагони он, халифа Ҳорунуррашид соли 803 

ба ҳукумати ин хонадон поён дод. Баъзе афроди ин хонавода (Ҷаъфари 

бармакӣ) бо бераҳмии зиёд кушта шуда, иддаи дигар дар зиндонҳои халифа 

ба сахтӣ ҷон доданд. Муаррихону донишмандони зиёде дар бораи 

сарнавишти ин сулола навиштаанд. Муҳимтарин сабаби сарнагун шудану аз 

байн рафтани Бармакиён пурра ба дасти онҳо афтодани умури хилофат ва 

афзудани рашку ҳасодати халифа Ҳорунуррашид буд. Ҳамчунон бадхоҳону 

иғвогарон низ барои хароб кардани робитаи Аббосиёну Бармакиён саҳми 

калон гузоштанд. Байҳақӣ ҳикояте овардааст, ки нишон медиҳад нуфузу 

эътибори Бармакиён ба куҷо расид ва оқибат ба чӣ анҷомид. Бо ҳамин мақсад 

ин ҳикояро ин ҷо меоварем: 

Чунон хондам дар ахбори хулафо, ки яке аз дабирон мегўяд, ки 

халифа девони садақот ва нафақот ба ман дод дар рўзгори 

Ҳорунуррашид. Як рўз, пас аз баруфтодани Оли Бармак, љаридаи 

кўҳантар мебознигаристам. Дар варақе дидам набишта: ба фармони 

амирулмуъминин наздики Амир Абулфазл Љаъфар ибни Яҳё ал-

                                                           
1 Гурконӣ Абдулазимхон. Таърихи Баромака. –С. 33.  
2 Буво Л. Бармакиён. –С. 70. 

Бармакї, бурда омада аз зар чандину аз фарш чандину кисвату таййиб 

ва аснофи неъмат чандин в-аз љавоҳир чандин ва маблағаш сї бор ҳазор-

ҳазор дирам. Пас ба варақе дигар расидам, набишта буд, ки андарин рўз 

итлоқ карданд баҳои бурё ва нафт, то тани Љаъфари Яҳёи Бармакиро 

сўхта ояд ба бозор чаҳор дирам ва чаҳор донгу ним1.  

Муаррихон бар ин боваранд, ки яке аз сабабҳои муваффақияти кори 

Аббосиён дар 70 соли аввали ҳукумати онҳо кордониву кӯшишҳои вазирони 

тоҷики ин хонавода буд. Ҳорунуррашид дар оғози хилофаташ ба Яҳёи 

Бармакӣ гуфта буд: «Падар! Ту аз баракати раъй ва ҳусни тадбири худ маро 

ба ин ҷойгоҳ нишондӣ. Ман кори раъоё (аҳолӣ)-ро ба ту вогузор кардам ва 

онро аз дӯш бардошта бар гардани ту ниҳодам. Ҳар тариқе, ки лозим медонӣ 

ҳукм кун ва ҳар касро ки мехоҳӣ баргузин ва ҳар киро бихоҳӣ аз кор 

барканор кун... ман дар ҳеч кори ту назорат намекунам
2
». 

Пас аз Бармакиён дигар хонадонҳои тоҷиктабор низ дар корҳои идории 

Аббосиён нақши муҳим гузоштаанд. Яке аз чунин шахсиятҳо, ки 

гузаштагонаш дар замони Сосониён уҳдадори вазифаҳои баланди давлатӣ 

буданд, Фазл ибни Саҳл (757-818) мебошад. Ӯ аз шаҳри Сарахси Хуросон 

буда, дар замони хилофати Ҳодӣ (785-786) ҳамроҳ бо падараш Саҳл ибни 

Зодонфаррух мусулмон мегарданд. Дар бораи мусулмон шудани ӯ дар 

замони Маъмун низ ривоятҳо мавҷуданд, вале муҳим як нукта аст ва ин 

дертар ба ислом рӯй овардани хонадони Фазл ибни Саҳл мебошад. Яҳё ибни 

Холиди бармакӣ дар ҷараёни мусулмон шудан ва ба корҳои давлатдорӣ ҷалб 

шудани ӯ саҳм гузоштааст
3
.   

Фазл ибни Саҳл зуд ҷои холии Бармакиёнро пур кард. Ба навиштаи 

муаррихон, аз ҷумла Табарӣ дар вақти сар задани шӯриши Рофеъ ибни Лайс 

дар Мовароуннаҳр (соли 806) Ҳорунуррашид бо вуҷуди беморӣ қасди 

Мовароуннаҳр кард ва тавре маълум аст, дар ин сафар вафот кард. Фазл ибни 

                                                           
1 Таърихи Байҳақӣ. С. 348. 
2 Ҷаҳишёрӣ Абуабдуллоҳ. Китобу-л-вузароу ва-л куттоб. -Теҳрон, 1347. –С. 123.  
3 Ибни Асир. Ҷилди 5. –С. 231. 

Саҳл, ки дар давоми 5 соли канор рафтани Бармакиён нуфузи худро дар 

дастгоҳи хилофат пурзӯр карда буд, барои халифа шудани Маъмун 

чораандешӣ кард. Табарӣ ва Яъқубӣ навиштаанд, ки маҳз бо дахолату 

машваратҳои пай дар пайи Фазл ибни Саҳл Маъмун барои расидан ба тахт 

мубориза бурд
1
. Дар ин гиру дори қудратхоҳӣ омили нажодӣ низ бетаъсир 

набуд. Гурӯҳи авал мехостанд писари Ҳорунуррашид Муҳаммад Амин, ки аз 

зани араби ӯ Зубайда буд, ба тахти хилофат нишинад. Сардори ин гурӯҳ ду 

тан аз шахсиятҳои маъруфи дарбор – Фазл ибни Рабеъ ва Алӣ ибни Исо ба 

шумор мерафтанд. Онҳо араб буданд. Сардори гурӯҳи дувум Фазл ибни Саҳл 

ва Тоҳир ибни Ҳусайн буданд, ки ҳар ду хуросонӣ буданд.  

Ҷараёни ҷанги мусаллаҳонаи ду бародар барои тоҷу тахт солҳои 811-

813 давом карда, дар он нуфузи ду шахсияти калидӣ хеле муҳим буд. Инҳо 

Фазл ибни Саҳл ва Тоҳир ибни Ҳусайн буданд, ки дар лашкари Маъмун 

нақши асосиро бозӣ карданд. Моҳи сентябри соли 813 ҷанги дохилӣ бо 

ғалабаи лашкари хуросониён ба анҷом расид. Нуфузи лашкари хуросониён 

дар Бағдод хеле афзуд ва дар кӯчаву бозори Бағдод лафзи порсӣ беш аз арабӣ 

шунида мешуд
2
. Маъмун барои хидматҳои шоистааш ба Фазл ибни Саҳл 

унвони «зурриёсатайн»-ро бахшид. Ҳамчунон тамоми масъалаҳои молии 

хилофат ва таъмини артиш ба уҳдаи ӯ гузошта шуд.  

Бо халифа гаштани Маъмун дар хилофат оромӣ ҳукмфармо нашуд. Дар 

гӯшаву канор шӯришу ошӯбҳо идома доштанд. Яке аз гурӯҳҳои норозӣ 

Алавиён буданд, ки дар баъзе маконҳо даст ба исён мебардоштанд. Дар 

ҳамин давра байни солҳои 813-816 нуфузи Фаҳли Саҳли вазир хеле зиёд шуд 

ва тамомисиёсати дохиливу хориҷии хилофат бо салоҳдиди ӯ заллу фасл 

мегашт. Яке аз тадбирҳое, ки Фазл ибни Саҳл андешида буд, ҷонишини 

халифа таин кардани намояндагони Алавиён буд. Зеро ӯ мехост «хилофат 

аз Аббосиён бигардонаду ба Алавиён орад»3. Алавиён  фарзандону 

                                                           
1 Таърихи Табарӣ. Ҷ. 3. С.  
2 Таърихи Яъқубӣ. С. 315. 
3 Таърихи Байҳақӣ . С. 188. 

наберагони Алї ибни Абутолибро мегуфтанд. Алавиён дар саросари 

давраи њилофати Аббосиён, ки хешованди онњо буданд, дар мухолифат 

бо Аббосиён ќарор доштанд. Дар давоми панљсад соли хилофати 

Аббосиён садњо алавї бар муќобии Аббосиён ќиём карда, кушта 

шудаанд. Гоње њам афроде аз ин хонадон дар гўшаву канори хилофати 

исломї њукумат карда буданд. Ин тадбири Фазл ибни Саҳл амалӣ гардид 

ва моҳи марти соли 817 намояндаи Алавиён Алӣ ибни Мусо валиаҳди 

Маъмун эълон карда шуд
1
. Ҳарчанд ин тадбир самараи дилхоҳ барои Фазл 

ибни Саҳл надода, валиаҳди алавӣ каме баъд ба таври асроромез вафот кард, 

аммо аз тадбирсозиву иқтидори як намяндаи хонадони эронижод ҳикоят 

мекунад.  

Яке аз далелҳи дигари соҳибқудрат будани Фазл ибни Саҳл он аст, ки 

бо дастури Маъмун дар хилофат парчами махсусе барои вай ихтисос дода 

шуд, ки шакли найзаи душохаро дошт. Ҷаҳишёрӣ навиштаас, ки Маъмун дар 

тамоми корҳои идорӣ бо ҳатто динӣ бо Фазл ибни Саҳл машварат мекард. 

Ҳамин муаллиф навиштааст, ки гурӯҳҳои арабгарои дарбори Маъмун, аз 

ҷумла, Ҳарсама ибни Аъян Фазлро ба он муттаҳам мекарданд, ки бо баҳонаи 

Алавиён мехоҳад қудратро аз арабҳо бигирад ва шоҳаншҳоҳии форсҳоро 

дубора зинда кунад
2
.  

Дахолатҳои зиёд ва нақши муҳим доштани Фазл ибни Саҳл дар 

дарбори Аббосиён ба дигарон писанд набуд. Ҳамон тавре, ки нисбати 

Бармакиён дасиса эҷод карда, онҳоро аз байн бурданд, оқибат ин вазирро низ 

назди халифа Маъмун сиёҳ карданд. Моҳи феврали соли 818 ҷасади 

кушташудаи Фазл ибни Саҳл дар ҳаммоми шаҳри Марв пайдо гардид. 

Халифа Маъмун худро дар марги вазир бегуноҳ шумурда, ҳатто шахсонеро, 

ки ҳамчун қотили Фазл дастгир карда буданд, ба қатл расонда, сари онҳоро 

                                                           
1 Абӯалии Балъамӣ. Ҷилди 2. С. 325. 
2 Ҷаҳишёрӣ АбуабдуллоҳМуҳаммад ибни Абдус. Китобу-л-вузароу ва-л куттоб. С. 
318. 

ба назди бародараш Ҳасан мефиристад
1
.  Вазифаи Фазлро Маъмун ба 

бародараш Ҳасан вогузор кард.  

Дар сарчашмаҳои хаттӣ дар хусуси Фазл ибни Саҳл ахбори зиёд мавҷуд 

нест. Ӯро донандаи хуби забони арабӣ ва дабири донишманд тавсиф 

кардаанд. Фазли Саҳл бо забони арабӣ шеър низ навиштааст. Дар хусуси 

ошноии ӯ бо достони «Калила ва Димна» низ ишораҳо шудааст.   

  Ҳамин тавр, ахбори сарчашмаҳои таърихӣ роҷеъ ба иштироки 

сулолаҳои тоҷикӣ дар корҳои идории хилофатро ҷамъбаст карда, гуфтанием, 

ки иштироки васеъи мардуми тоҷик дар қиёми муваффақиятомези зидди 

Умавиён сабаби ба корҳои идорӣ ҷалб шудани намояндагони алоҳида 

хонадонҳои тоҷик гардид. Бармакиён ба далели соҳибнуфуз будани ин 

хонадон пеш аз истилои араб аз тарафи ҳукуматдорони хилофат ба ислом 

тарғиб гардида, пас аз мусулмон шудан ба корҳои идорӣ ҷалб мегардад. 

Қобилияти баланди ташкилотчигии Бармакиён сабаб шуд, ки онҳо дар 

давоми бист соли қудрат доштан корҳои зиёдеро анҷом диҳанд. Хидматҳои 

Бармакиён дар таърихи халқи тоҷик бузург буда, муҳимтарини он ҷалб 

кардани тоҷикон дар умури идорӣ ва лашкардории хилофат мебошад. 

Ҳамчунон нақши ин сулола дар эҳёи суннатҳои миллӣ ва равнақи илму 

маърифат низ бағоят бузург аст. Хонадони Фазл ибни Саҳл низ 

давомдиҳандаи кори Бармакиён буданд.  Пойдевори истиқлоли сарзамини 

тоҷикон аз зулми арабҳо тавассути хонадонҳои муътабари тоҷик гузошта 

шуд, ки яке аз онҳо Бармакиён ба шумор мераванд.   

 

 

 

 

 

 

 

 

 

                                                           
1 Таърихи Табарӣ. С. 2456.  

БОБИ III. ХОТИМАЁБИИ ТАШАККУЛИ ФАРҲАНГИ ТОҶИК ДАР 

АҲДИ ДАВЛАТДОРИИ ТОҶИКОН 

 

3.1. Шаклгирии махзани фарҳанги тоҷик дар замони сулолаҳои Тоҳириён 

  

 Бо пароканда шудани сулолаи Бармакиён ва сарнавишти 

фоҷиабори онҳо болоравии ҳаракати озодихоҳӣ ва истиқлолталабии 

тоҷикон ба итмом нарасид. Раванди ҷудо шудан аз хилофат бо тарзи 

дигар идома дошт. Зеро ин ҳаракат як ҷунбиши пешқадам буда, идеяҳои 

он миёни табақаҳои зиёд тарафдони худро дошт. Ашрофи тоҷик дигар 

намехостанд бечуну чаро гӯш ба фармони аҷнабиён бошанд. Раванди 

ҷудоиталабиву истиқлолхоҳии вилояту минтақаҳо шиддат мегирифт. 

Арабҳо низ инро хуб эҳсос мекарданд. Пас аз вафоти Ҳорунуррашид, ки 

қудратмандтарин халифаи аббосӣ шумурда мешавад, вазъи дохилии 

хилофат низ тағйир ёфт. Муборизаи намояндагони хонадони аббосӣ 

барои соҳиб шудан ба маснади халифагӣ авҷ мегирад.  

  Бояд қайд кунем, ки майлони ҷудоихоҳӣ (сепаратизм) танҳо хосси 

Хуросону Мовароуннаҳр набуда, охири асри VIII ва ибтидои асри IX ин 

раванд бештари минтақаҳои хилофатро фаро гирифта буд. Ҷамъ 

гаштани замин дар дасти ашрофи маҳаллӣ дар тамоми хилофат, дар 

миёни табақаи сарватманд кӯшиши расидан ба истиқлол ва дахолати 

камтари арабҳоро низ бедор кард1. Соли 788 Марокаш, соли 800 Тунис 

ва Алҷазоир, соли 868 Миср ва каме дертар Сурия аморати мустақили 

худро барпо карданд. Ин сулолаҳоро сарчашмаҳои асримиёнагӣ 

«мутағаллиб» (аз забони арабӣ, касе ки бо зӯрӣ ҳукуматро соҳиб шуда 

бошад) меномиданд. Бар хилофи равиши маъмули он давра бештари 

касоне ки ба ҳукумат мерасиданд, танҳо пас аз гирифтани қудрат ночор 

                                                           
1 Бартольд В.В. К истории завоеваний арабов в Средней Азии. -С.34. 

аз ҷониби дарбори хилофат эътироф шуда, бо маншур ё фармони халифа 

сарафроз мегаштанд1.  

  Фарқи дигари халифаҳои умавӣ аз аббосӣ ин буд, ки Умавиён бар 

асоси таассуби нажодӣ асосан бо занони араб издивоҷ мекарданд ва 

фарзандонашон низ араби холис буданд. Аммо Аббосиён бо 

ғайриарабҳо низ издивоҷ мекарданд ва дар натиҷа фарзандони аз занони 

ғайриараб таваллудёфта низ барои расидан ба болотарин вазифаи идорӣ 

дар кишвар, яъне халифагӣ талош мекарданд. Халифаи қудратманди 

аббосӣ Ҳорунуррашид ду писар дошт. Писари бузурги ӯ Муҳаммади 

Амин ном дошта, аз модари араб бо номи Зубайда таваллуд ёфта буд. 

Писари дигари халифа Абдуллоҳи Маъмун ном дошта, аз модари тоҷик 

ба дунё омада буд. Зиддияти ду бародарро ғайр аз талоши ҳар ду барои 

гирифтани ҳокимият боз рақобати атрофиёни онҳо низ душвортар 

месохт. Ашрофи араб дар атрофи Амин ҷамъ омада буданд. Аъёни тоҷик 

Маъмунро мехостанд дар мансаби асосии хилофат бубинанд. Халифа 

Ҳорунуррашид соли 792 Аминро волии Шому Ироқ таин кард. Соли 800 

бошад Маъмунро ба вилоятҳои дурдасти Ҳамадон ва дертар ба Хуросон 

амир таин намуд. Бо ин кор халифа мехост заминаро барои ба қудрат 

нишастани Амин муҳайё созад. Ҳорунуррашид дарк мекард, ки рақобати 

фарзандони ӯ барои тоҷу тахт оқибатҳои ногувор дорад. Бо ин мақсад 

миёни Амин ва Маъмун паймонномае ба имзо расид, ки бо дастури 

халифа матни онро бар девори каъба овезон карданд2    

 Марги Ҳорунуррашид соли 809 дар шаҳри Туси Хуросон нишон 

дод, ки хавфи халифа беасос набудааст. Зеро дар шаҳри Бағдод ба номи 

Амин хутба хонда шуд ва Маъмун дар ин вақт машғули пахш кардани 

шӯриши Рофеъ ибни Лайс дар Мовароуннаҳр буд. Бояд қайд кард, ки 

сардори дастгоҳи Маъмун дар кӯшишҳои ӯ барои гирифтани хилофат 

яке аз амалдорони тоҷики ӯ Фазл ибни Саҳл ба шумор мерафт. Вақте 

                                                           
1 Пигулевская Н. История Ирана.-С. 187. 
2 Хизрӣ С. Таърихи хилофати аббосӣ аз оғоз то поёни Оли Буя. –Теҳрон, 1388. –С.54 

кӯшишҳо барои ба сулҳ хатм шудани моҷаро бенатиҷа анҷом ёфт, сипоҳи 

хуросониён бо сарварии Тоҳир ибни Ҳусайн, ки як деҳқонзодаи шаҳри 

Пушанги вилояти Ҳирот буд ба тарафи Бағдод раҳсипор шуд. Ҷанг бо 

пирӯзии лашкари Хуросон ва халифа шудани Маъмун ба анҷом расид1. 

Пас аз ғалаби тарафдорони Маъмун, миёни онҳо, аз ҷумла байни 

вазир Фазл ибни Саҳл ва сардори сипоҳ Тоҳир ибни Ҳусайн, ки ҳар ду 

ашрофи тоҷик буданд, зиддият сар мезанад. Ҳар ду якдигарро ба 

баландҳаво ва такаббур варзидан гунаҳкор мекарданд. Байҳақӣ аз 

шикоят кардани Фазл ибни Саҳл назди падари Тоҳир ибни Ҳусайн хабар 

додааст. «Писарат Тоҳир дигаргуна шуд ва бод дар сар кардаву 

хештанро намешиносад2». Аммо нуфузи низомии Тоҳир сабаб шуд, ки 

Фазл аз муборизаи ошкоро бо ӯ ҳазар кунад. Аз ин рӯ Тоҳир як муддат 

ҳокими шаҳри Раққаи Ироқ таин гардид. Сипас бо воридшавии Маъмун 

ба Бағдод Тоҳир ҳамчун раиси политсия ё шуртаи Бағдод интихоб шуд. 

Халифа Маъмун Тоҳир ибни Ҳусайнро барои ин хидмати бузург ба 

мансабҳои баланд сарафроз гардонда, саранҷом соли 821 ӯро амири 

Хуросон таин кард.  Ҳамин тавр, сулолаи Тоҳириён ба умури хилофат 

сар дароварда, нахустин силсилаи тоҷике гардид, ки ба аморати Хуросон 

расида, онро дар хонаводаи худ меросӣ намуданд. 

 Пеш аз он ки дар бораи фарҳанги асри Аббосиён, ки Тоҳириён ва 

Саффориён аз номи ин сулола ҳукумат мекарданд, таҳқиқ кунем, зарур 

мешуморем, ки чанд маълумот дар бораи заминаҳои иқтисодии 

империяи мусулмонии Аббосиён баён карда шавад. Донишмандони 

аврупоӣ, аз ҷумла А. Метс ва Ф. Корзин замони ҳукумати Аббосиёнро 

«давраи тиллоӣ ва дурахшони фарҳанги исломӣ» номидаанд3. Зеро дар 

ин давра тамаддуни ба истилоҳ исломӣ се қитъаро тай карда, оламгир 

шуд. Ин замони гулгулшукуфии илм, меъморӣ, адабиёт ва фалсафаву 

                                                           

1 Акбари Амир. Таърихи ҳукумати Тоҳириён. Аз оғоз то анҷом. –Машҳад, 1387. –С. 
93. 
2  Хоҷа Абулфазли Байҳақӣ. Таърихи Байҳақӣ. –С. 188 
3 Мец А. Мусульманский реннесанс; Корзин Ф. Имперотурии исломӣ. –С. 71. 

ҳунар буд. Муҳимтар аз ҳама дастовардҳои донишварони ҳудудҳои 

хилофат таъсири босазое бар тамаддуни Аврупо гузоштанд1. 

 Кишваркушоиҳои арабҳо минтақаи васеъро падид овард. Марзҳое 

ки ҳазорон сол ба рӯйи ҳам баста буд ба рӯи тоҷирон, зиёраткунандагон 

ва мусофирону мардуми касбу кори гуногун боз шуд. Кишоварзӣ ва 

ҳунармандӣ дар сарзаминҳое, ки хилофат онҳоро ягонагӣ бахшид аз 

ҳазорсолаҳо вуҷуд дошт ва пас аз забти арабҳо камтар дигаргун шуд. 

Аммо пас аз истеҳсолоти кишварзиву ҳунармандӣ муҳимтарин заминаи 

иқтисодии хилофатро тиҷорат ташкил медод. Ба миён омадани давлати 

қудратманди хилофат ҳудудҳои васеи Ҳинд, Осиёи Марказӣ, Эрон, 

Кавказ, Арабистон, Миср ва Африқои Шимолиро фаро мегирифт. 

Тиҷорати баҳрӣ, аз ҷумла минтақаҳои муҳимму стратегие чун Баҳри 

Миёназамин ба дасти мусулмонҳо афтод. Дар ҳамаи ин сарзаминҳо 

низоми ягонаи сиёсӣ ва идеологӣ ҳукмрон гашта, таъмини амният сабаб 

шуд, ки тиҷорати шарқу ғарб комилан ба дасти мусулмонҳо гузарад. 

Манфиатҳои иқтисодӣ ашрофи ғайриараби Эрон, Ҳиндустон, Осиёи 

Марказӣ, Кавказ, Миср ва ғайраро водор кард, ки дини нави ҳукмрон – 

Исломро қабул кунанд. Ҷорӣ гаштани воҳиди ягонаи пулӣ, ки номи 

халифаи аббосӣ бар рӯи он сабт ёфта буд, ангезае шуд барои густариши 

идеология ва фарҳанги ягона дар қаламрави хилофат. Тиҷорат бо пули 

ягона ва пурарзиш суди бештар дода, тоҷирону сарватмандон бо 

итминон ба кори худ мепардохтанд.  

Фарҳанг, ки дар маҷмӯъ донишу адабиёт, илму ҳунар, меъморӣ, 

мусиқӣ ва дину ойинро дар бар мегирад, дар асрҳои IX-X дар 

чаҳорчӯбаи ягонаи ҷуғрофӣ ва сиёсӣ бо номи хилофати исломӣ матраҳ 

карда мешуд. Аммо сатҳи ин фарҳанг дар қаламрави густурдаи хилофат 

дар як сатҳ қарор надошт. Идеологияи ҳукмрон дар қаламрави хилофат 

ислом ба ҳисоб мерафт, вале дар гӯшаву канори ин давлат таъсири 

                                                           
1 Ҳунка З. Тамаддуни ислом дар Аврупо. Тарҷумаи М. Рӯҳбонӣ.  Баргардон аз форсӣ 

С. Муллоҷон. –Душанбе, 2011. 

фарҳангҳои бумӣ, хусусан фарҳангҳои давлатдорони пеш аз ислом 

ошкоро мушоҳида мегашт. Фарҳангҳои юнонӣ ва ҳиндӣ дар баъзе 

қисматҳои хилофат таъсири зиёд доштанд.  

Дар замони Маъмун таъсири фалсафаи Юнон ба дарбор ва 

марказҳои фарҳангии Аббосиён зиёд мегардад. Миёни Маъмун ва 

императори Руми Шарқӣ (Византия) мукотиба сурат гирифта, яке аз 

дархостҳои халифаи аббосӣ ин буд, ки китобҳои қадимии юнонӣ ба 

забони арабӣ тарҷума карда шаванд. Донишманди маъруфи араб 

Абуюсуфи Киндӣ (801-873) зери таъсири китобҳои юнонӣ қарор гирифта, 

чандин китоб дар соҳаҳои мантиқ, риёзиёт, мусиқӣ, нуҷум, тиб ва 

ҳандаса таълиф кард.  Ҳорунуррашид табиби маъруф Ҷорҷис ибни 

Бахтишуъро, ки масеҳӣ буд ба Бағдод даъват кард, то халифа Мансурро 

табобат кунд. Пас аз поён ёфтани кори табобат ӯ ба ҳайси раиси 

бемористони Бағдод дар ин макон ба табобат машғул гардид1. 

Хонаводаи Собит ибни Қурра дар шаҳри Ҳаррони Ироқ маркази илмии 

навро таъсис доданд, ки он ҳам зери таъсири фарҳанги Руми Шарқӣ 

(Византия) ба вуҷуд омад. Шаҳрҳои Искандарияи Миср ва Ниссибин низ 

ба маркази фалсафаи навафлотуния мубаддал гардиданд.  

Аммо дар ҳудуди Ироқ, Эрон, Хуросон, Мовароуннаҳр нақши 

фарҳанги тоисломии халқҳои ориёӣ хеле зиёд буд. Бесабаб набуд, ки 

баъзе минтақаҳои ғайриараб ҳамчун Миср, Сурия ва Африқои Шимолӣ 

таҳти таъсири фарҳанги арабӣ-исломӣ қарор гирифта, дар фарҳанги нави 

исломӣ ҳазм гаштанд. Имрӯз аз забону ойин ва фарҳанги ин халқ чизе 

боқӣ намонд. Худи арабҳо чунин халқҳоро муарраб ё арабшуда 

меномиданд. Дур будан аз Бағдод, пурзур будани нуфузи фарҳанги 

тоисломӣ ва муборизаи оштинопазири ашрофони тоҷик ва сар 

баровардани сулолаҳои маҳаллии тоҷикӣ сабаб шуд, ки раванди 

арабишавӣ дар Хуросону Мовароуннаҳр ба шикаст дучор шавад. Ҳамин 

                                                           
1 Маккӣ Муҳаммадкозим. Тамаддуни исломӣ дар асри Аббосиён. -С.310. 

тавр, роҳи ба қудрати сиёсӣ расидани сулолаҳои тоҷикӣ дар ҳудуди 

сукунати халқи тоҷик фароҳам омад.    

  Ибни Асир менависад, ки ниёгони Тоҳириён, ки дар минтақаи 

Ҳироту Пушанг хонаводаи бонуфуз буданд, тарбиятдидаву омӯзишёфта 

буданд1. Ба ҳамин сабаб онҳо даъвати Аббосиён барои сарнагун сохтани 

Умавиёнро пеш аз дигарон қабул карда, нахустин заминаи ба ҳукумат 

расидани худро фароҳам сохтанд. Муҳаққиқи эронӣ Абдулҳусайни 

Зарринкӯб менависад, ки Тоҳир ибни Ҳусайн дар як шеъре ки бо забони 

арабӣ сурудааст, аз нажоди эронии худ ифтихор доштааст2.  

Ҳаёти шаҳрӣ низ дар замони Аббосиён асосан дар ҳудудҳои собиқи 

Сосониён ва Византия ривоҷ дошт. Бағдодро Аббосиён ба маркази илму 

фарҳанги хилофат табдил доданд. Дар замони Тоҳириён шаҳри асосӣ 

Марв ба шумор мерафт. Ба навиштаи олими аврупоӣ Г. Лестренҷ дар 

Марв даҳҳо қасру биноҳои муҳташам вуҷуд дошт, ки дар замонҳои мухталиф 

сохта шуда буданд
3
. Аз замони Сосониён ин шаҳр машҳур ва мавқеи муҳими 

стратегӣ дошт. Ҳарчанд зодгоҳи Тоҳириён Ҳирот ва ё атрофи он буд, вале 

амирони нахустини тоҳирӣ бо пайравӣ ба Умавиёну Аббосиён шаҳри 

Марвро пойтахти Хуросон қарор доданд. 

Арабҳо то паҳншавии ислом асосан ба шамшерзанӣ, асптозӣ ва 

шутурдавонӣ шавқ дошта, бозиҳои чандон зиёд надоштанд. Дар давраи 

Аббосиён бозиҳои шатранҷ, нард, чавгон ва ғайра, ки аз ҳудуди 

Хуросону Мовароуннаҳр ва дарбори Эрони сосонӣ ба арабҳо расида 

буд, маъмул гардид. Ин бозиҳо дар аҳди Тоҳириёну Саффориён хеле 

густариш меёбад. Дар яке аз сарчашмаҳо омадааст, ки Амри саффорӣ ба 

бозии чавгон хеле рағбат дошт. Ба хотири маҳрум будан аз як чашм 

                                                           
1 Ибни Асир. Таърихи бузурги Эрон ва ислом. Ҷ. 8. –С. 301. 
2 Зарринкӯб А. Таърихи Эрон баъд аз ислом. –С. 590.  
3 Лестренҷ Г. Ҷуғрофияи таърихии сарзаминҳои хилофати шарқӣ. Тарҷумаи М. 
Ирфон. –С. 476.   

мушовирон ба Амр тавсия доданд, ки аз ин бозӣ даст кашад, то аз чашми 

дигар низ бенасиб нагардад1. 

Тоҳир ибни Ҳусайнро сарчашмаҳо марде донишманд ва огоҳ аз 

таъриху адабу фарҳанг тасвир кардаанд. Ӯ махсусан ба шеъру шоирӣ 

хеле майл дошт. Бо забони арабӣ шеър гуфтани Тоҳир маъруф аст. 

Номанигории Тоҳир ба навиштаи сарчашмаҳо дар ниҳояти фасоҳату 

балоғат будааст. Муҳаммад Авфии Бухороӣ дар боби 18-уми китоби 

«Ҷавомеъу-л-ҳикоёт» овардааст, ки пас аз ҷанги Тоҳир ибни Ҳусайн бо 

сарлашкари Амин ба Маъмун чунин навишт: «Бандаи камтарин Тоҳир 

мавқифи хилофатро бӯса мекунад, дар ҳоле ки сари Алӣ ибни Исо дар 

пеш ниҳода буд ва ангуштарии ӯ дар ангушт карда. Вассалом». 

Муҳаммад Авфӣ чунин хулоса кардааст, ки «инро эъҷози бағоят маҳмуд 

аст ва бад-ин маҳал ҷумлаи аснофи фатҳу зафар маълум мешавад ва ба 

зиёдат эҳтиёҷ набувад2». Ибни Надим низ дар асараш истеъдоди Тоҳир 

ибни Ҳусайнро дар номанигорӣ тазаккур додааст ва ӯро «номанигори 

балеғ»
3
.  

Ҳарчанд бештари даврони ҳукуматдории Тоҳир дар берун аз қаламрави 

зодгоҳаш Хуросон гузашта бошад ҳам, ӯ бо либосу ғизои маҳаллии худ 

мубоҳот мекард. Табарӣ навиштааст, ки Абдуллоҳи Тоҳир ҳангоме ки дар 

Бағдод зиндагӣ мекард, ошпази махсус дошт, ки барояш хӯрокҳои мавриди 

алоқаи вайро мепӯхт
4
 

Аммо як нуктаро таъкид намоем, ки намояндагони хонадони 

Тоҳириён натанҳо бо шеъру адаб наздикӣ доштанд, балки нисбат ба 

шоирон бо меҳрубонӣ рафтор карда, онҳоро барои сурудани ашъори 

баландмазмун ташвиқ мекарданд. Бесабаб набуд, ки шоирон низ дар 

ашъори худ намонядагони ин сулоларо тавсифу тамҷид мекарданд. 

                                                           
1  Таърихи Систон. –С. 231. 
2 Муњаммад Авфї. Љомеъ-ул-њикоёт ва лавомеъ-ур-ривоят. Бо тасњењи Каримї. -С. 
239 
3 Ибни Надим. Ал-Феҳрист. С. 130.  
4 Муҳаммад ибни Ҷарири Табарӣ. Таъриху-р-русули ва-л-мулук. Ҷилди 13. –С. 

Исмоил ибни Ҷарири Баҷалӣ ном шоири арабзабон Тоҳирро мадҳ 

мекард. 

Вориси Тоҳир ибни Ҳусайн – Талҳа низ дар замони амири Хуросон 

гаштанаш ба илму дониш аҳамияти махсус медод, зеро худи ӯ аз илми сарфу 

наҳви арабӣ бохабар буд. Олими бузурги забоншинос Сибавейҳ ният дошт 

назди Талҳа биёяд, вале дар роҳ вафот мекунад. Шоирону адибон низ бо 

Талҳа робитаи наздик дошта, аз гӯшаву канор барои дидани ӯ меомаданд. 

Баъзе донишмандон китобу рисолаҳои худро ба Талҳа мебахшиданд
1
. Ин 

амири тоҳирӣ ба мусиқӣ рағбати зиёд дошта, дар маҷлисҳои худ аҳли созу 

тараб ва овозхонҳоро даъват мекард. Пас аз хатми чунин базмҳо аз хазинаи 

давлат ба ҳунармандон симу зар мебахшид. Шоирону аҳли ҳунар аз гӯшаву 

канор, аз ҷумла аз шаҳри Бағдод барои гирифтани ҳадя аз дасти амири 

Хуросон ба Нишопур меомаданд. Талҳа на танҳо ба пойтахташ Нишопур, 

балки дар шаҳрҳои дигари Хуросон гашту гузор карда, маҳфилҳои 

фарҳангиро дар ин ҷо низ барпо мекард. Дар ҷараёни яке аз чунин сафарҳояш 

соли 828 ба шаҳри Балх ӯ аз олам гузашт ва қабри ӯро ба хотири хизматҳояш 

дар назди мардум обод сохтанд. Муаллифи китоби «Фазоили Балх» 

навиштааст, ки мардум қабри ин амирро эҳтиром ва зиёрат мекарданд
2
. Яке 

аз шоирони арабзабон низ дар шеъре ба ин муносибат гуфта буд: 

Эй оромгоҳи Талҳа! Огоҳ бош. 

Он ки дар ту хуфтааст, бузургворе аст. 

Касест, ки аз бузургону гиромидоштагони қавми хеш аст3 

Саид Нафисӣ дар асари худ навиштааст, ки бузургтарин риҷоли 

давлатии аҳди Тоҳириён Абдуллоҳи Тоҳир (830-844) дониста мешавад
4
. Ин 

амир бо дигаргуниҳои бунёдӣ дар самти ҳаёти иҷтимоӣ машҳур гардидааст. 

Абдуллоҳ тарбия ва омӯзиши хуб дидааст. Табарӣ Абдуллоҳро тарбиятдидаи 

                                                           
1 Акбари Амир. Таърихи ҳукумати Тоҳириён. Аз оғоз то анҷом. –С. 169. 
2 Абубакр Воизи Балхӣ. Фазоили Балх. Тасҳеҳи А. Ҳабибӣ. –Теҳрон, 1350. –С. 58.  
3 Акбари Амир. Таърихи ҳукумати Тоҳириён. Аз оғоз то анҷом. –С. 170. 
4 Нафиси Саид. Давлати Тохириён. -Теҳрон, 1959. –с. 65. 

мактаби Маъмун ва нозпарвардаи ӯ номидааст
1
. Нуфузи ӯ дар назди Маъмун 

то он андоза буд, ки нисбат ба Муътасим (833-842) - халифаи баъд аз Маъмун 

ҳам беэътиноӣ мекард. Маъмун як муддат вайро ба Миср фиристод ва 

Абдуллоҳ дар Миср хеле маҳбубият касб кард. Абдуллоҳро Маъмун барои 

пахш кардани шӯриши Бобаки Хуррамдин ба тарафи Озарбойҷон фиристода 

буд, вале бо марги Талҳа, вазъияти Хуросон ноором шуда, халифа ночор шуд 

вайро амири Хуросон таин кунад.  

Абдуллоҳи Тоҳир соли 830 ба маркази маъмурии Хуросон Марв омад. 

Аммо бар хилофи падараш Тоҳир ва бародараш Талҳа ӯ пойтахти Хуросон 

дигар шаҳри минтақа Нишопурро қарор дод. Сабаби ба Нишопур овардани 

пойтахтро муаррихон, аз ҷумла Табарӣ ва Гардезӣ зимни баёни ин матлаб 

шарҳ надодаанд. Аммо аз як навиштаи муаллифи «Таърихи Нишопур» 

метавонем эҳтимолан муайян кунем, ки чаро пойтахтро Абдуллоҳи Тоҳир ба 

Нишопур овардааст. Ҳокими Нишопурӣ дар васфи Нишопур чунин 

менависад: «Ҳавои ӯ софӣ ба сифати абдон вофӣ, холӣ аз хатоё ва орӣ аз вабо 

ва аксари балоё, аруси булдон, хизонаи Хуросон, дори иморат, латифи 

аморат, мавтани адибон.... дар Систон боди он, дар Синду Ҳинд ҳарорати 

шадид, Хоразму Туркистон сармои он, Марву ҳаволии он аз пашшаву амсоли 

он ҳама муҷиби озору заҳмати мардум ҳастанд
2
». Яъне шояд ба хотири ҳавои 

беҳтару поктар доштани Нишопур ин шаҳрро Абдуллоҳи Тоҳир пойтахти 

ҳукумати худ қарор дода бошад. Гузашта аз ин Марв ба сабаби наздикӣ бо 

туркҳои ғайримусулмон ва наздикӣ бо даштҳои хушк аз лиҳози амниятӣ 

халалпазир буд. Далели савуми интихоби Нишопур ба унвони пойтахти нави 

Хуросон он буда метавонад, ки ин шаҳр ба сабаби маркази улуми динии 

Хуросон будан маркази ҷамъшавии фирқаҳои гуногун, аз ҷумла хориҷиҳо, ба 

шумор мерафт, ки бо Аббосиёну Тоҳириён душмании ошкоро доштанд.  

                                                           
1 Муҳаммад ибни Ҷарири Табарӣ. Таъриху-р-русули ва-л-мулук. Ҷилди 13. –С. 5007. 
2  Нишопурӣ А. Таърихи Нишобур. Муқаддима ва тавзеҳи Шафеъии Кадканӣ. –
Теҳрон, 1375.  -С. 212-213.  

Дар муддати ҳукумати худ Абдуллоҳ Нишопурро ба зеботарину 

ободтарин шаҳри Хуросон мубаддал гардонд. Садҳо биноҳову марказҳои 

фарҳангӣ, роҳу пул, корвонсарову работ ва мадрасаву масҷид дар ин шаҳр 

бунёд карда шуд. Зеботарин макони шаҳри Нишопур, ки то сесад соли дигар 

осоишгоҳи амирону вазирони шаҳр гардид, бо номи Шодёх бунёд карда 

шуд
1
. Ҳарчанд бештари вақти Абдуллоҳ дар замони ҳукуматаш сарфи 

мубориза бо шӯришҳои хориҷиҳо, Муҳаммад ибни Қосим, Мозёри 

Табаристонӣ гардид, вале боз ҳам фурсат ёфта ба умури фарҳангӣ мепардохт 

ва заминаҳои густариши фарҳанги исломиро фароҳам мекард. Муҳимтарин 

иқдоми ӯ таъмини амнияти мардум ва расидагӣ ба арзу шикоятҳои онҳо буд. 

Ғазолӣ дар «Насиҳату-л-мулук» овардааст, ки Абдуллоҳи Тоҳир бори ом 

медод ва ба шикояти мардум расидагӣ мекард, зеро бисоти адлро омили 

аслии давоми ҳукумати худ медонист
2
.  

Дигар кори Абдуллоҳ сохтани биноҳо барои истифодаи мардум ва 

ҳатто як шаҳр дар наздикии Нисо ба ҳисоб меравад. Гардезӣ ва Ибни Асир аз 

ислоҳоти арзии Абдуллоҳи Тоҳир ёдовар шуда, пораҳое аз насиҳатҳои 

падараш ва матни дастури ӯ дар хусуси ба амал баровардани ислоҳотро 

овардаанд
3
. Барои ба сомон расидани рӯзгори мардум ва кандани наҳр дар 

вилояти Чоч Абдуллоҳи Тоҳир аз хазинаи кишвар ду миллион дирҳам ҷудо 

кард, ки барои он давра маблағи калон буд. Ин дастурҳову сиёсатҳои 

созандагӣ мардумӣ будани ин амири Хуросонро нишон медиҳад. Гардезӣ дар 

идомаи ситоишҳои худ аз сиёсатҳои бунёдкоронаи Абдуллоҳ таълиф шудани 

як китоби фиқҳӣ доир ба системаи обёрӣ бо дастури ин амирро низ тазаккур 

медиҳад, ки то асри XI мавриди истифода будааст. Охирин ва муҳимтарин 

тадбири Абдуллоҳи Тоҳир дар Хуросон ба тартиб овардани низоми 

андозғундорӣ буд. Низомулмулк менависад, ки вай дар интихоби 

кадрҳои роҳбарикунанда ва махсусан ҷамъоварандагони андоз хеле 

                                                           
1 Бартольд В.В. Историко-географический обзор Ирана. //Соч. Т. VII. –С. 111. 
2 Ғазолӣ Муҳаммад. Насиҳату-л-мулук. -Душанбе, 1993. –С. 234   
3 Гардизӣ А. Зайн-ул-ахбор. Баргардони Қ. Рустам. -Душанбе, 2014. –С. 170. 

эҳтиёт мекард. Ӯ «ҳамеша амал ба порсоёну зоҳидон ва касоне фармудӣ, 

ки эшонро ба моли дунё ҳоҷат набудӣ
1». 

Ҳамаи дигаргуниҳои Абдуллоҳи Тоҳир заминае буданд барои корҳои 

бузурги ӯ дар заминаи ривоҷи илм, адабиёт ва ҳунар. Ӯ нахуст базаи 

иқтисодии кишварро дуруст карда, сипас ба корҳои фарҳангӣ даст мезанад. 

Тавре дар боло ишора кардем, Тоҳир, Талҳа ва Абдуллоҳ донишу саводи 

кофӣ дошта, ба қадри ин неъмати бузург мерасиданд. Бештари сарчашмаҳои 

таърихӣ намояндагони сулолаи тоҳириро ҳамчун шоир, ҳаким, мунаҷҷим ва 

донишманд зикр мекунанд. Абдуллоҳи Тоҳир як бор нисбат ба донишманди 

маъруфи замони худ чунон боэҳтиром рафтор кард, ки атрофиён ӯро 

мазаммат карданд ва ин кирдори ӯро хилофи давлатдорӣ ҳисоб карданд. 

Аммо ӯ изҳор дошт, ки бояд дар баробари олимон бурдбор буда, ҳурмати 

онҳоро нигоҳ дорем
2
. Фаридуддини Аттор ҳам ин хислати барҷастаи амири 

Хуросон Амдуллоҳи Тоҳирро васф кардааст
3
. Абдуллоҳи Тоҳир дар назди 

донишмандон маҳбубият дошт. Бесабаб набуд, ки баъзе олимон китобҳои 

хешро ба номи ӯ таълиф мекарданд. Ибни Надим аз Абузакариё ном олиме 

ёдовар мешавад, ки китоби «ал-Беҳӣ»-ро ба номи Абдуллоҳи Тоҳир таълиф 

кардааст
4
.  

Абдуллоҳ чунин меандешид, ки илмро бояд дар дастраси ҳамаи 

қишрҳои ҷомеа қарор диҳем. Академик В.В. Бартолд менависад, ки дар 

замони ҳукуматдории Абдуллоҳи Тоҳир шароит фароҳам шуда буд, ки ҳатто 

фақиртарин афроди ҷомеа аз ҳисоби даромади ками худ  метавонистанд дар 

мактаб дарс хонда, соҳиби фазлу камол шаванд
5
. Бесабаб нест, ки 

сарчашмаҳои таърихӣ аз садҳо донишманду шоир ва ҳунарманди замони 

ҳукумати Тоҳириён хабар медиҳанд. Агар бо замони Сосониён муқоиса 

кунем, мебинем ки дар давраи Сосониён донишу илм дар инҳисори 

                                                           
1 Хоҷа Низомулмулк. Сиёсатнома. –Душанбе, 1991. –С.34  
2 Акбари Амир. Таърихи ҳукумати Тоҳириён. Аз оғоз то анҷом. –С. 205 
3 Фаридуддини Аттор. Тазкират-ул-авлиё. –Душанбе, 1992. 
4 Ибни Надим. Ал-Феҳрист. –С. 114.  
5 Бартольд В.В. Туркестан в эпоху монгольского нашествия. -С. 271-272 

табақаҳои ҳоким буд. Сарчашмаҳои замони Сосониён ва давраи исломӣ дар 

хусуси олимону донишмандони аҳди сосонӣ хеле кам маълумот додаанд. 

Бешак дастрас набудани илму дониш барои ҳамаи табақаҳо аз иллатҳои кам 

будани олимон дар замони Сосониён мебошад. 

Фазои динӣ ва эътиқодии замони Тоҳириён вобаста ба фазои ноороме 

ки дар натиҷаи шӯришҳои бешумори хориҷиён, муборизаи Алавиён бо 

Аббосиён, ташаккули мактаби фиқҳии аҳли суннат ва устувор шудани 

ҳокимияти сиёсии Аббосиён шакл гирифтааст. Тоҳириён бо хориҷиҳо 

муборизаи беамон бурда, бо шиаҳо гоҳ муросо мекарданд ва гоҳе низ дар 

муқобили онҳо меҷангиданд. Аз ҷумла, Байҳақӣ менависад, ки нахустин касе 

ки бо имоми ҳаштуми шиаҳо Алӣ ибни Мусо байъат кард, Тоҳир ибни 

Ҳусайн буд, чун «майле дошт ба Алавиён»
1
. Тоҳириён боз маҷбур буданд, ки 

ба хотири ҳифзи қудрати худ дар Хуросон ва ба даст овардани розигии 

Аббосиён шӯриши Муҳаммад ибни Қосимро пахш кунанд ва ӯро асир 

гирифта, ба Бағдод фиристонанд
2
. Бузургтарин хидмати сулолаи Тоҳириён 

дар Хурсон кам кардани таъсири ҳаракати хориҷӣ буд. Тоҳириён ба такя бар 

ашрофи маҳаллии музофоте ки дар онҳо хориҷия нуфуз дошт, ин ҷунбиши 

радикалиро тавонистанд пешгирӣ карда, аз шаҳрҳои бузург ба минтақаҳои 

дурдаст ронанд. Кам шудани таъсири хориҷия ки бо ҳамаи сулолаҳои 

ҳукмрон – Умавиён, Аббосиён, Тоҳириён, Саффориён ва Сомониён 

душмании руирост доштанд, имкон фароҳам овард, ки дар сояи амну субот 

заминаҳои густариши фарҳанги нав миёни тоҷикон фароҳам ояд. Дар аҳди 

Тоҳириён ҷомеаи зардуштиён ба офаридани китобҳои «Бундаҳишн», 

«Динкарт» ва осори дигаре дар заминаи эътиқоди динӣ муваффақ гардид
3
. 

Инро метавон таҳаммулпазирии Тоҳириён дар нисбати пайравони динҳои 

дигар донист.    

                                                           
1 Таърихи Байҳақӣ. –С. 188. 
2 Кадырова Т. Из истории крестьянских движений в Мавераннахре и Хорасане. -С. 
171. 
3 Петрушевский И.П. Земледелие и аграрные отношение в Иране в XIII-XIV вв. –С. 
37. 

Тоҳириён ба бунёди китобхонаҳо аҳамияти махсус медоданд. Аз 

ҳисоби хазина китобҳо аз гӯшаву канор ҷамъ оварда шуда, дар китобхонаҳои 

шаҳрҳо нигаҳдорӣ мешуданд. Аз китобҳо олимону донишмандон ва ҳар касе 

майл ба хондан дошта бошад, истифода мекарданд. Бузургтарин 

китобхонаҳои ин давра дар Марв ва Нишопур бунёд карда шуданд. Абдуллоҳ 

устоди фарзандони худро раиси китобхонаи шаҳри Нишопур таин кард
1
. 

Бояд гуфт, ки дар пайравӣ ба Аббосиён, ки «Байту-л-ҳикма»-ро дар Бағдод 

таъсис доданд, дар бештари минтақаҳои хилофат таъсиси марказҳои илмӣ ва 

ба хусус китобхонаҳо расм гардид. Дар китобхонаҳои замони Тоҳириён 

осори ба забони паҳлавӣ таълифгардида низ нигаҳдорӣ мешуданд
2
.    

Шеъру шоирӣ низ дар аҳди Тоҳириён хеле рушду нумуъ кард. Аммо 

Тоҳириён ба шеъри арабӣ бештар майл доштанд. Аксари шоироне ки 

сарчашмаҳо аз онҳо ёдовар шудаанд, бо забони арабӣ шеър месуруданд. 

Баъзе ин аз ин ашъор дар китобҳои адабӣ гирдоварӣ шудаанд. Бахшишу ҳадя 

додан ба шоиронро дар пайравӣ ба Аббосиён Тоҳириён, хусусан Абдуллоҳи 

Тоҳир ба роҳ монд. Аз гӯшаву канори хилофат, аз шаҳрҳои дуртарин низ 

шоирон ба қасди бахшидани ашъор ба амири Хуросон озими Нишопур 

мешуданд. Як бор Абутаммом Ҳабиб ибни Авси Тоӣ байни солҳои 832-835 

бо нияти дидори Абдуллоҳ ва шеър бахшидан ба ӯ бо гурӯҳе аз шоирон ба 

Хуросон меояд. Азбаски роҳ тӯлонӣ буд, яке аз ҳамроҳони шоир нарасида ба 

Нишопур аз ӯ пурсид, ки оё моро ба ҷойе ки офтоб мебарояд (яъне 

шарқтарин нуқтаи замин) бурданӣ ҳастӣ? Абутаммои дар ҷавоб чунин гуфт: 

«На, шуморо ба ҷое мебарам, ки ҷойгоҳи баромадани бахшишу карам аст
3
». 

Манзури ӯ дарбори Абдуллоҳи Тоҳир буд, ки тавре зикр шуд, нисбати 

шоирон рафтори меҳрубононаву бахшандагӣ дар пеш гирифта буд.  

Донишманди тоҷик Н. Зоҳидов бар ин бовар аст, ки дар доираи адабии 

Тоҳириён суннати сирф эронии гузиниши сарвари доираи адабӣ 

                                                           
1 Акбари Амир. Таърихи ҳукумати Тоҳириён. Аз оғоз то анҷом. –С. 206. 
2 Ғафуров Б.Ғ. Тоҷикон. Таърихи қадимтарин, қадим, асрҳои миёна ва нав. –С. 333 
3  Акбари Амир. Ҳамон асар. –С. 207. 

(«маликушшуаро»-и баъдӣ) роиҷ буд ва ин вазифаро шоир ва надими 

Абдуллоҳи Таҳир – Авф ибни Муҳаллими Хузоӣ (753-835) дар уҳда дошт. 

Муҳтавои ашъори дар сарчашмаҳои сабтшудаи шоирро, ба ҷуз мадҳи 

намояндагони сулолаи Тоҳириён, инчунин ситоиши қасрҳои Шодёху Мизён, 

ки ҳамчун рамзи қудрат ва бузургии давлати тоҳирӣ қаламдод шудаанд, 

фароҳам овардааст
1
.  

Ба гурӯҳи шоиру нависандагоне, ки аз сарпарастии Тоҳириён 

бархурдор буданд, Аҳмад ибни Абӯзолиди Зарир ва Муҳаммад ибни Алии 

Синӣ низ дохил буданд. Намунаҳои ашъор ва баъзе лаҳзаҳои ҳаёти ин ду 

шоир дар сарчашмаву тазкираҳо сабт шудааст. Дар миёни шоирони аҳди 

Тоҳириён аз як зани шоира бо номи Сакан (вафот соли 844) низ ёдоварӣ 

карда мешавад. Вақте яке аз амирони хонадони тоҳирӣ ӯро харидорӣ 

мекунад, аз муносибати ошиқонаи Сакан бо Маҳмуди Варроқ ном 

донишманду шоири дигари дарбори Тоҳириён огоҳ мегардад. Амири тоҳирӣ, 

ки номе аз бурда намешавад, ин канизро ба Маҳмуди Варроқ мебахшад
2
, ки 

гувоҳи шоирдӯстӣ ва гуманизми ӯ мебошад.   

Худи Абдуллоҳи Тоҳир шеър мегуфт. Ибни Надим навиштааст, ки 

ашъори ӯ 50 варақ буд
3
. Дар сарчашмаҳои таърихӣ дар хусуси таваҷҷӯҳи 

Тоҳириён ба забону адабиёти форсии тоҷикӣ ягон ишора нашудааст. Аз ин 

бармеояд, ки онҳо бештар ба забону адабиёти арабӣ дилбастагӣ дошта, 

нисбати забони модарии худ камтар аҳамият медоданд. Муаллифи «Лубобу-

л-албоб» навиштааст, ки Тоҳириёнро «дар порсӣ ва луғати дарӣ эътиқоде 

набувад. Дар он аср шуаро дар ин фан камтар хавз карданд
4
». Давлатшоҳи 

Самарқандӣ низ дар китоби маъруфи худ овардааст, ки Абдуллоҳи Тоҳир 

нисбат ба асарҳои бо забони форсӣ навишташуда беэътиноӣ зоҳир карда, 

онро ба замони оташпарастӣ нисбат дода, дастур содир кардааст, ки чунин 

                                                           
1 Зоҳидов Н. Адабиёти форсу тоҷик дар асрҳои VIII-IX (давраи арабизабонӣ). –
Душанбе, «Бухоро», 2014. С. 45. 
2 Броун Э. Таърихи алабии Эрон. Ҷилди 2. С. 158. 
3 Ибни Надим. Ал-Феҳрист. –С. 268. 
4  Муҳаммад Авфӣ. Лубобу-л-албоб. С. 354. 

осор онҳоро дар обу оташ афкананд
1
. Эмомалӣ Раҳмон ба дурустии ин 

навиштаҳои Муҳаммад Авфӣ ва Давлатшоҳи Самарқандӣ ба хотири дар 

дигар сарчашмаҳо зикр нашудани чунин далел онро рад мекунад
2
.  

Аммо дар яке аз сарчашмаҳо гуфта шудааст, ки Тоҳир ибни Ҳусайн дар 

охирин лаҳзаҳои ҳаёти худ бо забони модарияш чунин гуфта буд: «Дар марг 

низ мардӣ вояз (бояд)
3
». Ба ҳамин хотир ин бори масъулият ва хидмати 

бузургро на сулолаи Тоҳириён, балки Саффориён иҷро карданд. Муҳаққиқи 

тоҷик А. Ҳақназаров қайд мекунад, ки маданияти тозаи миллии тоҷикӣ, ки 

дар аҳди Тоҳириҳо ба эҳё рӯ оварда буд, дар замони Саффориҳо такмил ёфту 

хусусияти умумимардумӣ гирифт
4
.   

Ҳамин тавр, давраи аморати Тоҳириён бар Хуросон ва тобеияти шаҳру 

музофоти Мовароуннаҳр аз ҳокимияти ин хонадон давраи нисбатан ороми 

сиёсӣ буда, ҳамзамон бо коҳиши қудрати хилофат ба шумор меравад. Ин 

фазои муносиб ва сиёсатҳои дурусти хонаводаи Тоҳириён, ба хусус 

намояндаи маъруфи ин сулола Абдуллоҳи Тоҳир имкон дод, ки пояҳои 

рушди илму дониш гузошта шавад. Дар дастраси умум қарор гирифтани 

ҳаққи хатту савод имкон фароҳам овард, ки сатҳи саводнокӣ дар тамоми 

Хуросону Мовароуннаҳр баланд гардида, дар ҳамин давра маркаҳзои 

фарогирии дониш аз масҷиду бозору работ ва дигар муассисаҳо ба 

мадрасаҳои оянда интиқол ёбад. Сабаби дар Нишопур густариши бесобиқа 

ёфтани мадрасасозӣ дар давраи баъд ҳамин силсилатабдирҳои 

ҳукуматдорони тоҳирӣ мебошад. Тоҳириён тарбиятдидаи муҳити 

арабишудаи Хуросон дар нимаи дувуми асри VIII ба шумор рафта, бештар ба 

ривоҷи забони арабӣ ва донишҳои динӣ такя мекарданд, вале бо рӯҳияи 

бедории фарҳангӣ, ки халқҳои маҳаллӣ онро роҳандозӣ карда буданд, 

муқобил баромадан ҳам наметавонистанд. Тоҳириён вобаста ба ҷаҳонбинӣ ва 

имкону қудрати худ барои ривоҷи фарҳанги Хуросон кӯшиданд, вале 

                                                           
1 Самарқандӣ Давлатшоҳ. Тазкирату-ш-шуаро. С. 123. 
2  Эмомалӣ Раҳмон. Забони миллат – ҳастии миллат. –С. 201-202.  
3 Муҳаммад ибни Ҷарири Табарӣ. Таъриху-р-русули ва-л-мулук. Ҷилди 13. –С. 4984. 
4 Ҳақназаров А. Таърихи боҳамойӣ ва ташаккули халқи тоҷик. –С. 231. 

истиқлоли лозими сиёсӣ ва қудрати роҳбарӣ кардани ҳаракати фарҳанги 

миллиро надоштанд. Аз ин рӯ, ҷараёни ҳодисаҳои сиёсӣ ва мавҷи хурӯшони 

наҳзату ҷунбишҳои мардумӣ ин рисолатро бар дӯши ворисони онҳо 

Саффориён гузошт. 

3.2. Саффориён ва ба вуҷуд омадани заминаҳо барои густариши 

фарҳану забони точикӣ 

 

Ҳарчанд давраи ҳукумати Саффориён давраи нисбатан кӯтоҳ буд, бо 

вуҷуди он ин сулола дар таърихи халқи тоҷик, хусусан ба истиқлол расидани 

Хуросону Мовароуннаҳр хеле бузург мебошад. Ба эътирофи муаррихон, 

таъсиси силсилаи Саффориён нуқтаи ҷудоӣ бо таърихи хилофати Бағдод 

буд
1
. Яъқуби Лайс то амири Хуросон таин гаштан бештари вақти худро 

сарфи ҷангу мубориза дар майдони набард карда, бародараш Амр низ чандон 

фурсат наёфт, ки ба умури фарҳангӣ пардозад. Агар Тоҳириён таҳсилкарда ва 

огоҳ аз забону адаби расмии хилофат (арабӣ) ва улуми динӣ (фиқҳ) бошанд, 

Саффориён, ки ба хотири пешаи руйгарӣ (аз арабии саффор) насаби худро 

машҳур гардонда, аз табақаи поёнӣ буданд. Сарчашмаҳо ишора мекунанд, ки 

Яъқуб ва бародараш Амр таҳсилкарда набуданд. Ҳатто бо забони расмии 

хилофат – арабӣ гап задан наметавонистанд
2
. Ҳамин сабаб шудааст, ки 

бисёре аз муаррихони асрҳои миёна, ки нисбат ба Аббосиён ба дидаи 

эҳтиром нигоҳ мекунанд, Саффориёнро намояндаи табақаи паст дониста, 

нисбати онҳо суханҳои носазо мегӯянд. Гардезӣ, Муставфӣ, Мирхонд ва 

Хондамир аз ҷумлаи чунин муаррихонанд. Ягона истисно дар ин замина 

китоби «Таърихи Систон» мебошад, ки Саффориёнро бо эҳтироми хосса 

ёдоварӣ мекунад. Чун Оли Лайс систонӣ буданд ва муаллифи «Таърихи 

Систон» нисбат ба ҳамшаҳриёнаш таассуб дошта, кӯшидааст, ки онҳоро 

ситоиш кунад. Ин ситоиш гоҳе аз доираи бовар ва эътидол берун меравад.  

Бояд таъкид кунем, ки дар нисбати Тоҳириён ва Сомониён сулолаи 

Саффориён фурсати камтар барои расидан ба умури фарҳангӣ доштанд. Зеро 

бештари давраи фаъолияти Яъқуби Лайс барои истиқрори ҳукумат дар 

Систону Кобул ва Макрон (861-866), тасарруфи Ҳироту, Кирмону атрофи он 

(867-870), муборизаи мустақим бо амири тоҳирии Хуросон (870-871) ва 

                                                           
1 Яғмоӣ Ҳасан. Таърихи давлати Саффориён. -Теҳрон, 1370. –С. 196. 
2 Таърихи Систон. Таҳияи М. Имомов ва А. Абдусаттор. –Душанбе, 2012. –С. 149. 

давраи тӯлонии муборизаҳо бо халифаи аббосӣ (872-879) сипарӣ шуда, ба 

корҳои барномарезишудаи фарҳангӣ камтар расидааст. Нуктаи дигар, ки он 

низ монеи пешбурди фаъолияти фарҳангӣ дар аҳди Саффориён мешуд, сатҳи 

начандон болои худи Саффориён буд. Чун Яъқуб саводи кофӣ надошт ва 

сарчашмаҳои таърихӣ дар хусуси донишу андешамандии Амр низ ишорае 

накардаанд. Дар қиёс бо Тоҳириён ва Сомониён, ки баромади ашрофӣ 

доштанд, Саффориёни рӯйгар аз чунин имтиёз надоштанд.  

Дар нимаи дуюми асри IX, ки ба давраи ҳукумати Саффориён дар 

Хуросон ва намояндагони хонадони сомонӣ дар Мовароуннаҳр рост меояд, 

нишонаҳои ошкори таъсиргузории меъмории тоисломии тоҷикон дар тамоми 

қаламрави хилофат ба мушоҳида мерасид. Аммо Мовароуннаҳр дар ин 

масъала пештар аз Хуросон меистод. Зеро муҳити Мовароуннаҳр оромтар аз 

Хуросон буда, имкон барои бунёдкорӣ бештар муҳайё буд. Намунаҳои 

меъмории тоҷикиро бостоншиносон дар харобаҳои шаҳрҳои Афросиёб, 

Бунҷикат, Варахша ва ғайра пайдо кардаанд
1
. Дар меъмории ин давра 

Саффориён низ саҳми худро гузоштаанд. Мақдисӣ ҳангоми тасвир кардани 

масҷиди ҷомеи шаҳри Нишопур таъкид мекунад, ки бинои онро Абумуслим 

оғоз кард ва Амри Лайс онро такмилу бозсозӣ намуд
2
. Дар шаҳри Нишопур 

Амри Лайс биноҳои дигарро низ сохтааст.  

Сохтани биноҳои идорӣ ва маъмурӣ на танҳо аз ҷониби ҳокимону 

амалдорон, балки аз тарафи сарватмандону деҳқонони соҳибнуфуз ба роҳ 

монда мешуд. Наршахӣ аз зиддияти истилогарони араб бо аҳолии маҳаллӣ 

дар Бухоро ёдовар шудааст. Мувофиқи гуфтаи ӯ пас аз сокини шаҳри Бухоро 

гаштани арабҳо, баъзе аз шаҳриён нахостанд бо аҷнабиён паҳлу ба паҳлу 

зиндагӣ кунанд. Аз ин рӯ, ба хулосае омаданд, ки шаҳри аҷдодии худро ба 

нишони эътироз тарк кунанд. Ба ин тартиб дар беруни Бухоро «ҳафтсад кӯшк 

бино карданд
3
». Ҷуғрофинависони араби асри Х аз биноҳои ободу зебои 

                                                           
1 История таджикского народа. –С. 447-457 
2 Мақдисӣ А. Аҳсану-т-тақосим фи маърифати-л-ақолим. –С. 269.  
3  Наршахӣ А. Таърихи Бухоро. –С. 67. 

шаҳрҳои Хуросону Мовароуннаҳр зиёд навиштаанд. Муҳаққиқи шинохтаи 

меъморӣ Прибиткова А.М. пас аз баррасии заминаҳои рушду нумуи 

меъмории тоҷик ба чунин хулоса мерасад, ки меъмории асрҳои IX-X дар 

заминаи анъанаву суннатҳои қадимии меъмории минтақаҳои Суғд, 

Тахористон ва Хуросон ташаккул ёфтааст
1
. Лозим ба ёдоварист, ки маркази 

таҷассуми меъмории тоисломии тоҷик дар замони Тоҳириёну Саффориён дар 

иншооти диниву мазҳабӣ ба кор мерафт. Зеро ҷомеаи ин давра бар асоси 

боварҳои динӣ бунёд ёфта, ислом идеологияи ҳукмрони ҷомеа ба шумор 

мерафт. Маҳз тавассути масҷид, мадраса ва рабазу дигар иншооти сирфан 

динӣ меъмории тоҷик аз ба йн нарафт ва боз такомули бештар ёфт. Ин яке 

аз дигар вижагиҳои фарҳанги навини тоҷикон дар давраи пас аз густариши 

дини ислом ба шумор меравад.  

Саффориён то ҷое, ки имкон ёфтанд, ба масъалаҳои ободӣ ва сохтани 

биноҳо таваҷҷуҳ карданд. Дар сохтани кох, кушк, қалъа, работ, сохтани 

роҳҳо, пулҳо ва масҷидҳо саъйи зиёд мекарданд. Аммо бештар аз ҳама ба 

вилояти Систон, ки зодгоҳи онҳо буд аҳамият медоданд. Шаҳрҳои Заранг ва 

Буст, ҷузви вилояти Систон маҳсуб мегаштанд, хеле тараққӣ ва рушду 

тавсеъа ёфтанд. Дар ин шаҳрҳо бемористон ва дигар иншооти муҳим 

сохтанд. Тиҷорати Ҳиндустон аз ин шаҳр мегузашт ва барои зиндагии 

корвониёну бозаргонон ҳамаи имкониятҳо фароҳам оварда мешавад. 

Муаллифи китоби ҷуғрофии «Сурату-л-арз» навиштааст, ки Амри Лайс дар 

шаҳрҳои Хуросон ва Систон биноҳои зиёде сохтааст. Ҳамин муаллиф дар 

ҷои дигар менависад, ки Яъқуби Лайс дар яке аз шаҳрҳо иқоматгоҳ сохт ва 

ҳамон ҷо аз дунё рафт. Дар Заранг бошад, Яъқуб қасре месозад, ки майдони 

сабз дошта, дар он ҷо ба арзу шикояти мардум гӯш мекардааст. Бинои 

масҷиди ҷомеъи атиқи шаҳри Шерозро, ки аз ҷумлаи биноҳои муҳими шаҳр 

аст, Амри Лайс соли 281 (894-895) бино кардааст
2
. 

                                                           
1  Прибыткова А.М. О некоторых местных традициях в зодчестве Средней Азии IX-X 
вв. // Архитектурное наследство. –М., 1953. №11. –С.133-144  
2 Ибни Ҳавқал. Сурату-л-арз. –С. 231, 253. 

Дар замони Саффориён бо вуҷуди он ки баъзе қишрҳои ҷомеа таассуби 

сахти мазҳабӣ доштанд, вале бар асоси анъанаҳои тоҷикон масъалаи 

ҳамзистии осоиштаи дину мазҳабҳои гуногун тарҳрезӣ гардид ва то 

садсолаҳо идома ёфт. Тоҷикон ки дар арафаи истилои араб дар сарзамини худ 

намояндагони динҳои бегона (буддоӣ, масеҳӣ, яҳудӣ)-ро низ ҷой дода 

буданд, пас аз гузаштани ҳокимияти иҷроия ба намояндагони сулолаҳои 

маҳаллӣ нисбати пайравони ҳамаи мазҳабу динҳо робитаи нек барпо карданд. 

Дар Хоразм, Марв, Самарқанд ва Балх пайравони динҳои дигар озодона кору 

фаъолият мекардаанд. Дар ягон сарчашмаи таърихӣ аз таассуби Яъқуб ва 

Амри саффорӣ сухан ба миён оварда нашудааст. Муаллифи «Таърихи 

Систон» овардааст, ки марде ба Усмон душном дод. Яъқуб фикр кард, ки яке 

аз наҷибони Систонро душном дода ва дастур дод ӯро муҷозот кунанд. Чун 

донист ки Усмони халифаро душном дода, гуфт, ки маро бо асҳоб коре нест
1
. 

Агар чунин кор дар замони Аббосиён ва ё Ғазнавиён сурат мегирифт, 

гӯяндаи чунин сухан беҷазо намемонд. Фарҳанги ҳамзистии мусолиматомез 

миёни пайравони дину ойинҳои гуногун дар давраи таҳқиқшаванда аз дигар 

дастовардҳои халқҳои Хуросону Мовароуннаҳр мебошад.  

Саффориён ба андозаи Бармакиён ва Тоҳириён бо шеъру шоирӣ майл 

надоштанд, вале хидмате дар ҳаққи забону адабиёт кардаанд, ки камтар аз 

Тоҳириён нест. Аз ҷумлаи ин хидматҳо яке он аст, ки вақте шоирони дарбор 

Яъқуби Лайсро бо забони арабӣ мадҳ карданд, «ӯ олим набуд, дар наёфт». 

Сипас дар ҷавоби онҳо чунин гуфт: «чиро бояд ба забоне, ки ман наёбам, 

шеър гуфтан». Дар идомаи ин достон муаллифи «Таърихи Систон» 

менависад, ки «Муҳаммади Васиф пас шеъри порсӣ гуфтан гирифт ва аввал 

шеъри порсӣ андар Аҷам ӯ гуфт ва пеш аз ӯ касе нагуфта буд
2
». Муҳаммад 

Васиф аз ҳамшаҳриёни худи Яъқуб буда, қасидаи маъруфи худро бо забони 

порсӣ дар мадҳи Яъқуб месарояд, ки байтҳои оғозини он чунинанд: 

Эй амире ки амирони ҷаҳон хоссаву ом, 

                                                           
1 Таърихи Систон. –С. 213. 
2 Таърихи Систон. –С. 210 

                   Бандаву чокару мавлои сагбанду ғулом. 

Шоири дигаре, ки дар замони Яъқуби Лайс зиста, мавриди эҳтиром 

ва пуштибонии ӯ гардид, Абӯсалик ном дошт, ки дар борааш маълумоти хеле 

кам дар тазкираҳо омадаст. Аз шоирони баъд Манучеҳрии Домғонӣ аз 

Домғон будани вайро ишора кардааст. Бештари тазкираҳо, ки аз Абусалик 

ном бурдаанд, навиштаанд, ки ӯ дар дарбори Яъқуби Лайс хидмат карда, 

Саффориёнро ситоиш кардааст. Дар яке аз шеърҳои худ бо забони форсӣ ӯ 

ахлоқу пок зистан ва дурр будан аз хушомадгӯиро хеле равон байн кардааст: 

Хуни худро гар бирезӣ бар замин, 

                                 Беҳ ки оби рӯй резӣ бар замин. 

     Бут парастидан беҳ аз мардумпараст. 

                                  Панд гиру кор банду гӯш дор! 

Дар ситоиши Яъқуб ва бахшандагии ӯ низ байте аз Абӯсалик боқӣ 

мондааст, ки чунин мегӯяд: 

Дар ҷанби улувви ҳимматат чарх, 

Монандаи вашм пеши чарх аст
1
. 

Бассоми Курд низ, ки ҳамчун пайрави ҳаракати хориҷия маъруф аст, аз 

ҷумлаи шоирони замони Саффориён аст ва ӯ ҳам бо забони форсӣ шеър 

гуфтааст. Дар бораи ӯ навиштаанд, ки аз пайравони фирқаи хориҷӣ буд. Чун 

Яъқуби Лайс як муддат бо хориҷиҳо дар набард буд, Бассом бо мақсади сулҳ 

ба назди Яъқуб меояд ва чун ҳунари шеър гуфтани ӯ ба забони модарияшро 

меписандад, дар Систон боқӣ монда, ба шеър гуфтан мепардозад. Дар яке аз 

ашъоре ки аз ӯ боқӣ мондааст, аҳду паймон бастан ва некуаҳд будани Яъқуби 

Лайсро чунин васф кардааст: 

Макка ҳарам кард арабро Худой, 

Аҳд туро карда ҳарам дар Аҷам. 

Ҳар ки даромад ҳама боқӣ шуданд, 

Боз фано шуд, ки бидид ин ҳарам
2
  

                                                           
1 Фурӯзонфар Б. Сухан ва суханварон. Теҳрон, 1369. С. 16. 
2 Таърихи Систон. С. 248.  

Муҳаммад ибни Мухаллади сакзӣ низ ба дастури Яъқуб бо забони 

модарии худ шеър гуфта, барои ривоҷи назми форсӣ дар аҳди Сомониён 

заминаро фароҳам оварданд. Дар замони ҳукмронии Тоҳириёну Саффориён 

дар ҳудуди муайяни ҷуғрофӣ, якшавии сокинони он, истиқлолияти сиёсӣ, 

иқтисодӣ ва фарҳангӣ ба анҷом расид. Забону ҳунари мардуми Хуросону 

Мовароуннаҳр комилан ташаккул ёфт
1
.   

Назми арабизабон пас аз инқирози Тоҳириён ва ба тахт омадани 

Саффориён бо ин сиёсате ки Яъқуб пеш карда буд, маҳдуд шуд, вале ба 

куллӣ аз байн нарафт. Шоири арабзабони ин давра Ибнроҳим ибни Мамшоди 

Мутаваккилӣ бо Саффориён иртибот дошт. Ин шоир аз Исфаҳон буда, дар 

замони халифа Мутаваккил ба вазифаи надимии халифа таъйин мегардад. Ба 

ҳамин хотир нисбати «Мутаваккилӣ» гирифтааст. Пас аз кушта шудани 

халифа Мутаваккил ва муносибати хасмонаи дарбори Бағдод бо Саффориён, 

ӯ ба Саффориён паноҳанда шуд ва дар ин ҷо ба фаъолият пардохт. Яъқуб 

нисбати ӯ бо хубӣ рафтор кард. Шоири арабзабон аз номи Яъқуб ба халифа 

Муътамид, ки душмани Саффориён буд, рисолаи манзум навишт. Ин шеър аз 

рӯи анъанаи шеъргӯии шуубиён эҷод гардидааст
2
.      

Рӯҳияе ки шуубия дар муҳити хилофат эҷод карда, Яъқуби Лайс бо 

муборизаҳои беамон дар муҳити Систону Хуросон ҷорӣ кард, дар осори 

шоирони арабзабон низ таъсири амиқ гузоштааст. Аз ҷумла, оҳангҳои 

ватанпарастиву муҳаббат ба сарзамину урфу одати маҳаллӣ дар ин гуна 

ашъор ҷӯш мезанад.  

Амри Лайс то андозае сиёсати бародараш Яъқубро идома дод, вале ӯ бо 

дарбори халифа мукотиба барқарор карда, дубора номи халифаро дар 

хутбаҳо ҷорӣ кард. Ба навиштаи муаллифи «Таърихи Систон» ӯ дар муддати 

ҳукуматдории хеш ҳазор работ ва панҷсад масҷиди одина бунёд кардааст «ва 

кори хайр бисёр рафт бар дасти вай ва қасд беш дошт, ки нарасид3». Дар 

                                                           
1 Ҳақназаров А. Таърихи боҳамойӣ ва ташаккули халқи тоҷик. –С. 235. 
2 Зоҳидов Н. Адабиёти форсу тоҷик дар асрҳои VIII-IX. C. 46. 
3 Таърихи Систон. С. 268.  

шаҳрҳои дигар, аз ҷумла, Нишопур низ Амр ободиҳое бунёд кардааст, ки 

хабари онро дар як гузориши Байҳақӣ мехонем. Байҳақӣ аз ҷангҳои 

охири замони Сомониён ёдовар шуда, навиштааст, ки «чун хабари ў ба 

Амир Мањмуд расид, аз шањр бирафт ба боғи Амри Лайс фуруд омад, 

якфарсангии шањр1» 

Амр дар муддати даҳ соли ҳукумати хеш барои ривоҷи забони форсӣ 

низ баъзе талошҳо карда, сабаби ривоҷу густариши забони форсӣ дар 

қаламрави худ гардид. Аз ҷумла, шеъри форсӣ дар дарбори ӯ эҷод мегардид. 

Аз ҷумла, вақте ӯ дар набард бо Исмоили Сомонӣ ба шикаст дучор гашта, 

асир шуд, яке аз шоирони дарбори ӯ Муҳаммад ибни Васиф барои тасаллои 

хотири Амр ин шеърро бо забони форсӣ навишта фиристод: 

Кӯшиши банда сабаб аз бахшиш аст, 

                             Кори қазо буд туро айб нест. 

                             Буду набуд аз сифати эзид аст, 

                             Бандаи дармондаи бечора кист? 

                             Аввали махлуқ чӣ бошад? Завол. 

                             Кори ҷаҳон аввалу охир якест
2
. 

 Баргузории ҷашну маросимҳои халқӣ ва динӣ нишонгари фарҳанги 

замон мебошад. Ҷашни Наврӯз тавре дар фасли гузашта ишора кардем, дар 

давраи халифаҳои араб низ ботантана таҷлил карда мешуд. Абӯрайҳони 

Берунӣ навиштааст, ки барои ворид кардани тағйирот дар санаи баргузории 

ҷашни Наврӯз дар дарбори Аббосиён баҳс ҷараён гирифт. Зеро кишоварзону 

моликони замин пешниҳод карданд, ки санаи баргузории он ду моҳ ба таъхир 

афканда шавад
3
. Дар гузашта чунин расм буд, ки солҳои кабисаро ҳисоб 

мекарданд ва чун муддате ин расмро риоят накарданд, оғози сол пештар 

омадан гирифт. Ин бар зарари кишварзон буд, чун дар оғози сол мебоист 

молиёти заминро бипардозанд, ки дар ин мавсим анбору хазинаҳои онҳо 

                                                           
1 Таърихи Байҳақӣ. С. 261.  
2 Туркмани Озар. Таърихи Эрон дар давраи Саффориён. –Теҳрон, 1390. С. 96. 
3 Берунӣ А. Осор-ул-боқия. С. 296. 

холӣ мегашт. Дар ҳалли ин масъала ки замони вазорати Бармакиён бардошта 

шуд, душманон Бармакиёнро барои чунин назар доштан муттаҳам ба 

зардуштигарӣ ва ҷонибдорӣ аз фарҳанги тоисломӣ муттаҳам карданд. 

Саффориён, ки дар қаламрави худ бо ихтиёри том ҳукумат мекарданд, ин 

масъаларо ба фоидаи кишоварзон ва ҳамчунон бо мақсади дар замони ба он 

хосс, яъне фасли баҳор ва моҳи фарвардин ҷашн гирифтани Наврӯзро ҳаллу 

фасл карданд
1
. Ин тадбири Саффориён дар эҳёи расмии ҷашнҳои мардумӣ 

барои ӣаланд гаштани рӯҳияи истиқлолхоҳонаи мардум ва фосила гирифтан 

аз дарбори Бағдод аҳамияти муҳим дошт.   

Агар дар замони Умавиён Наврӯз баҳона барои гирифтани ҳадяву 

нисорҳо бошад, пас дар замони Аббосиён ва махсусан давраи Саффориён ба 

як ҷашни умумихалқӣ табдил ёфта, ҷомаи нав ба бар кард. Ҷашнҳои Сада ва 

Меҳргон низ машҳур буд. Ин расм минбаъд дар замони Сомониён ва сипас 

дар аҳди сулолаҳои Ғазнавину Салҷуқиён низ идома ёфт
2
.  

 Ҳамин тавр, дар замони ҳукумати сулолаҳои Тоҳириёну Саффориён 

қадами устувор барои истиқлолияти мулкҳои Хуросону Мовароуннаҳр 

гузошта шуд. Ин истиқлолияти сиёсӣ дар ҷои холӣ пайдо нашуда, натиҷаи 

талошу муборизаҳои тулонии халқҳои ин сарзамин бар зидди ҳузури 

аҷнабиён мебошад. Заминаи истиқлоли Хуросону Мовароуннаҳр қабл аз 

ҳама дар эҳсоси худшиносии халқҳои ин минтақа нуҳуфта буд. Ин огоҳӣ ба 

зинда нигаҳ доштани забон, фарҳанг, мусиқӣ, фолклор вобаста буд. Агарчӣ 

Тоҳириён бо забони арабӣ ошноӣ дошта, коргузории худро низ бо ин забон 

ба роҳ монданд, вале ин маънои бегонагӣ ва безории онҳо аз забону фарҳанги 

тоҷикӣ набуда, балки вақтшиносӣ ва истифодаи дурусти онҳо аз мавқеият 

мебошад.Таъмини амнияту субот барои ривоҷи илму фарҳанг низ хидмати 

муносиб мебошад. Сиёсати фарҳангии Тоҳириён муросокорона ба роҳ монда 

шуд. Саффориён ки дар таърихи ҳамчун сулолаи саркаш ва бебок шинохта 

                                                           
1 Поризӣ Б. Яъқуби Лайс. –Теҳрон, 1377.  
2 Муллоҷон С. «Таърихи Масъудӣ»-и Абулфазли Байҳақӣ. Муруре перомуни сохтори 

идорӣ ва русумоти давлатдории Ғазнавиён. –Душанбе, 2013. –С.  

мешаванд, дар зинда нигоҳ доштани забону фарҳанги тоҷик низ қотеъона 

амал карда, заминаи ривоҷи забону фарҳанги миллиро гузоштанд. Самараи 

хидматҳои Саффориён дар аҳди Сомониён хуб бор дода, ба авҷи худ расид. 

3.3. Рушду нумуи фарҳанги халқи тоҷик дар аҳди Сомониён 

 

 Замони ҳукумати Сомониён яке аз давраҳои беҳтарини таърихи 

халқҳои Осиёи Миёна ва Эрон ҳисобида мешавад. Таърихи ҳукмронии ин 

сулола ва ҳукумати он дар асарҳои ҷудогона
1
, дар миёни воқеаҳои аз нигоҳи 

солшуморӣ гуногун
2
 ва маҷмӯаҳои китобҳои дастаҷамъӣ

3
 инъикос 

гардидааст. Гузашта аз ин сарчашмаҳои таърихӣ низ дар хусуси фарозу 

нишеби саргузашти ин сулола ахбори зиёдеро дарҷ кардаанд. Дар ин бахш мо 

ният надорем, ки дар хусуси давлатдорӣ ва болоравию сабабҳои аз байн 

рафтани ин давлат чизе нависем. Ҳадафи мо дар ин қисмат аз рисола 

пажӯҳиш бар сари омилҳои пайдошавӣ, рушд ва такомули фарҳанги халқи 

тоҷик мебошад.  

 Нахуст бояд таъкид кунем, ки Сомониён дар замоне ба қудрат 

расиданд, ки қудрати Аббосиён ба авҷи худ расида, марҳилаи заволи худро 

оғоз мекарданд. Ҳарчанд Сомониён баъд аз Тоҳириёну Саффориён аморати 

Хуросонро дар ихтиёр доштанд, вале собиқаи ба корҳои идории шаҳру 

навоҳии Хуросону Мовароуннаҳр таъйин гаштани онҳо ба қабл аз Тоҳириёну 

Саффориён мерасад. Дар замоне ки Тоҳир ибни Ҳусайн ҳанӯз дар корҳои 

идории хилофат банд буда, дар Ироқ ва Миср масъули корҳои идории 

хилофат буд, фарзандони Асади сомонӣ – Нӯҳ, Илёс, Аҳмад ва Яҳё дар 

шаҳрҳои Самарқанд, Ҳирот, Чочу Уструшана ва Фарғона ҳокимияти сиёсиро 

уҳдадор шуданд. Ҳамаи сарчашмаҳои таърихӣ иттифоқи назар доранд, ки 

                                                           
1 Неъматов Н. Давлати Сомониён. –Душанбе, 1989; Мухторов А. Сомониён: замон ва 
макон. -Душанбе, 1999; Ҳиравӣ Ҷ. Таърихи Сомониён – асри тиллоии Эрони баъд аз 
ислом. -Теҳрон, 1380; Ноҷӣ М. Фарҳанг ва тамаддуни исломӣ дар қаламрави Сомониён. 
–Душанбе, 2011.   
2 Бартольд В.В. Туркестан в эпоху монгольского нашествия.  Соч. Т.I, -М., 1963. –С. 
267-327; Ғафуров Б.Ғ. Тоҷикон. Таърихи қадимтарин, қадим, асрҳои миёна ва нав. –С. 
336-388; История таджикского народа. Т.II. –С. 332-637; Саид  Нафисї. Муњити  
зиндагї ва  ањволу ашъори Рўдакї.  Теҳрон, 1382. 
3 Рудаки и художественные традиции народов Центральной Азии и Индии (сб. 
статей). Отв. Ред. А. Раджабов. -Душанбе, 2008; Сомониён ва эҳёи тамаддуни форсии 
тоҷикӣ (маҷмӯи мақолаҳо). -Душанбе, 1999; Номаи Оли Сомон (маҷмӯи мақолоти 
маҷмаъи илмии тамаддун, таърих ва фарҳанги Сомониён). -Теҳрон, 1378. 

амири Хуросон Ғассон ибни Аббод бо дастури халифа Маъмун ба поси 

ҳимояту пуштибоние ки набераҳои Сомонхудот аз Аббосиён дар муқобили 

шӯриши Рофеъ ибни Лайс карда буданд, ба ин мақомҳо расиданд. Ҳамон 

тавре ки Тоҳир ибни Ҳусайнро ба хотири иштироки фаъол дар шикаст 

додани бародари халифа Амин ба вазифаҳои масъул таъйин карда буд. Яъне 

Сомониён 15 сол пас аз саркубиву нобудии Бармакиён нахустин шуда ба 

корҳои идории сарзаминҳои тоҷикнишин ҷалб гардиданд.  

 Фазои сиёсӣ ва маънавии Хуросону Мовароуннаҳр дар оғози асри IX ба 

самти истиқлоли сиёсӣ ва фарҳангии ин минтақаҳо аз хилофати аббосӣ буд. 

Қатли хонадони Бармакиён, ки дар Хуросон маҳбубияти зиёд доштанд, 

шӯриши Рофеъ ибни Лайс, вафоти машҳуртарин халифаи аббосӣ 

Ҳорунуррашид ҳар кадом рахнае дар сиёсати хилофат ба шумор мерафт. Пас 

аз он, ки аморати Хуросон ба Тоҳириён гузашт, Сомониён комилан аз 

Тоҳириён итоат карда, сиёсатҳои амири Хуросонро пиёда мекарданд ва 

иқдоми мустақилона камтар аз онҳо зоҳир мегашт. Яке аз ин сиёсатҳо 

иштирок дар пахш кардани шӯришҳои зидди хилофат ва паҳн кардани дини 

ислом буд. Зеро ислом ҳамчун дини расмии хилофат, идеологияи ҳукмрон ва 

ойини бештари аҳолӣ буда, ҳокимон вазифаи худ мешумурданд, ки  дар 

чунин кор иштирок дошта бошанд. Чунончӣ соли 840 Нуҳ ибни Асад бо 

дастури амири тоҳирӣ ба сӯи Исфиҷоб лашкар кашид, ки яке аз ҳадафҳои ин 

лашкаркашӣ ҷорӣ кардани ислом дар миёни туркҳо буд, ки бо тобеъ гаштани 

минтақаҳое аз Фарғона ва минтақаҳои туркнишин гардид
1
. 

 Сиёсатгузории мустақили фарҳангии Сомониён пас аз ҳокими кулли 

Мовароуннаҳр гаштани ин хонадон дар соли 874 оғоз гардид. Дар ин давра 

аморати Хуросон ба Саффориён гузашта буд, ки тавре дар фасли гузашта 

қайд кардем, бештари вақти ҳукуматронияшон ба ҷангу кашмакашҳо рост 

омад. Яке аз муваффақиятҳои Сомониён дар умури сиёсӣ ва иҷтимоӣ он буд, 

ки намояндагони ин хонавода тавонистанд дар миёни тамоми табақаҳои 

                                                           
1 История таджикского народа. Т.II. -С.332-33. 

иҷтимоии ҷомеа – тоҷирон, ҳунармандон, кишоварзон, руҳониён ва аҳли 

мактабу мадраса ҳамоҳангӣ ва ягонагӣ эҷод кунанд, ки шарти муҳими 

офаридани муҳити муносиб барои рушду нумуи фарҳанг мебошад. Наршахӣ 

навиштааст, ки яке аз сабабҳои муваффақ шудани Исмоил дар вақти амири 

Бухоро таъйин гаштани ӯ ҳамоҳангӣ бо чеҳраи маъруфи Бухоро, руҳонии 

саршинос Абӯабдуллоҳ ибни Абуҳафси Бухорӣ буд. Ин шахсияти бонуфуз 

ҳангоми ба Бухоро омадани Исмоили Сомонӣ «берун омад ба истиқбол ва 

ашрофи Бухоро аз арабу аҷам ҳама бо вай буданд». Исмоил, ки сиёсатмадори 

варзида буд, медонист, ки ин рӯҳонии бонуфуз «ҳар чӣ кунад, аҳли шаҳр 

онро ботил натавонанд кардан»
1
. Амирони сомонӣ воқеияти бебаҳси рӯзгори 

худ, яъне мусулмон будани аҳолиро дарк карда, талош мекарданд, ки 

сиёсатҳои хуро бо даъватҳои ислом ҳамгун созанд. Аз ҷумла, ҷангҳои худро 

низ ба унвони «ғазо» ё «ҷиҳод дар роҳи Худо» муаррифӣ мекарданд. 

Ҳангоми лашкаркашӣ ба Хуросон яке аз сардорони сипоҳ аз Исмоил пурсид, 

ки лашкаргоҳро бо чӣ силоҳ мустаҳкам созад? Исмоил дар ҷавоб фармуд, ки 

«ҳеч силоҳе аз дин нигоҳдорандатар ва ҳеч биное аз дод устувортар нест
2
».  

  Сиёсати динии Сомониён ба офарида шудани асаре чун «ас-Саводу-л-

аъзам» сабагор шуд. Ин китобро ҳазор сол баъд вақте ки мутолиа мекунем 

бори дигар ба фазои озодӣ ва таҳаммулпазирии амирони сомонӣ офарин 

мегӯем. Муаллифи ин китоб дар пешгуфтори худ овардааст, ки ин дастури 

динӣ бо амри асосгузори давлати Сомониён Исмоил ибни Аҳмад таълиф 

ёфтааст. Ба навиштаи Абулқосими Самарқандӣ Исмоил фақеҳони кишварро 

супориш медиҳад, ки «баён кунед мазҳаби рост ва тариқи суннат ва ҷамоат». 

Пас аз таълифи китоб «амири Хуросон бифармуд, ки ин китобро ба порсӣ 

гардонед, то чунон ки хосро бувад, омро низ бувад ва манфиат кунад ва 

мазҳабро некӯ бидонанд ва аз ҳаво ва бидъат дур бошанд
3
». Ин китоб бо он 

ки дини дуруст исломро шумурда, ақидаи саҳеҳ ақидаи аҳли суннатро 

                                                           
1 Наршахӣ А. Таърихи Бухоро. –С. 146.  
2 Нафисї Саъид  Муњити  зиндагї ва  ањволу ашъори Рўдакї. -С.183 
3 Самарқандӣ А. ас-Саводу-л-аъзам. Бо таҳрир ва таҳқиқи умумии Ф. Баротзода. –
Душанбе, 2016.  

медонад, вале пайравони дигар мазҳабҳоро, ки теъдодашон дар қаламрави 

давлати Сомониён кам набуд, дар эътиқоду ихлоси динӣ мусулмон медонад. 

Ин ойинномаи динии аҳди сомонӣ ба аҳолии кишвар дастур медод, ки «ҳеч 

касро аз аҳли қибла кофир махонед
1
».  

 Нуфузи табақаи рӯҳониёнро ба эътибор гирифта, Сомониён бо ин 

табақа муносибати некро ба роҳ монданд. Исмоили Сомонӣ ба яке аз 

рӯҳониён бо номи Абӯабдуллоҳ Муҳаммад ибни Наср чунон эҳтиром 

мегузорад, ки бародари худаш Исҳоқ ба ӯ эрод мегирад
2
. Амирони сомонӣ, 

ки худ мусулмон буданд, эҳтиром гузоштан ба олимони динро аз як тараф 

кори савоб медонистанд, аз тарафи дигар пояҳои ҳукумати худро мустаҳкам 

мекарданд. Зеро наметавонистанд бо воқеият муқобилият кунанд. Муҳаммад 

ибни Ҳомид Абубакри Бухороии ҳанафӣ ном рӯҳонӣ чунон соҳиби обрӯву 

иззат буд, ки вақти вафоти ӯ дар шаҳри Бухоро мардум се рӯз мотам гирифта, 

ба кор набаромаданд. Маълум аст, ки дар охири ҳукмронии ин хонадон 

зиддияти рӯҳониён бо ҳукумати Сомониён ба кадом натиҷа оварда расонд. 

Пас сиёсати дурусти динӣ, ки бахше аз фарҳанг аст, низ яке аз омилҳои 

муваффақияти давлат ба шумор мерафт.        

          Яке аз муҳимтарин омилҳое ки сабабгори офаридани фарҳанги бузурги 

миллӣ дар аҳди Сомониён шуд,  ваҳдати қавмӣ дар миёни халқҳои аз нигоҳи 

нажоди ягонаи суғдӣ, тахористонӣ, хуросонӣ, фарғонӣ ва хоразмӣ мебошад. 

Дар ҳудуди сиёсӣ ва ҷуғрофии муайян (Хуросону Мовароуннаҳр), бар асоси 

дини ягона (ислом), забони воҳид (форсии нав ё форсии тоҷикӣ) муттаҳид 

кардани халқҳои ҳамнажод потенсиали бузургеро ба миён овард, ки чунин 

фарҳанги оламшумулро тавонист халқ кунад. Худшиносии миллӣ, сабабгор 

шуд, ки раванди арабшавии Хуросону Мовароуннаҳр ҳамроҳ бо 

мусулмоншавии аҳолии ин минтақа сурат нагирад, ҳамон тавре ки дар Миср 

ва баъзе минтақаҳои Африқои шимолӣ иттифоқ афтод. Раванди худогоҳӣ ва 

зинда кардани фарҳанги тоисломӣ дар муқобили сиёсатҳои золимонаи 

                                                           
1 Самарқандӣ А. ас-Саводу-л-аъзам. –С. 33. 
2 Нафисї Саъид  Муњити  зиндагї ва  ањволу ашъори Рўдакї. -С.182. 

хилофат то он сатҳ боло рафта буд, ки Сомониён насаби худро ба шахсияти 

машҳури сиёсии замони Сосониён – Баҳроми Чӯбина расонданд. Бештари 

асарҳои таърихӣ ва ҷуғрофии асри Х-ум ба ин насабнома ишора кардаанд
1
. 

Дар маҷмӯъ, дар ташаккули халқи тоҷик омилҳои гуногуни таърихӣ – 

таҳкими муносибатҳои иҷтимоӣ, рушди кишоварзӣ ва сохторҳои дигари 

истеҳсолӣ, инкишофи робитаҳои иқтисодию тиҷоратӣ ва фарҳангии 

минтақаҳои Хуросону Мовароуннаҳр нақши муҳим гузоштаанд
2
.  

Таъмини амният ва оромиш имкон дод, ки шаҳрҳои ҳудуди Хуросону 

Мовароуннаҳр рушд кунанд. Ҳаёти шаҳрӣ дар минтақаи мазкур қабл аз 

ҳуҷуми арабҳо низ пурҷушу хуруш буд, вале истилои араб низ таъсири худро 

дар шаклгирии шаҳри асримиёнагӣ расонд. Азбаски забти Мовароуннаҳр 

нисбат ба Хуросон тӯлонӣ ва бо ҷангу хунрезӣ буд, шаҳрҳои ин минтақа 

бештар хароб гардиданд. Аммо дар айни ҳол арабҳо замоне ба шаҳрҳои 

Мовароуннаҳр даст ёфтанд, ки беш аз 50 сол хуҷаини шаҳрҳои Шарқи 

Наздик ва Миёна (Миср, Сурия ва Ироқ) буда, анъанаҳои шаҳрдории ин 

минтақаҳоро низ азбар карда буданд
3
. Тағйироти дигар сокини шаҳрҳо 

шудани арабҳо буд. Аз ҷумла, Марв, Бухоро, Самарқанд ва баъзе шаҳрҳои 

дигар маҳаллаҳои арабнишин доштанд. Робитаи сиёӣ ва тиҷоратии шаҳрҳои 

Хуросону Мовароуннаҳр бо Шарқи Наздик низ барқарор гардид, ки он ҳам 

таъсири худро дар фарҳанги шаҳрӣ ва ҳаёти шаҳрии ин давра гузошт. 

Академик Б. Ғафуров таъкид мекунад, ки маҳз бо шарофати равобити 

тиҷоратӣ бо Шарқи Наздик буд, ки шаҳрҳои Осиёи Миёна ба ободиву 

шукуфоӣ расиданд
4
.    

Мақдисӣ ҳангоми сафари худ ба шаҳрҳои Хуросону Мовароуннаҳр 

навъҳои гуногун ва хушлаззати меваҳои ин минтақаро дида, дар асараш дар 

ин бора маълумот додааст. Покизагии шаҳрҳои Мовароуннаҳрро бештари 
                                                           
1 Ҳудуду-л-олам мина-л-машриқи ила-л-мағриб. -С. 136. 
2 Эмомалӣ Раҳмон. Чеҳраҳои мондагор. -С. 207. 
3 Беленицкий А.М., Бентович И.Б. Средневековый город Средней Азии. -Л, 1973. -С. 
143. 
4 Ғафуров Б.Г. Тоҷикон: таърихи қадимтарин, қадим, асрҳои миёна ва давраи нав. -С. 
361. 

ҷуғрофиянависони арабзабон, аз қабили Ибни Ҳавқал, Ини Хурдодбеҳ ва 

Истахрӣ ситоиш кардаанд. Дигаргунии асосие ки дар ҳаёти шаҳрҳои минтақа 

ба амал омад, зиёд шудани миқдори гармоба ё ҳаммомҳо буд. Бештари 

сарчашмаҳо дар ин бора маълумот додаанд. Давлати Сомониён  ҳудуҳои 

васеъро дар бар мегирифт, ки аз нигоҳи ҷуғрофӣ, сиёсӣ, иқтисодӣ ва этникӣ 

яксон набуд. Аз ин рӯ, сатҳи тараққиёти шаҳрҳои ин минтақа низ бо ҳам 

тафовут дошт. Асарҳои ҷуғрофии ин давра, ки бештар аз ҷониби арабҳо 

(Ибни Ҳавқал, Мақдисӣ) ё кормандони дастгоҳи хилофат (Ибни Хурдодбеҳ, 

Истахрӣ) таълиф гардидааст, ба ин тафовутҳо ишора кардаанд
1
. Аммо бо 

вуҷуди тафовутҳо наздикӣ ва умумиятҳо низ хеле зиёд буданд, ки 

муҳимтарини онҳо дар таркиби империяи ягона қарор гирифтан мебошад.   

Ҳарчанд ягонагии ҳудуди Хуросону Мовароуннаҳр бо Ироқу Ҳиҷоз ва 

Миср дар қаламрави як хилофат умумиятҳои зиёде дар шеваи зиндагӣ ва 

либосу пӯшоки мардум эҷод кард, вале тоҷикон бо баъзе хусусиятҳои худ аз 

дигарон тафовути ҷиддӣ доштанд. Аз ҷумла Адам Метс дар китоби машҳури 

худ овардааст, ки дар замони Аббосиён ҳамаи арабҳо ба мардуми эронӣ 

(тоҷик) тақлид карда кӯлоҳ мепӯшиданд, ки онро қалансува меномиданд. 

Ғизо ва навъҳои он низ дар замони хилофати араб хеле омезиш ёфта, 

таъсирпазирӣ ба мушоҳида мерасад. Наршахӣ ривоят кардааст, ки вақте 

Хотуни Бухоро мехост бо сарлашкари араб Саъид ибни Усмон дидор кунад, 

барои ӯ аз хазинааш ду дона хурмо фиристод. Вақте арабҳо фаҳмиданд, ки 

хурмо дар Суғд намерӯяд ва барои суғдиҳо камёбу гаронбаҳост, ба дарбори 

малика ду халта хурмони тару тоза фиристоданд, ки сабаби тааҷҷуби 

бухориҳо гардид
2
.  

Муҳимтарин ва пурнуфузтарин минтақаи Мовароуннаҳр водии 

Зарафшон ба шумор мерафт
3
. Ҳарчанд Бухоро аз замонҳои қадим вилояти 

муҳиму сернуфуз буд, вале пас аз истилои араб ба шаҳри муҳими аморати 

                                                           
1 Истахрӣ Абуисҳоқ Иброҳим. Мамолик ва масолик. -С. 23. 
2 Наршахӣ А. Таърихи Бухоро. –С.  
3 История таджикского народа. Т. II. -С. 341.  

Хуросон мубаддал гардид. Ҳарчанд маркази ва пойтахти нахустини 

Сомониён Самарқанд буд, вале пас аз ворид шудани Бухоро ба қаламрави 

салтанати онҳо (дар соли 874) вобаста ба мавқеи ҷуғрофӣ (наздикӣ бо 

Хуросон) ва маънавию динӣ (бунёди нахустин масҷиди минтақа дар он) ба 

маркази тамоми Мовароуннаҳр (солҳои 892-900) ва Хуросон (900-999) 

мубаддал гардид. Дар асри Х Истахрӣ бо боварӣ навишта буд, ки «дар 

Хуросону Мовароуннаҳр чун Бухоро дигар шаҳри пурнуфузу бо вусъати 

бепоён вуҷуд надорад
1
». Бухоро тавонист шаҳру музофоти гуногунро дар 

атрофи худ муттаҳид созад. Бухоро пойтахти сиёсӣ ва маънавии Хуросону 

Мовароуннаҳр гардида, беҳтарин мағзҳову истеъдодҳои кишвари паҳноварро 

ба худ ҷалб кард. Бунёди бинову идораҳои давлатӣ ин шаҳрро ба маркази 

меъмории минтақа мубаддал гардонд. Дар рӯзгори Сомониён биноҳои  зиёд, 

аз ҷумла масҷид, гунбад, мадраса, китобхона, сароҳои давлатӣ, кохҳо, 

хонақоҳу оромгоҳ, корвонсаро, бозор, коргоҳ, работ, пул ва дигар иншоот 

сохта шуд, ки дар тӯли қарнҳо бештари он нобуд гардид
2
. Донишманди 

машҳури амрикоӣ Ричард Фрай ҷойгоҳи ин шаҳри муҳими таърихири чунин 

тавсиф мекунад: «Поёни қарни 9 ва саросари қарни 10 Бухоро маркази ҳавзаи 

фарҳангии Шарқи Эрон ва дар натиҷа вориси сунани деринаи мустақил аз 

сунану фарҳанги ғарби Эрон гардид. Дар айни ҳол Бухоро мазҳари низоми 

ҷадид шуд – низоме эронӣ-исломӣ, ки гузаштаро бо дину тамаддуни ислом 

ба ҳам омехта буд
3
». 

Муҳимтарин дигаргунӣ дар замони Сомониён ин буд, ки амирону 

вазирони ин хонадон дар нисбати ақалиятҳои мазҳабӣ муносибати 

ботаҳаммулро пеш гирифтанд. Муаллифи китоби «Ҳудуду-л-олам мина-л 

машриқи илал мағриб» аз вуҷуди пайравони масеҳият дар наздикии 

Самарқанд ва ё ақалиятҳои яҳудӣ ва зардуштӣ дар қаламрави Сомониёнро 

                                                           
1 Истахрӣ Абуисҳоқ Иброҳим. Мамолик ва масолик. С. 197. 
2 Ноҷӣ М. Фарҳангу тамаддуни исломӣ дар қаламрави Сомониён. –С. 625 
3 Фрай Р. Бухоро дастоварди қуруни васатӣ. –Теҳрон, 1365. -С. 10. 

таъкид мекунад
1
. Дар муносибат бо пайравони дигар мазҳабу равияҳои ислом 

низ муносибати давлати сомонӣ хеле таҳаммулгароёна буд. Ин сиёсат иҷозат 

дод, ки дар Чоч, Хива ва атрофи Самарқанд пайравони шофеия зиндагӣ ва 

кор дошта бошанд. Дар Хатлону Нишопур пайравони мазҳаби карромия 

ҳаққи озодона фаъолият карданро доштанд. Пайравони Монӣ низ дар замони 

Сомониён метавонистанд мувофиқи ақидаву ойини худ зиндагӣ кунанд. На 

дар замони Сосониён, на дар аҳди хилофат ва на дар давраи баъд аз 

пошхӯрии Сомониён (хусусан дар аҳди Ғазнавиён) чунин сиёсат пеш 

гирифта нашуд   

Инқилоби бузурги маънавӣ, ки дар замони Сомониён падидор гашта, 

ҳанӯз мо ворисони ин тамаддун бо он фахр мекунем, қабл аз ҳама натиҷаи 

таҳаввулоти азим дар системаи мактабу маорифи ин замон ба шумор 

меравад. Мувофиқи як таҳқиқот дар ин давра чандин ниҳоде, ки дар самтҳои 

гуногуни ҷомеа фаъолият доштанд, ба омӯзондану тарбияи маънавии мардум 

сару кор доштанд. Дар баробари мактабу мадраса ва манзили донишмандон, 

ки бештари донишмандонро фаро гирифта, тарбият карда буд, инчунин 

масҷидҳо, хонақоҳҳову суффаҳони ҷамъшавии аҳли тасаввуф, работ ва 

дӯконҳо низ дар низоми омӯзишу парвариши ин замон нақши муассир 

гузошта буд
2
. Масҷидҳои Бухоро, Нишопур, Тус ва Насаф дар ин замина 

пешсаф будаанд. Миёни шаҳру музофт як навъ мусобиқаву рақобат ҷараён 

дошт, ки он дар охир ба фоидаи ҷомеа тамом мешуд. Бештарин мадрасаҳои 

ин давра на дар Бухоро, балки дар Нишопур қарор доштааст. Бар асоси як 

таҳқиқ агар сарчашмаҳои таърихӣ танҳо дар бораи вуҷуди 2 мадраса дар 

Бухоро - мадрасаи Абӯҳафси фақеҳ ва мадарасаи Фориҷаки Бухоро гузориш 

дода бошанд, сарчашмаҳои ҳамин давра аз даҳ адад мадрасаи Нишопур 

ёдоварӣ кардаанд
3
.  

                                                           
1  Ҳудуду-л-олам. –С.  
2 Ноҷӣ М. Фарҳанг ва тамаддуни исломӣ дар қаламрави Сомониён. –С. 811-838.  
3  Ноҷӣ М. Фарҳанг ва тамаддуни исломӣ дар қаламрави Сомониён. –С. 815-826. 

Мадрасаҳо ва масҷидҳои асри Сомониён бо пуштивонаи ғании 

маънавӣ, яъне китобхонаҳо ба миён меомаданд. Китобхонаи бузургтарини ин 

замон дар пойтахти давлати Сомониён шаҳри Бухоро таъсис дода шуд, ки бо 

номи «Савонеҳу-л-ҳикмат» машҳур гардидааст. Яке аз касоне, ки аз ин 

китобхона баҳраманд гардид, Абӯалӣ ибни Сино мебошад, ки дар васфи ин 

ганҷинаи чунин менависад: «Китобхонае, ки утоқҳои фаровон дошт ва дар 

ҳар як сандуқҳое аз кутуби арабӣ ва шеър ва фиқҳ мавҷуд буд.... Китобҳое 

дар он китобхона дидам, ки мардум номашро ҳам нашунидаанд, монанди 

онро ман надида будам
1
».   

Аксари муаррихону донишмандони соҳаҳои гуногуни илм фазои 

маънавии асри Сомониёнро ситоиш карда, онро дар таърихи гузаштаи Эрону 

Осиёи Миёна беназир номидаанд. Давлати муқтадири сомонӣ, ки худро дар 

назди миллат, давлат ва таърих масъул медонист, корро тавре ба роҳ монд, ки 

ҳамаи механизмҳои ҷомеа муназзам ба кор даромад ва фарҳанги мукаммилу 

созанда офарида шуд. Яке аз хидматҳои бузурги сулолаи сомонӣ арҷ 

гузоштан ба забону адаби мардуми маҳаллии Хуросону Мовароуннаҳр буд. 

То истилои араб дар ин сарзамин ягонаи умумӣ набуд. Дар Суғд бо забони 

суғдӣ гап мезаданд, ки осори бо ин забон таълифшуда дар гӯшаву канори 

дунё, аз ҷумла дар ҳудуди Тоҷикистон ба даст омадааст
2
. Дар бораи 

ташаккули забони адабии форсии тоҷикӣ миёни олимон баҳсҳои зиёд аст, ки 

то имрӯз идома дорад. Баҳси асосӣ бар сари зодгоҳи ин забон мебошад. 

Ҳатто назарияи академик Б. Ғафуров дар нашри китоби русӣ ва тоҷикии 

«Тоҷикон» бо ҳам тафовут доранд. Агар дар нашри русии китоб (1972) 

зодгоҳи забони форсии нав ҳудудҳои Эрон дониста шавад, пас дар нашри 

тоҷикии асар хостгоҳи забони нави форсӣ (тоҷикӣ) сарзамини ниёгони мо – 

Мовароуннаҳр, Хуросон ва Систон эътироф карда мешавад
3
.  

                                                           
1  Нафисї Саъид  Муњити  зиндагї ва  ањволу ашъори Рўдакї. –С. 243. 
2  Лившиц В.А. Согдийские документы с горы Муг. –С. 134. 
3 Ғафуров Б.Г. Тоҷикон: таърихи қадимтарин, қадим, асрҳои миёна ва давраи нав. –С. 
381. 

Яке аз бартариҳои ҷиддии Сомониён нисбат ба Тоҳириён он буд, ки 

Сомониён бовар доштанд, ки бе эҳёи дубораи суннатҳо ва фарҳанги куҳани 

сарзамини Хуросону Мовароуннаҳр наметавонанд ба истиқлоли ҳақиқӣ ноил 

шаванд. Аз ин рӯ, дар ҳамаи бахшҳо забони модарии худро равнақ доданд. 

Тавре дар боло ишора кардем, осори динии муҳим (аз ҷумла асари «Саводу-

л-аъзам»)-ро бо забони форсӣ тарҷума карданд, дар дастраси мардум қарор 

гирад. Гузашта аз ин, амирони сомонӣ низ дар хондану дарки забони бегона 

ба мушкилӣ дучор меомаданд ва дастур доданд, ки китобҳои муҳими динӣ, 

таърихӣ ва ҷуғрофӣ ба забони аксарияти мардум яъне форсии дарӣ тарҷума 

карда шавад. Ҳамин сиёсат буд, ки Тафсири бузурги Муҳаммад Ҷарири 

Табарӣ ва Таърихномаи ӯ низ аз арабӣ ба форсӣ тарҷума гарданд. Ин кор бо 

осонӣ муяссар нагардидааст
1
. Ададбиётшиноси барҷастаи тоҷик Абдулғанӣ 

Мирзоев менависад, ки «Зарурати таълифи китоби «Саводу-л-аъзам»-ро 

дар ҳамон давраи таълифи китоб «бисёр шудани гумроњон» маънидод 

мекарданд. Фавран ба тољикї тарљума шудани Тафсири Табарї низ ба 

ин далел ва мубориза бо ќарматињо буд2». Яке аз равишҳои маъмули 

илмомӯзӣ ки дар сарчашмаҳо аз он зиёд ёдоварӣ мешавад, сафар ба 

хотири илм ё ба истилоҳи арабии он риҳла будааст. Ягонагии қаламрави 

хилофати исломӣ ва набудани маҳдудият дар рафту омад сабаб шуд, ки 

аз донишомӯзон аз як гӯшаи хилофат ба дуртарин нақта сафар карда, 

илму дониш меандӯхтанд. Хусусан сафар ба хотири шунидани ҳадис хеле 

маъруф будааст. Дар бораи яке аз фарзандони баруманди тоҷик, Фазл 

ибни Муҳаммад ибни Мусайяб Ҳофизи Байҳақӣ (вафот соли 895), ки 

умри хешро сарфи ҷамъоварии ҳадис кард, чунин навишта буданд: «ҳеч 

сарзамине намонд, ки Фазл дар талаби ҳадис ба онҷо сафар накард, 

магар Андалус». Абуҳотам Муҳаммад ибни Ҳиббони Бустӣ бошад, аз 

                                                           
1 Муҳташам Ҳ. Нақши Сомониён дар эҳёи забони форсӣ // Номаи Оли Сомон. –С. 
722. 
2 Мирзоев А. Рўдакї ва љараёни зиндагии ў. //Рудаки и его эпоха (сборник статей). 
Под ред. Абдулгани Мирзоева. –Душанбе, 1958. с. 20-57. 

Чоч то Искандария дар талаби шунидани ҳадис сафар карда, аз 2 ҳазор 

шайх ҳадис шунид1. 

Омӯзишу фарогириии илми ҳадис чунон маъруф гардид, ки занҳо 

низ барои омӯхтани ҳадис шавқманд мешуданд. Дар сарчашмаҳои 

таърихӣ омадааст, ки занҳои тоҷик низ барои омӯзиши ҳадис талош 

мекарданд. Фотима бинти Алӣ ибни Нуъмон Кабузнаҷкасия (асри Х) аз 

падараш ва аз Наср ибни Расули Яздонӣ ҳадис ривоят кардааст. Ӯ дар 

яке аз деҳаҳои бузурги Самарқанд бо номи Кабузнаҷкас зиндагӣ мекард. 

Шахсияте чун Абусаиди Идрисӣ ба дидори ӯ мушарраф шуда, аз вай 

илми ҳадис омӯхтааст. Дигар зани тоҷик, ки ҳадисдонии ӯро тазаккур 

додаанд, Фотима бинти Аҳмад ибни Муҳаммад ибни Абдулкарими 

Ҷурҷонӣ (асри Х) мебошад2.  

Нуктаи хеле ҷолибе, ки ҳангоми мутолиаи осори таърихӣ, адабӣ ва 

динӣ бо он бархурд мекунем он аст, ки тамоми донишмандони ин давра 

ба коре машғул будаанд. Ба ибораи дигар илми исломӣ барои онҳо 

даромад намеовард. Дар китобҳое ки шарҳи ҳол ва таълифоти 

донишмандон зикр мешавад, аз кору бори онҳо низ ёдоварӣ мешавад. Аз 

ҷумла, олимону донишмандон ба касбу корҳои зерин машғул шуда, аз ин 

ҳисоб рӯз мегузаронданд: варроқ, заргар, чармгар, аттор, дорусоз, 

кафшгар, сиркафурӯш, равғанфурӯш, дуредгар, қаннод, нонво, сипарсоз, 

тирукамонсоз, саҳҳоф, хурмофурӯш, оҳангар, даллол ва ғайра. Бештари 

ин шуғлҳо дар Бухорову дигар минтақаҳо то садсолаҳои дигар низ вуҷуд 

доштанд. Шаҳрошӯби Саййидони Насафӣ аз ин касбҳо дар асри XVII ҳикоят 

мекунад
3
. 

Яке аз хусусиятҳои давраи Сомониён ин буд, ки хонадонҳои бонуфузу 

сарватманд дар ҳаёти иҷтимоӣ нақши ҳалкунанда мебозиданд. Дар муқоиса 

                                                           
1 Фотимасодоти Таҳомӣ. Нақши эрониён дар тадвин ва нашри ҳадис. –С. 42 
2 Фотимасодоти Таҳомӣ. Нақши эрониён дар тадвин ва нашри ҳадис. –С. 42\ 
3 Куллиёти осори Саййидои Насафӣ. Матни илмиву интиқодӣ. Бо муқадима ва 
тасҳеҳи Ҷ. Додалишоев. Душанбе, Дониш, 1990. 



140 
 

 
 

бо замони пеш аз ҳуҷуми арабҳо ва давраи баъд аз фурӯпошии давлати 

Сомониён ин дигаргунии бузург ва танҳо хосси ҳамин замон ба шумор 

мерафт. Сомониён иҷозат доданд, ки хонадонҳои маҳаллии Оли Муҳтоҷ дар 

Чағониён, Фариғуниён дар Гузгонон, Маъмуниён дар Хоразм, ворисони 

авлоди саффорӣ дар Систон, Баниҷуриён дар Хатлон ба ҳукумати худ идома 

диҳанд ва танҳо дар хутбаву сикка аз Сомониён ёдоварӣ кунанд. Аҳамияти 

ин тадбири дуруст он буд, ки дар замони Сомониён ба ғайр аз Бухоро даҳҳо 

марказҳои фарҳангӣ ба вуҷуд омад, ки бо Бухоро рақобату баробарӣ мекард. 

Аз ҷумла, Балх бо пойтахт дар масъалаҳои диниву мазҳабӣ рақобат дошт, 

Самарқанд дар тиҷорату ҳунарандӣ, Пайканд дар бозаргонии байналмиллалӣ, 

Нишопур дар бисёрии мадрасаҳо ва ниҳодҳои илмӣ, Марв дар зиёдии 

китобхонаҳо ва бисёрии донишмандон. Барои қиёс дар замони Қарохониён 

танҳо Самарқанд маркази фарҳангӣ гардид ва дар замони Ғазнавиён асосан 

Ғазнин. Ба миён омадани китоби ҷуғрофии «Ҳудуду-л-олам мина-л-

машриқи ила-л-мағриб» бо забони форсӣ дар асри Х дар яук аз музофоти 

қаламрави давлати Сомониён низ аз сиёсати пуштибонии забон тавассути 

Сомониён ҳикоят мекунад.    

Яке аз роҳҳои густариши забон ва фарҳангии миллӣ дар аҳди 

ҳукмронии сулолаҳои маҳаллӣ пуштибонии шоирону нависандагон дар 

муҳити дарбор буд. Дарбори Умавиён ва махсусан Аббосиён намунаи тақлид 

барои силсилаҳои тоҷик гардид. Абӯабдуллоҳ Рӯдакӣ замоне ки шоири 

дарбори Сомониён буд, ин воқеиятро баён карда, Бухорои асри Сомониёнро 

шабеҳи пойтахти хилофат ва амири Хуросонро бо халифаи аббосӣ ҳамтироз 

меномад: 

Имрӯз ба ҳар ҳоле Бағдод Бухорост, 

Куҷо мири Хуросон аст, пирӯзӣ он ҷост
1
. 

 Бештари шоирони форсу тоҷик дар осори худ аз Рӯдакӣ ва осори 

безаволи ӯ ёдовар шуда, муаррихону тазкиранависон низ аз шӯҳрату овозаи 

                                                           
1 Девони Рӯдакӣ. Таҳия, тасҳеҳ ва сарсухану ҳавошии Қодири Рустам. –Душанбе, 
2015. С. 32 

«Султони шоирони Аҷам», «соҳибқирони шоирон» ва дигар унвонҳои 

бузургтарин шоири тоҷик хабар додаанд. Адабиётшинос Аълохон Афсаҳзод 

қайд менамояд, ки «Устод Рӯдакӣ на фақат шаклу навъҳои назми моро ба 

ҳадди такомул расонд, балки бо эҷодиёти ғанӣ, пурсарват, гаронбаҳо ва 

нотакрори худ ба сабки хуросонӣ ибтидо гузошт. Рӯдакӣ на ба забони 

куҳнашудаи шоирони асри IX майл мекунад, на дар осораш калимаву 

ибораҳои арабиро зиёд кор мефармояд ва на ба лаҳҷаи маҳаллӣ шеър 

менависад. Вай нахустин сухарварест, ки забони адабии форсии тоҷикиро 

дар шеър бисёр мавзун, содда ва ҳамафаҳм кор мефармояд
1
».   

Хидмати бузурги Сомониён он буд, ки як шоир барои дарбори худ неву 

муҳити созгор барои рушди адабиёт созмон доданд. Ҳамзамон бо Рӯдакӣ 

даҳҳо шоири дигар низ дар муҳити дарбор ва берун аз он, дар пойтахт ё яке 

аз музофоти давлати Сомониён эҷод мекарданд, ки дар марги яке аз онҳо 

Рӯдакӣ марсияи маъруфи худро сароид: 

Мурд Муродӣ, на ҳамоно ки мурд, 

Марги чунон хоҷа на корест хурд.  

Ба ғайр аз Бухоро, шоирони тавоно дар Самарқанд, Балх, Нишопур, 

Тус, Систон ва ғайра низ маҳфили шеъру сухан доштанд. Тасмими дарбори 

Сомониён барои нигоштани Шоҳнома ва дасту остин барзадани Дақиқӣ яке 

аз далелҳои дигари пуштибонии даргоҳи сомонӣ аз шеъру шоирист.  Коре, ки 

минбаъд зодаву парвардаи аҳжи Сомониён Фирдавӣ онро ба поён бурд. 

«Шоҳнома»-и Абулқосими Фирдавсӣ таърихи чандҳазорсолаи халқи тоҷикро 

бо назм суруда, аз ойину давлатдорӣ, кеши зардуштӣ, таърихи пурифтихори 

шоҳони пешдодӣ, каёнӣ, ҳахоманишӣ, ашконӣ ва сосониро тараннум 

мекунад. Бисёр рамзӣ аст, ки «Шоҳнома» бо забти давлати Сосониён аз 

тарафи арабҳо ба поён расида, ба хонанда ин ҳақиқатро мерасонад, ки вақти 

зинда кардани ин таърих ва тамаддуни аздаст рафта расидааст. Беҳуда набуд, 

                                                           
1 Афсаҳзод А. Устоди шоирон. // Рӯдакӣ: дирӯз ва имрӯз (маҷмӯаи мақолот).  
Мураттибон: А. Раҷабов, Р. Муқимов, М. Каримов. -Душанбе, 2008. 

ки дар замони Ғазнавиён ормонҳои замони Сомониёнро ба хотири ғалабаи 

таассуби динӣ ва тангназарӣ ҳокимон ҷонибдорӣ накарданд.      

Масъалаи дигаре, ки олимон дар бораи он зиёд таъкид кардаанд, 

мазмуни баланди ашъори шоирони ин даврон аст. Панду ахлоқ, хирадгароӣ, 

андешаҳои баланди инсондӯстӣ аз мазмунҳои асосии шеъри замони 

Сомониён аст, ки нисбат ба ашъори давраҳои баъд аз сомонӣ тафовути 

бунёдӣ дорад. Дар таҳқиқоти олимони тоҷик ба ин масъала диққати калон 

дода мешавад
1
. Бо забони форсии тоҷикӣ иншо гардидани ашъори 

баландмазмун маънои онро надошт, ки дар ҳудудҳои давлати Сомониён бо 

забони арабӣ дигар шеър навишат намешуд. Баръакс, баъзе шоирони тоҷик 

то охири умр арабзабон боқӣ монда, бо он забон ашъори худро тараннум 

мекарданд. Аммо забони форсии тоҷикӣ тадриҷан арабиро танг карда, ба 

ҳошия ронд
2
.   

Бар хилофи адабиёт, ки бо забони форсии тоҷикӣ офарида мешуд, 

забони илм дар аҳди Сомониён ҳанӯз арабӣ буд, зеро беш аз дусад сол арабӣ 

забони расмии хилофат буда, дар ин марҳила осори зиёде бо он забон таълиф 

гардид. Аз Испания то Чин забони арабӣ маъмул буда, донишмандон дар 

қаламрави Сомониён фикр мекарданд, ки агар бо забони маҳаллӣ асар 

таълиф кунанд, он дар маҳдудаи ин музофот мемонад ва машҳур намешавад. 

Аз ин хотир забони илмҳои нуҷум, риёзиёт, химия, тиб, ҷуғрофия, фалсафа 

ва ҳатто таърих асосан арабӣ будааст. Асри Сомониён ба тамаддуни тоҷикон 

олимон-энсиклопедистон ё нобиғаҳои бузурги ҷаҳонӣ Абунасри Форобӣ, 

Абӯалӣ ибни Сино ва Абӯрайҳони Беруниро эҳдо кард. Осори ин олимон бо 

садҳо забони олам тарҷума ва нашр гардидааст
3
.  

Нуктаи муҳиме ки бояд дар ин фасл гуфта шавад он аст, ки ғайр аз 

сиёсати дурусти ҳукумати сомонӣ дар ҷодаи илму маърифат, фазои озоди 

                                                           
1 Мирзоев А. Тарѓиби илму дониш дар назми асри Х. с. // Памяти устода Рудаки 
(Ёдбуди устод Рўдакї). Составитель А.Афсањзод. –Душанбе, 1978. –С. 8-16. 

2 Мардонов Т.Н. Арабско-таджикское двуязычие в поэзии IX-X вв. –Душанбе, 1993. –
С. 123.  
3 Неъматов Н. Давлати Сомониён. –Душанбе, 1989. –С. 203-219. 

андеша ва тафаккури ин замонро набояд нодида гирифт. Дар муҳити илмии 

аҳди Сомониён баррасӣ ва тавсифи ақлу хирад мавқеи хосс доштааст
1
. 

Муҳаммади Мақдисӣ, ки бевосита аз Мовароуннаҳр дидан кардааст, муҳити 

маънавӣ ва ҷойгоҳи баланди аҳли илму маърифат дар назди Сомониёнро 

ситоиш карда аз ҷумла менависад: «Сомониён маноқиби бисёр доранд. Дар 

фарҳанги ин хонадон чунон аст, ки донишмандонро дар баробари шоҳ водор 

ба заминбӯсӣ накунанд. Амирони ин хонадон дар шабҳои одинами моҳи 

рамазон нишастҳои гуфту шунид барпо доранд. Шоҳ ин маҷолисро бо 

пурсиш мекушояд. Сипас дигарон сухан оғоз мекунанд... Ҳамвора яке аз 

бузургтарину фарзонатарин фақеҳонро ба боло баркашанду ниёзҳояшро 

бароваранд ва фатвоҳоро аз раъйи ӯ содир кунанд ва бо салоҳдиди ӯ анҷом 

диҳанд
2
». 

Дар гиромидошти олимону донишмандон ва шоирон на танҳо амирон, 

балки дигар шахсиятҳову давлатмардони кишвар, аз ҷумла вазирони 

ботадбир низ саҳми муносиб гузоштаанд. Хонадонҳои Ҷайҳонӣ, Балъамӣ ва 

Утбӣ, ки наздик ба 50 сол зимоми умур ва вазорат дар давлати Сомониёнро 

бар уҳда доштанд, барои ривоҷи илм дар асри Х хидмати фаровон карданд. 

Муҳаққиқи тоҷик М. Исоматов дар бораи яке аз хонадонҳои маъруф чунин 

қайд мекунад: «Балъамиён яке аз хонадонҳои асилу бузургвору бошарафи 

Эроншаҳр буда, дар саховату каромат, муруввату футувват, фазилату балоғат 

аз нодираҳои айём ва нобиғаҳои асри заррини тоҷикон маҳсуб мешуданд ва 

ба васаилаи кордонӣ, донишварӣ, раиятпарварӣ, фарҳангофаринӣ, 

фазилатпешагӣ ва ҳунардӯстӣ муҷиби азамату шавкат ва ифтихори миллии 

мо тоҷикон ва дигар халқҳои эронӣ гардидаанд
3
».       

Равнақ гирифтани илмҳои дақиқ дар замони Сомониён такони азиме 

барои тамоми давраҳои баъдии ин минтақа гардид. Фалсафаи машшоӣ, ки 

                                                           
1 Султонов М. Ибни Сино ва ташкили афкори илмии замони Сомониён // Сомониён 
ва эҳёи тамаддуни форсии тоҷик. –С. 296. 
2 Мақдисӣ М. Аҳсану-т-тақлосим фӣ маърифати-л ақолим. –С. 396. 
3 Исоматов М. Балъамиён ва наҳзати худшиносии тоҷикон // Сомониён ва эҳёи 

тамаддуни форсии тоҷикӣ.  –С. 251. 

дар ташаккули афкори фалсафии Шарқ нақши бузург гузоштааст, дар замони 

Сомониён хеле густариш ёфта буд. Асари «Мантиқу-л-машриқийин»-и Ибни 

Сино намунаи озодандешӣ ва ривоҷи фалсафа дар қаламрави Сомониён буд, 

ки дар асрҳои баъдӣ низ пайравони худро доштааст. Донишманди маъруфи 

замон Сулаймони ибни Исмати Самарқандӣ дар шаҳри Марв расандхонае 

бунёд кард, ки дар нимаи дувуми асри Х ҳанӯз он амал мекард ва 

донишмандони баъдӣ, аз ҷумла Ибни Надим ва Берунӣ аз он ёдоварӣ 

кардаанд
1
. Донишманди тоҷик Абулфаво Яҳёи Бузҷонӣ (940-977) дар 

маркази хилофат шаҳри Бағдод садҳо риёзидонро таълим медодааст.  

Сиёсати пуштибонӣ аз илму дониш, ки Сомониён ба роҳ андохтанд, ба 

музофоти ин кишвар низ таъсири амиқ расонд ва аз ҷумлаи вилоятҳои 

пешрафтаи ин давра Хоразм ба шумор мерафт. Сулолаи Маъмуниёни 

Хоразм, ки аз Сомониён итоат мекарданд, дар ривоҷи илму дониш талоши 

зиёд кардаанд. Ба навиштаи Байҳақӣ донишмандони зиёд дар Хоразм гирд 

омада, аз эҳтироми хоссе бархурдор буданд. Ин муаррих аз қавли Берунӣ ва 

Саъолибӣ нақл кардааст, ки Хоразмшоҳ Маъмун барои эҳтиром гузоштан ба 

донишманд аз асп пиёда шуда чунин гуфта буд: «Илму дониш аз 

шарофатмандтарини њукмронињост. Њамаи мардум ба сўйи ў меоянд, 

аммо ў ба назди касе намеравад2».  

Илми пизишкӣ ва дорушиносии аҳди Сомониёнро шарқшиноси 

маъруфӣ олмонӣ Зигред Ҳунка дар фаъолияти Закариёи Розӣ ва Ибни Сино 

арзёбӣ карда, дар китоби худ «Фарҳанги ислом дар Аврупо» ду фасли 

ҷудогонаро ба ин донишмандон ихтисос додааст. Ӯ аз қавли яке аз 

донишмандони аврупоӣ нақл мекунад, ки дар Аврупои асримиёнагӣ чунин 

сухан забонзади хоссу ом будааст: «Китобҳои Ибни Сино, Розӣ ва Ибни 

Рушд ҳамон марҷаиятеро доранд, ки Буқроту Ҷолинус доштаанд ва ин андоза 

қобили эътимод шудаанд, ки ҳар кас бидуни хондани онҳо бихоҳад табобат 

                                                           
1 Ибни Надим. Ал-Феҳрист. –С. 130. 
2 Абулфазли Байҳақӣ. Таърихи Байҳақӣ. –С. 723.  

кунд, мегӯянд, ин шахс саломатии мардумро ба хатар хоҳад андохт
1». Ба ҷуз 

Розӣ ва Ибни Сино, инчунин олимони дигар соҳаи пизишкӣ Аюби Рӯҳовӣ ва 

Майсарии Ҳаким дар табобат ва таълифи осори пизишкӣ ном бароварда 

буданд. Майсарии Ҳаким муддатҳо пеш аз Ибни Сино китоби худро бо 

забони мардуми Хуросону Мовароуннаҳр навишта, дар муқаддимаи ин китоб 

таъкид кард, ки барои фаро гирифтани забони арабӣ «ҳар касро аз ӯ нерӯ 

набошад, аз ин рӯ китобро ба порсии дарии нағз нигориш кардам, то ҳар кас 

бидонад ва ҳар кас бар забонаш бар биронад
2». 

Илми таърих низ дар аҳди Сомониён ба пешрафтҳои назаррас ноил 

омад. То замони Сомониён таърих асосан ба забони арабӣ нигориш меёфт, ки 

намунаи онро дар зуҳури асари ҷаҳонӣ ва ҷовидонии Муҳаммад Ҷарири 

Табарӣ «Таъриху-р-русули ва-л мулук» дидан метавонем. Аммо дарбори 

бозаковати сомонӣ ҷойгоҳи ҳамин асарро дар карда, амири Хуросон Мансур 

ибни Нӯҳ «дастури хешро Абӯалӣ Муҳаммад ибни Муҳаммад ал-Балъамиро, 

ки ин таърихномаи Муҳаммад ибни Ҷарирро, ки ҳаст, порсӣ гардон, ҳарчанд 

ки ҳаст некӯтар
3
». Шукуфоии ҳаёти шаҳрӣ боис шуд, ки на танҳо таърихҳои 

умумӣ, балки таърихҳои маҳаллӣ низ падид ояд, ки намунаи боризи он 

таърихномаҳои бахшида ба шаҳрҳои Бухоро, Самарқанд, Марв, Нишопур, 

Балх, Хоразм ва Ҳирот мебошад. Муттаассифона бештари ин китобҳои 

таърихҳои маҳаллӣ аз байн рафта, имрӯз танҳо тарҷумаҳои «Таърихи 

Бухоро» ва «Таърихи Нишопур»-ро дар даст дорем. 

Вуҷуди чунин озодиҳои иҷтимоӣ сабаб шуд, ки дар давраи Сомониён 

мардум тавонанд дар муқобили беадолатиҳо чанд маротиба сар бароранд ва 

эътироз кунанд. Ин эътирозҳо ҳукумати марказиро ночор ба баъзе гузаштҳо 

мекард. Аҳди Сомониён дигар такрор нашуд ва дар давоми ҳазор соли баъди 

сомонӣ ягон сулола мисли Сомониён бо мардуми зуд рафтори бузургворона 

                                                           
1 Ҳунка З. Фарҳанги ислом дар Аврупо. –С. 190. 
2 Ноҷӣ М. Фарҳанг ва тамаддуни исломӣ дар қаламрави Сомониён. –С. 1035. 
3 Балъамӣ Абӯалӣ Муҳаммад. Таърихи Табарӣ. Бо муқаддима ва тавзеҳоти М. Умаров 

ва Ф. Бобоев. –Теҳрон, 2001.  

кунанд. Носири Хусрав ним қарн пас аз суқути Сомониён бо ҳасрат баён 

дошт, ки: 

Хуросон з-оли Сомон чун тиҳӣ шуд, 

Ҳаме дигар шудаш аҳволу сомон.    

Мусулмон шудани аҳолии Мовароуннаҳр дар руҳия ва ахлоқи онҳо 

таъсири муҳим гузошт. Ибни Ҳавқал вақте аз шаҳрҳои Мовароуннаҳр боздид 

мекард, аз хислатҳои хуби сокинони шаҳрҳои он, ки кори савоб мекарданд ва 

чунин муносибатро ӯ дар дигар гӯшаҳои ҷаҳони ислом надидааст, ҳикоят 

мекунад. Ӯ менависад, ки «Дар Мовароуннаҳр ҳар тавонгаре мекӯшид қасре 

бисозад ва дар он ба таъмини ниёзҳои меҳмонони худ бипардозад
1
». Дар ин 

давра барои савоб гирифтан афроди боимон кӯшиш мекарданд, ки ба 

бенавоҳоро ёрӣ расонанд. Ба навиштаи Гардезӣ вақф кардани замину дигар 

дороиҳои мардуми мусулмон як ҳодисаи маъмул шуда буд. Аз ҷумла, 

сохтмони работу мусофирхонаҳо, ҷойҳои махсус барои таом додани 

мискинҳо ва муҳтоҷон дар шаҳрҳои Хуросону Мовароуннаҳр расм гашта 

буд.  

Ҳамин тавр, замони ҳукмронии Сомониён давраи сифатан нав барои 

таърихи Хуросону Мовароуннаҳр ба ҳисоб рафта, дигаргуниҳои асосӣ дар 

бахши фарҳангу тамаддун сурат пазируфтанд. Рози ҷовидон мондани 

сулолаи сомонӣ дар таърих роҳбарии ҳадафмандонаи ҷомеа дар самти эҳёи 

арзишҳои миллӣ ва рафтори гуманистӣ нисбат ба арзишҳои пайравони дину 

мазҳабҳои гуногун мебошад. Сомониён маҷмӯи дигаргуниҳои фарҳангии 

замони худро ҳодиву раҳнамо гашта, чунин сохтореро асос гузоштанд, ки он 

дар тӯли садсолаҳои баъдӣ пойбарҷо монд.     

Бо боварӣ ва итминон метавон иддао кард, ки муҳимтарин дигаргуние, 

ки пас аз забти Хуросону Мовароуннаҳр аз тарафи арабҳо ва ҷорӣ гардидани 

ислом сурат гирифт, ташаккули халқияти тоҷик ба шумор мерафт. Агар то 

истилои араб аҳолии Смарқанду Бухоро ва Кешу Нахшаб суғдӣ номида 

                                                           
1 Ибни Ҳавқал. Сурату-л-арз. –С. 195.  

шаванд, сокинони Балху Тахористон тахорӣ ва аҳли Нишопуру Марвро 

хуросонӣ гӯянд, дар охири асри Х ҳамаи ин гурӯҳҳои этникӣ тозик ё тоҷик 

номида шуданд. То замони Сомониён аҳли Систон бо забони сагзӣ, мардуми 

Панҷакат бо суғдӣ, хоразмиён бо забони хоразмӣ такаллум мекарданд. 

Забони адабӣ ва расмии коргузорӣ дар тамоми ҳудудҳои Хуросону 

Мовароуннаҳр порсии нав ё порсии дарӣ гардид. Забони арабӣ бештар дар 

хонадонҳои вобаста ба арабҳо ё он хонадонҳое, ки ба улуми мазҳабӣ бештар 

сару кор доштанд, роиҷ буда, миёни сокинони оддӣ аслан тарафдор надошт
1
.  

Ҳамин тавр, аз он чӣ гуфта шуд, метавон хулоса кард, ки таъмини 

амнияту субот ва беҳтар гаштани вазъи иқтисодӣ ва ҳолати иҷтимоӣ агар 

нахустин шарти зуҳури тамаддуни дурахшони аҳди Сомониён бошад, омили 

дигари он сиёсатгузории дурусти фарҳангӣ аз ҷониби дудмони бокарам ва 

фарҳангпарвари сомонӣ аст. Ривоҷи илму фарҳанг дар ин давра тамоми 

самтҳои ҷомеаро фаро гирифта буд, ки мо танҳо ба муҳимтарини он ишора 

карда шуд. Сомониён пуштибони аз забони миллӣ, фарҳанги тоисломӣ ва 

густариши забони форсии тоҷикӣ рамзи бақои худро медиданд. Пуштибонӣ 

аз дину мазҳаби расмии хилофати аббосӣ (ислом ва мазҳаби суннат) барои 

Сомониён фурсати дигар буд барои таҳкими қудрат ва пайдо кардани 

маҳбубият дар миёни мардуми мусулмон. Муҳимтарин дастоварди аҳди 

Сомониён ин буд, ки суннату ойин ва русуми идорӣ ва низомии 

тарҳрезикардаи онҳо садсолаҳои дигар пойбарҷо монд.       

 

 

 

 

 

 

ХУЛОСА 

                                                           
1 Мардонов Т.Н. Арабско-таджикское двуязычие в поэзии IX-X вв. –Душанбе, 1993. –
С. 121. 

1. Натиҷаҳои асосии илмии диссертатсия 

Ошноӣ бо воқеиятҳои таърихӣ ва собиқаи фарҳангии ҷомеаи 

асримиёнагии тоҷикон ҳаракати зарурӣ ва амре ногузир буда, барои барқарор 

гаштани иртибот бо гузаштаи халқ судманду муфид аст. Агар ошноӣ бар 

пояи таҳқиқу пажӯҳиш сурат гирифта бошад, он имкон медиҳад, ки истифода 

аз мероси башарӣ, яъне тамаддун марзҳоро гузашта, арзишҳои бузурги 

фарҳангиро дар ихтиёри халқу миллатҳои дигар қарор диҳад.       

Асрҳои VIII-X дар таърихи халқи тоҷик давраи ҳассосу сарнавиштсоз 

буда, решаҳои дигаргуниҳои онро бояд ҳаводиси замони қабл аз паҳншавии 

дини ислом ҷустуҷӯ намоем. Ин давраи муҳими таърихи дар айни ҳол ба 

садаҳои минбаъдаи таърихи мо, махсусан асрҳои XI-XIII таъсири амиқ 

гузоштааст. Ёдгориҳои хаттию шифоҳӣ ва мероси модию осори меъмории ин 

давра дар ташаккули фарҳанги умумимли тоҷикон нақши босазое 

гузоштааст. Пас аз баррасису таҳқиқ дар заминаи мавзӯи пешниҳодгардида 

мо ба хулосаҳои зерин омадем: 

1. Забти Хуросону Мовароуннаҳр аз тарафи арабҳо ва ҷорӣ 

гардидани дини ислом оқибатҳои муҳими сиёсӣ ва иҷтимоӣ дошт. Яке аз 

дигаргуниҳои бунёдӣ куллан дигаргун гаштани ҷаҳонбинии аҳолӣ ба шумор 

меравад. Ба ҷои ойини зардуштӣ, ки дуализм дар он мақоми махсус дошт, 

дини монтеистии ислом паҳн карда мешавад. Агар то ҳуҷуми арабҳо 

бештарин иртиботи мардуми минтақаҳои Хуросону Мовароуннаҳр бо Чин, 

Ҳиндустон ва ҳамсояҳои бодиянишини худ барқарор бошад, пас аз 

густариши ислом робитаҳои зич бо нимҷазираи Арабистон, Ироқ ва дигар 

кишварҳои Шарқи Наздик таҳким ёфт. Ин робитаҳо таъсири зиёд бар вазъи 

сиёсӣ, ҳолати иҷтимоӣ ва муҳимтар аз ҳама фарҳанги минтақа гузошт. Агар 

туркҳо, ки то омадани арабҳо бар Осиёи Миёна ҳукумат мекарданд, дар 

идораи ин мулкҳо ба он мухторият дода бошанд, арабҳо идораи 

Мовароуннаҳру Хуросонро комилан дар даст гирифта, баъзе аз қабилаҳои 

араб дар шаҳрҳо сукунат гузида буданд. Арабҳо на танҳо дар эътиқоду 

ҷаҳонбинӣ, балки дар раванди этногенези халқҳои маҳаллӣ низ иштирок 

доштанд. Ҳарчанд ин таъсиррасонӣ хеле зиёд набуд, вале нақши худро дар 

минтақа ва сарнавишти он гузошт [3-М].    

2. Истилои сарзаминҳои Эрон, Хуросон ва Мовароуннаҳр аз тарафи 

арабҳои истилогар ва шомил гаштани ин мулкҳо ба таркиби хилофат дар 

ҳаёти сиёсӣ, иқтисодӣ, иҷтимоӣ ва фарҳангии халқҳои ин минтақа таъсири 

амиқ гузошт. Муҳимтарин баҳс дар бораи таърихи ин давра чигунагии 

раванди қабули дини нав мебошад, дар бораи он назари ягонаву воҳид 

мавҷуд намебошад. Мусаллам он аст, ки ислом пас аз ду қарн дар Хуросону 

Мовароуннаҳр дини аксарият гардида, ойини зардуштӣ ва дигар динҳоро 

танг карда, берун ронд. Табиист, ки ҷомеаи Хуросону Мовароуннаҳр бо 

мероси бостонии хеш гусаста, чеҳраи нисбатан дигаре бо гузашта пайдо кард. 

Зеро воридшавии ислом ба минтақа таъсири муассир дар сохторҳои сиёсӣ, 

иҷтимоӣ, фарҳангӣ ва иқтисодӣ ба ҷо ниҳод, ки бахше аз онҳо то имрӯз 

идома ёфтааст [2-М]. 

3. Пас аз густариши ислом дар минтақаи Хурсону Мовароуннаҳр 

низоми табақотии шадид, ки хосси ҷомеаи сосонӣ буд, камтаъсир гардида, 

синфу гурӯҳҳои нави иҷтимоӣ зуҳур карданд. Муҳимтарин табақа дар ҷомеа 

баъд аз паҳншавии дини ислом низ деҳқонон ба шумор мерафтанд. 

Ҳокимони нав маҷбур буданд, ки нуфузи онҳоро эътироф карда, барои пеш 

бурдани кори худ бо деҳқонон муросо кунанд [2-М; 3-М]. 

4. Душвортарин марҳила дар замони ҳукмронии арабҳо пайдо гаштани 

табақаи маволӣ буд, ки баёнгари сиёсатҳои нажодпарастона ва зиддитоҷикии 

фотеҳони араб буд. Маволӣ шудани аҳолии муқимии Хуросону 

Мовароуннаҳр натиҷаи андешаи қабилавӣ ва пурзӯр будани таъсири он дар 

ҳаёти кишварҳои фатҳшуда мебошад. Эътирозу муқовимати аҳолии маҳаллӣ 

дар баробари сиёсатҳои нажодпарастонаи арабҳо дар ҷунбишу шӯришҳои 

халқӣ таҷассум меёфт, ки дар асрҳои VIII-IX теъдоди онҳо хеле зиёд буд. Бо 

вуҷуди нокомии баъзе аз ин шӯришҳо саранҷом иштироки маволӣ буд, ки ба 

тағйир ёфтани сулолаи ҳукмрони арабӣ сабабгор шуд [3-М]. 

5. Аз оғози равобити мустақими арабҳо ва аҳолии маҳаллии Хуросону 

Мовароуннаҳр фотеҳон худро ниёзманди таҷриба ва истеъдоду ҳунари 

халқҳои забткардаи худ медиданд. Сабаби дар тамоми давраҳои ҳокимияти 

арабҳо мавҷуд будани нафароне дар дастгоҳи идории онҳо натиҷаи эҳсос 

шудани ҳамин эҳтиёҷ ба шумор меравад. Агар дар замони Умавиён дар баъзе 

минтақаҳои хилофат иштироки намояндагони халқҳои маҳаллӣ ба чашм 

хӯрад, дар замони хилофати Аббосиён ин ранги оммавӣ гирифта, ба як 

воқеият мубаддал мегардад [3-М].  

6. Аз миёни ҷунбишҳои муқовимати мардуми Хуросону Мовароуннаҳр 

ҳеҷ ҳаракате ба андозаи шуубия муваффақ набудааст. Шуубия ҷавоби 

мантиқӣ ва муқовимати созандву бунёдии ниёгони тоҷик дар баробари 

сиёсатҳои зӯргӯёнаи ашрофи араб буд. Ин ҳаракат санги бинои истиқлоли 

сарзаминҳои Хуросону Мовароуннаҳр аз хилофати аббосиро гузошт. Ин 

ҷунбиши фарҳангӣ нахуст даъвои баробарӣ бар асоси фармудаҳои Исломро 

ҳадафи худ қарор дода, дар марҳилаи баъдӣ ифтихор ба гузаштаи дурахшони 

тамаддуни халқҳои эронинажодро то ба ҳадде расонд, ки дигар нисбат ба 

араб ва фарҳанги арабӣ ба чашми таҳқир нигоҳ мекард. Даҳҳо фарзандони 

Форс, Хуросон, Суғд, Истаравшан, Тахористон ва ғайра ба ин ҷунбиши азим 

пайваста, барои бедориву худогоҳии мардуми Хуросону Мовароуннаҳр 

нақши калидӣ бозиданд. Даҳҳо осори арзишманд ва ҳазорон байти аз ин 

давра бозмонда ҳикоятгари рӯҳияи баланди муборизахоҳон мебошад [2-М]. 

7. Ба дини ҳукмрон ва ойини аксари мардуми Хуросону Мовароуннаҳр 

табдил ёфтани ислом донишмандони ин сарзаминро водор кард, ки дар 

қонунгузории исломӣ низ саҳми худро гузошта, боиси ҷалби бештари 

мардум ба дини нав гарданд. Ба миён омадани чеҳраҳои тобноки ҷаҳони 

ислом аз миёни тоҷикон, ки намунаи боризи он Абӯҳанифа ва Исмоили 

Бухорӣ мебошанд, тасодуфӣ набуда, ҳосили талоши аҳолии ин сарзамин дар 

касби дониши исломӣ мебошад. Ворид шудани урфу одати аҳолии маҳаллӣ 

ба ҳайси далели фиқҳӣ дар мазҳаби Абӯҳанифа ва дастури хондани намоз бо 



151 
 

 
 

забони форсии тоҷикӣ нишонаи дигар таъсиргузор будани анъанаҳои 

мардуми ин минтақа дар қонунгузории исломӣ мебошад [2-М].  

8. Номи сулолаи Бармакиён дар таърихи ислом маъруф буда, шаҳодат 

аз хидматҳои фаровони он дар хилофати Аббосиён мебошад. Бармакиён 

тамоми умури давлатро зери назар гирифта, дар миёни мардум маҳбубияти 

зиёд касб карданд. Пардохтан ба корҳои созандагӣ, идораи дурусту 

мақсадноки музофоти кишвар, пахш намудани ошӯбу низоъҳои дохилӣ ва 

тадбирирсозии Бармакиён онҳоро шӯҳратёр гардонда, ҳамзамон беэътибор 

гаштани нуфузи халифаро дар пай дошт. Таваҷҷӯҳи онҳо ба аҳли илму адаб 

сабаби бештар машҳур шудан дар қаламрави хилофат гашта, нафрати 

ашрофи арабро нисбат ба ин хонадони тоҷик дучандон кард. Муҳити адабие, 

ки Бармакиён онро таъсис доданд, солҳои тӯлонӣ дар хилофат пойдор монда, 

ба дарборҳои дигар низ таъсир расонд. Халифаи аббосӣ Ҳорунуррашид барои 

баргардондани қудрати худ зери таъсири бадгӯёни ин сулола қарор гирифта, 

Бармакиёнро аз саҳнаи қудрат дур ва аз ҳаёт маҳрум кард [1-М].  

9. Нуфузи тоҷикон дар хилофати аббосӣ ончунон қавӣ буд, ки ҷои 

Бармакиён холӣ намонд ва дере нагузашта намояндагони дигар сулолаи 

тоҷикӣ – Тоҳириён нахуст дар Бағдод ва сипас дар Хуросон қудратро дар 

даст гирифтанд. Дар давоми 50 соли ҳукумати худ, бо Аббосиён мудоро 

карда, Тоҳириён заминаи мусоидро барои рушди фарҳанг фароҳам оварданд. 

Саҳми ин хонадон ба хусус дар рушди муассисаву ниҳодҳои омӯзишӣ хеле 

бузург буд. Дар дастраси тамоми қишрҳои ҷомеа қарор гирифтани мактабу 

маориф сабабгори он шуд, ки дар Хурсон ва шаҳрҳои он ба парваришгоҳи 

афкори ҷавонон табдил ёбад. Тоҳириён, ки худ тарбиятдидаву парваришёфта 

буданд, Нишопурро тахтгоҳи худ интихоб ва шаҳрро ба маркази илму 

маърифати рӯзгори худ табдил доданд. Бо ин ҳама саъю талош барои 

истиқлоли фарҳангии Хуросон, забони дастгоҳи идорӣ ва коргузории 

Тоҳириён арабӣ боқӣ монд [2-М].  

10. Саффориён намояндаи табақаи поёнӣ ва душмани ошкори 

Аббосиён буда, истиқлол ёфтани Хуросон аз хилофати Аббосиёнро дар 

давоми камтар аз 30 соли ҳукумати хеш ба воқеият табдил доданд. 

Бузургтарин хидмати Саффориён даст кашидан аз истифодаи забони арабӣ ва 

шурӯи сурудани ашъор бо забони форсӣ дар даргоҳи худ шуданд. Бунёди 

даҳҳо мадрасаву масҷид ва дигар биноҳои фарҳангӣ бар пояи меъмории 

маҳаллии Хуросону Мовароуннаҳр аз хидматҳои дигари Саффориён ба 

тамаддуни тоҷик мебошад. Саффориён нисбат ба дину ойин чандон пойбандӣ 

надоштанд ва аз таассубу ифротандешӣ дур буданд [2-М].   

11. Сомониён барои пеш бурдани ҳадафҳои истиқлолхоҳонаи худ аз 

сарнавишти Тоҳириёни мутеъ ва Саффориёни саркаш таҷрибаи хуб андӯхта, 

бо Аббосиёни заифшуда роҳи мусолиматомезро дар пеш гирифта, дар самти 

эҳёи фарҳанги миллӣ муваффақтарин сулолаи асримиёнагии тоҷик эътироф 

шудаанд. Асрори муваффақияти Сомониён дар сиёсати хирадгароёнаву 

таҳаммулпазирии динӣ, арҷгузории донишу фарҳанг, боэҳтиёт зинда кардани 

хотироти таъриху фарҳанги тоисломӣ нуҳуфта аст. Оли Сомон танҳо ба 

пойтахт ё як минтақаи хосс маҳдуд нагашта, ҳавзаи фаъолияти худро дар 

саросари Хуросону Мовароуннаҳр густариш доданд. Даҳҳо шаҳру музофот 

ҳамзамон дар радифи Бухоро чунин муҳити фарҳангиеро созмон доданд, ки 

садҳо чеҳраи тобноки илму маърифатро ба ҷаҳон эҳдо намуд [2-М; 3-М].  

Тавсияҳо оид ба истифодаи амалии натиҷаҳо 

      1. Фурсати он фаро расидааст, ки дар бораи истифодаи анъанаҳои 

идоракунии аҷдоди тоҷик дар ҳукуматҳои асримиёнагӣ тарҳу лоиҳаҳои 

бузург тарҳрезӣ гашта, ин мавзӯъ ҳадафмандона таҳқиқу баррасӣ карда 

шавад, то нақш ва саҳми воқеии тоҷикон дар таърихи сохтори идории 

миллали ҷаҳон муайян карда шавад. Гузарондани семинару 

конференсияҳои байналмиллалӣ ва нашри силсилаосор роҷеъ ба ин 

мавзӯъ имкон медиҳад то саҳифаҳои номуайяни таърихи халқи тоҷик 

равшан карда шавад. 

       2. Тавсия мешавад, ки тамоми осори сиёсатмадорон, шоиру 

нависандагон ва донишмандони шуубии тоҷик аз забони арабӣ тарҷума 

ва нашр карда, дар ин замина таҳқиқоти васеъ гуаронда шавад, то дар 

шароити кунунии афзудани майлонҳои бегонапарастӣ ва ғарқ шудани 

баъзе аз ҷавонони тоҷик дар гирдоби андешаҳои хатарзо ҷилавгирӣ 

карда шавад.  

       3. Омӯхтани таърих ва заминаҳои ташаккули ойину суннатҳои 

мазҳабии тоҷикон дар замони хилофати араб, истифодаи урфу одатҳои 

мардуми бумӣ дар қонунгузории исломӣ, нақши мероси ақидатӣ ва 

фараҳангии ниёгони тоҷик дар таҳкими ҳамзистии осоиштаи мардумон 

ва нақши он дар тадвини қонунгузори ҷаҳони ислом имкон медиҳад, дар 

ҷомеаи муосири Тоҷикистон ваҳдату субот ва мусолиҳа ниҳодина 

гардад. 

        4. Таҳқиқи сарнавишти гуногуни ду силсилаи тоҷикии Тоҳириён ва 

Саффориён, ки ҳар кадом роҳи худро паймуда, баҳри бунёди 

давлатдории мустақили миллӣ талош карданд аҳамияти бузурги илмӣ ва 

тарбиявӣ дорад. Дар ҳамин росто, тавсия мешавад, ки симои ду нафар аз 

шахсиятҳои сиёсӣ ва фарҳангии ин хонадонҳо –дӯст доштани забони 

модарӣ аз ҷониби Яъқуби Лайс ва сиёсати маорифпарваронаи 

Абдуллоҳи Тоҳир фарохтар таҳқиқ гашта, барои муаррифии ин 

шахсиятҳо иқдомӣ ҷиддӣ карда шавад. 

        5. Ба роҳ мондани омӯзишу таҳқиқи густурдаи мероси замони 

Сомониён, хусусан нақши ин хонавода дар эҳёи забону фарҳанг, 

гиромидошти ойинҳои миллӣ, сиёсати давлаттдории миллӣ, рӯҳияи 

ҳамзистии мусолиматомез миёни пайравони дину ойинҳои гуногун аз 

вазифаҳои таъхирнопазир мебошад. Бо ин мақсад, таъсиси марказҳои 

омӯзиши таъриху тамаддуни аҳди Сомониён дар донишгоҳҳо ва 

ниҳодҳои илмӣ-пажӯҳишии Ҷумҳурии Тоҷикистон ва муаррифии ин 

фарҳанг дар сатҳи байналмиллалӣ имкон медиҳад, ки ифтихори миллӣ 

дар ҷомеа бештар гардида, барои бунёди давлати дунявӣ ва ҳифзи 

арзишҳои миллӣ пуштвонаи амиқ ва заминаи мусоид фароҳам оварда 

шавад.  



154 
 

 
 

НОМГӮИ АДАБИЁТ  

1.Феҳристи манбаъҳо ва адабиёти истифодашуда 

Сарчашмаҳо: 

1. Авфї Муњаммад Љомеъ-ул-њикоёт ва лавомеъ-ур-ривоят. Бо 

тасњењи Каримї. – Теҳрон, 1368. 465 с. 

2. Аттор Фаридуддин. Тазкират-ул-авлиё. –Душанбе, 1992. 143 с. 

3. Байҳақӣ, Хоҷа Абулфазл ибни Ҳусайн. Таърихи Байҳақӣ. 

Тањиягари матн, муаллифи муќаддима ва фењристњо С. Муллољон. 

–Душанбе, 2014. 774 с. 

4. Балхӣ Абубакр Воиз. Фазоили Балх. Тасҳеҳи А. Ҳабибӣ. –Теҳрон, 

1350. 234 с. 

5. Балъамӣ Абӯалӣ Муҳаммад. Таърихи Табарӣ. Бо муқаддима ва 

тавзеҳоти М. Умаров ва Ф. Бобоев. –Теҳрон, 2001. –С. 817 с.  

6. Балозурӣ Аҳмад ибни Яҳё. Футуҳу-л-булдон. Теҳрон, 1367.   

7. Берунӣ А. Осор-ул-боқия. Душанбе, 1990. 432 с. 

8. Бируни А. Минералогия. Собрание сведений для познания 

драгоценностей. Пер. Беленицкий. –Л., 1963. 425 с. 

9. Гардизӣ Абусаъид Абдулҳай. Зайн-ул-ахбор. Ба хатти кириллӣ 

баргардони Қ. Рустам. – Душанбе, 2013. -416 с.  

10.  Ғазолӣ Муҳаммад. Насиҳату-л-мулук. Таҳияи … -Душанбе, 1993. 

180 с. 

11.  Девони Рӯдакӣ. Таҳия, тасҳеҳ ва сарсухану ҳавошии Қодири 

Рустам. –Душанбе, «Бухоро», 2015. -334 с. 

12.  Ибни Абдуррабеҳ. Иқда-л-фарид. Тавзеҳот Аҳмад Амин, Аҳмад 

Заййин, Иброҳим ал-Биёрӣ. –Қоҳира, 1940. -464 с.   

13. Ибни Асир. Таърихи бузурги ислом ва Эрон. Ҷилди 7. Теҳрон, 

1368. -564 с. 

14.  Ибни Исфандиёр. Таърихи Табаристон. Тасҳеҳи Аббос Иқболи 

Оштиёнӣ. –Теҳрон, 1320. -428 с. 



155 
 

 
 

15.  Ибни Қутайба, Абумуҳаммад Абдуллоҳи Муслим. Уюну-л-ахбор. –

Қоҳира, 1349. Ҷ. 4. – 427 с. 

16.  Ибни Надим. Ал-Феҳрист. Тарҷумаи Ризо Таҷаддуд. –Теҳрон, 

1387. 765 с. 

17.  Ибн Хордадбех. Книга путей и стран. Перевод с арабского, 

комментарии, исследование, указатели и карты Наили 

Велихановой. Баку, «Элм», 1986. 434 с. 

18.  Ибни Халдун. Муқаддима. Тарҷумаи Муҳаммадпарвини Гунободӣ. 

Теҳрон, 1369. 567 с.  

19.  Ибни Ҳавқал. Сурату-л-арз. Таҳия ва тадвини Ҷаъфаришиор. Теҳрон, 

1354. -370с.  

20.  Истахрӣ Абуисҳоқ Иброҳим. Мамолик ва масолик. Тарҷумаи 

Муҳаммад Асъад ибни Абдуллоҳи Тустарӣ.  Ба кӯшиш Эраҷи 

Афшор. -Теҳрон, 1373. 

21.  Китоби муқаддас. Стокҳолм, 1996. 1134 с.  

22.  Ковалевский А.П. Книга Ахмеда ибн-Фазлана о его путешествии 

на Волгу в 921-922 гг. Харков, 1956. 

23.  Куллиёти осори Саййидои Насафӣ. Матни илмиву интиқодӣ. Бо 

муқадима ва тасҳеҳи Ҷ. Додалишоев. Душанбе, Дониш, 1990. 

24.  Ќуръони Карим. Тарљумаи Илоњии Ќумшайї . -Тењрон, Амири 

Кабир, 1367. -604 с.  

25. Мақдисӣ Абуабдуллоҳ Муҳаммад ибни Аҳмад. Аҳсану-т-тақосим 

фи маърифати-л-ақолим. Тарҷумат Алинақии Мунзавӣ. -Теҳрон, 

1385. -810 с.  

26.  Масъудӣ Алӣ ибни Ҳусайн. Муруҷу-з-заҳаб. Мутарҷим Абулқосим 

Поянда. Теҳрон, 1387. -923 с. 

27.  Мисковейҳи Розӣ. Тиҷорабу-л-умам. Тарҷумаи Абулқосим Имомӣ. 

Теҳрон, 1381. -522 с. 

28.  Мирхонд, Муҳаммад ибни Ховадшоҳи Балхӣ. Разат ус-сафо. 

Таҳияи Аббоси Зарёб. -Теҳрон, 1373. –1362 с. 



156 
 

 
 

29.  НаршахӣА. Таърихи Бухоро. Мураттибон Ғ.Ғоибов, К. Олимов ва 

Н. Амиршоҳӣ. Душанбе, 2014. 

30.  Нишопурӣ Абуабдаллоҳ Ҳоким. Таърихи Нишобур. Тарҷумаи 

Муҳаммад ибни Ҳусайн Халифаи Нишопури. Муқаддима ва 

тавзеҳи Шафеъии Кадканӣ. –Теҳрон: Огаҳ, 1375. – 410 с. 

31.  Самарқандӣ А. ас-Саводу-л-аъзам. Бо таҳрир, тасҳеҳ ва таҳқиқи 

умумии Ф. Баротзода, С. Шаҳобуддинов, Р. Азизӣ, М. Наҷотзода. –

Душанбе, 2016. -248 с. 

32.  Самарқандӣ Давлатшоҳ. Тазкирату-ш-шуаро. Тасҳеҳ ва ҳавошии 

Муҳаммади Рамазонӣ. – Теҳрон, Дунёи китоб, 1338. – 431 с.  

33.  Табарӣ Муҳаммад ибни Ҷарир. Тарҷума аз арабӣ, мутарҷим 

Абулқосим Поянда. Бо таҳрири умумии Нурмуҳаммади Амиршоҳӣ. 

Таъриху-р-русули ва-л-мулук. Душанбе, 2014.  

34.  Тарҷумаи Тафсири Табарӣ. Хуҷанд, 2006. 

35.  Таърихи Систон. Душанбе, 2012.  

36.  Хоҷа Низомулмулк. Сиёсатнома. –Душанбе, 1991.  

37.  Ҳудуду-л-олам мина-л-машриқи ила-л-мағриб. Таҳияи Манучеҳри 

Ситуда. –Теҳрон, 1362. -252 с. 

38.  Фирдавсӣ А. Шоҳнома. Ҷилди 8. Душанбе, 1986. 

39.  Шаҳристонӣ. ал-Миллал ва-н-ниҳал. Ҷилди 1. Теҳрон, 1368. 

40.  Ҷаҳишёрӣ Абуабдуллоҳ. Китобу-л-вузароу ва-л куттоб. -Теҳрон, 

1347. 

 

Монография, брошура ва мақолаҳо: 

 

41.  Агаджанов С.Г. Очерки истории огузов и туркмен Средней Азии 

IX- XIII вв, Ашхабат: Илым, 1969. 

42.  Акбари Амир. Таърихи ҳукумати Тоҳириён. Аз оғоз то анҷом. –

Машҳад, 1387. 400 с. 



157 
 

 
 

43.  Бартольд В.В. Туркестан в эпоху монгольского нашествия. //Соч.: 

В.9. т. - М. ИВЛ, 1963.  Т.1. 763 с. 

44.  Бартольд В.В.Арабское завоевание и Туркестан при Саманидах. 

//Сочинения. Т.II. Часть 1. –М., ИВЛ, 1963.  С. 118-126. 

45.  Бартольд В.В. История культурной жизни Туркестана. Т.II (1). –

М., 1963.  -С169-433. 

46.  Бартольд В.В.  Работы по истории ислама и арабского халифата. 

Т. VI. М., Наука ГРВЛ, 1966. 

47.  Бартольд В.В. Бармакиды // Сочинение. Т. VI. –С. 669-674. 

48.  Бартольд В.В. Историко-географический обзор Ирана. //Соч. Т. 

VII.–М.: Наука, 1971. –С. 31-227. 

49.  Бекзода К. Аз таърихи худшиносии тоҷикон. Душанбе, 2006. 148 с. 

50.  Бекзода К. Таърхи равшанфикрӣ аз даврони Ҷамшед то замони 

Фирдавсӣ. Нақши шуубия дар таърихи худшиносии халқи тоҷик. 

Душанбе, 2012. 433 с. 

51.  Беленицкий А.М., Бентович И.Б., Большаков О.Г. Средневековый 

город Средней Азии. -Ленинград, 1973. -390 с. 

52.  Боқизода М. Имоми Аъзам (р.ҳ) бузургмарди таърихи башарият. 

53.  Броун Э. Тарих-и адаби Эрон. Тарҷумаи Солех.-Теҳрон, 1358. 

54.  Буво Л. Бармакиён. (Бинобар ривояти муаррихини араб ва эронӣ). 

Тарҷумаи Абдулҳусайни Майкада. Теҳрон, Бунгоҳи тарҷума ва 

нашри китоб, 1351. 206 с. 

55.  Ғафуров Б.Г. Тоҷикон: таърихи қадимтарин, қадим, асрҳои миёна 

ва давраи нав. Душанбе, Дониш, 2008. 870 c. 

56.  Ғоибов Ғ. Таърихи Хатлон  аз  оѓоз то имрўз. Душанбе, 2006. 

57.  Гурконӣ А. ТаърихиБаромака. Теҳрон, Дунёи китоб, 1362. 

58.  Дафтари Ф. Традиции исмаилизма: Сб. статей.  Пер. с англ. 

З.Оджиевой. М., «Ладомир», 2006.  

59.  Джалилов А. Из истории культурной жизни предков таджикского 

народа и таджиков в раннем средневековье. -Душанбе, 1973. 



158 
 

 
 

60.  Зарринкӯб А. Ду қарни сукут (Саргузашти ҳаводис ва авзоъи 

таърихии Эрон дар ду қарни аввали исломӣ). Теҳрон, Сухан, 1378. 

372 с. 

61.  Зарринкуб А. Таърихи мардуми Эрон. Аз поёни Сосониён то 

поёни Оли Буя. -Теҳрон. 1367. 

62.  Зарринкӯб А. Таърихи Эрон баъд аз ислом. –Теҳрон, 1368. 

63.  Звегинцев В. А. История арабского языкознания. Краткий 

очерк. — 3-е, стереотипное. — М.: Дом Книга, 2007. -80 с.  

64.  Зоҳидов Н. Адабиёти форсу тоҷик дар асрҳои VIII-IX (давраи 

арабизабонӣ). –Душанбе, «Бухоро», 2014. - 443 с.  

65.  Исоматов М. «Таърихи Табарӣ»-и Абӯалии Балъамӣ. (Пажуҳише 

андар муносибатҳои Сосониён ва Ҳайтолиён). –Душанбе, Сино, 

1996. –С. 47. 

66.  Исоматов М. Эфталитское государство и его роль в истории 

Центральной Азии. –Душанбе,2012. 

67.  История таджикского народа. Эпоха формирования таджикского 

народа. Том II.- Душанбе,1999. 

68.  Кадырова Т. Из истории крестьянских движений в Мавераннахре 

и Хорасане в VIII – начале IXв. -Ташкент, «Наука», 1965. 

69.  Кристенсен А. Эрон дар аҳди Сосониён. Тарҷумаи Р. Ёсумӣ. -

Теҳрон, 1370.  

70.  Ле Стренҷ. Ҷуғрофиёи таърихии сарзаминҳои хилофати шарқӣ. 

Тарҷума Маҳмуд Ирфон. Теҳрон, 1367 

71.  Лившиц В.А. Согдийские документы с горы Муг. Чтение. Перевод. 

Комментарии. Вып. II. Юридические документы и письма. –М., 1962. 

72.  Лэмбтон Э.К. Сайре дар таърихи Эрон баъд аз ислом. Тарҷумаи 

Я.Ожанд. -Теҳрон, Амири Кабир, 1363. 

73.  Мардонов Т.Н. Арабско-таджикское двуязычие в поэзии IX-X вв. 

–Душанбе, 1993. -165 с.  



159 
 

 
 

74.  Макк Муҳаммадкозим. Тамаддуни исломӣ дар асри Аббосиён. 

Тарҷумаи Сипеҳрӣ М. -Теҳрон, 1385.  

75.  Малком Колеҷ. А.Р. Ашкониён (Портиён). ТарҷумаиМасъуд 

Раҷабниё. Теҳрон, Ҳирманд, 1380. 228 с.  

76.  Маҳфуз Ҳусайн Алӣ. Мутанаббӣ ва Саъдӣ. –Теҳрон: Амири 

Кабир, 1335. -436 с.  

77. Метз А. Тамаддуни исломӣ дар қарни чаҳоруми ҳиҷрӣ. Тарҷумаи 

А.Қ. Қарогузлу. Теҳрон, 1377. 

78.  Мець А. Мусульманский ренесанс /Пер. с немц. Бертельс. -М., 

Наука, 1966. 

79.  Мирзоев А. Рўдакї ва љараёни зиндагии ў. //Рудаки и его эпоха 

(сборник статей). Под ред. Абдулгани Мирзоева. –Душанбе, 1958. 

с. 20-57. 

80.  Мирзоев Г.Д. Особенности формирования и трансформация 

исламского религиозного сознания таджиков. –Душанбе, 2011. 

81.  Модлунг В. Фирқањои исломӣ. Тарҷумаи Абулқосим Сиррӣ. -

Теҳрон, Асотир, 1377. 

82.   Муминов А К. Роль и место ханафитских ‘улама в жизни городов 

Центрального Мавераннахра (II-VII | VIII-XIII вв.). Авт. дисс. на 

сосикание ученой степени доктора исторических наук. –Ташкент, 

2003. 

83.  Муллоджонов С. Религиозый фактор в социально-политической 

истории Хорасана и Мавераннахра. Авт. дисс. на сосикание 

ученой степени доктора исторических наук. -Душанбе, 2015.  

84.  Муллоҷон С. Абуњанифа ва ормонњои тољикон // Садои Шарқ. 

2009. №10. –С. 86-91.  

85.  Муллоҷон С. «Таърихи Масъудӣ»-и Абулфазли Байҳақӣ. Муруре 

перомуни сохтори идорӣ ва русумоти давлатдории Ғазнавиён. –

Душанбе, 2013. -240 с. 



160 
 

 
 

86.  Мумтаҳан Ҳ. Наҳзати шуубия ҷунбиши миллии эрониён дар 

баробари хилофати умавӣ ва аббосӣ. Теҳрон, 1370. -365 с. 

87.  Муфтахарӣ Ҳ., Замонӣ Ҳ. Таърихи Эрон аз вуруди мусулмонон то 

поёни Тоҳириён. Теҳрон, Самт, 1389. 172 с. 

88.  Назаров Х. Нақши эрониён-тоҷикон дар таърих ва фарҳанги 

ҷаҳон. -Душанбе, «Пайванд», 2005. 

89.  Нафисї Саъид . Сарчашмаи тасаввуф дар Эрон. -Теҳрон, 1371. 

90.  Нафисӣ Саъид. Давлати Тоҳириён. Теҳрон, 1337. -186 с. 

91.  Нафисї Саъид  Муњити  зиндагї ва  ањволу ашъори Рўдакї.  

Теҳрон, 1382. 

92.  Неъматов Н. Давлати Сомониён. –Душанбе, 1989. -304 с. 

93.  Негматов Н.Н. Таджикский феномен: история и теория. Душанбе, 

1997. -406 с. 

94.  Номаи Оли Сомон (маҷмӯи мақолоти маҷмаъи илмии тамаддун, 

таърих ва фарҳанги Сомониён). -Теҳрон, 1378. -958 с. 

95.  Ноҷӣ М. Фарҳанг ва тамаддуни исломӣ дар қаламрави Сомониён. 

Баргардон аз форсӣ Л. Бойматов. Виростор С. Муллоҷон. –Душанбе, 

2011. 

96.  Памяти устода Рудаки (Ёдбуди устод Рўдакї). Составитель 

А.Афсањзод.Душанбе, 1978. -116 с. 

97.  Петрушевский И.П. Земледелие и аграрные отношение в Иране в 

XIII-XIV вв. -М-Л., 1960. -439. 

98.  Петрушевский И.П. Ислам в Иране в VII-XV веках. -Л. 1966. 

99.  Пигулевский Н.В., Якубовский А.Ю. и др. История Ирана с 

древнейших времен до конца XVIII века. Л., изд. Ленингр. ун-та, 

1958. 

100.  Пигулевская Н.В. Византия и Иран на рубеже VI и VII века. 

М.; Изд. «АН, СССР», 1946. – 289 с. 

101. Поризӣ Бостонӣ. Яъқуби Лайс. –Теҳрон, 1377. -458 с.  



161 
 

 
 

102.  Прибыткова А.М. О некоторых местных традициях в 

зодчестве Средней Азии IX-X вв. // Архитектурное наследство. –

М., 1953. №11. –С.133-144.  

103.  Эмомалӣ Раҳмон. Забони миллат – ҳастии миллат. –Душанбе, 

«Эр-граф», 2016. 516 с.   

104. Рипка Ян. История персидской и таджикской литературы. 

Перевод с чешского. Редактор и автор предисловия 

И.С.Брагинский. –М., Прогресс, 1970. 

105.  Ровандӣ Муртазо. Таърихи иљтимоии Эрон (Њукуматњо ва 

силсилањои Ирон аз њамлаи аъроб то истиќрори машруъият).Ҷ.2. -

Теҳрон, 1356. 

106.  Рудаки и его эпоха (сборник статей). Под ред. Абдулгани 

Мирзоева. –Душанбе, 1958. -239 с. 

107.  Рӯдакӣ: дирӯз ва имрӯз (маҷмӯаи мақолот).  Мураттибон: А. 

Раҷабов, Р. Муқимов, М. Каримов. -Душанбе, 2008. 682 с. 

108.  Рустам Ботир. Абу Ханифа. Жизнь и наследие. –Нижний 

Новгород, 2007. 

109.  Саидбаев Т.С. Ислам и общество. Опыт историко-

социологического исследования. М.,1978. 

110.  Сафо Забехулло. Таърихи адабиёт дар Эрон.Ҷ. 1. –Теҳрон, 

1332. 

111.  Саҷҷодӣ С. Ислом дар Эрон // Ислом. Пажӯҳиши таърихӣ ва 

фарҳангӣ. Зери назари Козими Баҷнурдӣ. Теҳрон, 1384. С. 88-104. 

112.  Сипеҳрӣ М. Тамаддуни исломӣ дар асриУмавиён. Теҳрон, 

1385. 

113.  Систонӣ Мухаммад Аъзам. Моликияти арзӣ ва ҷунбишҳои 

деҳқонӣ дар Хуросони қуруни вусто. -Кобул, 1362. 

114.  Сомониён ва эҳёи тамаддуни форсии тоҷикӣ (маҷмӯи 

мақолаҳо). Душанбе, 1999. 



162 
 

 
 

115.  Султонов М. Ибни Сино ва ташкили афкори илмии замони 

Сомониён // Сомониён ва эҳёи тамаддуни форсии тоҷик. –С. 294-298.  

116.  Таърихи ислом. Пажӯҳиши Донишгоҳи Кембриҷ. Тарҷумаи 

А. Ором. Теҳрон, 1386. 

117. Таърихи Эрон. Аз суқути Сосониён до баромадани 

Салҷуқиён.Пажӯҳиши Донишгоҳи Кембриҷ. Ҷилди. IV. Зери 

назари Р.Фрай. Тарҷумаи Ҳ. Анӯша. -Теҳрон, 1381. 

118. Туркмани Озар. Таърихи Эрон дар давраи Саффориён. –

Теҳрон, 1390. 243 с.  

119. Фаридунӣ О.М. Балх – шаҳри эронии Осиёи Марказӣ дар 

қуруни нахустини исломӣ.  Теҳрон, 1376. 

120. Фарҳанги форсии Муин. Ҷилди 5. Теҳрон, 1370. 

121. Ал-Фахурӣ Ҳанно. Таърихи адабиёти забони арабӣ. Тарҷумаи 

А. Оятӣ. –Теҳрон, 1361. -784 с.  

122. Фильштинский И.М. История арабов и Халифата (750-1517). 

–М., Формика – С, 2001. -352 с.  

123. Филлис Корзин. Имперотурии исломӣ. Тарҷумаи М. 

Ҳақиқатхоҳ. -1387.  

124. Фотимасодоти Таҳомӣ. Нақши эрониён дар тадвин ва нашри 

ҳадис. –Теҳрон, 1380. 646 с. 

125. Фрай Р.Н. Наследие Ирана.Перевод с англ. В.А. Ливщица и 

Е.В. Зеймаля. -М., Наука, 1972. 

126. Фрай Р. Н. Мероси Осиёи Марказӣ. Аз замонҳои бостон то 

истилои туркҳо. -Душанбе, 2000.  

127.  Фрай Р. Бухоро дастоварди қуруни васатӣ. Тарҷумаи Маҳмуд 

Маҳмудӣ. Теҳрон, Маркази интишороти илмӣ ва фарҳангӣ, 1365. 

270 с.  

128. Фурӯзонфар Б. Сухан ва суханварон. Теҳрон, 1369.  713 с.  

129.  Хизрӣ С. Таърихи хилофати аббосӣ аз оғоз то поёни Оли Буя. 

–Теҳрон, 1388. 345 с.  



163 
 

 
 

130.  Ҳайкал М. Зиндагонии Муҳаммад. -Душанбе, 1990. 

131.  Ҳақназаров А. Таърихи боҳамойӣ ва ташаккули халқи тоҷик. 

Душанбе, 2013. 

132. Ҳунка Зигред. Фарҳанги ислом дар Аврупо. Тарҷумаи Мустафо 

Руҳбонӣ. Баргардони С. Муллоҷон. –Душанбе, 2012. -648 с.  

133.  Ҳусайнбур М. Ошноӣ бо аиммаи аҳли суннат. Ба нақл аз 

Боқизода М. Имоми Аъзам (р.ҳ) бузургмарди таърихи башарият. –

Душанбе, Эр-граф, 2009. 

134.  Ҷаҳишёрӣ АбуабдуллоҳМуҳаммад ибни Абдус. Китобу-л-

вузароу ва-л куттоб. Теҳрон, 1347. 

135. Шамолов А. Каломи Мовароуннаҳр. -Душанбе, 2013.  

136.  Шамолов А. Аҳвол, осор ва афкори Имоми Аъзам. –

Душанбе, 2009. 

137.  Шефер Э. Золотые персики Самарканда. -М., 1981. 

138.  Шпулер Б. Таърихи Эрон дар ду ќарни нахустини исломӣ. 

Тарљумаи Ҷаводи Фалотурӣ. -Тегеран, 1386. 

139.  Эмомалӣ Раҳмон. Чеҳраҳои мондагор. Душанбе, 2016.  

140.  Яғмоӣ Ҳасан. Таърихи давлати Саффориён. -Теҳрон, 1370. 

318 с.  

141.  Якубовский А.Ю. Мавераннахр в борьбе против власти 

арабов в VIII-IX вв. История Узбекской ССР. -Ташкент, «УзССР», 

1955. 

 

2. Феҳристи интишороти илмии довталаби дарёфти дараҷаи илмӣ 

Мақолаҳое ки дар маҷаллаҳои дар қайди КОА Ҷумҳурии 

Тоҷикистон ба нашр расидаанд: 

1.Шарифова М. Мероси фарҳангии тоҷикон то ҳуҷуми арабҳо  // Паёми 

Донишгоҳи Миллии Тоҷикистон. - 2013. -№ 3. –С. 25-30. 



164 
 

 
 

2.Шарифова М. Ҷунбиши шуубия ва худшиносии миллии тоҷикон дар 

асрҳои миёна // Паёми Донишгоҳи Миллии Тоҷикистон. - 2017. - № 3/7. – 

С. 6-11. 

3.Шарифова М. Табақаи маволӣ ва ҷойгоҳи он дар асрҳои VIII-IX // 

Паёми Донишгоҳи Миллии Тоҷикистон. - 2018. - № 4. – С. 29-34. 

 

 


